
ᐊᐅᓚᑦᑎᔨᓂᑦ ᓇᐃᓈᖅᓯᒪᔪᑦ  
 
ᐱᓕᕆᕝᕕᖓ ᐊᕙᑎᓕᕆᔨᒃᑯᑦ, ᓄᓇᕗᑦ ᒐᕙᒪᒃᑯᓐᓂ ᐃᓕᕆᖃᑎᖃᖅᑐᑎᒃ ᕿᑭᖅᑖᓗᒻᒥ ᐆᒪᔪᓕᕆᔩᑦ 
ᑲᑎᒪᔨᖏᓐᓂᑦ, ᓄᓇᕗᑦ ᑐᓐᖓᑯᒃᑯᓐᓂ ᐊᒻᒪᓗ ᓄᓇᕗᒻᒥ ᐆᒪᔪᓕᕆᔩᑦ ᑲᑎᒪᔨᖏᓐᓂᑦ, 
ᓄᓇᓕᓐᓅᖃᑦᑕᓚᐅᖅᐳᑦ ᑲᑎᒪᖃᑎᖃᕆᐊᖅᑐᖅᑐᑎᒃ ᕿᑭᖅᑖᓗᓕᒫᒥ ᐊᒻᒪᓗ ᖃᓂᒋᔮᓂᒥᐅᓂᑦ 
ᓄᓇᓕᓐᓂ ᓴᓂᕋᔭᒻᒥ ᐊᒻᒪᓗ ᐃᓪᓗᓕᒻᒥ ᐃᓱᒫᓘᑎᖃᖅᑐᑎᒃ ᑐᑦᑐᑕᐅᕙᑦᑐᓂᒃ ᐊᒻᒪᓗ ᐊᒥᓲᓂᖏᓐᓂᑦ 
ᑐᑦᑐᐃᑦ ᕿᑭᖅᑖᓗᒻᒥ. ᐱᔾᔪᑎᖃᖅᑐᑎᒃ ᐅᑯᓂᖓ ᑲᑎᒪᑎᑦᑎᖃᑦᑕᓚᐅᖅᐳᑦ:  

• ᓇᐃᓈᖅᑐᒋᑦ ᖃᐅᔨᓴᕈᑎᕕᓂᕐᓂᑦ ᓴᖅᑭᐊᔪᕕᓃᑦ ᖃᐅᔨᓴᖅᑎᒻᒪᕇᑦ ᐊᒻᒪᓗ ᐃᓄᐃᑦ 
ᖃᐅᔨᒪᔭᖏᓐᓂᑦ ᖃᐅᔨᓴᕈᑕᐅᓚᐅᐃᖅᑐᑦ ᐊᕙᑎᓕᕆᔨᒃᑯᓐᓄᑦ.  

• ᑐᓂᓯᓗᑎᒃ ᖃᐅᔨᓴᖅᑕᐅᓯᒪᔪᓂᒃ ᐱᓕᕆᖃᐊᑎᒌᓐᓂᕐᒧᑦ ᕿᑭᖅᑖᓗᒻᒥ ᑐᑦᑐᓄᑦ 2013-ᒥ 
ᑲᑎᒪᓐᓇᐅᓚᐅᖅᑐᒧᑦ ᐃᓕᓐᓂᐊᖅᓯᓐᓈᑦ 

• ᓄᐊᑦᑎᖁᓪᓗᒋᑦ ᓄᓇᓕᒻᒥᐅᑦ ᐃᓱᒪᒋᔭᖏᓐᓂᑦ ᐊᒥᓲᓂᖏᓐᓄᑦ ᑐᑦᑐᐃᑦ ᐊᒻᒪᓗ 
ᐱᑕᖃᕆᐊᖃᕐᓂᖓᓂ ᐊᐅᓚᑦᑎᔾᔪᑕᐅᓂᐊᖅᑐᓂᒃ ᐊᑲᓂᐅᓂᐊᖅᑐᒨᖓᔪᓂᒃ ᐋᖅᑮᖁᓪᓗᒋᑦ 
ᑐᑦᑐᐃᑦ ᓄᖑᖁᓇᒋᑦ 

• ᐅᖃᐅᓯᖃᖅᑐᑎᒃ ᐅᐱᕐᖓᔅᓵᖓᓂ 2014-ᒥ ᖃᖓᑕᓲᒃᑯᑦ ᖃᐅᔨᓴᕈᑕᐅᓚᐅᖅᑐᓂᑦ ᐊᒻᒪᓗ 
ᐃᓚᖏᑦ ᓄᓇᒥᑦ ᖃᐅᔨᓴᓚᐅᖅᑐᑎᒃ ᓄᓇᓕᒻᒥᐅᓂᓪᓗ ᓄᐊᑦᑎᓪᓗᑎᒃ ᑐᑭᓯᒋᐊᕈᑎᒃᓴᓂᒃ 
ᖃᐅᔨᒪᒋᐊᖁᓪᓗᒋᑦ ᐸᕐᓇᐅᓯᐅᕈᑎᒋᓯᒪᔭᖏᑦ ᐊᑐᖅᑕᐅᑦᑎᐊᕋᓗᐊᕐᒪᖔᑕ; ᐊᒻᒪᓗ, 

• ᐅᖃᐅᓯᖃᕐᓗᑎᒃ ᐱᕙᓪᓕᐊᑎᑕᐅᓂᖓᓂ ᓄᖑᕋᐃᓗᐊᖅᑕᐃᓕᓂᕐᒧᑦ ᐸᕐᓇᐅᑎᐅᑉ 
ᐱᔭᖏᖅᓴᐃᖁᓪᓗᒋᑦ ᐅᑎᖅᑎᑕᐅᒐᓱᐊᕐᓂᖏᓐᓄᑦ ᑐᑦᑐᐃᑦ ᖃᑦᑏᓐᓇᕈᖅᓯᒪᔪᒻᒪᕆᐅᑎᓪᓗᒋᑦ 
ᑐᑦᑐᐃᑦ ᕿᑭᖅᑖᓗᒻᒥ. 

ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᓕᒫᖏᑦ (10 ᐆᒪᔪᕐᓂᐊᖅᑏᑦ ᑲᑐᔾᔨᖃᑎᒌᒃᑯᖏᑦ) ᐊᒻᒪᓗ 380-ᖑᓗᐊᖅᑐᑦ 
ᓄᓇᓕᒻᒥᐅᑦ ᑲᑎᒪᖃᑕᐅᖃᑦᑕᓚᐅᖅᐳᑦ. ᑲᑎᒪᖃᑕᐅᓚᐅᖅᑐᑦ ᐃᓚᓕᐅᑎᓪᓗᒋᑦ ᐊᖑᓇᓱᑦᑏᑦ, ᓄᓇᓕᒻᒥᐅᑦ 
ᑐᓴᕈᒪᓂᖏᑦ, ᐃᓐᓇᑐᖃᐃᑦ ᐊᒻᒪᓗ ᒪᒃᑯᑦᑐᐃᑦ. 

ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑦ ᑕᐃᒃᑯᐊ ᑲᑎᖃᑎᒋᓚᐅᖅᑕᓄᑦ ᑲᑎᒪᑎᑦᑎᖃᑦᑕᖅᑎᓪᓗᒋᑦ 
ᐳᓚᕋᖅᑎᓪᓗᑕ ᐊᒥᓲᓂᖅᓴᐃᑦ ᐃᓱᒪᓚᐅᖅᐳᑦ ᐊᐅᓚᑦᑎᔾᔪᑕᐅᓂᐊᖅᑐᑦ ᑲᔪᓯᑎᑕᐅᖔᓛᕐᓗᑎᒃ 
ᓴᖅᑭᐊᓚᐅᖅᑎᓪᓗᒋᑦ ᖃᖓᑕᓲᒃᑯᑦ ᐊᒻᒪᓗ ᓄᓇᒃᑯᑦ ᖃᐅᔨᓴᕈᑕᕕᓃᑦ. ᐅᖃᐅᓯᖃᓚᐅᖅᐳᑦ ᐃᑲᔪᖅᓱᖅᑐᑎᒃ 
ᖃᓄᐃᑉᐸᓪᓕᐊᓂᐅᔪᓂᒃ ᑐᑭᓯᒋᐊᕈᒪᓪᓗᑎᒃ ᑲᑎᒪᖃᑎᖃᕈᒪᓪᓗᑎᒃ ᑲᑐᔾᔨᑦᑎᐊᓛᑐᐃᓐᓇᕐᓗᑎᒃ 
ᖃᐅᔨᓴᕈᑎᕕᓂᕐᓂᑦ ᓄᓐᖑᒃᑲᓐᓂᐊᓂ 2014. ᑕᐃᒪᐃᓚᐅᖅᑎᓪᓗᒋᑦ, ᐊᖏᖃᑎᒌᓕᓚᐅᖅᐳᑦ 
ᐃᓱᒪᒃᓴᖅᓯᐅᕈᑎᖃᒃᑲᓐᓂᕈᒪᓪᓗᑎᒃ ᖃᓄᐃᑦᑐᓂᒃ ᐊᑐᕆᐊᖃᕐᒪᖔᕐᒥᒃ ᐊᐅᓚᑦᑎᔾᔪᑕᐅᓂᐊᖅᑐᓂ, ᐃᒻᒪᖃ 
ᓄᓇᓕᒻᒥᐅᑎᒎᖅᑐᒃᑯᑦ ᕿᑭᖅᑖᓗᓕᒫᑎᒍᓪᓘᓐᓃᑦ ᐊᑐᖅᑕᐅᓂᐊᖅᑐᓂᒃ. ᐃᓚᖏᑦ ᐅᖃᐅᓯᐅᓚᐅᖅᑐᑦ 
ᐊᑐᖅᑕᐅᔪᓐᓇᖅᑐᑦ ᑲᑎᒪᓐᓇᕐᒥ ᐅᑯᓂᖓ ᐃᓚᖃᖅᐳᑦ:  

• ᐃᓱᓕᕝᕕᓕᐅᕐᓗᑎᒃ ᐅᕝᕙᓘᓐᓃᑦ ᐊᑐᐊᒐᓕᐅᕐᓗᑎᒃ ᓂᐅᖅᑯᑎᖃᖃᑦᑕᕐᓂᕐᒧᑦ ᑐᑦᑐᕕᓂᕐᒥᑦ 
• ᐃᓱᓕᕝᕕᓕᐅᕐᓗᒋᑦ ᐊᖑᓇᓱᑦᑕᐅᕙᓐᓂᖏᑦ ᐊᕐᓇᐃᓗᑦ ᓄᓕᐊᕐᓇᐅᑎᓪᓗᒍ, ᓇᔾᔨᔪᓂᑦ, 

ᐊᕐᓇᓗᓐᓂᑦ ᓄᕐᕋᓕᔭᖅᑐᓂᑦ ᐊᒻᒪᓗ ᓄᕐᕋᕐᓂᑦ 
• ᐋᖅᑮᓗᑎᒃ ᐊᕐᕌᒎᑉ ᐃᓚᖓᒍᑦ ᐊᑐᖅᑕᐊᖃᑦᑕᕐᓂᐊᖅᑐᓂᒃ ᐊᖑᓇᓱᓐᓂᕐᒧᑦ 
• ᐋᖅᑮᓗᑎᒃ ᐃᓱᓕᕝᕕᐅᒋᐊᖃᕐᓂᐊᖅᑐᓂᒃ ᐊᒥᓲᓂᖏᓐᓂᑦ ᑐᑦᑐᑕᐃᑦ ᐃᓪᓗᒥᐅᖃᑎᒌᓄᑦ 
• ᓴᖅᑮᓗᑎᒃ ᐊᑭᓕᖅᑕᐅᖃᑦᑕᕐᓗᑎᒃ ᐊᒪᕈᖅᑐᓄᑦ  
• ᓄᖅᑲᖅᑎᑦᑎᓗᑎᒃ ᑮᓇᐅᔭᓕᐅᕋᓱᐊᖃᑦᑕᖅᑐᓂᒃ ᐊᖑᓇᓱᓐᓂᒃᑯᑦ 
• ᓴᖅᑮᓗᑎᒃ ᓄᖅᑲᖓᑎᑦᑎᑲᐃᓐᓇᖃᑦᑕᕐᓂᕐᒥᑦ ᑐᑦᑐᐃᑦ ᐊᒥᓱᕈᒃᑲᓐᓂᕋᓱᐊᕐᓂᖏᓐᓂᑦ 

• ᐊᑐᓕᖅᑎᑦᑎᓗᑎᒃ ᐊᖑᔭᐅᖃᑦᑕᖅᑐᓂᒃ ᐅᖃᐅᓯᖃᖃᑦᑕᕆᐊᖃᕐᓂᕐᒥᑦ ᐊᒻᒪᓗ ᖃᐅᔨᓴᖃᑦᑕᕐᓂᕐᒥᑦ 
- ᐊᑐᕐᓗᑎᒃ ᐆᒪᔪᕐᓂᐊᖅᑎᒃᑯᑦ ᐆᒪᔪᓕᕆᔨᖏᑦ ᑐᑭᓯᒋᐊᕐᕕᐅᖃᑦᑕᕐᓗᑎᒃ ᐊᖑᓇᓱᑦᑕᐅᕙᑦᑐᓂᒃ 
ᐊᖑᔭᐅᕙᑦᑐᓂᓪᓗ ᓄᓇᓕᓕᒫᓂᑦ ᐅᕝᕙᓘᓐᓃᑦ ᐊᑐᕐᓗᑎᒃ ᐊᖑᓇᓱᑦᑏᑦ ᐅᖃᓕᒫᒐᕋᓛᖏᓐᓂᑦ 
ᑎᑎᖅᑕᐅᖃᑦᑕᕐᓗᑎᒃ ᐊᖑᔭᐃᑦ ᐊᒻᒪᓗ ᖃᐅᔨᔭᐅᔪᑦ ᐋᓐᓂᐊᖃᖅᑐᑦ 

• ᐊᑐᓕᖅᑎᑦᑎᓗᑎᒃ ᑰᑕᒥᑦ ᐅᕝᕙᓘᓐᓃᑦ ᓂᕕᖓᑖᒥᑦ (ᐊᒥᓲᓂᖏᑦ ᐊᖑᔭᐅᔪᓐᓇᖅᑐᑦ). ᓂᕕᖓᑖᑦ 
ᐊᑐᖅᑕᐅᔪᓐᓇᖅᐳᑦ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖓᓄᑦ ᐊᒻᒪᓗ ᐃᓕᕆᖃᑎᖃᕐᓗᑎᒃ ᓄᓇᕗᑦ 
ᒐᕙᒪᒃᑯᓐᓂᑦ ᐊᑐᓕᖅᑎᑕᐅᑎᓪᓗᒍ 

• ᓴᐳᔾᔨᓂᖅ ᓇᓗᓇᐃᖅᑕᐅᓯᒪᔪᓂᒃ ᓄᕐᕋᖃᖅᑐᓂᒃ 
ᓴᓇᕕᐅᒋᐊᖃᓐᖏᓪᓗᑎᒃ/ᕿᓂᕐᕕᐅᒋᐊᖃᓐᖏᓪᓗᑎᒃ  

• ᐋᖅᑮᓗᑎᒃ ᐊᖑᓇᓱᓐᓂᕐᒧᑦ ᐃᓱᓕᕝᕕᐅᔪᓂᒃ ᐱᓗᐊᖅᑐᒥᑦ ᑐᑦᑐᓂᒃ 
• ᓴᖅᑭᓗᑎᒃ ᑐᑦᑑᔭᓂᑦ ᐊᒻᒪᓗ/ᐅᒥᖕᒪᓐᓂᑦ ᐅᕝᕙᓘᓐᓃᑦ ᓄᑦᑎᕆᓗᑎᒃ ᑐᑦᑐᒃᑲᓐᓂᕐᓂᑦ 

ᕿᑭᖅᑖᓗᒻᒧᑦ 

ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑦ ᐊᖏᕈᑎᖃᖅᓯᒪᕗᑦ ᑲᔪᓯᑎᑦᑎᔪᒪᓪᓗᑎᒃ 
ᐅᖃᓪᓚᖃᑎᒌᓐᓂᕆᕙᑦᑕᖏᓐᓂᑦ ᓄᓇᓕᒻᒥᐅᖃᑎᖏᓐᓂᑦ ᐊᒻᒪᓗ ᓄᓇᓕᖏᑕ ᓴᓂᒋᔮᓂᒥᐅᑦ 
ᓈᒻᒪᓈᕋᐃᒻᒪᑦ ᐅᖃᐅᓯᖃᖅᑐᑎᒃ ᖃᓄᐃᑦᑐᓂᒃ ᐊᐅᓚᑦᑎᔾᔪᑎᖃᕋᔭᕐᒪᖔᑕ ᐃᓱᒪᒃᓴᖅᓯᐅᖅᑐᑎᒃ. 
ᖃᐅᔨᓴᕈᑎᕕᓂᕐᓂᑦ ᑐᑭᓯᒋᐊᕈᑎᑖᖑᔪᑦ ᐃᑲᔫᑎᖃᕐᓂᐊᖅᐳᑦ ᑐᑭᓯᒋᐊᒃᑲᓐᓂᕈᑕᐅᓗᑎᒃ ᐆᒪᔪᕐᓂᐊᖅᑎᒃᑯᑦ 
ᑲᑐᔾᔨᖃᑎᒌᒃᑯᖏᓐᓄᑦ ᐊᒻᒪᓗ ᓄᓇᓕᒻᒥᐅᓄᑦ ᖃᓄᐃᑦᑐᓂᒃ ᐊᐅᓚᑦᑎᔾᔪᑎᖃᕆᐊᖃᕐᓂᐊᕐᒪᖔᑕ.  

ᐱᓕᕆᕝᕕᖓ ᐊᕙᑎᓕᕆᔨᒃᑯᑦ ᑲᔪᓯᑦᑎᐊᖅᐳᑦ ᐱᓕᕆᖃᑎᖃᕈᒪᓂᖏᓐᓂᑦ ᐊᐅᓚᑦᑎᔨᐅᖃᑕᐅᔪᓕᒫᓂᑦ 
ᐱᔭᖏᖅᓴᐃᓪᓗᓕᑎᒃ ᓴᐳᔾᔨᓂᕐᒥᑦ, ᓄᖑᕋᐃᓗᐊᖅᑕᐃᓕᓂᕐᒥᑦ ᐊᒻᒪᓗ ᐊᒥᓱᕈᖅᑎᑦᑎᒃᑲᓐᓂᕐᓂᕐᒥᑦ 
ᑐᑦᑐᖏᓐᓂᑦ ᕿᑭᖅᑖᓗᑉ.  

ᓯᕗᓕᐊᕈᑕᖓ 
 
ᑖᓐᓇ ᐅᓂᒃᑳᓕᐊᖅ ᐋᖅᑭᓱᖅᑕᐅᓯᒪᕗᖅ ᐱᓕᕆᕝᕕᖓᓐᓂᑦ ᐊᕙᑎᓕᕆᔨᒃᑯᑦ  ᑕᒻᒪᖅᑕᐃᓕᒐᓱᑦᑎᐊᖅᑐᑎᒃ 
ᑎᑎᕋᖅᑐᑎᒃ ᑐᑭᓕᐅᕆᓪᓗᑎᓪᓗ (ᐃᓄᑦᑎᑐᑦ/ᖃᓪᓗᓈᑎᑐᑦ) ᐱᔭᕕᓂᕐᓂᑦ ᑲᑎᒪᑎᓪᓗᒋᑦ 
ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖓᑦ ᐊᒻᒪᓗ ᑭᒃᑯᑐᐃᓐᓈᖅᑎᑦᑎᑎᓪᓗᖏᑦ.  
 
ᐅᖃᐅᓯᐅᔪᑦ ᐃᓱᒪᒋᔭᐅᔪᑦ ᑕᕝᕙᓂ ᐊᔾᔨᒋᓐᖏᑐᐃᓐᓇᕆᐊᖃᖅᐸᐃᑦ ᐱᓕᕆᕝᕕᖓᑕ ᐊᕙᑎᓕᕆᔨᒡᒃᑯᑦ, 
ᓄᓇᕗᑦ ᒐᕙᒪᒃᑯᖏᓐᓂᑦ. 

1.0  ᓇᓗᓇᐃᖅᓱᕈᑏᑦ 
 
ᑐᑦᑐᐃᑦ ᐱᕐᔪᐊᕆᔭᒻᒪᕆᐅᕗᑦ ᓂᕿᒋᔭᐅᓪᓗᑎᒃ ᓄᓇᕗᒻᒥᐅᓄᑦ, ᐊᒻᒪᓗ ᐱᒻᒪᕆᐅᖃᑕᐅᓪᓗᑎᒃ 
ᐅᑭᐅᖅᑕᖅᑑᑉ ᐅᒪᔪᖁᑎᖏᓐᓂᑦ. ᕿᑭᖅᑖᓗᒻᒥ ᑐᑦᑐᐃᑦ ᐊᑐᖅᑕᐅᖃᑦᑕᖅᐳᑦ ᐃᓘᓐᓇᖏᓐᓄᑦ 8-ᓄᑦ 
ᓄᓇᓕᓐᓄᑦ ᕿᑭᖅᑖᓗᓪᒥ ᐃᓚᓕᐅᑎᓪᓗᒋᒃ ᐃᓪᓗᓕᒃ ᐊᒻᒪᓗ ᓴᓂᕋᔭ. ᑖᒃᑯᐊ ᓄᓇᓖᑦ ᐃᓄᖃᖅᐳᑦ 60-
ᐳᓴᖏᓐᓂᑦ ᓄᓇᕗᒻᒥᐅᑦ.  

 

ᒫᓐᓇᐅᔪᖅ ᕿᑭᖅᑖᓗᒻᒥ ᑐᑦᑐᓂᒃ ᑐᖁᕋᐃᓗᐊᖁᔨᓐᖏᓚᑦ ᐊᒻᒪᓗ ᐊᐅᓚᑦᑎᔾᔪᑕᐅᔪᓂᒃ ᐃᓱᒫᓘᑎᖃᖅᑐᑎᒃ 
ᑐᑦᑐᐃᑦ ᖃᑦᑏᓐᓇᕈᖅᐸᓪᓕᐊᔪᒻᒪᕆᐅᓂᖏᓐᓄᑦ. ᐊᖑᓇᓱᑦᑏᑦ, ᐃᓐᓇᑐᖃᐃᑦ ᐊᒻᒪᓗ ᐊᓯᖏᑦ ᓄᓇᓕᒻᒥᐅᑦ 
ᐅᖃᐅᔾᔨᓯᒪᕗᑦ ᐅᕙᑦᑎᓐᓂᑦ ᑐᑦᑐᐃᑦ ᓇᓂᔭᕐᓂᕈᓐᓃᖅᐸᓪᓕᐊᑐᐃᓐᓇᕐᒪᑕ, ᐃᓱᒫᓘᑎᖃᕐᓂᕋᖅᓯᒪᓪᓗᑎᒃ 
ᐊᑦᑐᐃᑲᒻᒪᖃᑦᑕᕐᓂᖏᓐᓄᑦ ᓄᓇᒥᑦ ᐊᑐᖅᐸᑦᑐᑦ, ᐊᓯᔾᔨᖅᐸᓪᓕᐊᓂᖓᓄᑦ ᓯᓚᐅᑉ ᐊᒻᒪᓗ ᓯᑰᑉ 
ᖃᓄᐃᓐᓂᖓᓄᑦ, ᐋᓐᓂᐊᕐᓇᖅᑐᓄᑦ, ᑎᒥᒧᑦ ᐋᓐᓂᐊᓕᕈᑕᐅᔪᓐᓇᖅᑐᓄᑦ ᐊᒻᒪᓗ ᐊᓯᖏᓐᓂᑦ ᑐᑦᑐᐃᑦ 
ᒥᒃᓵᓄᑦ ᓄᖅᑭᐅᕐᕕᖏᑕᓗ. ᐃᓅᓯᓕᕆᓂᕐᒥᑦ ᖃᐅᔨᓴᖅᑎᓪᓗᒋᑦ ᐊᒻᒪᓗ ᐃᓄᐃᑦ ᖃᐅᔨᒪᔭᖏᓐᓂᑦ 
ᓄᐊᑦᑎᑎᓪᓗᒋᑦ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑎᒍᑦ ᐊᒻᒪᓗ ᓄᓇᓕᒻᒥᐅᓂ ᑲᑎᒪᖃᑎᖃᖃᑦᑕᕐᓂᒃᑯᑦ 
ᑕᐃᒫᒃᓴᐃᓐᓇᖅ ᐅᖃᐅᓯᖃᓗᐊᖅᑐᐃᓐᓇᐅᓚᐅᖅᐳᑦ ᑕᑯᓐᓇᖅᑕᐅᓂᖅᓴᐅᓪᓗᑎᒃ ᓄᓇᓕᒻᒥᐅᑦ 
ᐃᓱᒫᓘᑎᒋᔭᖏᑦ ᑐᑦᑐᐃᑦ ᒥᒃᓵᓄᑦ, ᓇᓂᔭᐅᔪᓐᓇᕐᓇᑎᒃ ᓇᓃᓐᓂᖏᑦ ᑐᑦᑐᐃᑦ ᐊᒻᒪᓗ 
ᐊᕐᕌᒎᕋᑖᓚᐅᖅᑐᓂᑦ ᖃᑦᑏᓐᓇᕈᖅᐹᓪᓕᖅᓯᒪᓪᓗᑎᒃ ᑐᑦᑐᐃᑦ. 

 

ᐃᓄᐃᑦ ᐅᖃᐅᓯᒃᑯᑦ ᐅᓂᒃᑳᓕᐊᕆᓚᐅᖅᑕᖏᑦ ᐆᒪᔪᕐᓂᑦ ᖃᐅᔨᓴᖅᑎᓄᑦ ᐅᖃᖅᑐᑎᒃ 100,000-
ᖑᓗᐊᓚᐅᕐᒪᑕ ᑐᑦᑐᐃᑦ ᕿᑭᖅᑖᓗᒻᒦᑦᑐᑦ 1985-ᖑᑎᓪᓗᒍ. ᓇᓚᐅᑦᑖᖅᑕᐅᓯᒪᔪᖅ 
ᓄᑖᓐᖑᖅᑎᑕᐅᓚᐅᖅᐳᖅ 1991-ᒥ ᐅᖃᖅᑐᑎᒃ ᕿᑭᖅᑖᓗᑉ ᓂᒋᐊᓂ ᑐᑦᑐᐃᑦ ᐊᓯᔾᔨᖅᓯᒪᓐᖏᒻᒪᑕ 
60,000 – 180,000-ᖑᓪᓗᑎᒃ, ᐅᐊᓐᓇᖅᐸᓯᐊᓂ ᕿᑭᖅᑖᓗᒻᒥ 10,000-ᒦᑦᑐᑎᒃ, ᐊᒻᒪᓗ ᕿᑭᖅᑖᓘᑉ 
ᖁᑦᑎᑦᑐᖓᓂ 50,000 – 150,000-ᖑᓚᐅᖅᐳᑦ. ᖃᖓᑕᓲᒃᑯᑦ ᖃᐅᔨᓴᖅᑐᑎᒃ ᕿᑭᖅᑖᓘᑉ ᓂᒋᐊᓂ 
2012-ᒥ ᖃᐅᔨᒐᓱᐊᖅᑐᑎᒃ ᑐᑦᑐᐃᑦ ᐊᒥᓲᓂᖏᓐᓂᑦ ᐊᒻᒪᓗ ᓇᓃᑉᐸᓐᓂᖏᓐᓂᑦ ᐊᑐᖅᑐᑎᒃ ᐅᖓᓯᑦᑐᒥᑦ 
ᖃᐅᔨᓴᖅᑕᐅᓂᐊᖅᑐᓂᒃ ᓄᐊᑦᑎᓪᓗᑎᒃ. ᖃᐅᔨᖅᓴᑐᑎᒃ ᖃᐅᔨᓚᐅᖅᐳᑦ ᐊᒥᓲᓂᖏᓐᓂᑦ 5.3 ᑐᑦᑐᐃᑦ 
1,000 ᑭᑉᐹᕆᑦᑐᖅ ᑭᓛᒥᑕᓂᒃ ᐅᕝᕙᓘᓐᓃᑦ ᖃᑦᑏᓐᓇᐅᓂᖅᓴᐃᑦ 5,000-ᓂᒃ ᕿᑭᖅᑖᓘᑉ ᓂᒋᐊᓂ, 
ᑐᑦᑐᖃᕐᓂᖅᐹᖑᓪᓗᓂ ᕿᑭᖅᑖᓗᓕᒫᒥᑦ. ᖃᑦᑏᓐᓇᕈᖅᑐᒻᒪᕆᐅᓂᕋᖅᑕᐅᑎᓪᓗᒋᑦ ᑐᑦᑐᐃᑦ 
ᖃᑦᑏᓐᓇᕈᖅᓯᒪᓪᓗᑎᒃ 90-ᐳᓴᒥᑦ 1990-ᖏᓐᓂᓂᑦ, ᐊᒥᓲᓂᖏ 60,000-ᓂᒃ 180,000-ᓅᖓᓪᑎᓗᒃ.  

ᐅᐱᕐᖓᒃᓵᖓᓂ 2013 ᑲᑎᒪᑎᓪᓗᒋᑦ ᐃᓐᓇᑐᖃᐃᑦ ᕿᒥᕐᕈᔩᑦ ᑲᑎᒪᔨᕋᓛᖏᑦ ᐅᖃᐅᓯᖃᓚᐅᖅᐳᑦ 
ᑐᑦᑐᐃᑦ ᖃᑦᑏᓐᓇᕈᓗᐊᖅᓯᒪᔪᒻᒪᕆᐅᓂᖏᓐᓂᑦ ᕿᑭᖅᑖᓗᒻᒥ. ᑕᐃᑲᓂ ᐱᓕᕆᕝᕕᖓᑦ ᐊᕙᑎᓕᕆᔨᒃᑯᑦ 
ᐊᐱᕆᓚᐅᖅᐳᑦ ᑲᑎᒪᔨᕋᓛᓄᑦ ᐃᑲᔪᖅᑕᐅᔪᒪᓪᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᓐᓄᑦ ᐊᒻᒪᓗ 
ᐊᐅᓚᑦᑎᑦᑎᐊᕋᓱᐊᕐᓂᕐᒧᑦ ᑐᑦᑐᐃᑦ ᒥᒃᓵᓄᑦ, ᐊᒻᒪᓗ ᐊᖑᓇᓱᖃᑦᑕᕐᓂᖏᓐᓄᑦ ᐱᑕᖃᑦᑎᐊᖅᑎᓐᓇᒍ. 
ᐃᓐᓇᑐᖃᐃᑦ ᐅᖃᐅᓯᕆᔭᖏᑦ ᐃᑲᔫᑎᖃᖅᑐᒻᒪᕆᐅᓚᐅᖅᐳᑦ ᑐᑭᓯᒋᐊᒃᑲᓐᓂᕈᑕᐅᓪᓗᑎᒃ ᐊᒻᒪᓗ 

ᐅᖃᔾᔨᒋᐊᕈᑎᓕᐅᖅᑐᑎᒃ. ᐆᑦᑑᑎᒋᓗᒍ, ᐅᖃᓚᐅᖅᐳᑦ ᑐᑦᑐᐃᒡᒎᖅ ᑕᐃᒫᒃ ᐊᓯᔾᔨᖅᑕᕈᓯᖃᕐᒪᑕ 
ᖃᑦᑏᓐᓇᕈᖅᐸᑦᑐᑎᒃ ᐊᒻᒪᓗ ᐊᒥᓱᕈᒃᑲᓂᖅᐸᑦᑐᑎᒃ ᐃᒪᓐᓇᑐᖃᐅᓕᕋᐃᒻᒪᑦ. ᐅᖃᓚᐅᖅᐳᑦ 
ᐱᒻᒪᕆᐅᓂᕋᐃᓪᓗᑎᒃ ᐸᕐᓇᐃᔭᕆᐊᖃᓕᖅᑐᑎᒃ ᑐᑦᑐᐃᑦ ᐅᑎᖅᑎᑕᐅᓂᐊᖁᓪᓗᒋᑦ ᐊᒻᒪᓗ 
ᐊᖑᓇᓱᖃᑦᑕᖅᑐᓄᑦ ᐊᑐᖅᑕᐅᒋᐊᓕᓐᓂᑦ ᐋᖅᑮᓗᑎᒃ ᓄᖑᕋᖅᑕᐅᒃᑲᓐᓂᖁᓇᒋᑦ, ᐱᓗᐊᖅᑐᒥ ᑕᑯᓐᓇᖅᑐᒍ 
ᐊᑲᕐᕆᔮᓕᖅᐹᓪᓕᖅᓯᒪᓂᖏᑦ ᐊᖑᓇᓱᒍᑏᑦ ᐊᑲᐅᓂᖅᓴᐅᓕᖅᑐᑎᒃ ᒫᓐᓇᐅᓕᖅᑐᖅ ᐊᕐᕌᒍᓂᑦ. ᑲᑎᒪᔨᕋᓛᑦ 
ᐅᖃᓚᐅᕆᕗᑦ ᑕᑯᒍᒪᒻᒪᑕ ᑐᑦᑐᓂᒃ ᖃᐅᔨᓴᖁᔨᓪᓗᑎᒃ ᓄᓇᕗᒻᒥ ᐊᒡᒍᖅᓯᒪᔪᓕᒫᒥᑦ, 
ᕿᑭᖅᑖᓗᒻᒦᓐᓇᐅᓐᖏᑦᑐᖅ (ᐃᓐᓇᑐᖃᐃᑦ ᕿᒥᕐᕈᔩᑦ ᑲᑎᒪᔨᖏᑕ ᑲᑎᒪᔾᔪᑎᕕᓂᖏᑦ ᒪᐃ 28, 2013).  

 
ᐅᐱᕐᖓᒃᓵᖓᓂ 2013, ᕿᑭᖅᑖᓗᒻᒥ ᑐᑦᑐᓂᒃ ᐊᐅᓚᑦᑎᖃᑎᒌᓐᓂᕐᒧᑦ ᑲᑎᒪᔨᕋᓛᓂᑦ ᓴᖅᑮᓚᐅᖅᐳᑦ, 
ᑭᒡᒐᖅᑐᖅᑎᖃᖅᑐᑦ ᓄᓇᕗᑦ ᒐᕙᒪᒃᑯᑦ ᐱᓕᕆᕝᕕᖓᑦ ᐊᕙᑎᓕᕆᔨᒃᑯᑦ, ᕿᑭᖅᑖᓗᒻᒥ ᐆᒪᔪᕐᓂᐊᖅᑏᑦ 
ᑲᑎᒪᔨᖏᑦ, ᓄᓇᕗᒻᒥ ᐆᒪᔪᕐᓂᐊᖅᑎᒻᒪᕆᒃᑯᑦ ᐊᒻᒪᓗ ᓄᓇᕗᑦ ᑐᓐᖓᕕᒃᑯᑦ. ᐋᖅᑭᒃᓱᐃᓚᐅᖅᐳᑦ 
ᑲᑎᒪᓂᐅᓂᐊᖅᑐᒥᑦ ᐃᓕᓐᓂᐊᖅᑎᑦᑎᓯᓐᓈᑦ ᑮᓇᐅᔭᖃᖅᑎᑕᐅᓪᓗᑎᒃ ᐱᓕᕆᕝᕕᒻᒧᑦ ᑕᐃᔭᐅᓪᓗᓂ 
ᐱᓕᕆᖃᑎᒌᓐᓂᖅ ᕿᑭᖅᑖᓗᒻᒥ ᑐᑦᑐᖏᓐᓄᑦ ᔪᓚᐃ, 2013-ᖑᑎᓪᓗᒍ. ᑕᐃᑯᖓ ᑲᑎᒪᔭᖅᑐᓚᐅᖅᐳᑦ 60-
ᐅᓗᐊᖅᑐᑦ ᑭᒡᒐᖅᑐᖅᑎᐅᔪᑦ ᕿᑭᖅᑖᓗᒻᒥ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑦ, ᐱᓕᕆᕝᕕᖓᑦ ᒐᕙᒪᒃᑯᑦ 
ᐊᒻᒪᓗ ᖃᐃᖅᑯᔨᓪᓗᑎᒃ ᐃᓐᓇᑐᖃᕐᓂᑦ ᐅᑯᓂᖓ ᐱᓕᕆᐊᖃᕐᓂᐊᕐᓗᑎᒃ:  

• ᑲᑐᔾᔨᓗᑎᒃ ᐃᓄᐃᑦ ᐊᒻᒪᓗ ᖃᐅᔨᓴᖅᑎᒻᒪᕇᑦ ᖃᐅᔾᔨᑎᖏᓐᓂᑦ ᕿᑭᖅᑖᓗᒻᒥ ᑐᑦᑐᐃᑦ ᒥᒃᓵᓄᑦ.  
• ᑲᑐᔾᔨᓪᓗᑎᒃ ᖃᐅᔾᔨᑎᖏᓐᓂᑦ ᐃᓕᖅᑯᓯᑐᖃᖅᑎᒍᑦ ᓄᓇᓕᒻᒥᐅᑎᒍᑦ ᐊᑐᖅᑕᐅᕙᑦᑐᓂᒃ 

ᐊᐅᓚᑦᑎᓂᕐᒧᑦ ᐊᖑᓇᓱᑦᑕᐅᕙᑦᑐᓄᑦ ᐱᑕᖃᕈᓐᓃᖅᓯᒪᓂᖅᓴᐅᑎᓪᓗᒍ ᐆᒪᔪᕐᓂᑦ ᐊᒻᒪᓗ 
ᑲᑐᔾᔨᓪᓗᑎᒃ/ᐅᖃᐅᓯᖃᖅᑐᑎᒃ ᐊᑑᑎᖃᑦᑎᐊᖅᓯᒪᔪᓂᒃ ᐊᒻᒪᓗ ᐊᒃᓱᕈᕈᑕᐅᓯᒪᔪᓂᒃ ᐊᓯᖏᓐᓂᑦ 
ᓄᓇᕗᒻᒥ ᐊᕕᑦᑐᖅᓯᒪᔪᓂᒃ (ᓲᕐᓗ ᑭᕙᓪᓕᕐᒥ ᑐᑦᑐᖏᓐᓄᑦ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑦ 
ᐊᒻᒪᓗ ᓄᓇᓕᓐᓂ ᐊᖑᓇᓱᓐᓂᕐᒧᑦ ᓄᖅᑲᖓᑎᑕᐅᕙᑦᑐᑦ ᐊᐅᓱᐃᑦᑐᕐᒥ; ᓴᓪᓕᓂ ᐆᒪᔪᕐᓂᐊᖅᑎᒃᑯᑦ 
ᑲᑐᔾᔨᖃᑎᒌᖏᑕ ᐊᖑᓇᓱᑦᑕᐅᑎᒍᓐᓇᖅᑕᖏᓐᓄᑦ ᐊᐅᓚᑦᑎᔾᔪᑕᐅᔪᑦ ᐊᒻᒪᓗ ᐊᑐᓕᖅᑎᑦᑎᓂᖏᑦ 
ᓄᓇᕗᒻᒥ ᒐᕙᒪᒃᑯᑦ ᐊᖑᓇᓱᑦᑕᐅᕙᑦᑐᓂᒃ ᐊᐅᓚᑦᑎᔩᑦ).  

• ᐅᖃᐅᓯᐅᓗᑎᒃ ᐊᑐᖅᑕᐅᓪᓗᐊᑕᕐᓂᐊᖅᑐᑦ ᐱᓕᕆᖃᑎᒌᒍᑏᑦ ᐊᒻᒪᓗ ᑐᑦᑐᓂᒃ ᐊᐅᓚᑦᑎᓂᕐᒧᑦ 
ᐊᐱᖅᑯᑕᐅᕙᑦᑐᓂᒃ ᕿᑭᖅᑖᓗᒻᒧᑦ.  

• ᓇᓗᓇᐃᖅᑕᐅᓗᑎᒃ ᓄᖑᕋᐃᓗᐊᖅᑕᐃᓕᔾᔪᑕᐅᔪᓐᓇᖅᑐᑦ ᑭᒃᑯᑐᐃᓐᓇᕐᓄᑦ, ᓄᓇᓕᓐᓄᑦ ᐊᒻᒪᓗ 
ᐊᐅᓚᑦᑎᔨᐅᔪᓄᑦ ᐱᔪᓐᓇᐅᑎᖃᖅᑎᑕᐅᔪᓄᑦ. 

• ᐱᓕᕆᖃᑎᒌᓪᓗᑎᒃ ᓴᖅᑮᓗᑎᒃ ᐊᑐᓕᖁᔭᒃᓴᓂᒃ ᐊᐅᓚᑦᑎᔾᔪᑕᐅᓂᐊᖅᑐᓂᒃ.  
 

ᑲᑎᒪᖃᑕᐅᔪᑦ ᓇᓗᓇᐃᖅᓯᓚᐅᖅᐳᑦ ᓄᓇᓕᒻᒥᐅᖏᑎᒍᑦ ᐊᑐᖅᐸᑦᑕᖏᓐᓂᑦ ᐃᑲᔪᖅᓱᐃᔪᓂᒃ ᐃᓄᐃᑦ 
ᓇᒻᒥᓂᖅ ᐊᐅᓚᑦᑎᔪᓐᓇᕐᓂᖏᓐᓂᑦ ᐊᑐᖔᖁᔭᐅᓯᒪᓪᓗᑎᒃ ᑐᑦᑐᓂᒃ ᐊᐅᓚᑦᑎᓂᕐᒧᑦ ᕿᑭᖅᑖᓗᒻᒥ. ᑕᒪᓐᓇ 
ᐊᑐᖅᑐᒍ ᓄᓇᓕᒻᒥᐅᑦ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖓᑦ ᐱᓕᕆᖃᑎᖃᕐᓂᐊᕐᓗᑎᒃ ᓄᓇᖠᒻᒥᐅᓂᒃ 
ᐋᖅᑭᒃᓱᐃᑎᓪᓗᒋᑦ ᓄᓇᓕᓐᓂ ᓄᖅᑲᖓᑎᑕᐅᒋᐊᓕᓐᓂᑦ ᐊᒻᒪᓗ ᐊᐅᓚᑦᑎᔾᔪᑕᐅᒋᐊᓕᓐᓂᑦ, 
ᑲᑐᔾᔨᖃᑎᖃᕐᓗᑎᒃ ᐊᔾᔨᒌᓐᖏᑦᑑᑎᓂᒃ ᐆᒪᔪᕐᓂᐊᖅᑎᐅᔪᓂᒃ ᐊᐅᓚᑦᑎᔨᐅᖃᑕᐅᔪᓂᒃ ᑲᑐᔾᔨᖃᑕᐅᔪᓂᒃ, 
ᐃᓚᓕᐅᑎᓪᓗᒋᑦ ᓄᓇᕗᒻᒥ ᒐᕙᒪᒃᑯᑦ. ᐱᓕᕆᖃᑕᐅᔪᑦ ᐃᓕᑕᖅᓯᓯᒪᕗᑦ ᓇᒻᒥᓂᖅ ᐱᓕᕆᐊᕆᒋᐊᓕᒻᒥᓂᒃ 
ᑐᓴᐅᒪᖃᑎᑦᑎᖃᑦᑕᕐᓗᑎᒃ ᓄᓇᓕᒻᒥᐅᖁᑎᒥᓐᓂᒃ ᑐᑭᓯᒋᐊᕈᑎᓂᒃ ᑐᓴᖅᐸᓪᓕᐊᔭᖏᓐᓂᑦ ᑲᑎᒪᓐᓇᐅᔪᓂᑦ 
ᓄᓇᓕᒻᒥᐅᑦ ᑐᓴᐅᒪᑎᑕᐅᑦᑎᐊᖁᓪᓗᒋᑦ ᐊᒻᒪᓗ ᐱᓕᕆᖃᑕᐅᖁᓪᓗᒋᑦ ᐃᓱᒪᓕᐅᖅᑎᓪᓗᒋᑦ 

ᐱᔾᔪᑎᖃᖅᑐᓂᒃ ᑐᑦᑐᖏᑕ. ᐊᖏᕈᑎᖃᓚᐅᖅᐳᑦ ᑐᑭᓯᒋᐊᕈᑏᑦ ᐅᖃᐅᓯᐅᔪᑦ ᑲᑎᒪᓐᓇᕐᒥ 
ᐱᒋᐊᕈᑕᐅᒋᐊᖃᕐᒪᑕ ᐊᐅᓚᑦᑎᓂᕐᒧᑦ ᐸᕐᓇᐃᓂᕐᒥᑦ ᐋᖅᑭᒃᓱᐃᑎᓪᓗᒋᑦ ᐊᒻᒪᓗ ᓄᓇᓕᒻᒥᐅᓂᑦ 
ᑲᑎᒪᑎᑦᑎᖃᑦᑕᕆᐊᖃᕐᓂᐊᖅᑐᑎᒃ ᐱᒋᐊᕐᓗᒍ ᐅᑭᐊᒃᓵᖓᓂ 2013 ᐱᕙᓪᓕᐊᑎᑦᑎᑲᓐᓂᖁᓪᓗᒋᑦ 
ᐆᒪᔪᕐᓂᑦ ᓄᖑᕋᐃᓗᐊᖅᑕᐃᓕᑎᑦᑎᒐᓱᐊᕐᓂᕐᒥᑦ, ᐅᑎᖅᑎᑦᑎᓇᓱᐊᕐᓂᕐᒥᑦ ᐊᒻᒪᓗ 
ᐊᐅᓚᑦᑎᔾᔪᑕᐅᔪᓐᓇᖅᑐᓄᑦ ᕿᑭᖅᑖᓗᒻᒥ ᑐᑦᑐᓄᑦ.  

ᒪᓕᑦᑐᒋᑦ ᐊᑐᓕᖁᔭᐅᓚᐅᖅᑐᑦ ᑲᑎᒪᓐᓇᕐᒥ ᐊᒻᒪᓗ ᐱᓕᕆᐊᖑᒃᑲᓐᓂᕆᐊᖃᕐᓂᖏᓐᓂ ᐊᐅᓚᑦᑎᓂᕐᒧᑦ 
ᐅᖃᐅᓯᐅᓚᐅᖅᑐᑦ ᐆᒪᔪᕐᓂᐊᖅᑎᒃᑯᓐᓄᑦ ᐊᒻᒪᓗ ᓄᓇᓕᒻᒥᐅᓄᑦ, ᐱᓕᕆᕝᕕᖓᓐᓄᑦ ᐊᕙᑎᓕᕆᔨᒃᑯᑦ, 
ᕿᑭᖅᑖᓗᒻᒥ ᐆᒪᔪᓕᕆᔨᒃᑯᓐᓄᑦ, ᓄᓇᕗᑦ ᑐᓐᖓᕕᒃᑯᓐᓄᑦ ᐊᒻᒪᓗ ᓄᓇᕗᒻᒥ ᐆᒪᔪᕐᓂᐊᖅᑎᒃᑯᑦ 
ᑲᑎᒪᔨᖏᓐᓄᑦ ᑲᑎᒪᑎᑦᑎᖃᑦᑕᓚᐅᖅᐳᓪᓗ ᓄᓇᓕᓕᒫᒥ ᕿᑭᖅᑖᓗᒻᒥ, ᐃᓚᓕᐅᑎᓪᓗᒋᒃ ᓴᓂᕋᔭ ᐊᒻᒪᓗ 
ᐃᓪᓗᓕᒃ. ᑲᑎᒪᑎᑦᑎᖃᑦᑕᓚᐅᖅᐳᑦ ᐅᑯᓂᖓ ᐱᔾᔪᑎᖃᖅᑐᑎᒃ:  

• ᓇᐃᓈᖅᓯᓪᓗᑎᒃ ᖃᐅᔨᓵᕕᓂᕐᓂᑦ ᖃᐅᔨᓴᖅᑎᒻᒪᕆᓐᓄᑦ ᐊᒻᒪᓗ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ 
ᖃᐅᔨᓴᖅᑐᑎᒃ ᐱᓕᕆᕝᕕᖓᑦ ᐊᕙᑎᓕᕆᔨᒃᑯᑦ 

• ᐋᖅᑮᓪᓗᑎᒃ ᕿᒥᕐᕈᔭᕕᓂᕐᓂᑦ ᐱᓕᕆᖃᑎᒌᓐᓂᕐᒧᑦ ᕿᑭᖅᑖᓘᑉ ᑐᑦᑐᖏᓐᓄᑦ 2013-ᒥ 
ᑲᑎᒪᓐᓇᕐᒥ 

• ᓄᐊᑦᑎᓗᑎᒃ ᓄᓇᓕᒻᒥᐅᑦ ᐃᓱᒪᒋᔭᖏᓐᓂᑦ ᐊᒥᓲᓂᖏᓐᓄᑦ ᑐᑦᑐᐃᑦ ᐊᒻᒪᓗ 
ᐊᐅᓚᑦᑎᔾᔪᑎᑕᖃᕆᐊᖃᕐᓂᖓᓄᑦ ᐊᑯᓂᐅᔪᖅ ᑐᑦᑐᖃᖁᓂᐊᕐᓗᒍ 

• ᐅᖃᐅᓯᐅᓪᓗᑎᒃ ᐅᐱᕐᖓᒃᓵᖓᓂ 2014 ᕿᑭᖅᑖᓗᓕᒫᒥ ᖃᖓᑕᓲᒃᑯᑦ ᖃᐅᔨᓴᕐᓂᐅᓂᐊᖅᑐᖅ 
ᐊᒻᒪᓗ ᓄᓇᒥ ᖃᐅᔨᓴᓂᖏᑦ, ᓄᐊᑦᑎᓗᑎᓪᓗ ᓄᓇᓕᒻᒥᐅᓂᑦ ᑐᑭᓯᒋᐊᕈᑎᓂᒃ ᖃᐅᔨᓴᖁᓪᓗᒋᑦ 
ᒪᓕᒃᑲᓗᐊᕐᒪᖔᑕ ᐸᕐᓇᐅᑎᓕᐊᕆᓯᒪᔭᖏᓐᓂᑦ; ᐊᒻᒪᓗ  

• ᐅᖃᐅᓯᖃᕐᓗᑎᒃ ᐱᕙᓪᓕᐊᑎᑕᐅᓂᖓᓂ ᐆᒪᔪᕐᓂᑦ ᓄᖑᕋᐃᓗᐊᖅᑕᐃᓕᔾᔪᑎᐅᔪᑦ ᐊᒻᒪᓗ 
ᐊᐅᓚᑦᑎᔾᔪᑎᐅᔪᑦ ᐊᒥᓱᕈᖅᐹᓪᓕᖁᓪᓗᒋᑦ ᑐᑦᑐᐃᑦ ᖃᑦᑏᓐᓇᕈᖅᓯᒪᓗᐊᓕᕐᓂᖏᓐᓄᑦ 
ᕿᑭᖅᑖᓗᒻᒥ.  

2.0  ᐋᖅᑭᑦᑕᐅᓯᒪᓂᖏᑦ  
 

2.1  ᐱᓕᕆᐊᒃᓴᖏᑦ ᕿᑭᖅᑖᓗᒻᒥ ᑐᑦᑐᐃᑦ ᒥᒃᓵᓄᑦ ᑲᑎᒪᔨᕋᓛᑦ  
 
ᕿᑭᖅᑖᓗᒻᒥ Bicsc ᑲᑎᒪᔨᕋᔫᖏᑦ ᐃᓚᖃᖅᐳᑦ ᐊᑕᐅᓯᕐᒥᑦ ᐱᖓᓱᓅᖓᔪᓂᒃ ᑭᒡᒐᑐᖅᑎᖃᖅᑐᑎᒃ ᐊᑐᓂ 
ᐊᐅᓚᑦᑎᔨᐅᖃᑕᐅᔪᓂᑦ ᑲᑐᔾᔨᖃᑎᒌᓃᓐᖔᖅᑐᓂᑦ, ᐃᓚᓕᐅᑎᓪᓗᒋᑦ ᓄᓇᕗᒻᒥ ᒐᕙᒪᒃᑯᑦ 
ᐊᕙᑎᓕᕆᔨᒃᑯᖏᑦ, ᕿᑭᖅᑖᓗᒻᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑦ, ᓄᓇᕗᒻᒥ ᐆᒪᔪᕐᓂᐊᖅᑏᑦ ᑲᑎᒪᔨᖏᑦ 
ᐊᒻᒪᓗ ᓄᓇᕗᑦ ᑐᓐᖓᕕᒃᑯᑦ. ᐊᐅᓚᑦᑎᔩᑦ ᑲᑎᒪᔨᕋᓛᖏᑦ ᐱᓕᕆᑎᑕᐅᕗᑦ ᑲᔪᓰᓐᓇᖅᑐᒃᑯᑦ 
ᐊᑐᐊᒐᓕᐅᖅᑎᑕᐅᓪᓗᑎᒃ ᐊᒻᒪᓗ ᑐᑭᒧᐊᕈᑎᓕᐅᖅᑎᑕᐅᓪᓗᑎᒃ ᓄᓇᓕᓐᓂᑦ ᑲᑎᒪᑎᑦᑎᓐᓇᐅᓂᐊᖅᑐᓄᑦ 
ᐊᒻᒪᓗ ᑐᑦᑐᓂᒃ ᐊᐅᓚᑦᑎᔪᓕᕆᑎᓪᓗᒋᑦ ᐱᓕᕆᔨᐅᕙᑦᑐᑎᒃ. ᐱᒻᒪᕆᐅᔪᒥᑦ ᐱᓕᕆᐊᒃᓴᖃᖅᐳᑦ 
ᐋᖅᑭᒃᓱᐃᓪᓗᑎᒃ ᐸᕐᓇᐅᑎᒃᓴᓂᒃ ᐊᒻᒪᓗ ᖃᓄᐃᓕᖓᓂᐊᕐᓂᖏᓐᓂᑦ ᑲᑎᒪᑎᑦᑎᓐᓇᐅᔪᓂᑦ ᐊᒻᒪᓗ 
ᐱᓕᒻᒪᒃᓴᖅᑕᒥᓐᓂᒃ. ᑲᑎᒪᔨᕋᓛᑦ ᑲᔪᓯᓂᐊᖅᐳᑦ ᐱᓕᕆᖃᑎᒌᑦᑎᐊᕐᓂᕐᒥᑦ ᑐᑭᒧᐊᖅᓱᐃᓗᑎᒃ ᐊᐅᓚᑦᑏᔩᑦ 
ᑲᑎᒪᔨᓚᑦᑎᔪᑦ ᐱᓕᕆᐊᕆᕙᓪᓕᐊᔭᖏᓐᓂᑦ ᐊᒻᒪᓗ ᐃᓕᓐᓂᐊᖅᑎᑦᑎᓗᑎᒃ, ᑐᓴᐅᒪᖃᑎᒌᑦᑎᑦᑎᓗᑎᒃ 
ᐊᒻᒪᓗ ᐊᑐᐃᓐᓇᐅᖃᑦᑕᕐᓗᑎᒃ.  
 

2.2  ᑲᑎᒪᑎᑦᑎᓂᕐᒧᑦ ᐋᖅᑭᒃᓯᒪᓂᖓ ᐊᒻᒪᓗ ᐅᖃᐅᓯᐅᓂᐊᖅᑐᑦ 
 

ᒪᕐᕈᐊᖅᑎᖅᑐᑎᒃ ᑲᑎᒪᑎᑦᑎᓚᐅᖅᐳᑦ ᓄᓇᓕᓕᒫᓄᑦ ᐳᓚᕋᖃᑦᑕᖅᑎᓪᓗᒋᑦ. ᓯᕗᓪᓕᖅᐹᖓᓂ 
ᑲᑎᒪᓚᐅᖅᐳᑦ ᑲᑎᒪᔨᖏᑦ ᓄᓇᓕᒻᒥᐅᑦ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᑦ, (ᐆᒪᔪᕐᓂᐊᖅᑎᒃᑯᑦ), ᐊᒻᒪᓗ 
ᑭᖑᓪᓕᕐᒥ ᑭᒃᑯᓕᒫᖅᑎᑦᑎᓪᓗᑎᒃ. ᑲᑎᒪᑎᑦᑎᓐᓇᐅᔪᓕᒫᓂᑦ, ᐅᓂᒃᑳᖃᑦᑕᓚᐅᖅᐳᑦ ᐅᑯᓂᖓ 
ᐱᓕᕆᐊᖃᖅᑐᑎᒃ:  
 

• ᔪᓚᐃ 2013 ᑐᑦᑐᐃᑦ ᒥᒃᓵᓄᑦ ᑲᑎᒪᓐᓇᕐᒥ ᓇᐃᓈᖅᓯᒪᔪᑦ 
• ᐃᓄᓕᕆᓂᕐᒥᑦ ᖃᐅᔨᓴᕈᑎᕕᓂᕐᓂᑦ ᕿᑭᖅᑖᓘᑉ ᑐᑦᑐᖏᑕ ᒥᒃᓵᓄᑦ  
• ᕿᒥᕐᕈᔭᐅᓂᖏᑦ 2011 ᐊᒻᒪᓗ 2012 ᓄᓇᓕᓐᓂ ᑲᑎᒪᑎᑦᑎᖃᑦᑕᕐᓂᐅᓚᐅᖅᑐᓂᑦ 
• ᖃᐅᔨᓴᕈᑎᕕᓃᑦ 2012-ᒥ ᕿᑭᖅᑖᓘᑉ ᓂᒋᐊᓂ ᑐᑦᑐᓂᑦ ᖃᐅᔨᓴᖅᑕᕕᓂᕐᓂᑦ  
• 2014-ᒥ ᖃᐅᔨᓴᕈᑕᐅᔪᒫᕐᓂᐊᖅᑐᑦ ᕿᑭᖅᑖᓗᓕᒫᒥ ᖃᖓᑕᓲᒃᑯᑦ ᐊᒻᒪᓗ ᓄᓇᓕᒻᒥᐅᑎᒍᑦ ᓄᓇᒥ 

ᖃᐅᔨᓴᖃᑦᑕᕐᓂᐅᒐᔭᖅᑐᑦ.  
 
ᐅᖃᐅᓯᖃᖃᑦᑕᓚᐅᕆᕗᑦ ᐱᓇᓱᐊᕈᒪᔭᖏᓐᓂᑦ ᐊᒻᒪᓗ ᐸᕐᓇᐅᑎᖏᓐᓂᑦ ᕿᑭᖅᑖᓘᑉ ᑐᑦᑐᖏᓐᑦ 
ᐊᐅᓚᑦᑎᓂᕐᒧᑦ ᐸᕐᓇᐅᒻᒥᑦ ᐊᒻᒪᓗ ᖃᓄᐃᑦᑑᓂᖏᓐᓂᑦ ᐆᒪᔪᕐᓂᑦ ᓄᖑᕋᐃᓗᐊᖅᑕᐃᓕᔾᔪᑕᐅᔪᓐᓇᖅᑐᑦ 
ᐊᒻᒪᓗ ᐊᐅᓚᑦᑎᔾᔪᑕᐅᔪᓐᓇᖅᑐᑦ ᓄᓇᓕᐅᔪᓂᑦ ᐊᑐᖅᑕᐅᔪᓐᓇᖅᑐᑦ ᐊᒻᒪᓗ ᕿᑭᖅᑖᓗᓕᒪᒥ ᑐᑦᑐᓂᑦ 
ᓄᖑᕋᐃᓗᐊᖅᑕᐃᓕᖁᓪᓗᒋᑦ ᓯᕗᓂᑦᑎᓐᓂ.  

ᑎᑎᖅᑲᐃᑦ ᐊᒻᒪᓗ ᑐᑭᓯᒋᐊᕈᑏᑦ ᑐᓂᔭᐅᓚᐅᖅᑳᓚᐅᖅᐳᑦ ᑲᑎᒪᔨᖏᓐᓄᑦ ᐆᒪᔪᕐᓂᐊᖅᑎᒃᑯᑦ. 
ᐱᕕᒃᓴᖃᖅᑎᑕᐅᓚᐅᖅᐳᑦ ᐊᐱᖅᓱᕈᓐᓇᖅᑐᑎᒃ, ᐃᓱᒪᒋᔭᕐᒥᓂᒃ ᐅᖃᐅᓯᖃᕈᓐᓇᖅᑐᑎᒃ, ᐊᒻᒪᓗ 
ᐅᖃᓪᓚᖃᑎᒌᕐᕕᖃᖅᑎᑕᐅᓪᓗᑎᒃ ᐅᑭᓂᒃᑳᖑᖅᑲᐅᔪᓂᑦ. ᐅᖃᓪᓚᖃᑎᒌᓐᓃᑦ ᐱᔾᔪᑎᖃᖅᑐᑦ 
ᓯᕗᓂᒃᓴᖅᑎᓐᓂᑦ ᐊᐅᓚᑦᑎᓂᐅᓂᐊᖅᑐᓂᒃ, ᖃᐅᔨᓴᕐᓂᕐᒧᑦ ᐸᕐᓇᐅᑎᓂᒃ, ᖃᓄᐃᓐᓂᖏᓐᓂᑦ ᑐᑦᑐᐃᑦ 
ᕿᑭᖅᑖᓗᒻᒥ ᐊᒻᒪᓗ ᐊᓯᖏᓐᓂᑦ ᐅᖃᐅᓯᖃᖃᑦᑕᖅᑐᑎᒃ. ᑭᒃᑯᑐᐃᓐᓈᖅᑎᑦᑎᖃᑦᑕᖅᑐᑎᒃ 
ᑲᑎᒪᖅᑳᓚᐅᖅᑐᑎᒃ ᐆᒪᔪᕐᓂᐊᖅᑎᒃᑯᑦ. ᐋᖅᑭᑦᑕᐅᓯᒪᓂᖓ ᑭᒃᑯᑐᐃᓐᓈᖅᑎᑦᑎᓂᐅᑉ ᑲᑎᒪᓐᓇᕐᓂᑦ 
ᐆᒪᔪᕐᓂᐊᖅᑎᒃᑯᑦ ᑲᑎᒪᓐᓇᖏᓐᓃᓐᖔᖅᑐᓂᒃ ᐊᑐᖃᑦᑕᓚᐅᖅᐳᑦ ᐃᑲᔪᖅᓱᖅᑕᐅᓪᓗᑎᒃ ᓄᓇᓕᓐᓂ 
ᐆᒪᔪᕐᓂᐊᖅᑎᒃᑯᓐᓄᑦ ᐃᒃᓯᕙᐅᑕᕆᔭᖓᑦ ᐃᒃᓯᕙᐅᑕᐅᑎᑕᐅᑲᐃᓐᓇᖃᑦᑕᖅᑐᓂ ᑭᒃᑯᑐᐃᓐᓈᑦᑎᑦᑎᓐᓇᕐᒥ 
ᑲᑎᒪᓂᖏᓐᓂᑦ. ᐅᓂᒃᑳᖑᔪᑦ ᐊᒻᒪᓗ ᑲᑎᒪᔾᔪᑎᒃᓴᐃᑦ ᐊᓯᔾᔨᖅᑕᐅᕌᕐᔪᖃᑦᑕᓚᐅᖅᑑᒐᓗᐊᑦ 
ᑲᑎᒪᑎᑦᑎᖃᑦᑕᕐᓇᕐᒥ ᐳᓚᕋᖅᑎᓪᓗᒋᑦ ᐋᖅᑮᒋᐊᖅᑕᐅᖃᑦᑕᖅᑐᑎᒃ ᐊᑲᕐᕆᔮᕐᓂᖅᓴᐅᖁᓪᓗᒋᑦ ᐊᒻᒪᓗ 
ᓈᒻᒪᓈᖅᑐᒃᑰᖃᑦᑕᖁᓪᓗᒋᑦ ᐅᖃᓪᓚᐅᓯᐅᓂᐊᖅᑐᓄᑦ, ᐅᓂᒃᑳᓂᔭᐅᔪᒫᕐᓂᐊᖅᑐᓕᒫᑦ ᐊᒻᒪᓗ ᑐᑭᓯᒋᐊᖁᑏᑦ 
ᐱᔭᕇᖅᑕᐃᓐᓇᐅᖃᑦᑕᖅᑐᑎᒃ ᑲᑎᒪᓐᓇᓕᒫᕐᓂᑦ. . 
 

2.3  ᖃᖓᑕᓲᒃᑯᑦ ᖃᐅᔨᓴᖃᑦᑕᕐᓂᖅ ᐊᒻᒪᓗ ᓄᓇᓐᖑᐊᓕᐅᕐᓂᕐᒧᑦ ᐊᑐᖅᑕᐅᔪᑦ 
 

ᑕᒪᒃᑮᓐᓂᒃ ᐆᒪᔪᕐᓂᐊᖅᑎᒃᑯᑦ ᐊᒻᒪᓗ ᓄᓇᓕᒻᒥᐅᓂᑦ ᑲᑎᒪᑎᑦᑎᓐᓇᕐᓂᑦ ᐅᓂᒃᑳᖅᑐᖃᖃᑦᑕᖅᑐᓂ 
ᓇᓗᓇᐃᖅᓱᐃᔪᒥᑦ ᖃᓄᖅ ᐊᑐᓲᖑᓂᖏᓐᓂᑦ ᐊᒻᒪᓗ ᐸᕐᓇᐃᔭᐃᓲᖑᓂᖏᓐᓂ ᖃᖓᑕᓲᒃᑯᑦ 
ᖃᐅᔨᓴᕐᓂᐅᕙᑦᑐᓄᑦ ᐅᖃᐅᓯᐅᓚᐅᖅᐳᑦ. ᑭᖑᕐᖓᒍᑦ ᑭᒃᑯᑐᐃᓐᓇᐃᑦ ᐅᖃᓪᓚᒍᒪᔪᑦ ᐅᖃᓪᓚᑦᑎᑕᐅᓪᓗᑎᒃ 
ᓄᓇᓐᖑᐊᓕᕆᓂᕐᒧᑦ ᐊᖑᓇᓱᑦᑏᑦ ᐊᒻᒪᓗ ᐃᓐᓇᑐᖃᐃᑦ ᐃᑲᔫᑎᖃᖅᑐᒻᒪᕆᐅᔪᓂᑦ 
ᐅᖃᐅᔾᔪᐃᔾᔪᓯᓕᐅᓚᐅᖅᐳᑦ ᖃᐅᔨᓴᕐᓂᐅᓂᐊᖅᑑᑉ ᐋᖅᑭᒃᓯᒪᓂᐊᕐᓂᖓᓄᑦ ᐊᒻᒪᓗ 
ᐱᓕᒻᒪᒃᓴᖅᑕᐅᓂᖓᓄᑦ. ᐆᒪᔪᕐᓂᐊᖅᑎᒃᑯᓐᓄᑦ ᐃᓚᒋᔭᐅᖃᑕᐅᔪᑦ, ᖃᐅᔾᔨᑎᖃᑦᑎᐊᖅᑐᑦ ᐊᖑᓇᓱᑦᑏᑦ, 
ᐊᒻᒪᓗ ᐃᓐᓇᑐᖃᐃᑦ ᐊᔭᐅᖅᓱᖅᑕᐅᓚᐅᕆᕗᑦ ᐅᖃᓪᓚᐅᓯᖃᖁᔭᐅᓪᓗᑎᒃ ᑐᑭᓯᒋᐊᒃᑲᓐᓂᕈᑎᒃᓴᓂᑦ 
ᑐᑦᑐᐃᑦ ᒥᒃᓵᓄᑦ ᐊᒻᒪᓗ ᐃᓕᖅᑯᓯᖏᑕ. ᑲᑎᒪᖃᑕᐅᔪᑦ ᐊᐱᖅᓱᖅᑕᐅᓚᐅᕆᕗᑦ ᓇᓗᓇᐃᖅᓱᐃᖁᔭᐅᓪᓗᑎᒃ 
ᐊᖏᔪᒥᑦ ᓄᓇᓐᖑᐊᕐᒥᑦ ᐊᑐᖅᑐᑎᒃ ᓇᒦᑦᑐᒋᒻᒪᖔᒋᑦ ᑐᑦᑐᐃᑦ, ᐊᑯᓐᓈᕿᔪᑦ ᐊᒥᓲᓂᖏᑦ ᑐᑦᑐᖃᖅᑐᑦ, 
ᐊᒻᒪᓗ ᖃᑦᑏᓐᓇᐅᓂᖅᓴᓂᑦ ᑐᑦᑐᖃᖅᑐᑦ ᐊᒻᒪᓗ ᓇᓂ ᑐᑦᑐᖃᓐᖏᓲᖑᒻᒪᖔᖅ ᐅᐱᕐᖔᒃᑯᑦ 
ᖃᐅᔨᓴᖅᑐᖃᓕᖅᑎᓪᓗᒍ. ᑕᒪᓐᓇ ᑐᑭᓯᒋᐊᕈᑦ ᐱᒻᓂᒪᕆᐅᕗᖅ ᖃᓄᐃᓕᖓᓂᐊᕐᓂᖓᓄᑦ ᖃᐅᔨᓴᓕᖅᐸᑕ 
ᐊᑐᖅᑕᐅᓂᐊᖅᑐᑦ ᐃᑲᔫᑕᐅᒐᔭᖅᑐᑦ ᐆᒪᔪᕐᓂᑦ ᖃᐅᔨᓴᖅᑏᑦ ᓯᕗᓪᓕᐅᔭᐅᓂᐊᖅᑐᓂᒃ ᓄᓇᓂᑦ 
ᖃᐅᔨᓴᑦᑎᐊᕋᓱᐊᕐᓗᑎᒃ. ᓄᓇᐃᑦ ᓇᓗᓇᐃᖅᑕᐅᓯᒪᔪᑦ ᑐᑦᑐᖃᕐᓂᖅᓴᐅᔪᑦ ᖃᐅᔨᓴᖅᑕᐅᓚᐅᖅᐳᑦ 
ᐊᑐᖅᑐᑎᒃ ᖃᖓᑕᓲᒃᑯᑦ ᐊᑐᐊᖃᑦᑕᖅᑐᑎᒃ 7 ᑭᓛᒥᑕᓂᒃ ᐅᖓᓯᓪᓕᕇᓂᑦ; ᐊᑯᓐᓈᕿᔪᓂᑦ-
ᖃᑦᑏᓐᓇᐅᓂᖅᓴᓂᑦ ᑐᑦᑐᓕᓐᓂᑦ ᐅᖓᓯᓐᓂᖃᖅᑐᓂᑦ 8 ᑭᓛᒥᑕᓂᒃ ᖃᐅᔨᓴᖅᑐᑎᒃ; ᖃᑦᑏᓐᓇᐅᑎᓂᓴᓂᑦ 
ᑐᑦᑐᓖᑦ 10 ᑭᓛᒥᑕᓂᒃ ᐅᖓᓯᓐᓂᖃᖅᑐᑎᒃ; ᐊᒻᒪᓗ ᓇᓗᓇᐃᖅᑕᐅᓯᒪᓚᐅᖅᑐᑦ ᑐᑦᑐᖃᓐᖏᑦᑐᒋᔭᐅᔪᑦ 
ᖃᐅᔨᓴᕐᕕᐅᓚᐅᓐᖏᓚᑦ. ᑕᐃᒃᑯᐊ ᓄᓇᐃᑦ ᓇᓗᒋᔭᐅᔪᑦ ᐱᓕᕆᖃᑕᐅᔪᓄᑦ ᑐᑦᑐᖃᕐᒪᖔᑦ 
ᓂᕈᐊᖅᑕᐅᓚᐅᖅᐳᑦ ᐆᒪᔪᕐᓂᐊᖅᑎᒃᑯᓐᓄᑦ ᐊᐅᓚᑕᐅᓂᐊᕐᓗᑎᒃ ᓄᓇᒃᑯᑦ ᖃᐅᔨᓴᖃᑦᑕᕐᓂᕐᒧᑦ. ᓄᓇᒃᑯᑦ 
ᖃᐅᔨᓴᖅᑐᑎᒃ ᑐᑦᑐᓯᓐᓂᖅᐸᑕ ᐃᓚᓕᐅᔾᔭᐅᓕᕋᔭᖅᑐᓂ ᖃᖓᑕᓲᒃᑯᑦ ᖃᐅᔨᓴᕐᓂᐅᔪᓄᑦ.  

ᖃᖓᑕᓲᒃᑯᑦ ᖃᐅᔨᓴᖅᑐᑎᒃ ᖃᐅᔨᔭᕕᓃᑦ ᑐᓂᔭᐅᖃᑦᑕᕋᔭᖅᐳᑦ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖏᓐᓄᑦ, 
ᕿᑭᖅᑖᓗᒻᒥ ᐆᒪᔪᓕᕆᔨᒃᑯᓐᓄᑦ, ᓄᓇᕗᑦ ᑐᓐᖓᕕᒃᑯᓐᓄᑦ ᐊᒻᒪᓗ ᓄᓇᕗᒻᒥ ᐆᒪᔪᓕᕆᔩᑦ ᑲᑎᒪᔨᖏᓐᓄᑦ 
ᐊᑐᐃᓐᓇᐅᓕᕋᐃᑉᐸᑕ. ᖃᐅᔨᓴᕈᑎᕕᓃᑦ ᐊᑐᖅᑕᐅᖃᑦᑕᕐᓂᐊᖅᐳᑦ ᑐᓴᖅᑎᑦᑎᔾᔪᑕᐅᓗᑎᒃ 
ᐊᐅᓚᑦᑎᔨᐅᔪᓄᑦ ᐃᓱᒪᓕᐅᖅᑎᐅᖃᑕᐅᔪᓄᑦ ᐊᒻᒪᓗ ᓄᓇᓕᒻᒥᐅᑎᒎᖅᑐᒃᑯᑦ 
ᓄᖑᕋᐃᓗᐊᖅᑕᐃᓕᒐᓱᐊᕐᓂᕐᒧᑦ ᐊᒥᓱᕈᒃᑲᓐᓂᖁᓪᓗᒋᑦ ᑐᑦᑐᐃᑦ.  

* ᑕᑯᒋᐊᕐᓗᒍ ᐃᓚᖓ ?? ᕿᑭᖅᑖᓗᓕᒫᒥ ᖃᖓᑕᓲᒃᑯᑦ ᖃᐅᔨᓴᖃᑦᑕᕐᓂᕐᒧᑦ ᐅᓂᒃᑳᖅᑐᒧᑦ ᐊᔾᔨᓐᖑᐊᑦ 
ᓴᖅᑭᔮᖅᑎᑕᐅᔪᑦ.  

 

2.4  ᖃᖓᒃᑯᑦ ᓇᒥᓗ ᑲᑎᒪᑎᑦᑎᖃᑦᑕᕐᓂᐊᕐᓂᖏᓐᓄᑦ ᐋᖅᑭᑦᑕᐅᓯᒪᔪᑦ 
ᓄᓇᓕᖓ  ᑲᑎᒪᓐᓇᖓ ᐅᓪᓗᖓ ᐊᒻᒪᓗ ᓯᕿᓐᖑᔭᖓ ᓇᒥᐅᓂᖓ ᑲᑎᒪᖃᑕᐅᔪᑦ 

ᐃᖃᓗᐃᑦ  

ᐊᒪᕈᖅ 
ᐆᒪᔪᕐᓂᐊᖅᑎᒃᑯᑦ 

ᑎᓯᐱᕆ 10, 2013, 1:00 
ᐅᓐᓄᓴᒃᑯᑦ  

ᐆᒪᔪᕐᓂᐊᖅᑎᒃᑯᑦ 
ᐊᓪᓚᕝᕕᖓᓐᓂ 

ᔮᓱᐊ ᑲᓐᖑᖅ (ᐃᒃᓯᕙᐅᑕᖅ), ᒥᑐᓴᓕ 
ᑯᓄᒃ,  

ᒫᑕ ᐸᓪᓗᖅ, ᔩᑕᓘ ᑲᒃᑭᒃ 

ᑭᒃᑯᑐᐃᓐᓈᖅᑎᑦᑎᓂᖅ ᑎᓯᐱᕆ 10, 2013, 7:00 
ᐅᓐᓄᒃᑯᑦ  

ᓈᕕᒌᑕ ᐃᓐᒧ  10-15 ᐃᓄᐃᑦ 

ᑭᒃᑯᑐᐃᓐᓇᐃᑦ  ᔮᓐᓄᐋᕆ 18, 2014, 7:00 
ᐅᓐᓄᒃᑯᑦ   ᐋᖕᓕᑲᒃᑯᑦ ᑲᑎᒪᕕᖓ  15-20 ᐃᓄᐃᑦ  

 

ᑭᓐᖓᑯᐃᑦ  
ᐊᐃᕕᖅ 

ᐆᒪᔪᕐᓂᐊᖅᑎᒃᑯᑦ  
ᑎᓯᐱᕆ 12, 2013, 1:00 

ᐅᓐᓄᓴᒃᑯᑦ  ᐆᒪᔪᕐᓂᐊᖅᑎᒃᑯᑦ ᐊᓪᓚᕝᕕᖓ  

ᖁᕕᐊᓇᖅᑐᓕᐊᖅ ᑕᑉᐸᐅᖓᐃ 
(ᐃᒃᓯᕙᐅᑕᖅ), ᓯᒥᒐᖅ ᓱᕕᖓᖅ, 

ᑎᒥᕆᐊᖅ ᓄᓇᑦᓯᐅᖅᑐᖅ, ᑎᓯ ᒥᓕᑭᒐᓕ, 
ᐊᕐᓂᕐᒥᐅᖅ ᓴᐃᒪᔪᐊᓕ, ᐋᑕᒥ ᓄᓇ, 

ᐅᕿᑦᑐᖅ ᐊᓲᓇ  

ᑭᒃᑯᑐᐃᓐᓈᖅᑎᑦᑎᓂᖅ ᑎᓯᐱᕆ 12, 2013, 7:00 PM ᐲᑕ ᐱᑦᓯᐅᓛᖅ ᐃᓕᓐᓂᐊᕐᕕᐅᑉ 
ᐱᓐᖑᐊᕐᕕᐊᓂ  

40 ᐃᓄᐃᑦ  

ᐸᓐᓂᖅᑑᖅ  
ᐆᒪᔪᕐᓂᐊᖅᑎᒃᑯᑦ  ᑎᓯᐱᕆ 13, 2013, 1:00 

ᐅᓐᓄᓴᒃᑯᑦ  ᐆᒪᔪᕐᓂᐊᖅᑎᒃᑯᑦ ᐊᓪᓚᕝᕕᖓ  
ᓄᐊ ᒨᓯᓯ (ᐃᒃᓯᕙᐅᑕᖅ), ᐹᑐᕆᒃ 

ᕿᓚᕝᕙᖅ, ᔭᐃᑯᐱ ᒪᓐᓂᐊᐱᒃ, ᐋᓐᓄᓘ 
ᓇᑲᓱᒃ, ᔭᐃᐱᑎ ᖄᐱᒃ  

ᑭᒃᑯᑐᐃᓐᓈᖅᑎᑦᑎᓂᖅ  ᑎᓯᐱᕆ 13, 2013, 7:00 PM  ᕼᐋᒻᒪᓚᒃᑯᑦ ᐱᓐᖑᐊᕐᕕᐊᓂ  60 ᐃᓄᐃᑦ  

ᕿᑭᖅᑕᕐᔪᐊᖅ  
ᓇᑦᑎᕙᒃ 

ᐆᒪᔪᕐᓂᐊᖅᑎᒃᑯᑦ  
ᔮᓐᓄᐊᕆ 20,2014,  1:00 

ᐅᓐᓄᓴᒃᑯᑦ ᕼᐋᒻᒪᓚᒃᑯᑦ ᑲᑎᒪᕕᖓᓐᓂ  

ᓗᐊᓯ ᐊᓕᖅᑲᑐᖅᑐᖅ, ᕌᐱ ᖁᓪᓗᐊᓕᒃ, 
ᓖᓴ ᑰᓂᓘᓯ (ᐊᖓᔪᖅᑳᖅ), ᔪᐊᓂ 

ᓄᑕᕋᓛᖅ, ᔭᐃᑯᐱ ᓄᕿᓐᖓᖅ, ᐱᓕᐴᓯ 
ᓴᖑᔭ, ᐊᐃᒨᓯ ᑰᑦᓯᐊᖅ 

  

ᑭᒃᑯᑐᐃᓐᓈᖅᑎᑦᑎᓂᖅ  ᔮᓐᓄᐊᕆ 20, 2014,  
7:00 PM  ᐃᓕᓐᓂᐊᕐᕕᒻᒥ ᐃᖃᐃᓕᓴᕐᕕᒻᒥ  35-40? 

ᑲᖏᖅᑐᒑᐱᒃ  
ᐆᒪᔪᕐᓂᐊᖅᑎᒃᑯᑦ  ᔮᓐᓄᐊᕆ 21,2014,  

1:00 PM  
ᐆᒪᔪᕐᓂᐊᖅᑎᒃᑯᑦ 
ᐊᓪᓚᕝᕕᖓᓐᓂ  ?? 

ᑭᒃᑯᑐᐃᓐᓈᖅᑎᑦᑎᓂᖅ  ᔮᓐᓄᐊᕆ 21,2014,  
7:00 PM  ᕼᐋᒻᒪᓚᒃᑯᑦ ᐱᓐᖑᐊᕐᕕᖓᓂ 55-60  

ᒥᑦᑎᒪᑕᓕᒃ  
ᐆᒪᔪᕐᓂᐊᖅᑎᒃᑯᑦ  ᔮᓐᓄᐊᕆ 22, 2014,  

1:00 PM  
ᓄᓇᕗᑦ ᒐᕙᒪᒃᑯᑦ 
ᑲᑎᒪᕕᖓᓐᓂ  

ᔨᐅᕈᑦ ᑯᓄᒃ (ᐃᒃᓯᕙᐅᑕᖅ), ᒨᓯᓯ ᑯᓄᒃ, 
ᑖᒥ ᐊᒡᓚᒃ, ᐃᓚᐃᔭ ᐸᓂᒃᐸᑯᑦᑐᒃ, ᐸᓂᓗ   

ᑭᒃᑯᑐᐃᓐᓈᖅᑎᑦᑎᓂᖅ  
ᔮᓐᓄᐊᕆ 22, 2014,  

7:00 PM  
ᓇᔅᓯᕕᒃ ᐃᓕᓐᓂᐊᕐᕕᐅᑉ 

ᐃᖃᐃᓕᓴᕐᕕᖓ  40-45  

ᐃᑉᐱᐊᕐᔪᒃ  
ᐆᒪᔪᕐᓂᐊᖅᑎᒃᑯᑦ  ᔮᓐᓄᐊᕆ 23,2014,  

1:00 ᐅᓐᓄᓴᒃᑯᑦ  ᕼᐋᒻᒪᓚᒃᑯᑦ ᑲᑎᒪᕕᖓᓐᓂ 
ᖃᐅᒪᔪᖅ ᐆᔪᑯᓗᒃ 
(ᐃᒃᓯᕙᐅᑕᐅᑲᐃᓐᓇᖅᑐᖅ), ᐹᓪ 
ᐃᔾᔭᖏᐊᖅ, ᑯᓄ ᐆᔪᑯᓗᒃ, ᓯᒥᐅᓂ ᐅᓛᔪ, 
ᐋᓐᓄᓘ ᒪᒃᐸ, ᓄᐊᒪᓐ ᐸᐅᓗᓯ, ᓕᕙᐃ 
ᐸᓇᐹᔅ, ᑯᓐᓇᖅ ᐃᓄᒎ, ᐊᐃᑭ ᑭᒍᑖᕐᔪᒃ   

ᑭᒃᑯᑐᐃᓐᓈᖅᑎᑦᑎᓂᖅ  
ᔮᓐᓄᐊᕆ 23,2014,  7:00 

ᐅᓐᓄᒃᑯᑦ  ᕼᐋᒻᒪᓚᒃᑯᑦ ᐱᓐᖑᐊᕐᕕᖓᓂ 50-55  

ᐃᓪᓗᓕᒃ  ᐆᒪᔪᕐᓂᐊᖅᑎᒃᑯᑦ  ᔮᓐᓄᐊᕆ 24, 2014, 1:00 PM  ᐆᒪᔪᕐᓂᐊᖅᑎᒃᑯᑦ 
ᐊᓪᓚᕝᕕᖓᓂ  

??  

ᑭᒃᑯᑐᐃᓐᓈᖅᑎᑦᑎᓂᖅ  ᔮᓐᓄᐊᕆ 24, 2014,  
7:00 ᐅᓐᓄᒃᑯᑦ  ᕼᐋᒻᒪᓚᒃᑯᑦ ᐱᓐᖑᐊᕐᕕᖓᓂ 25-30  

ᓴᓂᕋᔭ  
ᐆᒪᔪᕐᓂᐊᖅᑎᒃᑯᑦ  ᔮᓐᓄᐊᕆ 27,2014,  

1:00 ᐅᓐᓄᓴᒃᑯᑦ  
ᐆᒪᔪᕐᓂᐊᖅᑎᒃᑯᑦ 
ᐊᓪᓚᕝᕕᖓᓂ  

ᒫᓇᓯ ᓇᐅᓪᓚᖅ (ᐃᒃᓯᕙᐅᑕᖅ), ᓕᕙᐃ 
ᖃᐅᓐᓇᖅ, ᓵᒻ ᐊᕐᓇᕐᔪᐊᖅ, ᑖᓂᐅ 
ᐊᕐᕚᕐᓗᑎᒃ, ᓘᐸ ᓇᖕᒪᓕᒃ (ᐊᖓᔪᖅᑳᖅ) 

ᑭᒃᑯᑐᐃᓐᓈᖅᑎᑦᑎᓂᖅ  ᔮᓐᓄᐊᕆ 27,2014,   
7:00 ᐅᓐᓄᒃᑯᑦ  

ᕼᐋᒻᒪᓚᒃᑯᑦ ᐱᓐᖑᐊᕐᕕᖓᓂ 15-20  

ᑭᒻᒥᕈᑦ 
ᐆᒪᔪᕐᓂᐊᖅᑎᒃᑯᑦ  ᔮᓐᓄᐊᕆ 28, 2014, 1:00 

ᐅᓐᓄᓴᒃᑯᑦ  
ᐆᒪᔪᕐᓂᐊᖅᑎᒃᑯᑦ 
ᐊᓪᓚᕝᕕᖓᓐᓂ  

ᐱᑦᓯᐅᓛᖅ ᕿᒥᖅᐱᒃ, ᑯᓗᓛᖅ ᐱᑦᓯᐅᓛᖅ 
(ᐊᖓᔪᖅᑳᖅ), ᒪᓕᑦᑐᖅ ᓚᐃᑕ, ᔪᐊᓂ 

ᐃᑭᓪᓕᐊᖅ, ᐸᓚᖓ ᓚᐃᑕ, ᔫᓯᐱ ᐸᓪᓗᖅ, 
ᔫ ᐋᕐᓗᖅᑐᖅ (ᐃᒃᓯᕙᐅᑕᖅ)  

  

ᑭᒃᑯᑐᐃᓐᓈᖅᑎᑦᑎᓂᖅ  ᔮᓐᓄᐊᕆ 28,2014, 7:00 
ᐅᓐᓄᒃᑯᑦ 

ᐃᓕᓐᓂᐊᕐᕕᐅᑉ 
ᐃᖃᐃᓕᓴᕐᕕᐊᓂ  

20-25  

3.0  ᔮᓱᐊᑉ ᐅᓂᒃᑳᓕᐊᖏᑦ 

 

4.0  ᐅᖃᐅᓯᐅᓚᐅᖅᑐᑦ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᑐᒌᖏᑕ ᑲᑎᒪᓐᓇᖏᓐᓂ 
ᐊᒻᒪᓗ ᑭᒃᑯᓕᒫᖅᑎᑦᑎᑎᓪᓗᖏᑦ ᑲᑎᒪᓐᓇᐅᔪᓂᑦ ᐅᖃᐅᓯᐅᓚᐅᖅᑐᑦ 
ᓇᐃᓈᖅᓯᒪᓪᓗᒋᑦ 

 
ᑕᕝᕙᓂ ᑎᑎᕋᖅᓯᒪᔪᓂᑦ ᓇᓗᓇᐃᖅᓯᕗᖅ ᐅᖃᐅᓯᐅᓪᓗᐊᑕᓚᐅᖅᑐᓂᑦ ᑐᓴᖃᑦᑕᓚᐅᖅᑕᑎᓐᓂᑦ 
ᐊᑕᐅᓯᐅᓐᖏᑦᑐᒥᑦ ᓄᓇᓕᒻᒥᑦ ᐆᒪᔪᕐᓂᐊᖅᑎᒃᑯᑦ ᑲᑎᒪᓐᓇᖏᓐᓂ ᐊᒻᒪᓗ ᑭᒃᑯᓕᒫᖅᑎᑦᑎᓐᓇᕐᓂ ᐊᒻᒪᓗ 
ᑭᐅᔾᔪᑎᒋᖃᑦᑕᓚᐅᖅᑕᖏᓐᓂᑦ ᐊᐅᓚᑦᑎᔩᑦ ᑲᑎᒪᔨᕋᓛᖏᑕ ᐅᖃᐅᓯᐅᔪᓄᑦ. ᓄᓇᓕᓐᓃᓐᖔᖅᑐᑦ 
ᓇᐃᓈᖅᓯᒪᔪᑦ ᐊᑖᓂ ᑎᑎᕋᖅᓯᒪᕗᑦ.  

4.1  ᒪᑐᐃᖅᓯᑎᓪᓗᒋᑦ ᓇᓗᓇᐃᖅᓱᐃᓂᕐᒧᑦ ᐅᖃᐅᓯᐅᔪᑦ ᐊᒻᒪᓗ ᑭᐅᔾᔪᑕᐅᔪᑦ 

ᒪᑐᐃᖅᓯᓂᕐᒧᑦ ᐅᖃᐅᓯᐅᓚᐅᖅᑐᑦ ᐊᒻᒪᓗ ᑭᐅᔾᔪᑏᑦ  
ᑲᑎᒪᔾᔪᑎᒃᓴᖅ 
1) ᐊᓯᓕᔾᔨᖅᑕᐅᓚᐅᓐᖏᑦᑐᖅ ᑲᑎᒪᔾᔪᑎᒃᓴᖅ.  
ᖃᖓᑕᓲᒃᑯᑦ ᖃᐅᔨᓴᖃᑦᑕᕐᓂᖅ  
2) ᖃᓄᖅ ᐋᖅᑮᓚᐅᖅᐱᓯ ᖃᖓᒃᑯᑦ ᑕᖅᑭᐅᔪᓂᑦ ᖃᐅᔨᓴᖃᑦᑕᕐᓂᐊᕐᓂᒃᓯᓐᓄᑦ?  

a. ᑐᑦᑐᐃᑦ ᐅᖓᓯᑦᑐᒨᖃᑦᑕᓐᖏᒻᒪᑕ ᑕᐃᑲ ᐊᕐᕌᒎᑉ ᐃᓗᐊᓂ, ᑐᑦᑐᐃᓪᓕ ᖃᐅᔨᓴᖅᑕᐅᓕᖅᐸᑕ 
ᓅᒪᓚᒃᑲᔭᓐᖏᓂᖅᓴᐅᕗᑦ ᑕᑯᔭᐃᓐᓇᕆᔪᓐᓇᖅᑐᑎᒍᓗ.  

3) ᖃᐅᔨᓴᕐᓂᖅᐸᑕ ᕕᕝᕗᐊᕆᒥ ᐊᐳᑎᖃᓐᖏᓗᐊᖅᑎᓪᓗᒍ ᑐᒥᓯᐅᕐᓂᐊᕐᓗᓂ ᐊᒻᒪᓗ ᓯᓚ 
ᐱᐅᔪᓐᓃᖅᐸᓪᓕᐊᕙᑦᑐᓂ ᒫᔅᓯᐅᑎᓪᓗᒍ. ᐊᐃᐳᕈᒥ ᐊᒻᒪᓗ ᒪᐃᒥ ᑐᒥᓯᔭᕐᓂᓂᖅᓴᐅᕗᑦ ᐊᒻᒪᓗ ᑐᑦᑐᐃᑦ 
ᐊᒥᖏᑦ ᖃᑯᓗᐊᕈᓐᓃᖅᑐᑎᒃ.  

a. ᕕᕝᕗᐋᕆ/ᒫᔅᓯ ᓯᓚᖓ ᖃᓄᐃᓕᐊᖃᑦᑕᓐᖏᓚᖅ. ᑭᖑᕐᖓᒍᑦ ᓯᓚ 
ᐱᐅᓐᖏᓂᖅᓴᐅᓕᖅᐸᑦᑐᓂ ᖃᖓᑕᒋᐊᖓ. ᓂᕆᐅᑉᐳᑦ ᒪᕐᕉᓐᓂᑦ ᐱᓇᓱᐊᕈᓰᓐᓂᒃ 
ᕿᑭᖅᑕᓕᒫᒥ ᖃᐅᔨᓴᕆᐊᖓ ᓯᑕᒪᓂᑦ ᖃᖓᑕᓲᖃᕐᓗᑎᒃ. ᐊᐃᐳᕈ/ᒪᐃ 2012-ᒥ 
ᓯᓚᕈᔪᒻᒪᕆᐅᓚᐅᖅᐳᒍᑦ ᐊᒻᒪᓗ ᑭᖑᕐᖓᒍᑦ ᑐᑦᑐᐃᑦ ᓄᑦᑎᖅᐊᓪᓕᐊᓕᖅᑐᑎᒃ. ᑕᒪᓐᓇ 
ᐱᔾᔪᑎᒋᓪᓗᒍ ᐋᖅᑮᓚᐅᖅᐳᒍᑦ ᒫᔅᓯᒧᑦ.  

4) ᐊᐱᕆᔭᐅᓛᖅᐳᒍᑦ ᓇᓃᒃᑲᔭᕐᒪᖔᑕ ᑐᑦᑐᐃᑦ, ᑭᓯᐊᓂ ᒫᓐᓇ ᖃᐅᔨᒪᓐᖏᓇᑦᑕ. 
ᑐᑦᑐᓕᐊᖅᑐᖃᖃᑦᑕᖏᒻᒪᑦ ᒫᓐᓇ.  

5) ᑐᑦᑐᐃᑦ ᐃᓐᓈᕈᕐᓃᒍᓇᖅᐳᑦ, ᓄᓇᑐᐃᓐᓇᒥᐅᓐᖏᑦᑐᖅ. ᑕᓯᖅᐸᐅᓂᖅᓴᐃᑦ 
ᖃᓂᒋᔭᖏᓐᓃᑐᐃᓐᓇᕆᐊᖃᕆᓪᓗᑎᒃ.  

6)   ᑐᑦᑐᓕᓐᓅᔾᔮᓐᖏᓚᓰ ᓄᓇᓄᑦ?  
a. ᖃᐅᔨᓴᕈᒪᓐᖏᓇᑦᑕ ᑐᑦᑐᑕᖃᓐᖏᑦᑐᓂᑦ. ᐅᐸᖔᕈᒪᒐᑦᑕᓕ ᑐᑦᑐᑕᖃᖅᑐᒋᔭᔅᓯᓐᓄᑦ. 

ᖃᐅᔨᓴᓚᐅᖅᓯᒪᓐᖏᓐᓇᑦᑕ ᕿᑭᖅᑖᓗᓕᒫᒥᑦ ᐊᑕᐅᑦᑎᒃᑯᑦ. ᐱᔭᕆᐊᑐᔪᒻᒪᕆᐅᓂᐊᕐᒪᑦ. 

ᐊᑐᕐᓂᐊᖅᑐᑕ ᓯᑕᒪᓂᑦ ᖃᖓᑕᓲᓂᑦ ᓇᓂᑐᐃᓐᓇᖅ ᓄᓇᓂᑦ ᐊᑕᐅᑦᑎᒃᑯᑦ ᖃᖓᑕᕋᖅᑐᓂᑦ 
ᓯᓚᑦᑎᐊᕙᐅᓈᕆᐊᖃᕋᔭᖅᑐᑕ ᐊᒻᒪᓗ ᖃᖓᑕᓲᑦᑎᐊᕆᓪᓗᑕ ᐱᓕᕆᑦᑎᐊᕐᓂᐊᕈᑦᑕ.  

b. ᐃᓅᓪᓗᑕ ᐃᓛᓐᓂᒃᑯᑦ ᐃᓱᒫᓘᑎᖃᖃᑦᑕᕋᑦᑕ ᖃᐅᔨᓴᖅᑎᒻᒪᕆᓐᓂᑦ. ᐆᑦᑑᑎᒋᓗᒍ, 
ᖃᐅᔨᒪᔪᒪᕗᒍᑦ ᓱᒻᒪᑦ ᖃᐅᔨᓴᖃᑦᑕᕐᒪᖔᑕ ᐱᑕᖃᖅᑰᔨᓐᖏᑦᑐᓂᑦ? ᐋᖅᑮᓯᒪᓪᓗᑎᒃ 
ᓯᕗᓪᓕᐅᑎᓂᐊᖅᑕᒥᓐᓂᒃ ᐊᒪᓗ ᐃᓚᐅᑎᑕᐅᓐᖏᓗᐊᖅᐸᑲᑦᑕ, ᐃᓚᐅᑎᑕᐅᓪᓚᑦᑖᓐᖏᓐᓇᑦᑕ. 
ᐅᓪᓗᒥ ᑐᓴᕈᒪᕗᒍᑦ ᐃᓄᓐᓂᓪᓗᐊᖅ ᐊᒻᒪᓗ ᓄᓇᓕᓐᓂᒥᐅᓂᑦ ᓇᒥ ᐱᑕᖃᖅᑐᒋᑦᑎᒻᒪᖔᑕ 
ᐊᒻᒪᓗ ᐱᑕᖃᓐᖏᑦᑐᒋᑦᑎᒻᒪᖔᑕ. ᐊᒻᒪᓗ ᓱᓕ ᐊᕐᕌᓂ ᐅᐱᕐᖓᒃᓵᖑᑎᓪᓗᒍ, 
ᐅᖓᓯᓪᓕᕇᓐᓂᖏᑦ 7 ᒪᐃᓕᓂᑦ ᐅᖓᓯᓗᐊᓚᐅᕐᒪᑕ ᐃᓱᒫᓘᑕᐅᓪᓗᓂ ᑐᑦᑐᑕᖃᕆᐊᖓ 
ᐊᑯᓐᓂᖏᓐᓂ ᑕᒃᑯᐃᑦᑑᔪᓂᑦ. ᒫᓐᓇᓕ ᐸᕐᓇᓯᒪᓕᖅᐳᒍᑦ ᕿᓂᕆᐊᖓ ᓇᒧᑦ ᓄᓇᓕᒻᒥᐅᑦ 
ᕿᓂᖁᔭᖏᓐᓄᑦ. ᖃᐅᔨᓴᖅᑎᒻᒪᕇᑦ ᑕᐃᒪᐃᓐᓂᐊᕆᕗᑦ ᑕᐃᒪᐃᖏᓐᓇᓲᖑᒻᒪᑕ, 
ᓇᓗᓇᓐᖏᑦᑐᖅ ᑭᓯᐊᓂ ᑐᓴᕈᒪᕗᒍᑦ ᓇᓃᑦᑐᒋᒻᒪᖔᖅᓯᐅᒃ ᐊᒻᒪᓗ ᓇᓂ 
ᐱᑕᖃᓐᖏᑦᑐᒋᒪᖔᖅᓯᐅᒃ.  

7) ᕿᑭᖅᑖᓗᓕᒫᒥ ᖃᐅᔨᓴᕋᓱᓐᓂᐊᖅᐹᑦ ᒫᓐᓇ? 
a. ᐊᑐᕐᓗᑕ ᐱᖓᓱᓂᑦ ᖃᖓᑕᓲᓂᑦ ᐊᒻᒪᓗ ᐊᑕᐅᓯᕐᒥᑦ ᖁᓛᒎᓕᒻᒥᑦ, ᖃᐅᔨᓴᕈᓐᓇᖅᓯᒐᔭᖅᐳᒍᑦ 

ᕿᑭᖅᑕᓕᒫᒥ ᐊᑯᓂᐅᓂᓐᖏᑦᑐᖅ ᐱᔭᕇᕐᓗᑕ. ᖃᐅᔨᓴᕈᒪᕗᒍ ᑐᑦᑐᐃᑦ 
ᓄᖅᑭᐅᕐᕕᖏᓐᓅᓚᐅᓐᖏᓐᓂᖏᓐᓂ ᒪᕐᕈᐊᖅᑎᖅ ᓈᓴᐃᒍᒪᓇᑕ ᐅᕝᕙᓘᓐᓃᑦ 
ᑕᒃᑯᐃᑦᑐᖃᕈᒪᓇᑕ.  

8) ᐊᔾᔨᓕᐅᕈᑏᑦ ᐊᑐᖅᑕᐅᔪᓐᓇᑦᑎᐊᕆᕗᑦ ᐆᒪᔪᕐᓂᑦ ᑕᑯᔾᔪᑕᐅᓗᑎᒃ. ᐃᒻᒪᖃ ᖃᖓᑕᓲᑦ 
ᖁᑦᑎᓈᕐᓂᖅᓴᐅᔪᓐᓇᕋᔭᖅᐹᑦ ᖃᐅᔨᓴᖅᑎᓪᓗᒋᑦ?  

a. ᐅᖃᐅᓯᕆᔭᐃᑦ ᑐᓴᕈᒥᓇᖅᐳᖅ ᐊᔾᔨᓕᐅᕈᑎᓕᑦᑖᖅᑎᓪᓗᑎᑦ ᖃᕋᓴᐅᔭᒃᑰᖅᑐᓂᑦ. ᖃᐅᔨᓴᖅᐳᒍᑦ 
ᖃᓄᖅᑑᖅᑐᑕ ᐊᑐᕋᒃᓴᐅᔪᓂᑦ ᖁᒻᒧᐊᑦᑎᑕᐅᓯᒪᔪᒃᑯᑦ ᐊᔾᔨᓐᖑᐊᓂᑦ ᐆᒪᔪᕐᓂᑦ 
ᖃᐅᔨᓴᖅᑎᓪᓗᑕ.  

b. ᐊᔾᔨᓐᖑᐊᒃᑯᑦ ᖃᐅᔨᓴᒃᑲᔪᑉᐳᑦ ᓄᕐᕋᖃᕐᕕᐅᔪᓂᑦ ᐊᒥᓲᓂᖏᓐᓂᑦ ᑐᑦᑐᐃᑦ. ᑕᒫᓂᓕ 
ᖃᐅᔨᓴᖅᑕᐅᓯᒪᓐᖏᓚᑦ ᐊᑐᖅᑕᐅᓚᐅᖅᓯᒪᓐᓇᑎᓪᓗ. ᐊᒥᓱᒻᒪᕆᐅᒐᔭᖅᐳᑦ ᐊᔾᔨᓐᖑᐊᑦ 
ᕿᒥᕐᕈᐊᕆᐊᖃᓕᕈᑦᑎᒍ. ᕿᒥᕐᕈᐊᖅᑎᑕᖃᕆᐊᖃᕋᔭᖅᐳᖅ ᓱᓕ ᐊᔾᔨᓐᖑᐊᓂᑦ. ᖁᓛᒎᓕᒻᒥᑦ 
ᐊᔾᔨᓕᐅᕈᑎᖃᖅᑐᓂ ᐅᔪᑦᑎᓪᓛᓗᐊᖅᐳᖅ ᐊᒻᒪᓗ ᐃᓱᓕᕝᕕᖃᓗᐊᖅᑐᓂ. 
ᖃᐅᔨᓴᕈᑎᒋᕙᑉᐸᕗᑦ ᐊᓯᖏᓐᓂᑦ ᐆᒪᔪᕐᓂᑦ ᐊᒻᒪᓗ ᓂᕆᐅᑉᐳᒍᑦ ᑕᐃᒪᐃᒍᓐᓇᓕᕋᔭᕐᓂᑎᓐᓂᑦ. 
ᐃᓚᖏᑦ ᐊᔾᔨᓕᐅᕈᑏᑦ ᐊᔾᔨᓕᐅᕆᑦᑎᐊᕈᓐᓇᖅᑑᒐᓗᐊᑦ ᑭᓯᐊᓂ ᑕᒪᓐᓇ 
ᖃᐅᔨᓴᖅᑕᐅᓯᒪᓐᖏᓚᖅ.  

c. ᐃᔨᖏᑦ ᐊᖑᓇᓱᑦᑎᒻᒪᕇᑦ ᑕᒃᑯᐃᑦᑐᖃᓐᖏᓂᖅᓴᐅᔪᓐᓇᕆᕗᑦ ᐊᔾᔨᓕᐅᕈᒻᒥᑦ. ᐊᖑᓇᓱᑦᑏᑦ 
ᑕᑯᓴᕋᐃᑦᑐᒻᒪᕆᐅᕗᑦ ᑐᑦᑐᓂᑦ ᖁᓛᒍᓕᒻᒥᑦ.  

9) ᐊᒪᕈᐃᑦ ᐊᒥᓲᓗᐊᓕᖅᐳᑦ ᒫᓐᓇ. ᖃᑦᑏᓐᓇᕈᐃᓕᖅᑐᑎᒃ ᑐᑦᑐᓂᑦ ᕿᑭᖅᑖᓗᓕᒫᒥ.  

ᐅᔭᒥᓕᖅᓱᐃᖃᑦᑕᕐᓂᖅ  

10) ᐊᒥᓲᖃᑦᑕᖅᑎᓪᓗᒋᑦ ᑐᑦᑐᐃᑦ ᑭᓐᖓᐃᑦ ᖃᓂᒋᔮᓂ, ᐅᔭᒥᓕᖅᓱᖅᑕᐅᓚᐅᖅᐳᑦ ᑐᑦᑐᐃᑦ. ᓱᓕ 
ᐅᔭᒥᓕᑦᑕᖃᖅᐹ ᑐᑦᑐᓂᑦ?  

a. ᑐᑦᑐᑕᖃᖅᑐᒋᓐᖏᓚᒐ ᑕᒫᓂ ᕿᑭᖅᑕᐅᑉ ᐃᓚᖓᓂ ᐅᓪᓗᒥ ᐅᔭᒥᖃᖅᑐᓂᑦ. ᑭᖑᓪᓕᖅᐹᒥ 
ᐅᔭᒥᓕᖅᓱᐃᓚᐅᖅᐳᑦ ᕿᑭᖅᑖᓘᑉ ᓂᒋᐊᓂ ᐊᑯᓐᓂᖓᓂ 1989 ᐊᒻᒪᓗ 1991. ᕿᑭᖅᑖᓘᑉ 
ᐅᐊᓐᓇᖓᓂ ᑭᖑᓪᓕᖅᐹᒥ ᐅᔭᒥᓕᖅᓱᐃᓚᐅᖅᐳᑦ 2011-ᒥ ᑕᐃᒪᐃᒻᒪᑦ 
ᐅᔭᒥᓕᑦᑕᖃᖅᑐᒋᓐᖏᓚᕗᑦ ᓇᓂᑐᐃᓐᓇᖅ ᕿᑭᖅᑕᒥ ᖃᐅᔨᒪᔭᑦᑎᒍᑦ.  

b.  (ᐆᒪᔪᕐᓂᐊᖅᑎᒃᑯᓐᓄᑦ ᐃᓚᒋᔭᐅᖃᑕᐅᔪᖅ) 
ᑭᖑᓪᓕᖅᐹᒥ ᑐᑦᑐᓂᑦ ᐅᔭᒥᓕᖅᓱᐃᑲᐃᓐᓇᕋᑦᑕ ᑐᖁᕋᖅᑕᐅᓚᐅᖅᐳᑦ. 
ᐅᖓᓯᑦᑐᒨᖃᑦᑕᓚᐅᖅᑑᒐᓗᐊᑦ ᓇᑦᑎᓕᒻᒧᑦ ᑕᒪᐅᖓᓗ. ᐊᖑᔭᐅᖃᑦᑕᓚᐅᖅᑐᑦ. ᐃᓚᖏᑦ 
ᑐᑦᑐᐃᑦ ᐱᑐᖃᐅᓗᐊᓕᖅᑐᑦ ᐅᔭᒥᓕᖅᓱᖅᑕᐅᓚᐅᓐᖏᓚᑦ ᐊᒻᒪᓗ ᓄᑖᖑᓂᖅᓴᓄᑦ 
ᐅᔭᒥᓕᖅᓱᐃᒐᓱᖃᑦᑕᓚᐅᖅᐳᒍᑦ.  

c. ᐊᑐᖅᑕᐅᖃᑦᑕᕐᓂᖓ ᐅᔭᒥᓕᖅᓱᐃᓂᐅᑉ ᐊᑑᑎᖃᑦᑎᐊᖅᑐᒻᒪᕆᐅᕗᖅ ᓄᑦᑎᕐᓂᖏᑕ 
ᓇᒧᓐᖔᖃᑦᑕᕐᓂᖏᓐᓄᑦ. ᑭᓯᐊᓂ ᖃᑦᑏᓐᓇᐅᓗᐊᓕᖅᑎᓪᓗᒋᑦ, ᓲᕐᓗ ᒫᓐᓇᑎᑐᑦ 
ᐅᔭᒥᓕᖅᓱᐃᔪᒪᓐᖏᓚᒍᑦ ᑐᑦᑐᓂᑦ ᐊᑦᑐᕐᓂᓗᑦᑕᐅᖁᓇᒋᑦ. ᐱᓕᕆᖃᑎᖃᖔᕈᒪᕗᒍᑦ 
ᐃᓕᔅᓯᓐᓂᑦ ᖃᑦᑎᐅᒻᒪᖔᑕ ᑐᑦᑐᐃᑦ ᐊᒻᒪᓗ ᓇᓃᑉᐸᒻᒪᖔᑕ.  

ᑲᑎᒪᖃᑎᒌᑦᑎᑦᑎᓂᕐᒦᖃᑕᐅᔪᑦ  

11) ᐃᓚᓕᐅᔾᔭᐅᖃᑕᐅᓯᒪᕗᒍᑦ ᕿᑭᖅᑖᓗᒻᒥᑦ ᑭᓯᐊᓂ ᑕᐃᑯᓐᖓᓗᐊᖃᑦᑕᓐᖏᓚᒍᑦ. 
ᐅᖃᐅᓯᒃᓴᖃᓗᐊᓐᖏᓚᒍᑦ ᑕᒪᑐᒧᖓ ᐱᓪᓗᒍ ᑕᐃᑲᓐᖓᑦ ᐊᖑᓇᓱᓗᐊᖅᐸᖏᓐᓇᑦᑕ ᑭᓯᐊᓂᓕ 
ᑭᕙᓪᓕᐅᑉ ᒥᒃᓵᓅᖔᖅᐸᑲᑦᑕ.  

a. ᑕᒪᓐᓇ ᓱᓕᕗᖅ. ᑭᓯᐊᓂ ᐃᒻᒪᖃ ᑕᒪᓐᓇ ᓄᓇᖓ ᑐᑦᑐᖃᐃᓐᓇᔾᔮᓐᖏᓐᓂᕗᖅ ᐃᒻᒪᖃᓗ 
ᕿᑭᖅᑖᓗᒻᒥ ᐊᒥᓱᕈᒃᑲᓐᓂᕈᓐᓇᖅᑐᑎᒃ ᐊᖑᓇᓱᒃᑲᓐᓂᓕᕐᓗᓯᓗ ᑕᐅᕙᓐᖓᑦ. ᐅᕙᑦᑎᒍᓪᓕ, 
ᐱᓪᓗᒍ ᑕᐃᑲᓐᖓᑦ ᐊᖑᓇᓱᖃᑦᑕᕐᓂᑰᒐᔅᓯ ᑭᖑᓂᑦᑎᓐᓂ, ᐱᐅᓂᖅᓴᐅᖅᑰᖅᐳᖅ ᐅᕙᑦᑎᓐᓄᑦ 
ᐃᓚᐅᖃᑕᐅᓐᓂᕈᔅᓯ ᐊᒻᒪᓗ ᑐᓴᐅᒪᑎᑕᐅᖃᑦᑕᕐᓗᓯ ᐅᖃᐅᓯᒃᓴᖃᓗᐊᓐᖏᒃᑲᓗᐊᖅᑎᓪᓗᓯ.  

 ᐅᖃᐅᓯᒃᓴᐃᑦ/ᑭᐅᔾᔪᑏᑦ ᓈᓴᐅᑖ:       
ᓄᓇᓕᖓ 1 2 3 4 5 6 7 8 9 10 11 12 
ᐃᑉᐱᐊᕐᔪᒃ             
ᑭᓐᖓᐃᑦ H   H H H/a,b  H     
ᑲᖏᖅᑐᒑᐱᒃ             
ᓴᓂᕋᔭ       H/a      
ᐃᓪᓗᓕᒃ             
ᐃᖃᓗᐃᑦ B H/a H/a          
ᑭᒻᒥᕈᑦ             
ᐸᓐᓂᖅᑑᖅ             
ᒥᑦᑎᒪᑕᓕᒃ             
ᕿᑭᖅᑕᕐᔪᐊᖅ             

H=ᐆᒪᔪᕐᓂᐊᖅᑎᒃᑯᑦ ᑲᑎᒪᓐᓇᖓᓂ  P=ᑭᒃᑯᑐᐃᓐᓈᖅᑎᑦᑎᓐᓇᕐᒥ   A ᐅᕝᕙᓘᓐᓃᑦ B=ᐃᓘᓐᓇᖏᓐᓂᑦ 
ᐅᕝᕙᓘᓐᓃᑦ ᑕᒪᒃᑮᓐᓂᒃ ᑭᒃᑯᑐᐃᓐᓈᖅᑎᑦᑎᓂᕐᒥᑦ ᐊᒻᒪᓗ ᐆᒪᔪᕐᓂᐊᖅᑎᒃᑯᑦ ᑲᑎᒪᓐᓇᖏᓐᓂᑦ 

  

11 
 



 

4.2  ᑲᑎᒪᓐᓇᕐᒥ ᐅᖃᐅᓯᐅᓚᐅᖅᑐᑦ ᓇᐃᓈᖅᓯᒪᔪᑦ  
ᖃᖓᑕᓲᒃᑯᑦ ᖃᐅᔨᓴᖃᑦᑕᕐᓂᖅ 
1) ᖃᓄᐃᓐᓂᐊᖅᐸᑦ ᑕᐃᒃᑯᐊ 2012-ᒥ ᖃᖓᑕᓲᒃᑯᑦ ᖃᐅᔨᓴᕈᑕᐅᓚᐅᖅᑐᑦ? ᖁᔭᓈᖅᑕᐅᓂᐊᖅᐹᑦ 

ᐅᕝᕙᓘᓐᓃᑦ ᐊᑐᖅᑕᐅᓂᐊᖅᐸᑦ?  
a. ᖁᔭᓈᖅᑕᐅᔾᔮᓱᒋᓐᖏᑕᒃᑲ, ᑭᓯᐊᓂ ᑕᐃᒃᑯᐊ ᐊᑐᖅᑕᐅᒐᔭᖅᐳᑦ ᓇᓗᓇᐃᖅᓱᐃᔾᔪᑕᐅᓗᑎᒃ 

ᓄᑖᒥᑦ ᖃᐅᔨᓴᕈᑕᕕᓂᕐᓂᑦ.  
b. ᐊᒻᒪᓗᑦᑕᐅᖅ ᓱᓕ, ᓗᐊᒥᓱᑦ ᐆᒪᔪᕐᓂᐊᖅᑎᒃᑯᑦ ᐃᒃᓯᕙᐅᑕᐅᖏᑦ ᐊᒻᒪᓗ ᓄᓇᓕᒻᒥᐅᑦ 

ᐅᖃᖃᑦᑕᖅᓯᒪᕗᑦ ᐃᓚᐅᖃᑕᐅᔪᒪᔪᒻᒪᕆᐅᓂᕋᖅᑐᑎᒃ ᖃᓄᐃᓕᖓᓂᐊᕐᓂᖓ 
ᐋᖅᑭᓱᖅᑕᐅᓕᖅᐸᑦ ᐊᒻᒪᓗ ᕿᑭᖅᑖᓕᒫᒥᑦᑎᐊᒻᒪᕆᑦ ᖃᐅᔨᓴᖁᔨᓪᓗᑎᒃ 
ᐅᖃᓪᓚᕝᕕᖃᖅᑎᑕᐅᓗᑎᓪᓗ ᑐᑦᑐᐃᑦ ᓇᓃᒃᑲᔪᒻᒪᖔᑕ ᐊᑯᓕᕇᓐᓂᖏᑦ 5 
ᑭᓛᒥᑕᕈᖅᑎᑕᐅᓗᑎᒃ 10 ᑭᓛᒥᑕᐅᓐᖏᖔᖅᑐᒥᑦ. ᑕᒪᔾᔭ ᐃᓚᒋᕚ ᐅᕙᓃᔾᔪᑎᒋᔭᑦᑕ, 
ᓄᐊᑦᑎᓪᓗᑕ ᐃᓕᔅᓯ ᐃᓱᒪᒋᔭᖏᓐᓂᑦ ᓇᐅᒃᑯᑦ ᐃᕐᓂᑭᓐᓂᖅᓴᒃᑯᑦ 
ᖃᐅᔨᓴᖃᑦᑕᕆᐊᖃᕐᒪᖔᑦᑕ.  

2) ᕕᕝᕗᐊᕆ/ᒫᔅᓯ ᖃᓄᐃᒋᓐᖏᓚᕋ.  
ᐊᔪᕐᓇᖏᑉᐸᑦ, ᖃᐅᔨᓴᖃᑦᑕᕆᔅᓯ ᐊᐅᐸᖅᑐᒥᑦ ᖃᐅᒻᒪᖅᑕᔫᓕᒻᒥᑦ ᓇᑭᖅᑐᒥᑦ ᖃᐅᔨᓴᖅᑎᓪᓗᓯ.  

3) ᖃᓄᑎᒋ ᖁᑦᑎᓈᖃᑦᑕᖅᐸᑦ ᖁᓛᒎᓖᑦ?  
a. ᖃᖓᑕᓚᐅᖅᐳᒍᑦ ᑕᒫᓂ 400 ᐃᓯᒐᐃᑦ ᖁᑦᑎᓐᓂᓕᒻᒥᑦ.  

4) ᑐᓴᖃᑦᑕᖅᐳᖓ ᐱᖓᓱᓄᑦ ᑐᖁᕋᖅᑕᐅᒻᒪᑕ ᑐᑦᑐᐃᑦ. ᐊᖑᓇᓱᑦᑏᑦ ᑐᑦᑐᖃᑦᑕᖅᐳᑦ ᓇᓂᓕᒫᖅ 
ᕿᑭᖅᑖᓗᒻᒥ. ᐊᒪᕈᐃᑦ ᑐᖁᕋᐃᕗᑦ ᑐᑦᑐᓂᑦ ᕿᑭᖅᑖᓗᒻᒥ ᐅᖃᐃᓐᓇᖏᓐᓂᑦ ᓂᕆᕙᑦᑐᑎᒃ 
ᑳᓐᖏᒐᐃᒻᒪᑕ. ᐊᒻᒪᓗ ᓯᓚᑖᓂ ᑭᒻᓂᒥᕈᑎᐅᑉ ᐊᒻᒪᓗ ᑭᓐᖓᕐᓂᑦ ᐊᖑᓇᓱᕝᕕᐅᕙᑦᑐᓂᑦ ᖃᓂᒋᔮᓂ 
ᕿᑭᖅᑕᕐᔪᐊᑉ ᐊᖑᓇᓱᕝᕕᒋᕙᑦᑕᖏᓐᓂᑦ ᑐᑦᑐᐃᑦ ᑐᖁᕋᖅᐳᑦ. ᑕᐃᒪᐃᒻᒪᑦ ᐊᐱᖅᑯᑎᖃᖅᑲᐅᕗᖓ 
ᖃᐅᔨᓴᕈᑎᕕᓃᑦ ᖁᔭᓈᖅᑕᐅᓂᐊᕐᒪᖔᑕ ᐱᒋᐊᑦᑎᐊᓕᕐᓗᑎᓪᓗ. ᐅᐃᒻᒪᒃᓯᒪᓕᕐᒪᑕ ᐃᖃᓗᓐᓂ 
ᐅᖃᐅᓯᖃᖅᑐᑦ ᑐᓴᖃᑦᑕᖅᑕᒥᓐᓂᑦ: “ᐊᑦᑕᖅᑕᐅᓂᖃᕐᓂᐊᓕᖅᐱᑕᓖ ᕕᕝᕗᐊᕆᐅᓕᖅᐸᑦ?” ᑕᒪᓐᓇ 
ᐱᔾᔪᑎᒋᓪᓗᒍ ᐊᐱᕆᕗᖓ. ᖃᓄᕐᓕ ᐃᓱᒪᒃᓴᖅᓯᐅᕈᑕᐅᑦᑎᐊᕐᓂᐊᖅᐸ ᐃᓱᓕᒍᑕᐅᓂᐊᖅᐸᑦ 
ᐱᒋᐊᖅᑎᓪᓗᒋᑦ ᐅᕙᓐᖓᑦ? ᖃᓄᖅ ᑕᒪᓐᓇ ᑐᑭᖃᕈᓐᓇᖅᐸ? ᑭᒃᑯᓕᒫᖅᑎᑕᐅᓗᑎᒃ ᐃᓄᐃᑦ 
ᑐᓴᖅᑎᑕᐅᒋᐊᖃᖅᐳᑦ, ᓈᓚᐅᑎᒃᑰᕈᑕᐅᒋᐊᖃᖅᐸᑦ ᓈᓚᐅᑎᒃᑰᕈᑕᐅᓗᓂ, ᑕᐃᒫᒃ 
ᐊᐱᖅᑯᑎᖃᖅᑲᐅᕗᖓ ᐊᒻᒪᓗ ᐊᖏᔫᓪᓗᓂ. ᐅᕙᓐᓄᑦ ᐊᖏᔫᒍᓐᓇᕐᒪᑦ. ᑕᒪᓐᓇ ᑭᐅᔪᐅᔪᓐᓇᖅᐹ 
ᒫᓐᓇ? ᐃᓱᒪᒃᓴᖅᓯᐅᕈᑕᐅᓯᒪᕚ? 

ᐅᖃᐅᓯᖃᖅᑲᐅᒐᕕᑦ ᑐᖁᐊᕋᖅᑕᐅᓯᒪᔪᓂᑦ ᑕᑯᔪᖃᕐᓂᕆᐊᖓ. ᐱᔾᔪᑎᖃᖅᐹᑦ ᓯᑯᒧᑦ, ᐋᓐᓂᐊᕐᓄᑦ 
ᐅᕝᕙᓘᓐᓃᑦ ᐊᒪᕈᕐᓄᑦ?   

i. ᑭᐅᔪᓐᓇᑐᐃᓐᓇᖅᐳᖓ ᐃᒫᒃ: ᐆᒪᔪᐃᑦ ᐊᒥᓲᓗᐊᓕᕌᖓᑕ ᑕᐃᒪᐃᓲᖑᕗᑦ. ᑕᐃᒃᑯᐊᓗ 
ᓄᓇᒥ ᓂᕆᕙᑦᑐᑦ, ᐱᓪᓗᒍ ᒪᕐᕈᐃᓕᖅᑲᖓᕗᖅ, ᓇᓕᐊ ᑕᐃᒪᐃᑦᑑᕙ, ᐱᓪᓗᒍ ᓯᑯ 
ᐅᕝᕙᓘᓐᓃᑦ ᐊᒥᓲᓗᐊᓕᕐᓂᖏᓐᓄᑦ.  

a. ᒫᓐᓇᓕ ᖃᑦᑏᓐᓇᕈᖅᓯᒪᓂᖏᓐᓂᑦ ᐊᒻᒪᓗ ᐊᓯᔾᔨᖅᓯᒪᓂᖏᓐᓄᑦ ᐃᓕᖅᑯᓯᖏᑦ 
ᓄᑦᑕᓐᖏᓐᓂᖅᓴᐅᓕᖅᑐᑎᒃ, ᑐᓴᖃᑦᑕᖅᓯᒪᕗᒍᑦ ᐊᒥᓱᓂᑦ ᐃᓱᒫᓘᑕᐅᔪᓂᑦ ᖃᐅᔨᓴᕐᓂᕐᒧᑦ 
ᐊᐱᖅᑯᑕᐅᔪᑦ ᐃᓗᓕᖏᓐᓂᑦ, ᕿᑭᖅᑖᓗᓕᒫᖅ ᖃᐅᔨᓴᖅᑕᐃᓐᓇᐅᖁᔭᐅᓪᓗᓂ. 

ᐃᑲᔪᖅᑎᖃᕐᓗᑕ ᐃᓕᒃᓯᓐᓂᑦ ᓇᓃᖃᑦᑕᕐᒪᖔᑕ ᐊᒻᒪᓗ ᓇᓂ ᐱᑕᖃᓐᖏᒻᒪᖔᖅ, 
ᑕᐃᒪᐃᒍᓐᓇᖅᐳᒍᑦ.  

 
5) ᖃᐅᔾᔨᑎᒋᔭᕋᓕ ᑐᖁᖓᓚᐅᓲᖑᒻᒪᑕ, ᐱᓗᐊᖅᑐᒥ ᖃᖅᑲᖃᐅᓐᖏᑦᑐᓂᑦ ᐊᐳᑦ ᖁᐊᖑᑎᓪᓗᒍ. 

ᓄᓇᓕᓐᓂ ᖃᖅᑲᖃᐅᕐᓂᖅᓴᓂᑦ ᐊᔪᓐᖏᓂᖅᓴᐅᕗᑦ. ᑐᓴᖃᑦᑕᖅᓯᒪᒋᕗᒍᑦ ᑐᖁᖓᔪᖅᓯᔪᖃᖃᑦᑕᕐᒪᑦ 
ᓇᑦᑎᓕᕈᔪᒻᒥ ᐊᒻᒪᓗ ᖃᓂᒋᔮᓂ ᐃᓪᓗᓕᐅᑉ (Prince Charles Island/Rowley Island) 
ᒪᓂᖅᑲᒻᒪᕆᐅᔪᒥ. ᐃᒻᒪᖃ ᑕᒪᒃᑯᐊ ᖃᐅᔨᒪᒍᑦᑎᒍ, ᑕᐃᒃᑯᐊ ᖁᑦᑎᑦᑐᒦᑦᑐᑦ ᖃᓄᐃᖅᑰᓐᖏᑦᑑᑦ ᐊᒻᒪᓗ 
ᖃᓄᐃᓐᖏᑉᐸᑕ ᑐᑦᑐᐃᑦ ᓇᓂᑐᐃᓐᓈᕈᓐᓴᖅᐳᑦ ᐊᓪᓛᑦ ᒪᓂᖅᑲᒥᐅᒐᓗᐊᖅ.  

6) ᓴᓪᓕᓕᐊᖃᑦᑕᖅᐳᖓ ᐅᐱᕐᖓᒃᓵᑕᒫᐸᓗᒃ ᐅᒥᐊᒃᑯᑦ. ᑕᐃᑲᓂ ᐅᖃᖃᑦᑕᖅᐳᑦ ᐃᓕᑕᕐᓇᕐᒪᑕ 
ᓴᓪᓕᕐᒥᐅᑦ ᑕᑯᒐᐃᒻᒪᑕ ᓴᓪᓕᓂ ᕿᑭᖅᑖᓘᑉ ᑐᑦᑐᖏᓐᓂᑦ - ᐃᕿᐊᓱᖅᑰᔨᓪᓗᑎᒃ, ᑕᐃᒫᑎᑐᑦ ᓄᓇᕕᒻᒥ 
ᑐᑦᑐᖏᑦ ᐊᖏᓂᖅᓴᒻᒪᕆᐅᒻᒪᑕ.  

7) ᐅᖃᖃᑦᑕᖅᐳᑦ ᐊᒥᓱᑦ ᑐᑦᑐᐃᑦ ᐃᑳᖃᑦᑕᕐᒪᑕ ᐃᓪᓗᓕᐅᑉ ᖃᓂᒋᔮᓄᑦ.  
8) ᑐᓴᖃᑦᑕᖅᓯᒪᕗᒍᑦ ᑕᐃᒪᓐᖓᓂᐊᓗᒃ ᑐᑦᑐᐃᑦ ᐅᑕᖅᑭᓱᖑᒻᒪᑕ ᓂᕿᒃᓴᖏᓐᓂᑦ ᐱᕈᒃᑲᓂᖅᓰᓪᓗᑎᒃ. 

ᖃᐅᔨᕙᓪᓕᐊᓕᕋᒪ ᑐᑦᑐᖃᕈᓐᓃᖅᑐᖅ ᑕᒫᓂ ᑐᓴᖃᑦᑕᖅᑐᑕᓗ ᑐᑦᑐᑕᖃᖃᑦᑕᖅᑐᕕᓂᐅᒋᐊᖓ. 
ᑐᒥᑐᖃᖃᑦᑕᓚᐅᖅᐳᑦ ᑐᑦᑐᐃᑦ ᑕᐃᒪᓐᖓᓂᓴᑐᖄᓗᓐᓂᑦ. ᑐᑦᑐᐃᑦ ᐅᑎᓛᕐᒥᔪᑦ.  

9) ᑕᐃᒪᐃᓲᖑᕗᑦ ᐆᒪᔪᐃᑦ. ᑐᖁᖃᑦᑕᖅᑐᑎᒃ. ᐊᕙᑎᕗᑦ, ᐆᒪᔪᐃᑦ ᐋᓐᓂᐊᖅᑖᕐᓂᖏᓐᓄᑦ. 
ᑕᐃᒪᐃᖁᓇᓐᖏᑦᑑᒐᓗᐊᖅ ᑭᓯᐊᓂ ᑕᐃᒪᐃᖃᑦᑕᖅᐳᖅ. ᐊᔪᕐᓇᕐᒪᑦ.  

10) ᓂᕿᒋᒍᒪᒐᑦᑎᒍ ᐊᒻᒪᓗ ᓂᕿᒌᓐᓇᕈᒪᓪᓗᑎᒍ ᑭᓯᐊᓂ ᖃᐅᔨᒪᓇᓐᖏᓚᖅ. ᐅᔭᕋᓐᓂᐊᖅᑐᖃᕐᒪᑦ 
ᑕᑉᐹᓂ. ᐃᓕᕋᓇᖅᓵᕋᓱᐊᓐᖏᒃᑲᓗᐊᖅᑐᖓ. ᐅᖃᐅᓰᑦ ᑐᓴᖃᑦᑕᖅᓯᒪᔭᕗᑦ ᑕᒪᔾᔭᐅᓕᕐᒪᑕ. 
ᑕᐃᒪᐅᖁᓐᖏᓇᑦᑎᒍ. ᐃᑲᔪᖅᑕᐅᒐᓱᐊᕐᓂᐊᖅᐸᑕ ᐊᒥᓱᕈᖅᑎᒃᑲᓐᓂᖁᓪᓗᒋᑦ ᑭᓯᐊᓂᓕ 
ᖃᐅᔨᒪᔮᖃᓐᖏᓐᓇᑦᑕ ᐅᕙᒍᑦ ᖃᓂᒋᔮᓂ ᐱᑕᖃᕐᒪᖔᖅ. ᐅᑎᕈᒪᑉᐸᑕ, ᐅᑎᕆᐊᖃᖅᐸᑕ ᐅᑎᕋᔭᖅᐳᑦ 
(ᑭᓐᖓᐃᑦ H, ᕿᑭᖅᑕᕐᔪᐊᖅ H).  
ᐊᒥᓲᓗᐊᓕᖅᐹᑦ ᐊᒪᕈᐃᑦ? ᑕᐃᒪᐃᑦᑑᕚ ᓄᓇᓕᒋᔭᔅᓯ ᖃᓂᒋᔮᓂ (ᑭᓐᖓᐃᑦ H)?  

a. ᐄ, ᐊᓪᓛᑦ ᓄᓇᓕᓐᓅᖃᑦᑕᖅᑐᑎᒃ ᐊᓪᓛᑦ ᑲᑉᕖᑦ. ᑲᑉᕕᓄᑦ ᕿᒫᑎᑕᐅᖃᑦᑕᖅᑐᑎᒃ.  
11) ᑐᓴᖅᓯᒪᕕᓰ ᕿᑭᖅᑕᐃᑦ ᖃᓂᒋᔭᑦᑕ ᒥᒃᓵᓄᑦ? ᑐᔾᔮᑦ, ᐊᑯᓪᓖᑦ ᐊᒻᒪᓗ ᑐᔾᔮᕌᕐᔪᐃᑦ. ᐃᓱᒪᒋᓪᓗᒍ 

ᓯᕗᓂᒃᓴᕗᑦ, ᐊᐱᕆᓯᒪᕗᒍᑦ ᑕᐃᒃᑯᐊ ᕿᑭᖅᑕᐃᑦ ᑐᑦᑐᓂᑦ ᐃᓕᐅᖅᑲᐃᕕᐅᖁᓪᓗᒋᑦ ᑲᑎᒪᑎᓪᓗᑕ. 
ᑐᓴᖅᓯᒪᕕᓯᐅᒃ ᑕᒪᓐᓈ? ᐃᓱᒪᒋᓪᓗᒍ ᓯᕗᓂᒃᓴᕗᑦ, ᐊᒥᓱᕈᓗᐊᖅᑕᐃᓕᑎᒃᑲᔭᕋᑦᑎᒍ ᑭᓯᐊᓂ ᒫᓐᓇ 
ᐱᑕᖃᕐᓗᓂ. ᑕᐃᑯᓐᖓᖅᐳᖓ ᑐᑦᑐᓯᐅᕆᐊᖅᑐᖓ ᓇᔾᔪᕕᓃᓐᓇᐅᓪᓗᑎᒃ - ᑐᒥᑕᖃᖅᐸᒍᓐᓃᖅᑐᓂ 
(ᑭᓐᖓᐃᑦ H). 

a. ᑐᓴᖅᓯᒪᕗᖓ, ᑭᓯᐊᓂ ᑐᓴᓚᐅᓐᖏᓚᖓ ᐋᖅᑭᓱᖅᑕᐅᓐᓂᕐᒪᖔᖅ.  
b. ᓇᓄᐃᓐᓇᖅᑕᖃᖅᐹ ᐅᕝᕙᓘᓐᓃᑦ ᐊᒪᕈᖃᐅᕆᕙ?  

i. ᓂᐅᖃᑦᑕᖏᓐᓇᒪ, ᑭᓯᐊᓂᓕ ᕿᓂᖃᑦᑕᖅᐳᖓ ᑐᒥᓯᓇᖅᑐᓂᑦ, ᓲᕐᓗ ᓯᐅᖅᑲᒥ, 
ᑐᒥᑕᖃᖅᐸᓐᖏᓚᖅ ᐊᒪᕈᕐᒧᑦ ᐅᕝᕙᓘᓐᓂᑦ ᑐᑦᑐᒧᑦ.  

12) ᐱᓕᕆᖃᑕᐅᖃᑦᑕᓚᐅᖅᓯᒪᕗᖓ ᓇᓄᓕᕆᑎᓪᓗᒋᑦ ᖃᐅᔨᓴᖅᑎᒻᒪᕇᑦ ᖃᓂᒋᔮᓂ ᑭᒻᒥᕈᑦ ᐊᒻᒪᓗ 
ᑭᓐᖓᐃᑦ. ᑕᐃᑯᓐᖓᐅᓚᐅᖅᐳᒍᑦ ᕿᑭᖅᑕᓄᑦ ᑭᓯᐊᓂ ᑕᑯᓇᓚᐅᖅᐳᖅ ᓇᔾᔪᕕᓃᓐᓇᕐᓂᑦ ᑐᑦᑐᓂᑦ 
ᐊᒪᖅᑯᓂᓪᓘᓐᓃᑦ ᑕᑯᓇᓚᐅᓐᖏᓚᖅ. ᓇᓄᐃᑦ ᐃᔨᖅᓯᒪᒐᔭᖅᐳᑦ ᑕᐃᑲᓂ. (ᑭᓐᖓᐃᑦ H).  

13) ᖃᐅᔨᒪᕗᖓ ᑕᐃᒃᓱᒪᓂ ᑐᑦᑐᓂ ᖃᐅᔨᓴᖅᑎᐅᓚᐅᖅᓯᒪᕗᖅ ᐅᖃᓚᐅᖅᓯᒪᒻᒪᑦ. ᓯᑕᒪᐅᔪᖅᑐᓂᑦ 
ᐊᕐᕌᒍᓂᑦ ᑐᑦᑐᐃᑦ ᓂᕿᖏᑦ ᐱᕈᕋᓱᐊᓲᖑᒻᒪᑕ (ᑭᓐᖓᐃᑦ H).  

14) ᓄᖅᑲᖓᑎᑕᐅᓂᐊᕈᑦᑕ ᓂᕿᒃᑕᕆᕙᑦᑕᑎᓐᓄᑦ, ᑮᓇᐅᔭᖅᑕᖃᕐᓂᐊᖅᐹ ᐅᕝᕙᓘᓐᓃᑦ 
ᓂᑭᒃᓴᖅᑕᖃᕐᓂᐊᖅᐹ ᐅᕙᑦᑎᓐᓄᑦ ᐊᑐᐃᓐᓇᐅᑎᑕᐅᔪᓂᑦ? ᐊᑯᓂᒻᒪᕆᐊᓗᒃ 
ᑐᑦᑐᑕᖃᓚᐅᖅᓯᒪᓐᖏᓚᖅ ᐅᕙᑦᑎᓐᓄᑦ ᖃᓂᑦᑐᓂᑦ. ᑎᑭᓴᐃᖃᑦᑕᖅᐳᒍᑦ, ᐆᒪᔪᕐᓂᐊᖅᑎᒃᑯᑦ 
ᐅᕝᕙᓘᓐᓃᑦ ᕼᐋᒻᒪᓚᒃᑯᑦ, ᐃᓄᐃᑦ ᑕᒫᓃᑦᑐᑦ ᑭᓯᐊᓂ ᑎᑭᓴᐃᓪᓗᑎᒃ ᑐᑦᑐᑖᖃᑦᑕᓕᕐᒪᑕ, ᑮᓇᐅᔭᑎᒍᑦ 
ᐃᑲᔪᖅᑕᐅᔪᓐᓇᖅᐱᑖ ᑎᑭᓴᐃᒋᐊᖃᓕᕋᐃᒐᑦᑕ ᑐᑦᑐᕕᓂᖃᖅᑐᓂᑦ? ᑐᔪᐃᖃᑦᑕᕐᓂᖅ 
ᐊᑭᑐᔪᒻᒪᕆᐊᓘᒻᒪᑦ ᐊᒻᒪᓗ ᑕᐃᒃᑯᐊ ᑐᑦᑐᓖᑦ ᐱᑐᖃᖅᐸᑦᑐᑎᒃ ᑭᓯᐊᓂ ᑮᓇᐅᔭᐃᕐᓗᓂ. 
ᐃᓱᓕᕝᕕᓕᐅᖅᑎᑦᑎᓂᐊᕈᑦᑕ ᐊᖑᓇᓱᑦᑎᓐᓂᑦ, ᑭᒃᑯᓕᒫᓄᑦ, ᐃᑲᔪᖅᓱᕈᑎᑕᖃᕆᐊᖃᖅᑰᔨᒻᒪᑦ 
ᑕᐃᒪᓐᓇ ᐊᓯᔾᔩᔪᖃᕐᓂᐊᖅᐸᑦ ᐅᑭᐅᖅᑕᖅᑐᒥ ᐊᖑᓇᓱᑦᑎᓄᑦ (ᕿᑭᖅᑕᕐᔪᐊᖅ ᕼ).  

a. ᑕᒪᓐᓇ ᐅᖃᐅᓯᐅᓚᐅᕆᕗᖅ ᑲᑎᒪᑎᑦᑎᓐᓇᐅᑎᓪᓗᒍ. ᓴᓪᓕᕐᒥᐅᒥᑦ 
ᐅᖃᓪᓚᒋᐊᖅᑐᖅᑐᖃᓚᐅᕐᒪᑦ. ᐱᓕᕆᐊᖃᖃᑦᑕᖅᓯᒪᔪᒻᒪᕆᐅᔪᑦ ᑐᑦᑐᓂᑦ ᐊᒻᒪᓗ ᒐᕙᒪᒃᑯᑦ 
ᖃᑦᑏᓐᓇᕈᐃᒐᓱᐊᖅᑐᑎᒃ ᐊᖑᖃᑦᑕᖅᑕᖏᓐᓂᑦ. ᐱᔾᔪᑕᐅᓗᐊᓚᐅᖅᐳᖅ 
ᓂᐅᖅᑯᑎᖃᖃᑦᑕᕐᓂᖏᓐᓄᑦ ᑐᑦᑐᕕᓂᕐᒥᑦ ᐊᓯᖏᓐᓄᑦ ᓄᓇᓕᓐᓄᑦ. ᒫᓐᓇᓕ 
ᐊᒃᓱᕈᕈᑎᖃᓕᖅᐳᑦ ᐊᔪᖅᓴᓕᖅᑐᑎᒃ ᒫᓐᓇᐅᔪᖅ ᐊᒻᒪᓗ ᖃᓄᖅᑑᓕᖅᑐᑎᒃ. 
ᓂᐅᖅᑯᑎᖃᕈᓐᓇᕐᓂᕐᒧᑦ ᐱᔪᓐᓇᐅᑎᖃᖅᐳᓯ ᓄᓇᕗᑖᕐᓂᕐᒧᑦ ᐊᖏᕈᑎᒃᑯᑦ ᑭᓯᐊᓂ 
ᖃᑦᑏᓐᓇᐅᓂᖏᓐᓂᑦ ᑐᑦᑐᐃᑦ ᖃᐅᔨᓴᕆᐊᖃᖅᐳᒍᑦ ᐊᒻᒪᓗ ᖃᐅᔨᒪᓐᖏᓚᖓ 
ᓂᐅᖅᑯᑎᖃᕈᓐᓇᖅᑎᑕᐅᒐᔭᕐᒪᖔᑕ ᐅᕝᕙᓘᓐᓃᑦ ᓄᓇᓖᑦ ᑐᑦᑐᕕᓂᖅᑖᖅᑎᑕᐅᒐᔭᕐᒪᖔᑕ. 
ᑭᓯᐊᓂ ᓇᓗᓇᓐᖏᑦᑐᖅ ᖃᑦᑏᓐᓇᐅᑎᓪᓗᒋᑦ ᑐᑦᑐᐃᑦ, ᓂᐅᖅᑯᑎᖃᖃᑦᑕᕐᓂᖅ 
ᖃᐅᔨᓴᖅᑕᐅᑦᑎᐊᖅᑐᒻᒪᕆᐅᒐᔭᖅᐳᖅ (ᕿᑭᖅᑕᕐᔪᐊᖅ ᕼ).  

b. ᑐᓴᖅᓯᒪᓐᖏᓚᖓ ᖃᓄᐃᑦᑐᓂᒃ ᒐᕙᒪᒃᑯᑦ ᐸᕐᓇᐅᑎᖃᕐᒪᖔᑕ ᑕᒪᑐᒧᖓ - 
ᐃᓚᓕᐅᔾᔭᐅᓂᐊᕐᒪᖔᖅ ᐊᐅᓚᑦᑎᔾᔪᑕᐅᔪᓄᑦ ᐸᕐᓇᐅᓂᑦ ᐋᒃᑲᓘᓐᓃᑦ, ᓴᓂᕐᕙᐃᒻᒪᖔᑕ 
ᑮᓇᐅᔭᓂᒃ ᐃᑲᔪᖅᓱᕈᑕᐅᓂᐊᖅᑐᓂᒃ ᐋᒃᑲᓘᓐᓃᑦ, ᑭᓯᐊᓂ ᐅᕙᒍᑦ ᐆᒪᔪᕐᓂᐊᖅᑎᒃᑰᓪᓗᑕ 
ᑐᑭᓯᒋᐊᕈᒪᒍᑦᑕ ᐱᑕᖃᕐᒪᖔᖅ. ᕿᑭᖅᑖᓗᒻᒥ ᐆᒪᔪᓕᕆᔩᑦ ᑲᑎᒪᔨᖏᑕ ᐊᐅᓚᑦᑎᔨᖏᑦ 
ᑲᑎᒪᕋᑖᓚᐅᖅᐳᑦ ᐅᖃᐅᓯᖃᖅᑐᑎᓪᓗ ᐊᔪᕐᓇᓐᖏᒐᔭᕆᐊᖓ ᐊᑐᕐᓗᑎᒃ ᓄᓇᓕᓐᓂ 
ᑮᓇᐅᔭᖁᑎᓂᒃ ᑎᑭᓴᐃᖃᑦᑕᕐᓂᕐᒧᑦ. (ᕿᑭᖅᑕᕐᔪᐊᖅ ᕼ).  

c. ᑭᓱᑐᐃᓐᓇᐃᑦ ᐋᖅᑭᒃᓯᒪᕙᒌᔾᔮᓐᖏᓚᑦ ᐅᕙᑦᑎᓐᓅᑦᑕᓯᓐᓇᓕᖅᐸᑕ - ᐃᓄᐃᑦ 
ᐃᓚᐅᖃᑕᐅᒋᐊᖃᕐᒥᒻᒪᑕ, ᐊᒻᒪᓗ ᐃᓱᒪᒋᔭᕗᑦ ᐊᑐᖅᑕᐅᑦᑎᐊᕐᓂᖅᓴᐅᖃᑦᑕᕆᐊᖃᖅᑐᑎᒃ. 
ᑕᐃᒪᐃᒻᒪᑦ ᒫᓐᓇ ᐳᓚᕋᖅᐳᒍᑦ, ᐋᖅᑮᒋᐊᕋᓱᐊᖅᑐᑕ ᖃᐅᔨᓴᖃᑦᑕᕐᓂᕐᒥᑦ. ᑭᓯᐊᓂ 
ᖃᐅᔨᓴᕐᓇᐅᒌᖅᐸᑦ ᒐᕙᒪᒃᑯᑦ ᐋᖅᑭᒃᓱᐃᓕᑕᐃᓐᓇᕋᔭᕐᒪᑕ ᐊᑐᐊᒐᐅᔪᓂᑦ ᐊᒻᒪᓗ ᑭᓯᐊᓂ 
ᓄᓇᕗᒻᒥ ᐆᒪᔪᓕᕆᔨᒃᑯᑦ ᑲᑎᒪᔨᖏᑎᒎᕐᓗᑎᒃ. ᓄᓇᕗᒻᒥ ᐆᒪᔪᓕᕆᔩᑦ ᑲᑎᒪᔨᖏᑦᑕᐅᖅ 
ᑲᑎᒪᑎᑦᑎᒋᐊᖃᕋᔭᖅᐳᑦ ᕿᑭᖅᑖᓗᒻᒥᐅᓂᑦ ᓄᓇᓕᓐᓂ. ᑕᐃᑲᓂ ᒐᕙᒪᒃᑯᑦ ᑰᑕᓕᐅᖁᔨᑉᐸᑕ, 
ᐱᕕᒃᓴᖃᖅᑎᑕᐅᒐᔭᕋᕕᑦ ᓄᓇᕗᒻ ᐆᒪᔪᓕᕆᔨᒃᑯᑦ ᑲᑎᒪᔨᖏᑕ ᑲᑎᒪᓐᓇᖓᓂ ᑭᓱᓂᑦ 
ᑕᑯᔪᒪᒻᒪᖔᖅᐱᑦ. ᓲᕐᓗ ᑕᑯᔪᒪᒐᔭᕐᓂᕋᕐᓗᑎᒃ ᑮᓇᐅᔭᑎᒍᑦ ᐃᑲᔫᑕᐅᔪᓂᑦ, ᐆᑦᑑᑎᒋᓗᒍ. 
ᑐᓴᖅᓯᒪᓐᖏᓚᒍᑦ ᒐᕙᒪᒃᑯᑦ ᑮᓇᐅᔭᑎᒍᑦ ᐃᑲᔪᖅᓲᑎᖃᕐᓂᐊᕐᒪᖔᑕ ᑭᓯᐊᓂ 
ᐱᕕᒃᓴᖃᖅᑎᑕᐅᓂᐊᖅᐳᑎᑦ ᑭᒃᑯᑐᐃᓐᓈᖅᑎᑦᑎᓐᓇᕐᒥ (ᕿᑭᖅᑕᕐᔪᐊᖅ ᕼ).  

d. ᐅᖃᕆᐊᓪᓚᒍᒪᕗᖓ ᑕᒪᓐᓇ ᓯᕗᓪᓕᖅᐸᐅᒻᒪᑦ ᑲᑎᒪᓂᕆᔭᕗᑦ ᓄᓇᓕᔅᓯᓐᓂ ᑭᓯᐊᓂ 
ᑭᖑᓪᓕᖅᐸᐅᔾᔮᖏᒻᒪᑦ. ᖃᖓᑕᓲᒃᑯᑦ ᖃᐅᔨᓴᖃᑦᑕᕐᓂᖃᕐᓂᐊᖅᐳᑦ ᓴᖅᑭᑐᐊᖅᐸᑕ ᑕᐃᑲᓐᖓᑦ 
ᑕᐃᒃᑯᐊ ᓇᐃᓈᕈᓐᓇᖅᓯᓯᒪᔭᕗᑦ ᑕᒪᒃᑯᓇᓐᖓᑦ ᑲᑎᒪᖃᑦᑕᖅᑎᑦᑎᓂᕆᔭᑦᑎᓐᓂᑦ 
ᐅᓂᒃᑳᓕᐊᓕᐅᕐᓗᒍ, ᐸᕐᓇᐅᑎᖃᖅᐳᒍᑦ ᐃᓕᔅᓯᓐᓄᑦ ᑐᓂᓯᓛᕐᓗᑕ ᑐᑭᓯᒋᐊᕈᑎᓂᑦ ᐊᒻᒪᓗ 
ᐅᖃᓪᓚᖃᑎᖃᒃᑲᓂᕐᓗᑕ ᑭᓱᓅᕋᔭᕐᒪᖔᑕ ᐊᐅᓚᑦᑎᓂᕐᒧᑦ ᐸᕐᓇᐅᑎᓄᑦ ᓄᓇᓕᔅᓯᓐᓄᑦ ᐊᒻᒪᓗ 
ᕿᑭᖅᑖᓗᓕᒫᒥ ᑐᑦᑐᖃᖅᑐᓄᑦ ᓄᓇᓕᓐᓂᓄᑦ. ᑕᑯᒃᑲᓐᓂᓛᖅᑐᓯ ᐅᕙᑦᑎᓐᓂᑦ 
ᑐᓴᒃᑲᓐᓂᕐᓗᓯᓗ ᑎᑎᖅᑲᒃᑯᑦ ᐃᒻᒪᖃᓗ ᓈᓚᐅᑎᒃᑯᑦ. ᑲᑐᔾᔨᒍᒪᕗᒍᑦ ᖃᐅᔾᔨᑎᑖᕆᔭᑦᑎᓐᓂᑦ 
ᐃᓕᔅᓯᓐᓂᓕᑦ ᐊᒻᒪᓗ ᐃᓱᒪᒋᔭᒃᓯᓐᓂᑦ ᑐᓴᖃᑦᑕᕈᒪᓪᓗᑕ ᖃᓄᖅ ᐃᓕᔅᓯᒪᓕᕐᒪᖔᑕ 
ᑕᐃᒪᓐᖓᓂᑦ (ᕿᑭᖅᑕᕐᔪᐊᖅ ᕼ).  

15) ᑭᖑᓂᑦᑎᓐᓂ ᐃᓐᓇᑐᖃᕗᑦ ᐅᖃᖃᑦᑕᓚᐅᖅᐳᑦ ᓂᐱᖃᓐᖏᓂᖅᓴᐅᕙᓚᐅᕐᒪᑦ ᐊᕙᑎᕗᑦ. 
ᓇᔾᔪᕕᓂᖅᑕᖃᐅᓕᖅᑐᓂ. ᑕᐃᔅᓱᒪᓂᓕ, ᐅᓇᓕᒃᓴᖃᕐᕕᓕᐅᖅᑎᓪᓗᒋᑦ ᑕᒪᐅᖓ 
ᓄᑦᑎᕆᐊᓕᓚᐅᖅᓯᒪᒐᓗᐊᕐᒪᑕ, ᑕᒫᓃᓚᐅᖅᓯᒪᕗᖓ ᑐᑦᑐᖃᖃᑦᑕᑎᓪᓗᒍ ᑭᓯᐊᓂ 
ᐊᓰᓐᓇᓕᑎᑕᐅᓯᒪᓕᕐᒪᑕ ᑕᐃᒪᓐᖓᓂᑦ ᖃᖓᑕᓲᖅᑕᖃᖃᑦᑕᓕᓚᐅᕐᒪᓂᑦ ᑕᒪᐅᖓ. ᐃᓛᓐᓂᓚᐅᓱᖓ 
ᐃᓐᓇᑐᖃᐃᑦ ᐅᖃᐅᓯᖃᖃᑦᑕᓪᓚᑦᑖᓚᐅᖅᐳᑦ: ᑭᓇᓕᒫᖅ ᐸᕝᕕᑦᑕᐅᔪᒪᓐᖏᒪᑦ. ᐆᒪᔪᓕᒫᑦ 
ᐸᕝᕕᑦᑕᐅᔪᒪᓐᖏᒻᒪᑕ. ᑕᒪᓐᓇ ᖃᐅᔨᓴᕐᓂᖅ ᐸᕝᕕᓐᓂᐅᒻᓂᒪᑦ. ᐅᖃᐅᔾᔭᐅᖃᑦᑕᓚᐅᖅᐳᒍᑦ 
ᑕᐃᒪᐃᑦᑐᓂᒃ ᑕᐃᒪᐃᓕᐅᖁᔭᐅᓇᑕ, ᐱᓐᖑᐊᖃᑐᐃᓐᓇᖁᔭᐅᓇᑕ ᐆᒪᔪᕐᓂᑦ, ᒪᓕᑦᑐᒍ ᐃᓄᐃᑦ 
ᖃᐅᔨᒪᔭᖓᑦ. ᓱᓕᔫᓚᐅᕐᒪᑕ ᐃᓐᓇᑐᖃᖁᑎᕗᑦ. ᑕᒫᓂᑐᐃᓐᓇᐅᓐᖏᑦᑐᖅ ᐊᓯᖏᓐᓂᓪᓗ ᓄᓇᓕᓐᓂ. 
ᓱᓕᔪᒥᑦ ᐅᖃᖃᑦᑕᓚᐅᕐᒪᑕ ᐸᕝᕕᖃᑦᑕᖁᔨᓐᓇᑎᒃ ᐅᕝᕙᓘᓐᓃᑦ ᑭᓲᓐᖏᑦᑐᒧᑦ ᑐᖁᑦᑎᖃᑦᑕᖁᔨᓇᑎᒃ.  
ᑐᓴᖃᑦᑕᖅᐳᒍᑦ ᑭᓲᓐᖏᑦᑐᒧᑦ ᑐᖁᕋᐃᔪᓂᑦ - ᐱᑲᒻᒪᒃᑲᑦᑕᐃ ᑕᐃᒪᓕᐅᕆᒍᑦᑕ ᑭᓱᑐᐃᓐᓇᕐᒥᑦ, 
ᑐᑦᑐᓂᑐᐃᓐᓇᐅᓐᖏᑦᑐᖅ. ᑕᐃᒪᐃᓕᖓᕗᖅ, ᐸᕝᕕᑕᐅᒍᒪᓐᖏᒻᒪᑕ. ᖃᐅᔨᒪᓐᖏᓐᓇᑦᑎᒍ ᖃᓄᖅ 
ᐃᓱᒪᒻᒪᖔᑕ ᑭᓯᐊᓂ ᐅᖃᐅᓯᐅᓯᒪᕗᑦ ᐅᑎᓛᕆᐊᖏᑕ - ᑕᐃᒪᐃᖏᓐᓇᓲᖑᕗᖅ ᐊᒻᒪᓗ ᑐᑦᑐᐃᑦ 
ᐅᑎᓛᕆᕗᑦ ᖃᖓᑐᐃᓐᓇᖅ ᖃᐅᒪᓐᖏᑕᑦᑎᓐᓂᑦ.  

16) ᑕᒪᒃᑯᐊ ᓄᐊᑕᐅᑦᑎᐊᕐᓂᖅᓴᐅᒋᐊᖃᖅᐳᑦ. ᒫᓐᓇᓕᓴᐃᑦ ᐃᓐᓇᑐᖃᐃᑦ ᓴᖅᑭᔮᖅᑎᑦᑎᔪᓐᓇᕐᓂᖅᓴᐅᕗᑦ 
ᓴᓐᓂᖏᖅᓴᒥᑦ ᐱᓕᕆᖃᑎᒌᓐᓂᕐᒥᑦ ᐊᐃᕙᑦᑕᐃᓕᑎᑦᑎᓪᓗᑎᒃ.  

a. ᐃᖃᓗᓐᓂ ᑲᑎᒪᓂᕆᓚᐅᖅᑕᑎᓐᓂ ᓴᖅᑮᒐᓱᐊᖅᑐᑕ ᐋᖅᑮᔾᔪᑕᐅᓂᐊᖅᑐᓂᑦ, ᑐᓴᓚᐅᕋᑦᑕ 
ᑕᐃᒃᓱᒪᓂ ᑐᑦᑐᐃᑦ ᖃᑦᑏᓐᓇᐅᓕᕆᐊᖏᑕ, ᐄ ᐃᓱᓕᕝᕕᖃᖅᑎᑦᑎᓗᑎᒃ ᑭᓯᐊᓂ ᐅᓪᓗᖓᓂ 
ᓄᖅᑲᕐᕕᖃᕐᓗᑎᒃ. ᖃᐅᔨᒪᓇᖅᐳᖅ ᓄᓇᕗᒻᒥ ᐆᒪᔪᓕᕆᔩᑦ ᑲᑎᒪᔨᖏᑕ ᑲᑎᒪᓐᓇᖏᓐᓂᑦ, 
ᐱᕕᒃᓴᖃᖅᑎᑕᐅᓛᕋᕕᑦ ᓴᖅᑮᔪᓐᓇᕐᓗᑎᑦ ᑎᑎᖅᑲᒃᑯᑦ ᖃᓄᖅ ᐃᓱᒪᒋᔭᖃᕐᒪᖔᔅᓯ ᐅᓪᓗᒥᑦ 
ᐃᓱᓕᕝᕕᐅᒐᔭᖅᑐᒥᑦ. ᑐᓐᖓᕕᒃᑯᑦ ᐊᒻᒪᓗ ᓄᓇᕗᒻᒥ ᐆᒪᔪᓕᕆᔩᑦ ᑲᑎᒪᔨᖏᑦ ᐃᑲᔪᕐᓂᐊᖅᐳᑦ 
ᓵᖓᓅᕐᓂᐊᓕᕈᑦᑕ ᓄᓇᕗᒻᒥ ᐆᒪᔪᓕᕆᔩᑦ ᑲᑎᒪᔨᖏᓐᓄᑦ. (ᕿᑭᖅᑕᕐᔪᐊᖅ ᕼ).  

17) ᑕᒪᓐᓇ ᓯᕗᓪᓕᖅᐹᖑᕗᖅ ᖃᐅᔨᓴᕐᓂᐅᔪᖅ.   

 

 
ᐅᖃᐅᓯᐅᔪᓄᑦ ᓈᓴᐅᑖ:          

ᓄᓇᓕᖓ 1 2 3 4 5 6 7 8 9 10 11     

ᐃᑉᐱᐊᕐᔪᒃ                
ᑭᓐᖓᐃᑦ                
ᑲᖏᖅᑐᒑᐱᒃ                
ᓴᓂᕋᔭ                
ᐃᓪᓗᓕᒃ                
ᐃᖃᓗᐃᑦ H/ H H             
ᑭᒻᒥᕈᑦ                
ᐸᓐᓂᖅᑑᖅ                
ᒥᑦᑎᒪᑕᓕᒃ                
ᕿᑭᖅᑕᕐᔪᐊᖅ                
 

4.1  ᐃᓄᓐᓂᒃ ᖃᐅᔨᓴᕐᓂᕐᒥᑦ ᓇᐃᓈᖅᓯᒪᔪᑦ ᐅᖃᐅᓯᐅᓚᐅᖅᑐᓂᑦ  
 ᐅᖃᐅᓯᐅᔪᓄᑦ ᓈᓴᐅᑖ: 
ᓄᓇᓕᖓ: 1 2 3 4 5 6 7 
ᐃᑉᐱᐊᕐᔪᒃ        
ᑭᓐᖓᐃᑦ        
ᑲᖏᖅᑐᒑᐱᒃ        
ᓴᓂᕋᔭ        
ᐃᓪᓗᓕᒃ        
ᐃᖃᓗᐃᑦ        
ᑭᒻᒥᕈᑦ        
ᐸᓐᓂᖅᑑᖅ        
ᒥᑦᑎᒪᑕᓕᒃ        
ᕿᑭᖅᑕᕐᔪᐊᖅ        
 

4.1  ᐆᒪᔪᕐᓂᑦ ᖃᐅᔨᓴᕐᓂᕐᒧᑦ ᓇᐃᓈᖅᓯᒪᔪᑦ ᐅᖃᐅᓯᐅᓚᐅᖅᑐᑦ  
 ᐅᖃᐅᓯᐅᔪᓄᑦ ᓈᓴᐅᑖ: 
ᓄᓇᓕᖓ 1 2 3 4 5 6 7 
ᐃᑉᐱᐊᕐᔪᒃ        
ᑭᓐᖓᐃᑦ        
ᑲᖏᖅᑐᒑᐱᒃ        
ᓴᓂᕋᔭ        
ᐃᓪᓗᓕᒃ        
ᐃᖃᓗᐃᑦ        
ᑭᒻᒥᕈᑦ        
ᐸᓐᓂᖅᑑᖅ        
ᒥᑦᑎᒪᑕᓕᒃ        
ᕿᑭᖅᑕᕐᔪᐊᖅ        

4.1  ᑐᑦᑐᐃᑦ ᐊᒥᓲᓂᖏᑦ ᑲᖏᖅᑐᒑᐱᒻᒥ  
• ᑐᑦᑐᐃᑦ ᐊᒥᓲᓂᖏᑦ ᐊᓯᔾᔨᖅᑕᖅᓯᒪᔪᒻᒪᕆᐅᕗᑦ ᐊᒥᓱᕈᖅᐸᑦᑐᑎᒃ ᖃᑦᑏᓐᓇᕈᖅᐸᑦᑐᑎᒃ 50-75 

ᐊᕐᕌᒍᓂᑦ. (ᐆᒪᔪᕐᓂᐊᖅᑎᒃᑯᑦ – ᐃᑉᐱᐊᕐᔪᒃ,ᑭᒻᒥᕈᑦ; ᑭᒃᑯᑐᐃᓐᓈᖅᑎᑦᑎᓂᖅ – ᑲᖏᖅᑐᒑᐱᒃ; 
ᑕᒪᒃᑮᒃ - ᐃᖃᓗᐃᑦ, ᑭᓐᖓᐃᑦ, ᐸᓐᓂᖅᑑᖅ, ᒥᑦᑎᒪᑕᓕᒃ)  

• ᒫᓐᓇᐅᔪᖅ ᕿᑭᖅᑖᓗᒻᒥ ᑐᑦᑐᐃᑦ ᖃᑦᑏᓐᓇᕈᖅᓯᒪᕗᑦ ᐊᑦᑎᑦᑐᒦᑦᑐᑎᓪᓗ ᐅᑎᖅᐸᓪᓕᐊᓂᖏᑦ.  
 (ᐆᒪᔪᕐᓂᐊᖅᑎᒃᑯᑦ – ᑭᒻᒥᕈᑦ, ᐃᑉᐱᐊᕐᔪᒃ; ᑭᒃᑯᑐᐃᓐᓈᖅᑎᑦᑎᓂᖅ -  ᑲᖏᖅᑐᒑᐱᒃ 
,ᒥᑦᑎᑕᒪᓕᒃ,ᐃᓪᓗᓕᒃ;  ᑕᒪᒃᑮᒃ – ᐃᖃᓗᐃᑦ,ᐸᓐᓂᖅᑑᖅ )  

• ᑐᑦᑐᐃᑦ ᖃᑦᑏᓐᓇᕈᖅᓯᒪᓐᖏᓚᑦ ᐃᓄᐃᑦ ᐱᔾᔪᑎᒋᓪᓗᒋᑦ, ᑭᓯᐊᓂ ᐊᓯᖏᓐᓄᑦ 
ᐊᑦᑐᖅᑕᐅᓯᒪᓂᖏᓐᓄᑦ ᑐᑦᑐᐃᑦ ᐊᒥᓲᓂᖏᑦ. (ᐆᒪᔪᕐᓂᐊᖅᑎᒃᑯᑦ – ᐃᑉᐱᐊᕐᔪᒃ; 
ᑭᒃᑯᑐᐃᓐᓈᖅᑎᑦᑎᓂᖅ – ᐃᓪᓗᓕᒃ; ᑕᒪᒃᑮᒃ – ᕿᑭᖅᑕᕐᔪᐊᖅ) 

• ᑲᑎᒪᖃᑕᐅᔪᑦ ᑐᑭᓯᒋᐊᒃᑲᓐᓂᕈᒪᓚᐅᖅᐳᑦ ᑭᓱᒥᑦ ᐱᔾᔪᑎᖃᖅᑐᑎᒃ ᖃᑦᑏᓐᓇᕈᖅᐹᓪᓕᓚᐅᕐᒪᖔᑕ, 
ᖃᓄᐃᓚᐅᕐᒪᖔᖅ ᐊᕙᑎ ᑕᐃᒃᓱᒪᓂ ᐊᒻᒪᓗ ᓱᒻᒪᑦ ᑐᑦᑐᐃᑦ ᖃᑦᑏᓐᓇᒻᒪᕆᐅᓕᕐᒪᖔᑕ 
ᒫᓐᓇᐅᔪᖅ. (ᑭᒃᑯᑐᐃᓐᓈᖅᑎᑦᑎᓂᖅ – ᑲᖏᖅᑐᒑᐱᒃ; ᑕᒪᒃᑮᒃ – ᐃᖃᓗᐃᑦ, ᕿᑭᖅᑕᕐᔪᐊᖅ) 

• ᐃᓚᖏᑦ ᑲᑎᒪᖃᑕᐅᔪᑦ ᐃᓱᒫᓘᑎᖃᓐᖏᓚᑦ ᑐᑦᑐᐃᑦ ᖃᑦᑏᓐᓇᐅᓂᖏᓐᓂᑦ. ᑐᑦᑐᐃᑦ 
ᐅᑎᕈᒫᕐᒥᒻᒪᑕ ᐊᒥᓲᓂᖅᓴᐅᓕᕐᓗᑎᒃ.  (ᐆᒪᔪᕐᓂᐊᖅᑎᒃᑯᑦ – ᑭᒻᒥᕈᑦ; ᑭᒃᑯᑐᐃᓐᓈᖅᑎᑦᑎᓂᖅ – 
ᐃᖃᓗᐃᑦ, ᑲᖏᖅᑐᒑᐱᒃ, ᐃᑉᐱᐊᕐᔪᒃ; ᑕᒪᒃᑮᒃ – ᕿᑭᖅᑕᕐᔪᐊᖅ) 

• ᐊᓪᓛᑦ ᖃᑦᑏᓐᓇᕈᖅᓯᒪᒐᓗᐊᖅᑎᓪᓗᒋᑦ, ᓱᓕ ᐃᓚᖏᓐᓂᑦ ᓄᓇᓕᓐᓂ ᑐᑦᑐᑕᖃᖅᐳᖅ 
ᕿᑭᖅᑖᓗᒻᒥ; ᖃᑦᑏᓐᓇᐅᔪᓂᑦ ᑐᑦᑐᓂᑦ. (ᐆᒪᔪᕐᓂᐊᖅᑎᒃᑯᑦ  – ᐃᑉᐱᐊᕐᔪᒃ; 
ᑭᒃᑯᑐᐃᓐᓈᖅᑎᑦᑎᓂᖅ – ᐃᖃᓗᐃᑦ) 

ᐊᐅᓚᑦᑎᔩᑦ ᑲᑎᒪᔨᖏᑦ ᐃᓕᑕᖅᓯᓯᒪᕗᑦ ᑐᑦᑐᐃᑦ ᐊᒥᓲᓂᖏᑦ ᐊᓯᔾᔨᖅᑕᓲᖑᒻᒪᑕ ᓄᓇᒥᑦ ᒪᓕᑦᑐᑎᒃ. 
ᑭᖑᓂᑦᑎᓐᓂ ᑐᑦᑐᐃᑦ ᐊᒥᓲᓂᖏᑦ ᕿᑭᖅᑖᓗᒻᒥ ᖃᑦᑑᓐᓇᕈᖅᓯᒪᓂᑰᕗᑦ (1950-60-ᖏᓐᓂᑦ), ᑭᓯᐊᓂ 
ᐊᒥᓱᕈᒃᑲᓐᓂᓚᐅᖅᐳᑦ ᑭᓯᐊᓂ ᐊᒥᓱᕈᒃᑲᓐᓂᖅᓯᒪᕗᑦ 30-ᓂᒃ ᐊᕐᕌᒍᓂᑦ ᐊᒻᒪᓗ ᐊᒥᓲᓂᖅᐸᐅᓪᓗᑎᒃ 
1980-ᖏᓐᓂᑦ ᐊᒻᒪᓗ 1990 ᐱᒋᐊᓕᕋᑖᖏᓐᓂᑦ. ᐊᒥᓱᑦ ᑲᑎᒪᖃᑕᐅᔪᑦ ᐃᓱᒫᓘᑎᖃᓚᐅᓐᖏᓚᑦ 
ᖃᑦᑏᓐᓇᐅᓂᖏᓐᓂᑦ ᑐᑦᑐᐃᑦ ᕿᑭᖅᑖᓗᒻᒥ ᐅᒃᐱᕈᓱᑦᑐᑎᒃ ᑐᑦᑐᐃᑦ ᐅᑎᓛᕐᒥᒻᒪᑕ ᑕᐃᒪᐃᓐᓂᑰᒻᒪᑕ 
ᑭᖑᓂᑦᑎᓐᓂ. ᑭᓯᐊᓂ ᐊᐅᓚᑦᑎᔩᑦ ᑲᑎᒪᔨᕋᓛᖏᑦ ᐊᒻᒪᓗ ᐊᒥᓱᑦ ᑲᑎᒪᖃᑕᐅᓚᐅᖅᑐᑦ 
ᐅᖃᖃᑦᑕᓚᐅᖅᐳᑦ ᑐᑦᑐᐃᑦ ᐊᒥᓲᓂᖅᓴᓄᑦ ᐱᔭᐅᕙᓕᕐᒪᑕ ᑕᐃᒃᓱᒪᓂᓂᑦ. ᐊᖑᓇᓱᖃᑦᑕᕐᓂᕐᒧᑦ, 
ᐊᖑᓇᓱᒍᑏᑦ ᐱᐅᓂᖅᓴᐅᓕᕐᓂᖏᓐᓄᑦ, ᐊᒥᓱᕈᖅᐸᓪᓕᐊᓂᖏᓐᓄᑦ ᓄᓇᕗᒻᒥᐅᑦ, ᐅᔭᕋᓐᓂᐊᖅᑎᓄᑦ 
ᐊᒻᒪᓗ ᐱᕙᓪᓕᐊᑎᑦᑎᔨᓄᑦ ᑐᑦᑐᖃᕐᕕᐅᔪᓂᑦ, ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ ᐊᒻᒪᓗ ᐊᕙᑎᐅᑉ 
ᖃᓄᐃᓐᓂᖓᓄᑦ ᐱᔾᔪᑕᐃᓐᓇᐅᕗᑦ ᐊᓯᔾᔨᕈᑕᐅᓯᒪᔪᓐᓇᖅᑐᑎᒃ ᐊᕐᕌᒎᔪᓄᑦ ᐊᒥᓲᓐᖏᑦᑐᓄᑦ. 
(ᑕᑯᒋᐊᕈᓐᓇᕆᕙᐃᑦ 4.2 ‘ᐱᔾᔪᑕᐅᔪᑦ ᐊᑦᑐᖅᑕᐅᓂᖏᓐᓄᑦ ᑐᑦᑐᐃᑦ ᐊᒥᓲᓂᖏᑦ’ ᐊᒻᒪᓗ 4.15 
‘ᒫᓐᓇᐅᔪᖅ ᐊᑐᖅᑕᐅᓕᖅᑐᓄᑦ ᐊᖑᓇᓱᑦᑐᓄᑦ’).  

ᐊᐅᓚᑦᑎᔩᑦ ᑲᑎᒪᔨᕋᓛᖏᑦ ᐃᓕᑕᖅᓯᕗᑦ ᐊᐅᓚᑦᑎᔪᓐᓇᖏᓐᓇᑦᑕ ᐊᒥᓱᓂᑦ ᓄᓇᒥ ᓇᒻᒥᓂᖅ ᐊᐅᓚᑦᑐᓂᑦ 
ᐊᑦᑐᐃᔪᓐᓇᖅᑐᓂᑦ ᑐᑦᑐᐃᑦ ᐊᒥᓲᓂᖏᓐᓂᑦ. ᑭᓯᐊᓂᓕ, ᐊᐅᓚᑦᑎᔪᓐᓇᖅᐳᒍᑦ ᐃᓚᖏᓐᓂᑦ 

ᐊᐅᓚᒍᓐᓇᖅᑕᑎᓐᓂᑦ ᒥᑭᓪᓕᒋᐊᖅᑕᐅᖁᓪᓗᒋᑦ ᐊᑦᑐᐃᓂᐅᕙᑦᑐᑦ ᐊᒥᓱᓂᖏᓐᓂᑦ (ᐆᑦᑑᑎᒋᓗᒍ 
ᐊᖑᓇᓱᓐᓂᖅ, ᐱᕙᓪᓕᐊᑎᑦᑎᓂᖅ), ᐊᒻᒪᓗ ᐱᔭᖏᖅᓴᐃᓗᑕ ᐅᑎᖅᑎᑕᐅᖁᓗᒋᑦ ᖃᑦᑏᓐᓇᐅᑎᓪᓗᒋᑦ 
ᐊᒻᒪᓗ ᐅᓗᕆᐊᓇᖅᑐᒦᒍᓐᓇᖅᑎᓪᓗᒋᑦ ᖃᑦᑏᓐᓇᕈᒃᑲᓐᓂᒻᒪᕆᒋᐊᖓ.  

 

4.2  ᐱᔾᔪᑕᐅᔪᑦ ᐊᑦᑐᐃᖃᑦᑕᖅᑐᑦ ᑐᑦᑐᐃᑦ ᐊᒥᓲᓂᖏᓐᓂᑦ  
• ᓂᕆᕙᑦᑐᑦ (ᐊᒪᕈᐃᑦ) (ᐆᒪᔪᕐᓂᐊᖅᑎᒃᑯᑦ – ᑭᒻᒥᕈᑦ; ᑕᒪᒃᑮᒃ – ᐃᖃᓗᐃᑦ, ᑭᓐᖓᐃᑦ, ᐸᓐᓂᖅᑑᖅ) 
• ᓯᓚ (ᓯᑰᑉ ᖃᓄᐃᓐᓂᖓᓄᑦ) (ᑭᒃᑯᑐᐃᓐᓈᖅᑎᑦᑎᓂᖅ – ᓴᓂᕋᔭ; ᑕᒪᒃᑮᒃ – ᐃᖃᓗᐃᑦ, ᑭᓐᖓᐃᑦ, 

ᕿᑭᖅᑕᕐᔪᐊᖅ)  
• ᐋᓐᓂᐊᕐᒧᑦ (ᐆᒪᔪᕐᓂᐊᖅᑎᒃᑯᑦ – ᑭᒻᒥᕈᑦ; ᑭᒃᑯᑐᐃᓐᓈᖅᑎᑦᑎᓂᖅ – ᒥᑦᑎᑕᒪᓕᒃ, ᑕᒪᒃᑮᒃ – 

ᐃᖃᓗᐃᑦ) 
• ᐅᔭᕋᓐᓂᐊᕐᓂᖅ/ᐱᕙᓪᓕᐊᑎᑦᑎᓂᖅ (ᐆᒪᔪᕐᓂᐊᖅᑎᒃᑯᑦ – ᐃᑉᐱᐊᕐᔪᒃ; ᑕᒪᒃᑮᒃ – 

ᐃᖃᓗᐃᑦ,ᑭᓐᖓᐃᑦ,ᐸᓐᓂᖅᑑᖅ) 
• ᓂᕿᒃᓴᖏᓐᓄᑦ (ᑭᒃᑯᑐᐃᓐᓈᖅᑎᑦᑎᓂᖅ – ᒥᑦᑎᑕᒪᓕᒃ,ᓴᓂᕋᔭ; ᑕᒪᒃᑮᒃ – 

ᐃᖃᓗᐃᑦ,ᑭᓐᖓᐃᑦ,ᐃᓪᓗᓕᒃ) 
• ᐊᖑᓇᓱᑦᑎᓄᑦ (ᑕᒪᒃᑮᒃ - ᕿᑭᖅᑕᕐᔪᐊᖅ) 

 
ᐊᒥᓲᕗᑦ ᐱᔾᔪᑕᐅᔪᑦ ᐊᑦᑐᐃᔪᓐᓇᖅᑐᑦ ᑐᑦᑐᐃᑦ ᐊᒥᓲᓂᖏᓐᓂᑦ, ᐊᒻᒪᓗ 
ᖃᑦᑏᓐᓇᕈᖅᐸᓪᓕᐊᓕᓚᐅᕐᓂᖏᓐᓂᑦ ᕿᑭᖅᑖᓗᒻᒥ ᑐᑦᑐᐃᑦ 1990-ᖏᓐᓂ ᐃᓱᒪᒋᔭᐅᕗᑦ ᑲᑎᑦᑐᒋᑦ ᒪᕐᕉᒃ 
ᐊᒥᓲᓂᖅᓴᐃᓪᓘᓐᓃᑦ ᐱᔾᔪᑕᐅᓯᒪᕗᑦ. ᑭᓯᐊᓂ ᑕᐃᒃᓱᒪᓂ ᖃᐅᔨᓴᖅᑎᒻᒪᕇᑦ ᐊᑐᕋᒃᓴᖃᓗᐊᓚᐅᓐᖏᒻᒪᑕ 
ᐅᕝᕙᓘᓐᓃᑦ ᐋᖅᑭᑦᑕᐅᓯᒪᔪᒃᑯᑦ ᑐᑭᓯᒋᐊᕈᑎᓂᒃ ᓄᐊᑦᑎᓯᒪᓚᐅᓐᖏᒻᒪᑕ ᓇᓗᓇᐃᖅᓯᔾᔪᑎᒃᓴᓂᑦ 
ᑭᓱᒧᓪᓚᑦᑖᖅ ᓄᖑᕋᓚᐅᕐᒪᖔᑕ ᓇᓂᓕᒫᖅ ᕿᑭᖅᑕᒥ, ᑭᓯᐊᓂ ᖃᐅᔨᒋᐊᕈᓐᓇᖅᐳᒍᑦ ᓄᓇᓕᒻᒥᐅᑦ 
ᖃᐅᔾᔨᑎᒋᔭᖏᓐᓂᑦ ᐊᒻᒪᓗ ᖃᐅᔨᒋᐊᕐᓗᑕ ᖃᓄᖅ ᐃᓱᒪᒋᔭᖃᕐᒪᖔᑕ. ᐊᒥᓲᓂᖏᓐᓄᑦ ᐱᔾᔪᑕᐅᔪᑦ 
(ᐅᕝᕙᓘᓐᓃᑦ ᐱᔾᔪᑕᐅᔪᑦ ᐊᑦᑐᐃᓂᖃᕐᓂᖅᓴᐅᔪᑦ ᐊᒥᓂᓲᓂᖅᓴᐅᑎᓪᓗᒋᑦ ᑐᑦᖅᑐᐃᑦ) ᓲᕐᓗ 
ᐋᓐᓂᐊᖅᑖᖅᑐᑎᒃ ᐊᒻᒪᓗ ᓂᕿᒋᕙᑦᑕᖏᑦ ᓄᖑᓐᓂᖏᓐᓄᑦ (ᓂᕆᕕᐅᓗᐊᖅᑐᑎᒃ) 
ᖃᐅᔨᔭᐅᒃᑲᔪᖃᑦᑕᓚᐅᖅᐳᖅ ᕿᑭᖅᑕᒥ ᓄᓐᖑᖏᓐᓂ 1990-ᖏᑕ ᐊᒻᒪᓗ 2000 ᐱᒋᐊᕋᑖᖏᓐᓂ.  
 
 

4.3  ᓄᖅᑭᐅᕐᕕᖏᑦ/ᓂᕆᕕᒋᕙᑦᑕᖏᑦ  
• ᑐᑦᑐᐃᑦ ᓄᖅᑭᐅᓲᖑᕗᑦ ᒪᓕᑦᑐᑎᒃ ᓂᕆᔭᒃᓴᖏᓐᓂᑦ ( ᑭᒃᑯᑐᐃᓐᓈᖅᑎᑦᑎᓂᖅ – ᒥᑦᑎᑕᒪᓕᒃ, 

ᑕᒪᒃᑮᒃ – ᐃᖃᓗᐃᑦ,ᕿᑭᖅᑕᕐᔪᐊᖅ) 
• ᑐᑦᑐᐃᑦ ᐅᑎᓛᕐᒥᔪᑦ ᓂᕆᕙᑦᑕᖏᑦ ᐱᕈᒃᑲᓂᖅᐸᑕ.  (ᑭᒃᑯᑐᐃᓐᓈᖅᑎᑦᑎᓂᖅ – ᒥᑦᑎᑕᒪᓕᒃ; 

ᑕᒪᒃᑮᒃ – ᑭᓐᖓᐃᑦ,ᕿᑭᖅᑕᕐᔪᐊᖅ) 

• ᑐᑦᑐᐃᑦ ᐊᓯᓕᔾᔨᖅᑕᖅᐸᑉᐳᑦ ᓄᖅᑭᐅᕐᕕᒋᕙᑦᑕᖏᓐᓄᑦ ᖃᑦᑏᓐᓇᕈᓕᕌᖓᑕ ᐊᒻᒪᓗ/ᐅᕝᕙᓘᓐᓃᑦ 
ᐃᓕᖅᑯᓯᖅᓱᕈᓐᓃᕌᖓᑕ ᐊᒥᓲᓕᖅᑎᓪᓗᒋᑦ.  (ᐆᒪᔪᕐᓂᐊᖅᑎᒃᑯᑦ – ᐃᑉᐱᐊᕐᔪᒃ; 
ᑭᒃᑯᑐᐃᓐᓈᖅᑎᑦᑎᓂᖅ – ᒥᑦᑎᑕᒪᓕᒃ; ᑕᒪᒃᑮᒃ – ᐸᓐᓂᖅᑑᖅ). 

 
ᑐᑦᑐᐃᑦ ᐊᒥᓲᓂᖏᑦ ᕿᑭᖅᑖᓗᒻᒥ ᐋᖅᑭᒃᓱᕈᓐᓇᖅᐳᑦ ᐊᑐᐃᓐᓇᖅᑕᖃᖅᑐᒧᑦ ᓈᒻᒪᑦᑐᒧᐊᖅᐸᓪᒥᓗᑎᒃ 
ᓂᕿᖃᑦᑎᐊᖅᑐᒧᑦ ᐅᕝᕙᓘᓐᓃᑦ ᓄᖑᓕᖅᐸᑕ ᓂᕿᒃᓴᖏᑦ ᐊᒥᓲᑎᓪᓗᒋᑦ. ᐊᓯᔾᔩᑦᑕᕈᓐᓇᕆᓪᓗᑎᒃ ᐊᕐᕌᒎᑉ 
ᐃᓚᖓᓂ ᐊᓯᐊᒎᖅᑕᖅᐸᑦᑎᓪᓗᒋᑦ ᓂᕆᕕᒋᓲᖓ ᓄᖑᓯᒪᑎᓪᓗᒍ ᐃᓚᖓᓂ. ᑕᒪᓐᓇ ᑎᑎᕋᖅᑕᐅᓯᒪᒋᕗᖅ 
ᐃᓄᐃᑦ ᖃᐅᔨᒪᔭᑐᖃᖏᓐᓂᑦ ᐊᒻᒪᓗ ᖃᐅᔨᓴᖅᑎᒻᒪᕇᑦ ᖃᐅᔨᓵᖏᓐᓂᑦ ᕿᑭᖅᑖᓘᑉ ᓂᒋᐊᓄᑦ (ᕘᒋᓴᓐ 
2001).  

 

4.4  ᐆᒪᔪᕐᓂᑦ ᐃᒋᑦᑎᑐᐃᓐᓇᖃᑦᑕᕐᓂᖅ/ᐸᕝᕕᖃᑦᑕᕐᓂᖅ  
• ᐃᓱᒫᓘᑎᑕᖃᖅᐳᖅ ᐃᓚᖏᑦ ᐊᖑᓇᓱᑦᑏᑦ ᕿᒪᐃᖃᑦᑕᕐᒪᑕ ᑐᑦᑐᕕᓂᐅᑉ ᐃᓚᖓᓂ 

ᓄᓇᑐᐃᓐᓇᕐᒧᑦ ᓂᕆᔭᒃᓴᐅᒐᓗᐊᓂᑦ (ᑭᒃᑯᑐᐃᓐᓈᖅᑎᑦᑎᓂᖅ – ᑲᖏᖅᑐᒑᐱᒃ, ᐃᑉᐱᐊᕐᔪᒃ, 
ᐃᓪᓗᓕᒃ; ᑕᒪᒃᑮᒃ – ᐃᖃᓗᐃᑦ). 

 
ᓂᕿᒥᑦ ᐃᒋᑦᑎᑐᐃᓐᓇᕐᓂᖅ ᐅᖃᐅᓯᐅᒃᑲᔪᓚᐅᖅᐳᖅ ᑲᑎᒪᑎᑦᑎᖃᑦᑕᖅᑎᓪᓗᑕ ᐳᓚᕋᖅᑐᑕ. 
ᐅᖃᐅᓯᐅᓚᐅᖅᐳᖅ ᐃᓚᖏᑦ ᐃᓕᓐᓂᐊᖅᑎᑕᐅᑦᑎᐊᖅᓯᒪᓐᖏᒻᒪᑕ ᐊᖑᓇᓱᑦᑎᐊᕆᐊᖓ ᐅᕝᕙᓘᓐᓃᑦ 
ᐊᕙᑎᒥᑦ ᑲᒪᑦᑎᐊᕋᓱᒋᐊᖓ ᓄᓇᓕᖏᓐᓂᑦ. ᐃᓚᖓᑦ ᐅᖃᐅᓯᐅᓗᐊᖃᑦᑕᓚᐅᖅᑐᖅ ᔪᓚᐃ 2013-ᒥ 
ᑐᑦᑐᐃᑦ ᒥᒃᓵᓄᑦ ᑲᑎᒪᑎᑦᑎᑎᓪᓗᑕ ᐃᓕᓐᓂᐊᖅᑎᑦᑎᓯᓐᓈᑦ ᐃᓕᓐᓂᐊᖅᑎᑦᑎᒃᑲᓐᓂᕆᐊᖃᕐᓂᖅ 
ᐃᓕᖅᑯᓯᑐᖃᖅᑎᒍᑦ ᐊᖑᓇᓱᓐᓂᕐᒥᑦ ᐊᒻᒪᓗ ᓄᖑᕋᐃᓗᐊᖅᑕᐃᓕᒐᓱᐊᕐᓂᕐᒥᑦ. ᐊᑐᓕᖁᔭᐅᔪᑦ ᐅᑯᓂᖓ 
ᐃᓚᖃᓚᐅᖅᐳᑦ ᐃᓕᓐᓂᐊᕈᑎᒃᓴᓂᒃ ᐱᓕᕆᐊᓕᐅᖁᔨᓪᓗᑎᒃ ᑲᑎᑎᕆᔾᔪᑕᐅᒐᔭᖅᑐᒥᑦ ᐃᓐᓇᑐᖃᕐᓂᑦ 
ᐊᒻᒪᓗ ᒪᒃᑯᑦᑐᓂᑦ ᐃᑲᔪᕋᔭᖅᑐᓂᒃ ᐃᓕᓐᓂᐊᖅᑎᑦᑎᓗᑎᒃ ᐃᓕᖅᑯᓯᑐᖃᖅᑎᒍᑦ ᖃᐅᔾᔨᑎᖏᓐᓂᑦ 
ᒪᒃᑯᓐᓂᖅᓴᓄᑦ. ᐊᐅᓚᑦᑎᔩᑦ ᑲᑎᒪᔨᕋᓛᖏᑦ ᐊᖏᕈᑎᖃᓚᐅᖅᐳᑦ ᐃᓕᓐᓂᐊᖅᑎᑦᑎᖃᑦᑕᕐᓂᖅ, ᐊᒻᒪᓗ 
ᑮᓇᐅᔭᖅᑖᕈᓯᐊᖅᑎᑦᑎᓂᖅ ᑕᒪᒃᑯᓄᖓ ᐱᓕᕆᐊᓄᑦ, ᑕᑯᓐᓇᒐᖃᓗᐊᖅᑐᓄᑦ ᐃᓕᖅᑯᓯᑐᖃᖅᑎᒍᑦ 
ᐆᒪᔪᓕᕆᓂᕐᒧᑦ ᐊᑐᖅᑕᐅᓲᓂᑦ ᑕᑯᒋᐊᖅᑕᐅᒃᑲᓐᓂᕐᓂᖅᓴᐅᒋᐊᖃᖅᐳᑦ ᐊᒻᒪᓗ ᐱᕙᓪᓕᐊᑎᑕᐅᓗᑎᒃ. 
ᑕᑯᒋᐊᕈᓐᓇᕐᒥᔭᐃᑦ 4.9 ᐃᓄᐃᑦ ᖃᐅᔨᒪᔭᑐᖃᖏᑦ.   

 

4.5  ᐅᔭᕋᓐᓂᐊᖃᑦᑕᕐᓂᖅ 
• ᖃᓄᐃᓕᐅᕐᓂᐅᕙᑦᑐᑦ ᐅᔭᕋᓐᓂᐊᖅᑎᓄᑦ ᖁᐊᖅᓵᔨᐊᑦ/ᐸᕝᕕᑕᐃᑦ ᐆᒪᔪᐃᑦ 

(ᑭᒃᑯᑐᐃᓐᓈᖅᑎᑦᑎᓂᖅ – ᑲᖏᖅᑐᒑᐱᒃ; ᑕᒪᒃᑮᒃ – ᐃᖃᓗᐃᑦ,ᐸᓐᓂᖅᑑᖅ) 
• ᐅᖃᐅᓯᐅᒋᐊᓕᒃ ᐊᑦᑐᐃᓂᐅᕙᓐᓂᖓ ᑐᑦᑐᓂᑦ ᐅᔭᕋᓐᓂᐊᕐᓂᐅᑉ (ᐆᒪᔪᕐᓂᐊᖅᑎᒃᑯᑦ – ᐃᖃᓗᐃᑦ, 

ᐃᑉᐱᐊᕐᔪᒃ; ᑭᒃᑯᑐᐃᓐᓈᖅᑎᑦᑎᓂᖅ – ᑲᖏᖅᑐᒑᐱᒃ; ᑕᒪᒃᑮᒃ ᑭᓐᖓᐃᑦ). 

ᐊᒥᓱᑦ ᑲᑎᒪᖃᑕᐅᔪᑦ ᐃᓱᒪᓚᐅᖅᐳᑦ ᐅᔭᕋᓐᓂᐊᖅᑏᑦ ᐊᑦᑐᐃᓂᖃᖃᑦᑕᕐᓂᖏᓐᓂᑦ ᑐᑦᑐᓂᑦ. ᐊᓯᖏᒍᑦ 
ᒪᓕᒐᐃᑦᐊᒻᒪᓗ ᐊᕙᑎᒥᑦ ᐅᔨᓴᕐᓂᕐᒥᑦ ᓄᓇᕗᒻᒥ, ᐱᕕᒃᓴᖃᖅᑎᑕᐅᕗᑦ ᐅᖃᐅᓯᖃᕈᓐᓇᕐᓗᑎᒃ 

ᐊᑦᑐᐃᓂᕆᕙᑦᑕᖓᓂ ᐅᔭᕋᓐᓂᐊᕐᓂᐅᑉ ᐊᒻᒪᓗ ᐱᕙᓪᓕᐊᑎᑦᑎᓂᐅᑉ ᑐᑦᑐᓂᑦ ᐊᒻᒪᓗ ᐊᓯᖏᓐᓂᑦ 
ᐆᒪᔪᕐᓂᑦ ᕿᑭᖅᑖᓗᒻᒥ ᑐᑦᑐᓂᑦ ᐊᐅᓚᑦᑎᓂᕐᒧᑦ ᐸᕐᓇᐅᑎᓂᑦ. ᐆᑦᑑᑎᒋᓗᒍ, ᐊᐅᓚᑦᑎᔨᐅᖃᑕᐅᔪᑦ ᐊᒻᒪᓗ 
ᓄᓇᓕᒻᒥᐅᑦ ᐃᓱᒪᒃᓴᖅᓯᐅᕈᒪᕗᑦ ᓴᐳᔾᔨᔪᒪᓪᓗᑎᒃ ᐱᒻᒪᕆᐅᒋᔭᐅᔪᓂᑦ ᑐᑦᑐᓄᑦ ᓇᔪᕐᕕᐅᕙᑦᑐᓂᑦ 
ᓯᕗᓂᑦᑎᓐᓂ ᐱᕙᓪᓕᐊᑎᑦᑎᕕᐅᖁᓇᒋᑦ ᐅᕝᕙᓘᓐᓃᑦ ᐃᓱᓕᕝᕕᓕᐅᖁᓗᒋᑦ 
ᖃᓄᐃᓕᐅᕐᕕᐅᑐᐃᓐᓇᕆᐊᖃᕐᓂᖏᓐᓂ ᑕᐃᑲᓂ. ᓇᓗᓇᐃᖅᑕᐅᓯᒪᔪᑦ ᓄᕐᕋᖃᕐᕕᐅᔪᑦ 
ᐃᓱᒪᒃᓴᖅᓯᐅᕈᑕᐅᔪᓇᖅᐳᑦ ᓴᐳᔾᔨᔾᔪᑕᐅᓪᓗᑎᒃ ᐱᕙᓪᓕᐊᑎᑦᑎᕕᐅᖁᓇᒋᑦ.  
 

4.6  ᖁᓛᒎᓖᑦ  
• ᖃᖓᑕᖃᑦᑕᖅᑐᑦ (ᐱᓗᐊᖅᑐᒥᑦ ᖁᓈᒎᓖᑦ) ᖁᐊᖅᓵᕆᓲᖑᕗᑦ/ᐸᕝᕕᓲᖑᕗᑦ ᑐᑦᑐᓂᑦ 

(ᑭᒃᑯᑐᐃᓐᓈᖅᑎᑦᑎᓂᖅ – ᑲᖏᖅᑐᒑᐱᒃ,ᐃᑉᐱᐊᕐᔪᒃ; ᑕᒪᒃᑮᒃ – ᐸᓐᓂᖅᑑᖅ,ᕿᑭᖅᑕᕐᔪᐊᖅ)  
• ᐃᓄᐃᑦ ᐃᓕᓐᓂᐊᖅᑎᑕᐅᓯᒪᕗᑦ ᐸᕝᕕᖁᔭᐅᒐᑎᒃ ᐆᒪᔪᕐᓂᑦ. (ᑭᒃᑯᑐᐃᓐᓈᖅᑎᑦᑎᓂᖅ – 

ᑲᖏᖅᑐᒑᐱᒃ; ᑕᒪᒃᑮᒃ – ᕿᑭᖅᑕᕐᔪᐊᖅ)  

ᑕᒪᓐᓇ ᐃᓱᒫᓘᑕᐅᔪᖅ ᐅᖃᐅᓯᐅᓪᓗᐊᑕᓚᐅᖅᐳᖅ ᐱᔾᔪᑎᖃᓗᐊᖅᑐᑎᒃ ᐅᔭᕋᓐᓂᐊᕐᓂᕐᒥᑦ ᐊᒻᒪᓗ 
ᐱᕙᓪᓕᐊᑎᑦᑎᓂᕐᒥᑦ ᖃᓄᐃᓕᐅᕐᓂᐅᕙᑦᑐᓂᒃ ᐊᒻᒪᓗ ᓴᖅᑭᑕᐅᖁᔭᐅᔪᒥᑦ ᓄᓇᕗᑦ ᒐᕙᒪᒃᑯᑦ-
ᐱᓕᕆᕝᕕᖓᑦ ᐊᕙᑎᓕᕆᔨᒃᑯᑦ ᖃᖓᑕᓲᒃᑯᑦ ᑐᑦᑐᓂᒃ ᖃᐅᔨᓴᖁᓪᓗᒋᑦ. ᐊᒥᓱᑦ ᑲᑎᒪᖃᑕᐅᔪᑦ 
ᑕᑯᒍᒪᓂᕋᓚᐅᓐᖏᓚᑦ ᖁᓛᒎᓕᓂᑦ ᖃᐅᔨᓴᕈᑕᐅᓗᑎᒃ ᑐᑦᑐᓂᒃ ᐱᓪᓗᒍ ᑐᑦᑐᓂᑦ ᕿᒫᑎᑦᑎᔪᓐᓇᕐᒪᑕ 
ᖁᐊᖅᓵᖅᑎᑦᑎᓗᑎᓪᓗ. ᓄᓇᕗᑦ ᒐᕙᒪᒃᑯᑦ-ᐱᓕᕆᕝᕕᖓᑦ ᐊᕙᑎᓕᕆᔨᑦ ᐃᓱᒫᓘᑎᖃᓚᐅᖅᐳᑦ ᐊᒻᒪᓗ 
ᓇᓗᓇᐃᖅᓱᐃᓪᓗᑎᒃ ᖃᓄᐃᒋᐊᖃᕋᔭᕐᓂᖏᓐᓂᑦ ᐸᕝᕕᑕᐅᓗᐊᖃᑦᑕᖁᓇᒋᑦ ᑐᑦᑐᐃᑦ ᐱᔪᓐᓇᕐᓂᓕᒫᖏᒍᑦ. 
ᐅᖃᓚᐅᖅᐳᑦ ᑐᑦᑐᐃᑦ ᖃᐅᔨᓴᖅᑕᐅᓕᖅᐸᑕ ᖃᖓᑕᓲᒃᑯᑦ ᒪᓕᑦᑕᐅᒐᔭᓐᖏᒻᒪᑕ ᐸᕝᕕᑕᐅᓗᑎᓪᓘᓐᓃᑦ, 
ᐊᒻᒪᓗ ᕿᓚᒥᑯᓗᒃ ᐊᓂᒍᕋᔭᖅᑐᓂ; ᑐᑦᑐᐃᑦ ᓈᓴᖅᑕᐅᒐᔭᖅᐳᑦ ᐊᒻᒪᓗ ᓇᓗᓇᐃᖅᓱᖅᑕᐅᓗᑎᒃ ᖃᖓᑕᓲᖅ 
ᖁᓚᐅᑦᑎᓪᓗᒍ. ᐊᒻᒪᓗᒃᑲᓐᓂᖅ ᓄᓇᕗᑦ ᒐᕙᒪᒃᑯᑦ-ᐱᓕᕆᕝᕕᖓᑦ ᐊᕙᑎᓕᕆᔨᒃᑯᑦ 
ᐊᑐᖃᑦᑕᕈᒫᕐᓂᐊᖅᓯᒪᓕᖅᐳᑦ ᖃᖓᑕᓲᓂᑦ (ᖁᓛᒎᓕᒻᒥᐅᓐᖏᑦᑐᖅ) ᖃᐅᔨᓴᕐᓂᓕᒫᐸᓗᖑᓐᓂᑦ. ᖃᖓᑕᓲᑦ 
ᓂᐱᑭᓐᓂᖅᓴᒻᒪᕆᐅᕗᑦ ᐊᒻᒪᓗ ᐸᕝᕕᖏᓐᓂᖅᓴᐅᓪᑎᓗᒃ ᑐᑦᑐᓂᒃ ᖁᓛᒍᓕᓂᑦ. ᖁᓛᒎᓖᒃ 
ᐊᑐᖅᑕᐅᓂᐊᖅᐳᖅ ᑭᓯᐊᓂ ᑕᐃᒃᑯᓇᓂ ᖃᖅᑲᓂᑦ ᖃᖓᑕᓲᒃᑯᑦ ᖃᖓᑕᕕᒃᓴᐅᖏᑦᑐᓂᒃ ᐊᑦᑎᓈᖅᑐᓄᑦ.  
 

4.7  ᐊᒪᕈᐃᑦ 
• ᐊᒪᕈᐃᑦ ᓂᕆᖃᑦᑕᕐᓂᖏᓐᓄᑦ ᑐᑦᑐᓂᑦ ᐊᑦᑐᐃᓂᕐᓗᓐᓂᖃᖅᐳᑦ ᑐᑦᑐᐃᑦ ᐊᒥᓲᓂᖏᓐᓂᑦ 

(ᐆᒪᔪᕐᓂᐊᖅᑎᒃᑯᑦ – ᑭᒻᒥᕈᑦ; ᑕᒪᒃᑮᒃ – ᐃᖃᓗᐃᑦ,ᑭᓐᖓᐃᑦ,ᐸᓐᓂᖅᑑᖅ) 
• ᐊᒪᕈᐃᑦ ᑐᖁᕋᖅᑕᐅᒋᐊᓖᑦ, ᐅᕝᕙᓘᓐᓃᑦ ᓄᖑᕋᖅᑕᐅᓗᑎᒃ, ᓴᖅᑮᒋᐊᓕᑦ ᖃᑦᑏᓐᓇᕈᕆᐊᖁᓪᓗᒋᑦ  

(ᑕᒪᒃᑮᒃ - ᐃᖃᓗᐃᑦ,ᑭᓐᖓᐃᑦ,ᐸᓐᓂᖅᑑᖅ). 

ᐱᑕᖃᓗᐊᓐᖏᒃᑲᓗᐊᖅᑎᓪᓗᒍ ᑎᑎᖅᑲᓂᒃ ᐊᒪᖅᑯᐃᑦ ᐊᒥᓲᓂᖏᓐᓂᑦ ᐊᒻᒪᓗ ᒪᓕᓐᓂᖏᓐᓂᑦ 
ᕿᑭᖅᑖᓗᒻᒥ, ᐆᒪᔪᕐᓂᑦ ᖃᐅᔨᓴᖅᑏᑦ ᑕᑯᖃᑦᑕᖅᑐᒻᒪᕆᐅᓯᒪᕗᑦ ᐊᒪᕈᓂᑦ ᐊᒻᒪᓗ 
ᐊᒪᕈᖅᑕᖃᖅᑐᕕᓂᐅᓂᖓᓂ 2012-ᒥ ᕿᑭᖅᑖᓘᑉ ᓂᐊᓂ ᖃᖓᑕᓲᒃᑯᑦ ᑐᑦᑐᓂᑦ ᖃᐅᔨᓴᖅᑎᓪᓗᒋᑦ. 
ᑕᑯᓗᐊᖃᑦᑕᓚᐅᓐᖏᓚᑦ ᐊᒪᕈᕐᓂᑦ ᑕᑯᓐᓇᖅᑐᒍ ᐊᖏᔫᓂᖓ ᓄᓇᐅᑉ ᖃᐅᔨᓴᖅᑕᐅᑉ, ᑕᒪᓐᓇ 

ᐊᑦᑐᐃᓂᖃᖅᑐᒋᔭᐅᕗᖅ ᖃᑦᑏᓐᓇᐅᓕᕐᓂᖏᓐᓂᑦ ᑐᑦᑐᐃᑦ ᕿᑭᖅᑕᒥ ᐊᒥᓲᓂᖏᓐᓄᑦ ᐊᒪᕈᐃᑦ 
ᐱᑕᖃᖅᑐᕕᓃᑦ ᑕᐃᒃᓱᒪᓂ. ᒫᓐᓇᐅᔪᕐᓕ, ᐆᒪᔪᕐᓂᑦ ᖃᐅᔨᓴᖅᑏᑦ ᐃᓱᒫᓘᑎᖃᓗᐊᓐᖏᓚᑦ ᐊᒪᖅᑯᐃᑦ 
ᐱᔾᔪᑕᐅᓗᐊᖅᑐᒋᓇᓂᒋᑦ ᑐᑦᑐᐃᑦ ᖃᑦᑏᓐᓇᕈᖅᓯᒪᓂᖏᓐᓄᑦ ᕿᑭᖅᑖᓗᒻᒥ. ᑭᓯᐊᓂᓕ, ᐊᐅᓚᑦᑎᔩᑦ 
ᑲᑎᒪᔨᕋᓛᖏᑦ, ᒪᓕᖓᑦᑎᐊᖅᐳᑦ ᐊᐅᓚᑦᑎᓂᕐᒧᑦ ᐊᑐᖅᑕᐅᔪᓐᓇᖅᑐᓂᑦ ᐅᖃᐅᓯᐅᒃᑲᓐᓂᕈᓐᓇᖅᑐᑎᒃ 
ᐊᒻᒪᓗ ᐃᓱᒪᒃᓴᖅᓯᐅᕈᑕᐅᒃᑲᓐᓂᕈᓐᓇᖅᑐᑎᒃ.  

4.8  ᑐᖁᕋᕐᓂᖏᑦ 
• ᐅᖃᐅᓯᐅᓯᒪᔪᑦ ᖃᐅᔨᔭᐅᖃᑦᑕᖅᑐᕕᓃᑦ ᑐᑦᑐᐃᑦ ᑐᖁᕋᖅᓯᒪᔪᑦ ᑭᖑᓂᑦᑎᓐᓂ (ᐱᓗᐊᖅᑐᒥ 

1990-ᖏᑕ ᓄᓐᖑᖏᓐᓂ ᐊᒻᒪᓗ 2000 ᐱᒋᐊᕐᓂᖏᓐᓂ ᑐᑦᑐᐃᑦ ᐊᒥᓲᓂᖅᓴᐅᑎᓪᓗᒋᑦ ᐊᒻᒪᓗ 
ᖃᑦᑏᓐᓇᕈᖅᐸᓪᓕᐊᓕᖅᑎᓪᓗᒋᑦ.  (ᐆᒪᔪᕐᓂᐊᖅᑎᒃᑯᑦ – ᐃᑉᐱᐊᕐᔪᒃ; ᑭᒃᑯᑐᐃᓐᓈᖅᑎᑦᑎᓂᖅ – 
ᑲᖏᖅᑐᒑᐱᒃ; ᑕᒪᒃᑮᒃ - ᐃᖃᓗᐃᑦ,ᕿᑭᖅᑕᕐᔪᐊᖅ) 

• ᓇᓖᑐᐃᓐᓇᖏᑦ ᐆᒪᔪᐃᑦ, ᐃᓚᓕᐅᑎᓪᓗᒋᑦ ᑐᑦᑐᐃᑦ, ᐊᒥᓱᕈᓗᐊᖅᑐᕕᓂᐅᑎᓪᓗᒋᑦ 
ᑐᖁᕋᕐᓂᐅᓴᒻᒪᑕ. (ᐆᒪᔪᕐᓂᐊᖅᑎᒃᑯᑦ – ᑭᒻᒥᕈᑦ; ᑭᒃᑯᑐᐃᓐᓈᖅᑎᑦᑎᓂᖅ – ᑲᖏᖅᑐᒑᐱᒃ) 

ᐊᒥᓱᕈᖅᓯᒪᓗᐊᖅᑎᓪᓗᒋᑦ ᑐᑦᑐᐃᑦ ᐊᒥᓲᓗᐊᕐᓂᖏᓐᓄᑦ ᐱᔾᔪᑎᖃᕐᓂᐅᓴᕗᑦ ᐊᒥᓲᓂᖏᓐᓄᑦ ᓲᕐᓗ 
ᐋᓐᓂᐊᖅᑖᕐᓂᕐᒧᑦ ᐊᒻᒪᓗ ᓂᕿᒃᓴᖃᕈᓐᓃᕐᓂᕐᒧᑦ. ᑕᐃᒪᐃᒻᒪᑦ ᑕᑯᓕᒪᓇᖅᐸᑉᐳᖅ ᑐᖁᕋᖅᓯᒪᔪᓂᑦ 
ᐃᓚᖏᑎᒍᑦ. ᑕᒪᓐᓇ ᐊᔾᔨᒋᕚ ᑐᑭᓯᒋᐊᕈᑎᓂᒃ ᐊᐅᓚᑦᑎᔩᑦ ᑲᑎᒪᔨᕋᓛᖏᑦ ᑐᓴᓚᐅᖅᑕᖏᓐᓂᑦ 
ᑲᑎᒪᑎᑦᑎᖃᑦᑕᖅᑎᓪᓗᒋᑦ ᐳᓚᕋᑦᑎᓪᓗᒋᑦ ᐱᔾᔪᑎᖃᖅᑐᑎᒃ ᖃᐅᔨᔭᐅᖃᑦᑕᕐᓂᖏᓐᓂᑦ ᐋᓐᓂᐊᖅᑖᖅᑐᑦ 
ᐊᒻᒪᓗ ᓂᕿᒃᓴᕆᕙᑦᑕᖏᓐᓂᑦ ᑐᑦᑐᐃᑦ. ᐊᒪᓗᒃᑲᓐᓂᖅ, ᐃᓚᖓᒍᑦ ᓯᓚᐅᑉ ᖃᓄᐃᓐᓂᖓᓄᑦ 
ᑐᖁᕋᕈᓐᓇᕆᕗᑦ. ᐃᓚᖏᓐᓂᑦ ᐊᕐᕌᒍᓂᑦ ᓯᓚᓗᒻᒧᑦ ᐅᕝᕙᓘᓐᓃᑦ ᐊᓯᔾᔨᖅᑕᕐᓂᖓᓄᑦ ᖁᐊᖃᑦᑕᖅᑐᓂ 
ᐊᐅᖃᑦᑕᖅᑐᓂ ᐅᑭᐊᒃᓵᑉ ᓄᓐᖑᐊᓂ ᐊᒻᒪᓗ ᐅᑭᐅᖓᓂ ᓂᓚᓕᐅᕈᓐᓇᕐᒪᑦ ᖁᓇᒥ ᑐᑦᑐᓄᑦ 
ᐊᒻᒪᕋᕐᓂᖏᑦᑐᒥᑦ ᓂᕿᒃᓴᖅᓯᐅᖅᑎᓪᓗᒋᑦ. ᑕᒪᒃᑯᐊ ᑕᐃᔭᐅᕗᑦ ‘ᖁᐊᖃᑦᑕᕐᓂᕐᒥᑦ’ ᐊᒻᒪᓗ ‘ᓯᓚᐅᑉ 
ᖃᓄᐃᓐᓂᖓᓄᑦ’ ᑐᑦᑐᓄᑦ ᐱᕐᓕᕈᑕᐅᔪᓐᓇᖅᑐᑎᒃ ᓂᕆᔭᒃᓴᖃᓐᖏᓗᐊᓕᕋᐃᒻᒪᑕ. 

4.9  ᐃᖃᓗᐃᑦ  
• ᐱᓕᕆᐊᖃᒃᑲᓐᓂᕆᐊᖃᖅᐳᑦ ᑲᑎᑎᕆᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ ᖃᐅᔨᓴᖅᑎᒻᒪᕆᓐᓄᑦ 

ᐃᓚᓕᐅᔾᔭᐅᓗᑎᒃ (ᑭᒃᑯᑐᐃᓐᓈᖅᑎᑦᑎᓂᖅ - ᑲᖏᖅᑐᒑᐱᒃ, ᒥᑦᑎᑕᒪᓕᒃ, ᓴᓂᕋᔭ) 
• ᑐᑭᓯᒋᐊᕈᑎᓂᒃ ᑐᑦᑐᐃᑦ ᒥᒃᓵᓄᑦ ᓄᐊᑦᑎᒋᐊᖃᖅᐳᑦ ᐃᓐᓇᑐᖃᕐᓂᑦ  (ᑭᒃᑯᑐᐃᓐᓈᖅᑎᑦᑎᓂᖅ - 

ᐃᖃᓗᐃᑦ, ᐃᑉᐱᐊᕐᔪᒃ) 
• ᐃᓕᓐᓂᐊᖅᑎᑕᐅᒃᑲᓐᓂᕆᐊᖃᖅᐳᑦ ᒪᒃᑯᑦᑐᑦ ᐊᖑᓇᓱᑦᑏᑦ. ᐃᓐᓇᑐᖃᐃᑦ 

ᐃᓕᓐᓂᐊᖅᑎᑦᑎᓗᐊᕈᓐᓃᖅᑐᑦ ᑲᔪᓯᑎᑦᑎᒍᓐᓃᖅᑐᑎᓪᓗ ᖃᐅᔾᔨᑎᒥᓐᓂᑦ ᒪᒃᑯᑦᑐᓄᑦ 
ᐊᖑᓇᓱᑦᑎᓄᑦ ᑕᐃᔅᓱᒪᓂᑐᑦ (ᑭᒃᑯᑐᐃᓐᓈᖅᑎᑦᑎᓂᖅ - ᐃᖃᓗᐃᑦ, ᐃᑉᐱᐊᕐᔪᒃ). 

4.10  ᖃᖓᑕᓲᒃᑯᑦ ᖃᐅᔨᓴᕐᓂᖅ 2014 
• ᐃᓄᐃᑦ ᐱᕕᖃᖅᑎᑕᐅᒃᑲᓐᓂᕆᐊᖃᖅᐳᑦ ᐅᖃᕐᕕᖃᖅᑎᑕᐅᓗᑎᒃ ᐊᒻᒪᓗ ᐃᓚᐅᑎᑕᐅᖃᑦᑕᕐᓗᑎᒃ 

ᖃᐅᔨᓴᖅᑎᒻᒪᕇᑦ ᐊᒻᒪᓗ ᖃᐅᔨᕐᓃᑦ ᐱᓕᕆᐊᖑᑎᓪᓗᒋᑦ, ᐊᒻᒪᓗ ᐃᓚᐅᖃᑕᐅᒋᐊᖃᖅᑐᑎᒃ 
2014-ᖑᓕᖅᐸᑦ ᖃᐅᔨᓴᕐᓂᐅᓛᖅᑐᒥᑦ ( ᐆᒪᔪᕐᓂᐊᖅᑎᒃᑯᑦ – ᒥᑦᑎᑕᒪᓕᒃ,ᐃᑉᐱᐊᕐᔪᒃ; ᑕᒪᒃᑮᒃ – 
ᕿᑭᖅᑕᕐᔪᐊᖅ) 

21 
 



 

• ᖃᐅᔨᓴᕈᑎᕕᓃᑦ ᖃᐅᔨᓴᕐᓂᕐᒥᑦ ᐅᖃᐅᓯᐅᖃᑦᑕᕆᐊᖃᖅᐳᑦ ᓄᓇᓕᓐᓄᑦ (ᐆᒪᔪᕐᓂᐊᖅᑎᒃᑯᑦ – 
ᐃᑉᐱᐊᕐᔪᒃ; ᑭᒃᑯᑐᐃᓐᓈᖅᑎᑦᑎᓂᖅ – ᒥᑦᑎᑕᒪᓕᒃ; ᑕᒪᒃᑮᒃ – ᕿᑭᖅᑕᕐᔪᐊᖅ)  

 
• ᐃᓘᓐᓇᖏᓐᓄᑦ ᐃᑲᔪᖅᓱᖅᑕᐅᔪᖅ ᕿᑭᖅᑖᓘᒻᒥ ᐆᒪᔪᕐᓂᐊᖅᑎᒃᑯᓕᒫᓄᑦ 2014-ᒥ 

ᕿᑭᖅᑖᓘᓕᒫᒥ ᕿᑭᖅᑖᓘᑉ ᑐᑦᑐᖏᓐᓂᑦ ᖃᐅᔨᓴᕐᓂᕐᒧᑦ.  

ᐃᓄᐃᑦ ᐃᓚᐅᑎᑕᐅᖃᑦᑕᕐᓂᖏᑦ 2014-ᒥ ᖃᖓᑕᓲᒃᑯᑦ ᑐᑦᑐᓂᑦ ᖃᐅᔨᓴᖅᑐᓂᑦ ᐱᒻᒪᕆᐅᕗᖅ ᑕᒪᓐᓇ 
ᐱᓕᕆᐊᖅ ᐊᐅᓚᓂᖃᑦᑎᐊᖁᓪᓗᒍ. ᓄᓇᕗᒻᒥ ᒐᕙᒪᒃᑯᑦ-ᐱᓕᕆᕝᕕᖓ ᐊᕙᑎᓕᕆᔨᒃᑯᑦ 
ᐃᑲᔪᖅᑕᐅᒋᐊᖃᖅᐳᑦ ᐊᒻᒪᓗ ᐅᖃᐅᔾᔭᐅᒋᐊᕐᓗᑎᒃ ᓄᓇᓕᒻᒥᐅᓄᑦ ᖃᐅᔾᔨᑎᖃᖅᑐᒻᒪᕆᓐᓄᑦ 
ᖃᓄᐃᓕᖓᓂᐊᕐᓂᖓᓄᑦ ᐊᒻᒪᓗ ᐱᓕᒻᒪᓴᖅᑕᐅᓂᖓᓄᑦ ᖃᐅᔨᓴᕐᓂᐅᓂᐊᖅᑑᑉ ᐊᒻᒪᓗ 
ᖃᐅᔨᓴᖅᑎᐅᓂᐊᖅᑐᑦ ᖃᖓᑕᓲᓕᒫᓂᑦ (ᑎᑭᑦᑐᒋᑦ ᓯᑕᒪᑦ ᓄᓇᓕᒻᒥᐅᑦ ᐊᑕᐅᓯᕐᒧᑦ ᖃᖓᑕᓲᕐᒧᑦ (4)). 
ᐊᒻᒪᓗ ᓱᓕ ᐃᓚᓕᐅᑎᓪᓗᒍ ᖃᖓᑕᓲᒃᑯᑦ ᖃᐅᔨᓴᕐᓂᐅᓂᐊᖅᑐᒧᑦ, ᐱᖓᓱᑦ ᐆᒪᔪᕐᓂᐊᖅᑎᒃᑯᑎᒍᑦ 
ᖃᐅᔨᓴᕐᓂᖃᕐᓂᐊᖅᐳᑦ ᓄᓇᒃᑯᑦ ᖃᒧᑕᐅᔭᒃᑯᑦ. ᑖᒃᑯᓇᓐᖓᑦ ᑐᑭᓯᖏᐊᕈᑏᑦ ᐊᑐᖅᑕᐅᓂᐊᖅᐳᑦ 
ᐃᓚᓕᐅᔾᔭᐅᓂᐊᕐᓗᑎᒃ ᑐᑭᓯᖏᐊᕈᑎᓄᑦ ᐱᔭᐅᓚᐅᖅᑐᓂᑦ ᖃᖓᑕᓲᒃᑯᑦ ᖃᐅᔨᓴᕐᓂᕐᒥᑦ.  

ᓄᓇᕗᒻᒥ ᒐᕙᒪᒃᑯᑦ-ᐱᓕᕆᕝᕕᖓ ᐊᕙᑎᓕᕆᔨᒃᑯᑦ ᐱᓇᓱᐊᕐᓂᖃᖅᐳᑦ ᑭᖑᕙᓐᖏᑦᑐᒃᑯᑦ ᐊᒻᒪᓗ 
ᓴᖅᑭᔮᑦᑎᐊᖅᑐᒃᑯᑦ ᐅᓂᒃᑳᓕᐅᕈᒪᓪᓗᑎᒃ ᓴᖅᑭᐊᓚᐅᖅᑐᓂᑦ 2014 ᖃᖓᑕᓲᒃᑯᑦ ᑐᑦᑐᓂᒃ ᖃᐅᔨᓴᕐᓂᕐᒥᑦ 
ᐆᒪᔪᕐᓂᐊᖅᑎᒃᑯᓐᓄᑦ ᐊᒻᒪᓗ ᑭᒃᑯᑐᐃᓐᓇᕐᓄᑦ. ᐊᐅᓚᑦᑎᔩᑦ ᑲᑎᒪᔨᕋᓛᖏᑦ ᑐᑭᓯᐅᒪᕗᐅᑦ ᑖᒃᑯᓂᖓ 
ᐱᒋᐊᖃᕐᒪᑕ ᐃᑲᔪᑦᑎᐊᖁᓪᓗᒋᑦ ᐆᒪᔪᕐᓂᐊᖅᑎᒃᑯᑦ ᐊᒻᒪᓗ ᑭᒃᑯᑐᐃᓐᓇᐃᑦ ᖃᐅᔨᒐᓱᐊᖅᑎᓪᓗᒋᑦ 
ᖃᓄᐃᑦᑐᓂᒃ ᐊᐅᓚᑦᑎᔾᔪᑎᖃᕐᓂᐊᕐᒪᖔᕐᒥᒃ ᐃᓱᒪᒃᓴᖅᓯᐅᕈᑎᖃᕆᐊᖃᖅᑐᑎᒃ ᐱᓕᒻᒪᒃᓴᐃᓗᑎᒃ 
ᓄᓇᓕᖏᓐᓂᑦ. ᐸᕐᓇᐃᕙᓪᓕᐊᕗᑦ ᑲᑎᒪᔾᔪᑕᐅᓂᐊᖅᑐᒥᑦ ᐃᓕᓐᓂᐊᖅᑎᑦᑎᓯᓐᓈᑦ ᐅᑭᐊᒃᓵᖓᓂ 2014, 
ᐆᒪᔪᕐᓂᐊᖅᑎᒃᑯᑦ ᐊᒻᒪᓗ ᐊᓯᖏᑦ ᐊᐅᓚᑦᑎᔨᐅᖃᑕᐅᒧᑦ ᑲᑐᔾᔨᔨᐅᖃᑕᐅᔪᑦ ᐅᖃᐅᓯᖃᐊᕈᓐᓇᕐᓗᑎᒃ 
ᖃᐅᔨᓴᕈᑕᕕᓂᕐᓂᑦ ᐊᒻᒪᓗ ᑲᔪᓯᑎᑦᑎᓗᑎᒃ ᐱᕙᓪᓕᐊᑎᑦᑎᓂᕐᒥᑦ ᐊᐅᓚᑦᑎᓂᕐᒧᑦ ᐸᕐᓇᐅᑎᐅᔪᓂᒃ.  

4.11  ᐆᒪᔪᕐᓂᐊᖅᑎᒃᑯᑦ ᓄᓇᒃᑯᑦ ᖃᐅᔨᓴᖃᑦᑕᕐᓂᖏᑦ  
• ᑮᓇᐅᔭᖅᑕᖃᒃᑲᓐᓂᕆᐊᖃᖅᐳᖅ ᐊᑐᐃᓐᓇᐅᑎᑕᐅᔪᓂᒃ ᓄᓇᓕᓐᓄᑦ ᓇᒻᒥᓂᖅ ᓄᓇᒃᑯᑦ 

ᖃᐅᔨᓴᖃᑦᑕᖁᓪᓗᒋᑦ (ᐆᒪᔪᕐᓂᐊᖅᑎᒃᑯᑦ - ᑲᖏᖅᑐᒑᐱᒃ, ᑭᒻᒥᕈᑦ, ᒥᑦᑎᑕᒪᓕᒃ; ᑕᒪᒃᑮᒃ – 
ᐸᓐᓂᖅᑑᖅ) 

• ᒐᕙᒪᒃᑯᑦ ᐃᓱᒪᒃᓴᖅᓯᐅᕈᑎᖃᕆᐊᖃᖅᐳᑦ ᐊᑐᖃᑦᑕᖁᓪᓗᒋᑦ ᓄᓇᒃᑰᕐᓂᖅᓴᒃᑯᑦ 
ᖃᖓᑕᓲᒃᑰᓐᖏᖔᖅᑐᖅ ᖃᐅᔨᓴᕈᑕᐅᔪᓂᑦ ᑐᑦᑐᓂᒃ. ᐱᓕᕆᖃᑕᐅᓂᖅᓴᐅᒋᐊᖃᖅᐳᑦ 
ᐆᒪᔪᕐᓂᐊᖅᑎᒃᑯᑦ ᓄᓇᒥ ᖃᐅᔨᓴᕐᓂᕆᕙᑦᑕᖏᓐᓄᑦ (ᐆᒪᔪᕐᓂᐊᖅᑎᒃᑯᑦ – ᑭᒻᒥᕈᑦ,ᑲᖏᖅᑐᒑᐱᒃ; 
ᑭᒃᑯᑐᐃᓐᓈᖅᑎᑦᑎᓂᖅ – ᒥᑦᑎᑕᒪᓕᒃ; ᑕᒪᒃᑮᒃ – ᕿᑭᖅᑕᕐᔪᐊᖅ). 

ᐱᖓᓱᑦ ᐆᒪᔪᕐᓂᐊᖅᑎᒃᑯᑦ ᑐᒃᓯᕋᐅᑎᓕᐅᓚᐅᖅᐳᑦ ᑮᓇᐅᔭᖅᑖᕈᓯᐊᕐᓂᕐᒧᑦ ᓄᓇᒃᑯᑦ ᖃᐅᔨᓴᕐᓂᕐᒧᑦ 
ᑐᑦᑐᓂᑦ ᓄᓇᕗᒻᒥ ᐆᒪᔪᕐᓂᐊᖅᑎᒃᑯᑦ ᑲᑎᒪᔨᖏᑎᒍᑦ “ᓄᓇᕗᒻᒥ ᐆᒪᔪᓂᑦ ᖃᐅᔨᓴᕐᓂᕐᒧᑦ 
ᑮᓇᐅᔭᖅᑖᕈᔪᓯᐊᑦ. ᓄᓇᕗᒻᒥ ᐆᒪᔪᕐᓂᑦ ᖃᐅᔨᓴᕐᓂᕐᒧᑦ ᑮᓇᐅᔭᖅᑖᕈᓯᐊᓂᑦ ᑮᓇᐅᔭᐃᑦ ᓄᓇᓕᒻᒥᐅᑎᒍᑦ 
ᐊᐅᓚᑕᐅᕗᑦ ᐊᒻᒪᓗ ᖃᐅᔨᓴᕐᓂᕐᒧᑦ ᐱᓕᕆᐊᓄᑦ ᓄᓇᕗᒻᒥ, ᐱᓗᐊᖅᑐᒥ ᐱᓕᕆᐊᓄᑦ ᐊᐅᓚᑕᐅᔪᓄᑦ 
ᐆᒪᔪᕐᓂᐊᖅᑎᒃᑯᓐᓄᑦ. ᐊᕐᕌᒍᑕᒫᑦ ᑐᓂᕐᕈᓯᐊᒃᓴᓂᑦ ᐊᑐᐃᓐᓇᖃᓲᖑᕗᑦ ᐃᓄᐃᑦ ᐊᒻᒪᓗ 

ᓄᓇᓕᒻᒥᐅᖅᑎᒎᖅᑐᑦ ᑲᑐᔾᔨᖃᑎᒌᑦ ᑐᑭᓯᕋᐅᑎᓕᐅᕈᓐᓇᖅᑐᑎᒃ ᐱᓕᕆᐊᒥᓐᓄᑦ. ᑖᓐᓇ ᐃᓚᑐᐃᓐᓇᕆᕚ 
ᑮᓇᐅᔭᖅᑖᕈᓯᐊᕐᕕᒃᓴᓂᑦ ᐆᒪᔪᕐᓂᐊᖅᑎᒃᑯᑦ ᖃᐅᔨᓴᕐᓂᖏᓐᓄᑦ ᐱᓕᕆᐊᓄᑦ ᓲᕐᓗ ᑐᑦᑐᓂᑦ ᓄᓇᐅᔪᒃᑯᑦ 
ᖃᐅᔨᓴᖃᑦᑕᓂᕐᒧᑦ.  

 

ᓄᓇᒃᑯᑦ ᖃᐅᔨᓴᕐᓃᑦ ᐊᑑᑎᖃᖅᑐᒻᒪᕆᐅᕗᑦ ᐃᓚᓕᐅᔾᔭᐅᓪᓗᑎᒃ ᖃᐅᑕᓲᒃᑯᑦ ᖃᐅᔨᓴᕐᓂᐅᕙᑦᑐᓂᒃ ᐊᒻᒪᓗ 
ᑲᑎᑎᕆᔾᔪᑕᐅᑦᑎᐊᖅᑐᓂ ᓄᓇᓕᒻᒥᐅᑦ ᖃᐅᔾᔨᑎᒋᔭᖏᓐᓂᑦ. ᑭᓯᐊᓂ ᐃᓱᓕᕝᕕᖃᕐᒥᒻᒪᑕ, ᐱᓗᐊᖅᑐᒥ 
ᐊᒥᓲᓂᖏᓐᓂᑦ ᓇᓚᐅᑦᑖᕋᓱᐊᖅᑐᓂ ᐊᖏᔪᒻᒪᕆᒻᒥᑦ ᓄᓇᒥᑦ ᖃᐅᔨᓴᖅᑐᑎᒃ. ᕿᑭᖅᑖᓘᒃ 500,000 
ᑭᑉᐹᕆᑦᑐᑦ ᑭᓛᒥᑕᐃᑦ ᐅᖓᑖᓂᑦ ᐊᖏᓂᖃᖅᐳᖅ. ᐊᔪᕐᓇᕋᔭᖅᐳᖅ ᐊᔾᔨᒌᖏᓐᓇᒃᑯᑦ ᖃᐅᔨᓴᕆᐊᖓ 
ᕿᑭᖅᑕᓕᒫᒃᑯᑦ, ᐋᖅᑭᑦᑕᐅᓯᒪᔪᒃᑯᑦ ᖃᖓᐅᓂᖓᓄᑦ, ᐊᑐᕐᓗᑎᒃ ᖃᒧᑕᐅᔭᐃᓐᓇᕐᓂᑦ. ᐊᒻᒪᓗ 
ᐊᒥᓱᒻᒪᕆᐅᕗᑦ ᖃᒧᑕᐅᔭᕐᓄᑦ ᐅᐸᒐᔅᓴᐅᓐᖏᑦᑐᑦ ᓄᓇᖓ ᒪᓂᖅᑲᐅᓐᖏᑦᑐᒻᒪᕆᐅᔪᓐᓇᕐᒪᑦ (ᓲᕐᓗ 
ᖃᒧᑕᐅᔭᒃᑯᑦ ᐊᑐᕋᕐᓂᖏᑦᑐᖅ ᐊᒻᒪᓗ ᖃᒧᑏᓐᓄᑦ ᐃᓐᓈᕈᒃᑯᑦ ᐊᑐᕋᕐᓂᖏᑦᑐᖅ ᐅᔭᖅᑲᒃᑯᓪᓗ). 
ᕿᑭᖅᑕᓕᒫᒧᑦ ᖃᐅᔨᓴᖅᑕᐅᓂᐊᖅᑐᒧᑦ ᐊᒥᓲᓂᖏᓐᓂᑦ, ᖃᖓᑕᓲᒃᑯᑦ ᖃᐅᔨᓴᕐᓃᑦ 
ᐊᑐᖅᑕᐅᖁᔭᐅᓂᖅᓴᐅᕗᑦ ᐊᒻᒪᓗ ᖃᐅᔨᔭᐅᓯᒪᓪᓗᑎᒃ ᐱᐅᓂᖅᐸᐅᒋᐊᖓ ᐆᒪᔪᕐᓂᑦ ᖃᐅᔨᓴᖅᑎᓄᑦ, 
ᐊᒻᒪᓗ ᓄᓇᒃᑯᑦ ᖃᐅᔨᓴᕐᓂᖅ ᐃᑲᔫᑎᖃᑦᑎᐊᕆᓪᓗᓂ.  

4.12  ᓂᕿᒃᓴᖃᑦᑎᐊᕐᓂᖅ  
• ᒐᕙᒪᒃᑯᑦ ᓴᖅᑮᒋᐊᖃᖅᐳᑦ ᐃᑲᔪᖅᓱᕈᑕᐅᓂᐊᖅᑐᓂᒃ ᓄᓇᓕᒻᒥᐅᓂᑦ ᐊᓯᖏᓐᓂᑦ 

ᑐᑦᑐᕕᓂᖅᑖᖅᑎᑕᐅᖃᑦᑕᕐᓗᑎᒃ ᐊᒻᒪᓗ/ᐅᕝᕙᓘᓐᓃᑦ ᐃᑲᔫᓯᐊᖅᑎᑦᑎᖃᑦᑕᕐᓗᑎᒃ ᑕᐃᒃᑯᓄᖓ 
ᓄᓇᓕᓐᓄ ᐊᖑᓇᓱᕝᕕᐅᒋᐊᖃᓐᖏᑉᐸᑕ (ᑕᒪᒃᑮᒃ - ᕿᑭᖅᑕᕐᔪᐊᖅ). 

ᓂᕿᒃᓴᖃᑦᑎᐊᕆᐊᖃᕐᓂᖅ ᐅᖃᐅᓯᐅᓚᐅᕆᕗᖅ ᔪᓚᐃ 2013-ᒥ ᑐᑦᑐᐃᑦ ᒥᒃᓵᓄᑦ ᑲᑎᒪᓂᖃᖅᑎᓪᓗᒋᑦ 
ᐃᓕᓐᓂᐊᖅᓯᓐᓈᑦ. ᑐᑦᑐᐃᑦ ᐃᓕᖅᑯᓯᑐᖃᖅᑎᒍᑦ ᓂᕿᒋᔭᐅᕗᑦ ᐊᒻᒪᓗ ᑮᓇᐅᔭᖅᑐᓗᐊᕋᑎᒃ 
ᓂᕿᑦᑎᐊᕙᐅᓪᓗᑎᒃ ᐊᒻᒪᓗ ᐊᑭᑐᓗᐊᕋᑎᒃ. ᕿᑭᖅᑖᓗᒻᒥ ᑐᑦᑐᖃᓐᖏᓗᐊᕐᓂᖓᓄᑦ ᐃᓱᒫᓘᒋᔭᐅᕗᖅ 
ᓂᕿᖃᑦᑎᐊᕋᓗᐊᕐᒪᖔᑕ ᐃᓄᐃᑦ ᕿᑭᖅᑖᓗᒻᒥ ᓄᓇᓖᑦ. ᐃᓗᐊᓃᖃᑕᐅᕗᖅ ᓄᓇᕗᑖᕐᓂᕐᒧᑦ ᐊᖏᕈᒻᒥᑦ 
ᑕᐅᖅᓱᐃᓂᕐᒧᑦ/ᓂᐅᖅᑯᑎᖃᕐᓂᕐᒧᑦ ᓂᕿᒥᑦ, ᑭᓯᐊᓂ ᐃᓄᐃᑦ ᖃᐅᔨᒪᒋᐊᖃᖅᐳᑦ ᑕᒪᓐᓇ 
ᓈᒻᒪᓐᖏᑐᐃᓐᓇᕆᐊᖃᕐᒪᑕ ᑐᑦᑐᐃᑦ ᓂᕿᒋᔭᐅᒃᑲᓐᓂᕐᓂᐊᕐᓗᑎᒃ ᕿᑭᖅᑖᓗᒻᒥ ᓄᓇᓕᐅᔪᓄᑦ. ᐃᓚᖓᑦ 
ᐃᓱᒪᒃᓴᖅᓯᐅᕈᑕᐅᔪᓐᓇᖅᑐᖅ ᐃᓱᒪᓕᕝᕕᓕᐅᕐᓗᑎᒃ ᓂᐅᖅᑯᑕᐅᕙᑦᑐᓂᒃ ᓂᕿᓂᒃ ᓂᕆᕕᓐᓄᑦ ᐊᒻᒪᓗ 
ᓇᒻᒥᓂᖁᑎᒋᔭᐅᔪᓄᑦ. ᐊᓯᐊ ᐃᓱᒪᒃᓴᖅᓯᐅᕈᑕᐅᔪᓐᓇᖅᐳᖅ ᑕᑯᒋᐊᕐᓗᑎᒃ ᐊᓯᖏᓐᓄᑦ ᐃᓄᐃᑦ 
ᓂᕿᖏᓐᓂᑦ ᐱᔭᐅᖔᕈᓐᓇᖅᑐᓂᒃ ᑐᑦᑐᑕᖃᓐᖏᓗᐊᖅᑎᓪᓗᒍ (ᓲᕐᓗ ᐅᒥᖕᒪᐃᑦ ᕿᑎᕐᒥᐅᓂ 
ᖁᑦᑎᑦᑐᕐᒥᓪᓘᓐᓃᑦ, ᓂᕐᓖᑦ, ᕿᓚᓗᒐᐃᑦ, ᓇᑦᑏᑦ, ᐃᖃᓗᐃᑦ).  

4.13  ᑲᑐᔾᔨᖃᑦᑕᕐᓂᖅ ᑐᑦᑐᓂᑦ ᓄᓇᓕᓐᓂᑦ  
• ᐃᓚᖏᑦ ᐊᖑᓇᓱᑦᑏᑦ ᐅᖃᕈᒪᖃᑦᑕᓐᖏᓚᑦ ᓇᓃᒻᒪᖔᑕ ᑐᑦᑐᐃᑦ (ᑭᒃᑯᑐᐃᓐᓈᖅᑎᑦᑎᓂᖅ – 

ᑲᖏᖅᑐᒑᐱᒃ,ᑭᒻᒥᕈᑦ; ᑕᒪᒃᑮᒃ – ᑭᓐᖓᐃᑦ,ᕿᑭᖅᑕᕐᔪᐊᖅ)  

• ᖃᐅᔨᒐᐃᒻᒪᑕ ᐃᓄᐃᑦ ᓇᓃᓐᓂᖏᓐᓂᑦ ᑐᑦᑐᐃᑦ, ᐊᒥᓲᓂᖅᓴᐃᑦ ᐊᖑᓇᓱᑦᑏᑦ ᐊᖑᓇᓱᒋᐊᓲᖑᕗᑦ 
ᑕᐃᒃᑯᓄᖓ ᑐᑦᑐᑕᖃᖅᑐᓄᑦ (ᐆᒪᔪᕐᓂᐊᖅᑎᒃᑯᑦ – ᐃᖃᓗᐃᑦ; ᑭᒃᑯᑐᐃᓐᓈᖅᑎᑦᑎᓂᖅ – 
ᑲᖏᖅᑐᒑᐱᒃ; ᑕᒪᒃᑮᒃ – ᑭᓐᖓᐃᑦ.) 

ᐊᐅᓚᑦᑎᔩᑦ ᑲᑎᒪᔨᕋᓛᖏᑦ ᐃᓕᑕᖅᓯᓯᒪᕗᑦ ᐃᓚᖏᑦ ᐊᖑᓇᓱᑦᑏᑦ ᐅᖃᕈᒪᓗᐊᓚᐅᓐᖏᒻᒪᑕ 
ᓇᓃᓐᓂᖏᓐᓂᑦ ᑐᑦᑐᐃᑦ ᐃᓱᒫᓘᑎᖃᖅᑐᑎᒃ ᐊᖑᓇᓱᑦᑕᐅᒋᐊᖃᕈᓐᓃᕆᐊᖓ ᓄᓇᐃᑦ ᓇᓗᓇᐃᖅᑕᐅᔪᑦ 
ᑐᑦᑐᑕᖃᖅᑐᑦ, ᐅᕝᕙᓘᓐᓃᑦ ᐊᖑᓇᓱᕝᕕᐅᒃᑲᓐᓂᓕᕋᔭᕐᒪᑕ ᑐᓴᖅᑕᐅᑉᐸᑕ ᑭᒃᑯᑐᐃᓐᓇᕐᓄᑦ. ᐊᐅᓚᑦᑎᔩᑦ 
ᑲᑎᒪᔨᕋᓛᖏᑦ ᖁᔭᓕᓚᐅᖅᐳᑦ ᐊᒻᒪᓗ ᑕᐃᒫᒃᓴᐃᓐᓇᖅ ᐊᒥᓱᓂᑦ ᐃᓱᒫᓘᑎᖃᓚᐅᖅᐳᑦ. ᐊᐅᓚᑦᑎᔩᑦ 
ᑲᑎᒪᔨᕋᓛᖏᑦ ᓇᓗᓇᐃᖅᓯᑦᑎᐊᓚᐅᖅᐳᑦ ᑲᑎᒪᖃᑕᐅᔪᓄᑦ ᑕᐃᒃᑯᐊ ᑐᑭᓯᒋᐊᖁᑏᑦ ᐅᖃᐅᓯᐅᔪᑦ 
ᓄᓇᓕᒻᒥᐅᓄᑦ ᓄᓇᓐᖑᐊᓕᕆᑎᓪᓗᒋᑦ ᐊᑐᖅᑕᐅᓂᐊᕐᒪᑕ ᑭᓯᐊᓂ ᐃᑲᔫᑕᐅᓗᑎᒃ 
ᖃᓄᐃᓕᖓᓂᐊᕐᓂᖓᓂ ᐊᒻᒪᓗ ᖃᖓᑕᓲᒃᑯᑦ ᖃᐅᔨᓴᕐᓂᐅᓂᐊᖅᑐᒧᑦ ᐊᑐᖅᑕᐅᓂᐅᓴᓐᖏᒻᒪᑕᓗ 
ᐊᖑᓇᓱᓐᓂᕐᒧᑦ ᓄᖅᑲᖓᔾᔪᑎᓕᐅᕈᑎᒃᓴᓄᑦ ᐅᕝᕙᓘᓐᓃᑦ ᑭᒃᑯᑐᐃᓐᓇᕐᓄᑦ ᐊᑐᐃᓐᓇᐅᑎᑕᐅᓗᑎᒃ. 
(ᐃᓛᒃᑰᖅᑐᓂᒃ ᓄᓇᓐᖑᐊᓂᒃ ᐊᑐᓚᐅᖅᐳᑦ ᐆᒪᔪᕐᓂᐊᖅᑎᒃᑯᑦ ᑲᑎᒪᑎᓪᓗᒋᑦ ᐊᒻᒪᓗ ᑭᒃᑯᑐᐃᓐᓇᐃᑦ 
ᑲᑎᒪᑎᑕᐅᑎᓪᓗᒋᑦ).  

4.14  ᓄᑦᑎᕆᓂᖅ/ᑎᑭᑎᑦᑎᓂᖅ ᑐᑦᑐᓂᑦ ᐅᕝᕙᓘᓐᓃᑦ ᑐᑦᑑᔭᕐᓂᑦ  
• ᒐᕙᒪᒃᑯᑦ ᐃᓱᒪᒃᓴᖅᓯᐅᕈᑎᖃᕆᐊᖃᖅᐳᑦ ᓄᑦᑎᕆᓂᕐᒥᑦ ᐅᕝᕙᓘᓐᓃᑦ ᑎᑭᑎᑦᑎᓂᕐᑦᒥ 

ᑐᑦᑐᑲᓐᓂᕐᓂᑦ ᑐᑦᑑᔭᕐᓂᓪᓘᓐᓃᑦ ᕿᑭᖅᑖᓗᒻᒧᑦ. (ᐆᒪᔪᕐᓂᐊᖅᑎᒃᑯᑦ – ᑭᒻᒥᕈᑦ; 
ᑭᒃᑯᑐᐃᓐᓈᖅᑎᑦᑎᓂᖅ – ᐃᑉᐱᐊᕐᔪᒃ; ᑕᒪᒃᑮᒃ – ᐃᖃᓗᐃᑦ,ᑭᓐᖓᐃᑦ,ᐸᓐᓂᖅᑑᖅ). 

ᐆᑦᑑᑎᒋᔭᐅᔪᓐᓇᖅᑐᖅ ᐊᑐᖅᑕᐅᒃᑲᔪᓚᐅᖅᐳᖅ ᐃᑲᔪᖅᓲᑕᐅᓪᓗᓂ ᑖᒃᓱᒧᖓ ᑎᑎᖅᑲᒧᑦ 
ᓄᑦᑎᕆᓂᐅᓚᐅᖅᑐᒧᑦ ᓴᓪᓖᑦ ᑐᑦᑐᖏᓐᓂᑦ ᑐᑦᑐᖃᕈᓐᓃᓚᐅᖅᑎᓪᓗᒍ 1950-ᖏᓐᓂᑦ. 50-ᖏᓐᓃᑦᑐᑦ 
ᑐᑦᑐᐃᑦ ᓅᑕᐅᓚᐅᖅᐳᑦ ᐊᒃᐸᖅᑐᕐᔪᐊᕐᒥᑦ ᓴᓪᓕᓄᑦ 1960-ᖏᑕ ᓄᓐᖑᖏᓐᓂ ᐊᒥᓱᕈᕐᓂᑰᓪᓗᑎᒃ ᑕᒫᓂ 
30,000-ᓄᑦ 30-ᓂᑦ ᐊᕐᕌᒍᓂᑦ. ᑭᓯᐊᓂᓕ ᐊᒥᓱᑲᓪᓚᐅᕗᑦ ᐃᓱᒪᒃᓴᖅᓯᐅᕈᑕᐅᔪᓐᓇᖅᑐᑦ 
ᐊᐅᓚᓂᖃᑦᑎᐊᖅᓯᒪᓂᖓᓄᑦ ᓄᑦᑎᕆᓂᐅᔫᑉ, ᓲᕐᓗ ᓴᓂᓯᓂᕐᒧᑦ ᑐᑦᑐᓂᒃ ᓈᒻᒪᒃᓴᕋᔭᖅᑐᓂᒃ ᓄᑖᒥᑦ 
ᐊᕙᑎᒥᓂᒃ, ᑮᓇᐅᔭᐃᑦ, ᐊᒻᒪᓗ ᐱᓕᒻᒪᒃᓴᐃᓂᖅ ᐊᐅᓚᑦᑎᔾᔪᑕᐅᓂᐊᖅᑐᓄᑦ ᐸᕐᓇᐃᓂᕐᒧᑦ 
ᐊᒥᓱᕈᕋᔭᕐᒪᖔᑕ ᐊᖑᓇᓱᒐᒃᓴᐅᓕᕐᓗᑎᒃ.  

ᐊᑐᖁᓇᕐᓂᖅᓴᐅᓲᖑᕗᖅ ᐊᔭᐅᖅᑐᐃᓗᑎᒃ ᐅᑎᖅᑎᑕᐅᖁᓗᒋᑦ ᓄᓇᓕᖏᓐᓂᒥᐅᑦ ᐊᒥᓲᓂᕆᔭᖏᑦ 
ᐃᓱᒪᒃᓴᖅᓯᐅᕈᑎᖃᖅᑳᓚᐅᕋᑎᒃ ᓄᑦᑎᕆᓂᕐᒥᑦ. ᓴᓪᓕᓂ ᑕᒪᓐᓇ ᐊᔪᕐᓇᓚᐅᖅᐳᖅ ᑐᑦᑐᐃᑦ ᑕᐃᑲᓂ 
ᓄᖑᓕᓚᐅᕐᒪᑕ. ᒫᓐᓇᐅᔪᖅ ᐊᐅᓚᑦᑎᔩᑦ ᑲᑎᒪᔨᕋᓛᖏᑦ ᕿᓚᒻᒥᐅᓗᐊᖅᓴᖅᑐᑎᒃ 
ᐃᓱᒪᒃᓴᖅᓯᐅᕈᑎᖃᕆᐊᖓ ᓄᑦᑎᕆᓂᕐᒥᑦ ᑐᑦᑐᒃᑲᓐᓂᕐᓂᑦ ᕿᑭᖅᑖᓗᒻᒧᑦ. ᕿᑭᖅᑖᓗᒻᒥᑦ ᓱᓕ ᑐᑦᑐᑕᖃᕐᒪᑦ, 
ᐊᒻᒪᓗ ᐊᐅᓚᑕᐅᑦᑎᐊᖅᐸᑕ ᐊᒥᓱᕈᒃᑲᓐᓂᕈᓐᓇᖅᑐᑎᒃ. ᒐᕙᒪᒃᑯᑦ ᐊᑐᖁᓂᖅᓴᕆᕚ ᐊᐅᓚᑦᑎᖔᕈᑦᑕ 
ᑐᑦᑐᒋᔭᑦᑎᓐᓂᑦ, ᐃᓱᒪᒃᓴᖅᓯᐅᕈᑎᖃᓚᐅᖅᑳᕐᓇᑕ ᓄᑦᑎᕆᓂᕐᒥᑦ ᑐᑦᑐᒃᑲᓐᓂᕐᓂᑦ ᐊᓯᖏᓐᓂᑦ ᓄᓇᕗᒻᒥ 
ᐊᕕᑦᑐᖅᓯᒪᔪᓂᑦ ᕿᑭᖅᑖᓗᒻᒧᑦ.  

4.15  ᐊᑐᖅᑕᐅᓕᖅᑐᑦ ᓄᑖᑦ ᐊᖑᓇᓱᒍᑏᑦ 
• ᐊᖑᓇᓱᑦᑏᑦ ᐊᑲᕐᕆᔮᕐᓂᖅᓴᐅᓕᖅᑐᑦ ᑕᐃᒃᓱᒪᓂᓂᑦ. ᐅᓪᓗᒥᐅᓕᖅᑐᖅ, ᐊᖑᓇᓱᑦᑏᑦ 

ᐊᑐᖃᑦᑕᓕᖅᑐᑎᒃ ᓱᒃᑲᔪᓂᑦ ᐃᖏᕐᕋᔾᔪᑎᓂᑦ (ᖃᒧᑕᐅᔭᕐᓂᑦ, ᖁᑭᐅᑎᓂᑦ ᓴᓐᖏᔪᓂᑦ, 
ᕿᓐᖑᑎᓂᑦ, ᐊᓯᐅᔾᔭᐃᒃᑯᑎᓂᒃ, ᐊᓯᖏᓐᓂᓪᓗ) ᑕᐃᒃᓱᒪᓂᓕ ᐊᑐᖃᑦᑕᓚᐅᕐᒪᑕ ᕿᒧᒃᓯᓂᑦ ᐊᒻᒪᓗ 
ᐱᓱᕋᕙᑦᑐᑎᒃ.  (ᑭᒃᑯᑐᐃᓐᓈᖅᑎᑦᑎᓂᖅ - ᓴᓂᕋᔭ, ᑭᒻᒥᕈᑦ) 

• ᑕᐃᒃᓱᒪᓂ ᑐᑦᑐᐃᑦ ᖃᑦᑏᓐᓇᕈᖅᓯᒪᑎᓪᓗᒋᑦ ᐃᓚᖏᑦ ᐃᓄᐃᑦ ᑐᑦᑐᕕᓂᖃᓚᐅᓐᖏᓚᑦ 
ᓂᕆᔭᒃᓴᒥᑦ. ᐅᓪᓗᒥ ᖃᖓᑕᓲᒃᑯᑦ ᑎᑭᑎᑦᑎᔪᓐᓇᓕᖅᑐᑕ ᐊᒻᒪᓗ ᑐᓴᖅᑎᑦᑎᔪᓐᓇᓕᖅᑐᑕ 
ᖃᕋᓴᐅᔭᒃᑯᑦ ᐃᑲᔪᖅᑕᐅᔪᒪᓪᓗᑕ ᑕᐅᖅᓱᐃᓂᒃᑯᑦ ᑐᑦᑐᕕᓂᕐᒥᑦ (ᑭᒃᑯᑐᐃᓐᓈᖅᑎᑦᑎᓂᖅ - 
ᐃᖃᓗᐃᑦ). 

ᑕᒪᓐᓇ ᐅᖃᐅᓯᐅᓚᐅᕆᕗᖅ ᐃᓐᓇᑐᖃᕐᓄᑦ ᐃᓐᓇᑐᖃᐃᑦ ᒥᐊᓂᖅᓯᔩᑦ ᑲᑎᒪᔨᕋᓛᖏᑦ ᑲᑎᒪᑎᓪᓗᒋᑦ 
(ᐃᓐᓇᑐᖃᐃᑦ ᒥᐊᓂᖅᓯᔩᑦ ᑲᑎᒪᔨᕋᓛᖏᑦᑕ ᑲᑎᒪᔾᔪᑎᕕᓂᖏᑦ ᒪᐃ 28, 2013) ᐊᒻᒪᓗ ᔪᓚᐃ 2013-ᒥ 
ᑐᑦᑐᐃᑦ ᒥᒃᓵᓄᑦ ᑲᑎᒪᑎᓪᓗᒋᑦ. ᒫᓐᓇᐅᔪᖅ ᐊᑐᖅᑕᐅᓕᖅᑐᑦ ᐊᑲᕐᕆᔮᕈᑕᐅᓂᖅᓴᐅᓕᕐᒪᑕ 
ᐊᖑᓇᓱᑉᐸᑦᑐᓄᑦ ᐊᒻᒪᓗ ᐅᐸᑲᐅᖅᑐᕐᓂᖅᓴᐅᓕᖅᑐᑎᒃ ᓄᓇᓄᑦ ᑐᑦᑐᓄᑦ ᕿᒫᕕᐅᓯᒪᕙᓚᐅᖅᑐᓄᑦ. ᐊᒻᒪᓗ 
ᓱᓕ, ᐊᖑᓇᓱᑦᑏᑦ ᓂᕿᒃᓴᖃᖅᑎᑦᑎᒋᐊᖃᖅᐸᓕᖅᑐᑎᒃ ᐃᓄᒋᐊᓐᓂᖅᓴᐅᔪᓄᑦ ᓄᓇᕗᒻᒥᐅᓄᑦ, 
ᐊᒥᓲᓂᖅᓴᒃᑲᓐᓂᕐᓂᑦ ᐆᒪᔪᕋᓱᒋᐊᖃᓕᖅᑐᑎᒃ. ᓄᑖᑦ ᐊᑐᖅᑕᐅᓕᖅᑐᑦ ᐊᖑᓇᓱᒍᑏᑦ ᐊᒻᒪᓗ ᓄᑖᑦ 
ᐊᑐᖅᑕᐅᔪᓐᓇᓕᖅᑐᑦ ᓂᐅᖅᑯᑎᖃᖅᐸᑦᑐᓄᑦ ᐊᒻᒪᓗ ᑕᐅᖅᓱᐃᕙᑦᑐᓄᑦ ᓂᕿᒥᑦ ᐊᒥᓱᕈᖅᐸᓪᓕᐊᒻᒪᑕ 
ᐃᓄᖏᑦ (ᓲᕐᓗ ᖃᕋᓴᐅᔭᒃᑯᑦ ᐊᑐᖃᑦᑕᖅᑐᑦ) ᐊᒥᓲᓂᖅᓴᐅᓕᕐᒪᑕ ᑐᑦᑐᕕᓂᖅᑐᖅᐸᑦᑐᑦ ᑕᐃᒃᓱᒪᓂᓂᑦ. 
ᑕᒪᔾᔭᐅᕗᑦ ᐃᓱᒪᒃᓴᖅᓯᐅᕈᑕᒋᐊᖃᕐᓂᐊᖅᑐᑦ ᐋᖅᑭᒃᓱᐃᓕᖅᐸᑕ ᐊᐅᓚᑦᑎᓂᕐᒧᑦ ᐸᕐᓇᐅᒻᒥᑦ.  

4.17  ᓄᓇᓕᒻᒥᐅᑦ ᐊᐅᓚᑦᑎᓂᖏᑦ 
• ᐱᔭᕐᓂᓐᖏᒍᓐᓇᖅᐳᖅ ᐆᒪᔪᕐᓂᐊᖅᑎᒃᑯᓐᓄᑦ ᐊᑐᓕᖅᑎᑦᑎᓗᑎᒃ ᒪᓕᒐᕋᓛᓂᓕᑦ/ᒪᓕᒐᓂᑦ 

ᐃᓱᒫᓘᑎᓕᐅᕈᑕᐅᔪᓐᓇᖅᑐᓂᒃ ᑐᑦᑐᓂᑦ ᐊᐅᓚᑦᑎᓂᕐᒧᑦ (ᐆᒪᔪᕐᓂᐊᖅᑎᒃᑯᑦ - ᐃᖃᓗᐃᑦ) 
• ᑭᒃᑯᑐᐃᓐᓇᐃᑦ ᐃᑲᔪᖅᓱᖅᐸᑕ ᒪᓕᒐᕋᓛᓂᑦ ᐱᒻᒪᕆᐅᕗᖅ ᐊᐅᓚᑦᑎᐊᕐᓂᐊᖅᐸᑕ. ᑕᖅᑲᒃᑯᐊ 

ᑭᒃᑯᑐᐃᓐᓇᐃᑦ ᑐᓴᐅᒪᑎᑕᐅᑦᑎᐊᕆᐊᖃᕋᔭᖅᐳᑦ (ᐆᒪᔪᕐᓂᐊᖅᑎᒃᑯᑦ – ᐃᑉᐱᐊᕐᔪᒃ; ᑕᒪᒃᑮᒃ – 
ᐃᖃᓗᐃᑦ) 

• ᐊᖏᕈᑎᑕᖃᕆᐊᖃᖅᐳᖅ ᐊᐅᓚᑦᑎᔾᔪᑕᐅᓂᐊᖅᑐᓄᑦ ᓄᓇᓕᓐᓂ, ᐱᓗᐊᖅᑐᒥ ᑕᐃᒃᑯᓄᖓ 
ᑲᑐᔾᔨᕙᑦᑐᓄᑦ ᐊᖑᓇᓱᕝᕕᒋᔭᖏᓐᓂᑦ (ᐆᒪᔪᕐᓂᐊᖅᑎᒃᑯᑦ – ᑭᒻᒥᕈᑦ; ᑕᒪᒃᑮᒃ - ᐸᓐᓂᖅᑑᖅ, 
ᕿᑭᖅᑕᕐᔪᐊᖅ) 

• ᐊᐅᓚᑦᑎᑦᑎᐊᕐᓂᐊᕈᑎᒃ ᐸᕐᓇᐅᑎᓂᒃ ᐱᓕᕆᖃᑎᒌᒋᐊᖃᖅᐳᑦ ᐊᒻᒪᓗ ᑐᓴᐅᒪᖃᑎᒌᖃᑦᑕᕐᓗᑎᒃ 
ᓄᓇᓖ/ᐆᒪᔪᕐᓂᐊᖅᑎᒃᑯᑦ/ᒐᕙᒪᒃᑯᑦ. ᐱᓕᕆᖃᑎᒌᑦᑐᐃᓐᓇᐅᒋᐊᖃᕐᓂᐊᖅᐳᑦ. 
(ᑭᒃᑯᑐᐃᓐᓈᖅᑎᑦᑎᓂᖅ – ᑲᖏᖅᑐᒑᐱᒃ; ᑕᒪᒃᑮᒃ - ᐸᓐᓂᖅᑑᖅ) 

• ᓄᓇᓕᒻᒥᐅᑎᒍᑦ ᐊᐅᓚᑦᑎᔪᑦ ᑕᑯᒋᐊᖃᑦᑕᕆᐊᖃᖅᐳᑦ ᐃᓐᓇᑐᖃᐃᑦ ᐊᑐᐊᒐᖏᓐᓂᑦ ᐊᒻᒪᓗ 
ᐃᓕᖅᑯᓯᑐᖃᖏᒍᑦ ᐋᖅᑭᒃᓱᐃᔾᔪᑎᖏᓐᓂᑦ ᒪᓕᒐᕐᓂᑦ/ᒪᓕᒐᕋᓛᓂᑦ (ᑕᒪᒃᑮᒃ - ᐸᓐᓂᖅᑑᖅ) 

• ᑮᓇᐅᔭᖅᑖᕈᓯᐊᒃᑲᓐᓂᕆᐊᖃᖅᑰᖅᐳᑦ ᐆᒪᔪᕐᓂᐊᖅᑎᒃᑯᑦ ᐱᕙᓪᓕᐊᑎᑦᑎᖁᓪᓗᒋᑦ ᐊᒻᒪᓗ 
ᐊᑐᓕᖅᑎᑦᑎᖁᓪᓗᒋᑦ ᓄᑖᓂᑦ ᒪᓕᒐᕋᓛᓂᑦ (ᐆᒪᔪᕐᓂᐊᖅᑎᒃᑯᑦ – ᒥᑦᑎᑕᒪᓕᒃ; ᑕᒪᒃᑮᒃ - 
ᐸᓐᓂᖅᑑᖅ). 

• ᐃᓄᐃᑦ ᐱᓕᕆᖃᑕᐅᒋᐊᖃᖅᐳᑦ ᐊᐅᓚᑦᑎᔨᐅᖃᑕᐅᓗᑎᒃ ᐱᔾᔪᑎᒋᓪᓗᒋᑦ ᑐᑦᑐᐃᑦ 
(ᑭᒃᑯᑐᐃᓐᓈᖅᑎᑦᑎᓂᖅ – ᑲᖏᖅᑐᒑᐱᒃ,ᒥᑦᑎᑕᒪᓕᒃ; ᑕᒪᒃᑮᒃ - ᕿᑭᖅᑕᕐᔪᐊᖅ) 

• ᐃᓄᐃᑦ ᐱᕕᒃᓴᖃᖅᑎᑕᐅᒍᒪᕗᑦ ᐊᐅᓚᑦᑎᔪᒪᓪᓗᑎᑦ ᑐᑦᑐᓂᑦ ᓇᒻᒥᓂᖅ ᒐᕙᒪᒃᑯᓐᓄᑦ 
ᐊᐅᓚᑕᐅᓚᐅᓐᖏᓐᓂᖏᓐᓂᑦ (ᑭᒃᑯᑐᐃᓐᓈᖅᑎᑦᑎᓂᖅ – ᑲᖏᖅᑐᒑᐱᒃ) 

• ᓇᓖᑐᐃᓐᓇᖏᑦ ᐊᐅᓚᑦᑎᓂᕐᒧᑦ ᐊᑐᖅᑕᐅᔪᑦ ᐅᕝᕙᓘᓐᓃᑦ ᑐᑭᒧᐊᕈᑕᐅᔪᑦ ᐊᑐᓕᖅᑎᑕᐅᔪᑦ 
ᐊᓯᔾᔨᖅᑕᕋᕐᓂᕆᐊᖃᖅᐳᑦ ᒪᓕᓪᓗᒋᑦ ᐊᓯᔾᔨᖅᐸᓪᓕᐊᓂᖏᑦ ᐊᒥᓲᓂᖏᑕ (ᑕᒪᒃᑮᒃ - 
ᕿᑭᖅᑕᕐᔪᐊᖅ) 

• ᑐᑦᑐᐃᑦ ᐊᒥᓲᓂᖏᑦ ᐅᑎᕈᓐᓇᖅᐳᑦ ᐊᐅᓚᑕᐅᑦᑎᐊᖅᐸᑕ. (ᑭᒃᑯᑐᐃᓐᓈᖅᑎᑦᑎᓂᖅ – 
ᑲᖏᖅᑐᒑᐱᒃ) 

• ᒐᕙᒪᒃᑯᑦ ᓴᖅᑭᔮᑦᑎᐊᕆᐊᖃᖅᐳᑦ ᑲᑐᔾᔨᖃᑦᑕᕐᓗᑎᒃ ᑐᑭᓯᒋᐊᕈᑎᓂᒃ ᓄᓇᓕᓐᓄᑦ (ᐱᔾᔪᑎᒋᓪᓗᒋᑦ: 
ᖃᐅᔨᓴᕈᑎᕕᓂᓄᑦ ᐊᒻᒪᓗ ᐊᐅᓚᑦᑎᓂᕐᒧᑦ ᐸᕐᓇᐅᑏᑦ. (ᐆᒪᔪᕐᓂᐊᖅᑎᒃᑯᑦ – ᐃᑉᐱᐊᕐᔪᒃ; 
ᑭᒃᑯᑐᐃᓐᓈᖅᑎᑦᑎᓂᖅ - ᐃᓪᓗᓕᒃ) 
 
 
ᐆᒪᔪᕐᓂᐊᖅᑎᓕᒫᑦ ᓄᖅᑲᖓᑲᐃᓐᓇᖅᑎᑦᑎᓯᒪᕗᑦ ᓄᓇᓕᒻᒥᐅᑎᒍᑦ ᐊᐅᓚᑦᑎᓂᐅᔪᓂᑦ 
2014-ᒥ ᕿᑭᖅᑖᓗᒻᒥ ᖃᐅᔨᓴᕐᓂᕕᓂᐅᔪᑦ ᓴᖅᑭᑕᐅᒐᓱᐊᕐᓂᖏᓐᓂᑦ  

 
ᐊᑐᓕᖁᔭᐅᓚᐅᖅᑐᖅ ᔪᓚᐃ 2013-ᒥ ᑐᑦᑐᐃᑦ ᒥᒃᓵᓄᑦ ᑲᑎᒪᓂᖃᖅᑎᓪᓗᒋᑦ ᐃᓕᓐᓂᐊᖅᓯᓐᓈᑦ ᐃᓄᐃᑦ 
ᓇᒻᒥᓂᖅ ᐊᐅᓚᑦᑎᔪᒪᓪᓗᑎᒃ ᑐᑦᑐᐃᑦ ᐊᐅᓚᑕᐅᓕᖅᐸᑕ ᕿᑭᖅᑖᓗᒻᒥ. ᑕᒪᓐᓇ ᐊᑐᖅᑕᐅᑎᓪᓗᒍ 
ᐊᑐᕋᔭᖅᐳᑦ ᐆᒪᔪᕐᓂᐊᖅᑎᒃᑯᓐᓂᑦ ᐱᕙᓪᓕᐊᑎᑦᑎᓗᑎᒃ ᓄᓇᓕᒻᒥᐅᑎᒍᑦ ᐊᐅᓚᑦᑎᓂᕐᒥᑦ ᐃᓚᓕᐅᔾᔨᓗᑎᒃ 
ᐊᐅᓚᑦᑎᖃᑎᒥᓐᓂᒃ ᐱᔪᓐᓇᐅᑎᖃᖅᑐᓂᒃ ᐋᖅᑮᓗᑎᒃ ᒪᓕᒐᕋᓛᓂᑦ ᐊᒻᒪᓗ ᒪᓕᒐᕐᓂᑦ ᓄᓇᓕᒥᓐᓂᑦ. 
ᐊᒥᓱᑲᓪᓚᐃᑦ ᐊᒃᓱᕉᑎᐅᔪᑦ ᓇᓗᓇᐃᖅᑕᐅᓚᐅᖅᐳᑦ ᑕᒪᑐᒧᓐᖔᖓᔪᑦ ᑲᑎᒪᑎᑦᑎᖃᑦᑕᖅᑐᑎᒃ 
ᐳᓚᕋᖅᑎᓪᓗᒋᑦ, ᐱᓗᐊᖅᑐᒥ ᑐᓴᐅᒪᑎᑦᑎᓂᖅ ᐊᒻᒪᓗ ᐊᑐᓕᖅᑎᑦᑎᓂᖅ.  ᑐᓴᐅᒪᖃᑦᑕᖅᑎᑦᑎᓂᖅ 
ᐊᒻᒪᓗ ᐱᓕᕆᖃᑎᒌᑦᑎᑦᑎᓂᖅ ᓄᓇᓕᓕᒫᓂᑦ ᐊᒻᒪᓗ ᐊᐅᓚᑦᑎᔨᐅᖃᑕᐅᔪᓂᑦ ᐱᒻᒪᕆᕐᔪᐊᖑᕗᖅ 
ᐊᐅᓚᓂᖃᑦᑎᐊᕐᓂᐊᖅᑐᒥᑦ ᓄᖑᕋᐃᓗᐊᖅᑕᐃᓕᑎᑦᑎᔪᓐᓇᕐᒪᑕ ᐊᒻᒪᓗ ᐊᐅᓚᑦᑎᔾᔪᑎᓕᐅᕐᓗᑎᒃ 
ᕿᑭᖅᑖᓗᒻᒥ ᑐᑦᑐᓄᑦ. ᐊᒥᓱᑦ ᐆᒪᔪᕐᓂᐊᖅᑎᒃᑯᑦ ᐃᓕᑕᖅᓯᓯᒪᕗᑦ ᐱᒻᒪᕆᐅᓂᖓᓂ ᐱᓕᕆᖃᑎᒌᓐᓂᐅᑉ 
ᐊᒻᒪᓗ ᑲᑎᒪᖃᑎᖃᖅᓯᒪᓪᓗᑎᒃ ᑲᑐᔾᔨᖃᑎᒌᖏᓐᓂᑦ ᐅᖃᐅᓯᖃᖅᑐᑎᒃ ᖃᓄᖅ ᐱᐅᓂᖅᐹᒃᑯᑦ 
ᐱᓕᕆᐊᖑᔪᓐᓇᕐᒪᖔᖅ ᐊᐅᓚᑦᑎᓂᖅ ᐊᒻᒪᓗ ᓄᖅᑲᖓᑎᑦᑎᓃᑦ ᑲᑐᔾᔭᐅᔪᓂᑦ ᐅᕝᕙᓘᓐᓃᑦ 
ᖃᓂᒋᔮᓃᓄᑦᑐᓂᑦ ᐊᖑᓇᓱᕝᕕᓐᓂᑦ. ᐃᓚᖓᑦ ᐃᓱᒫᓘᑕᐅᓗᐊᖃᑦᑕᓚᐅᖅᑐᖅ ᐅᖃᐅᓯᐅᖃᑦᑕᖅᑐᓂ 
ᐊᖑᓇᓱᑦᑏᑦ ᒪᓕᒍᒪᓐᖏᓐᓂᖏᑦ ᐊᓯᖏᑕ ᓄᓇᓕᐅᑉ ᒪᓕᒐᕋᓛᖏᓐᓂᑦ ᐅᕝᕙᓘᓐᓃᑦ 
ᓄᖅᑲᖓᑎᑦᑎᔾᔪᑎᖏᓐᓂᑦ ᓄᓇᓕᖏᓐᓂᑦ ᓯᓚᑖᓃᓐᖔᖅᑐᑦ ᓄᓇᓖᑦ ᐊᑐᓕᖅᑎᑦᑎᓐᓂᖏᑉᐸᑕ 
ᐊᔾᔨᖏᓐᓂᑦ ᓄᖅᑲᖓᑎᑦᑎᔾᔪᑎᐅᔪᓂᑦ. ᐊᓯᐊ ᐃᓱᒫᓘᑕᐅᓚᐅᖅᑐᖅ ᐱᔾᔪᑎᖃᖅᑐᖅ ᐊᑐᓕᖅᑎᑦᑎᓂᕐᒥᑦ 
ᐊᑐᐊᒐᕐᒥᑦ. ᐊᒥᓱᑦ ᑲᑎᒪᖃᑕᐅᔪᑦ ᐊᒃᓱᕈᕈᑎᖃᕐᓂᐊᖅᑐᒋᑦᑎᕗᑦ ᐆᒪᔪᕐᓂᐊᖅᑎᒃᑯᑦ 
ᐊᑐᓕᖅᑎᑦᑎᔪᓐᓇᕋᓗᐊᕐᒪᖔᑕ ᒪᓕᒐᕋᓛᖏᓐᓂᑦ ᐊᒻᒪᓗ ᐃᑲᔪᖁᔨᓚᐅᖅᐳᑦ ᓄᓇᕗᑦ ᒐᕙᒪᒃᑯᑦ 
ᓴᐳᓐᓂᐊᖅᑎᖏᓐᓂᑦ ᐆᒪᔪᓕᕆᔨᓂᑦ.  

ᐊᐅᓚᑦᑎᔩᑦ ᑲᑎᒪᔨᕋᓛᖏᑦ ᐃᓕᑕᖅᓯᕗᑦ ᑕᒪᒃᑯᐊ ᐅᖃᐅᓯᐅᒋᐊᖃᕐᓂᐊᕐᒪᑕ ᐆᒪᔪᕐᓂᐊᖅᑎᒃᑯᓐᓄᑦ ᐊᒻᒪᓗ 
ᐊᐅᓚᑦᑎᔨᐅᖃᑕᐅᔪᓄᑦ. ᐸᕐᓇᐅᑎᓕᐅᖅᐳᑦ ᑲᑎᒪᑎᑦᑎᓛᕐᓗᑎᒃ ᐃᓕᓐᓂᐊᖅᑎᑦᑎᓯᓐᓈᑦ ᐅᑭᐊᒃᓵᖓᓂ 
2014. ᐋᖅᑭᒃᓯᒪᓂᖓ ᐊᔾᔨᐸᓗᒋᓛᖅᑐᓂᐅᒃ ᔪᓚᐃ 2013-ᒥ ᑐᑦᑐᐃᑦ ᒥᒃᓵᓄᑦ ᑲᑎᒪᓐᓇᐅᓚᐅᖅᑐᒥᑦ 
ᑭᒡᒐᖅᑐᖅᑎᑕᐅᖅᑐᑎᒃ ᕿᑭᖅᑖᓗᒻᒦᓐᖔᖅᑐᓂᑦ ᐅᖃᐅᓯᖃᒃᑲᓐᓂᕆᐊᖅᑐᖅᑐᓂᒃ ᐊᒻᒪᓗ 
ᐱᕙᓪᓕᐊᑎᑦᑎᒋᐊᖅᑐᖅᑐᓂᒃ ᐊᐅᓚᑦᑎᔾᔪᑕᐅᓂᐊᖅᑐᓂᒃ ᑐᑦᑐᖁᑎᖏᓐᓂᑦ. ᖃᓄᐃᓐᓂᕕᓂᐅᔪᑦ 2014-ᒥ 
ᕿᑭᖅᑖᓗᒻᒥ ᖃᖓᑕᓲᒃᑯᑦ ᐊᒻᒪᓗ ᓄᓇᒃᑯᑦ ᑐᑦᑐᓂᑦ ᖃᐅᔨᓴᕐᓂᐅᓚᐅᖅᑐᒥᑦ ᐅᖃᐅᓯᐅᓂᖅᐳᖅ ᐊᒻᒪᓗ 
ᐊᑐᕋᒃᓴᐅᒧᑦ ᓄᖑᕋᐃᓗᐊᖅᑕᐃᓕᑎᑦᑎᓂᕐᒧᑦ ᐅᖃᐅᓯᐅᓛᕆᓪᓗᑎᒃ.  

5.0  ᓇᐃᓈᖅᓯᒪᔪᑦ ᐊᑐᓕᖁᔭᐅᔪᑦ ᐊᐅᓚᑦᑎᔾᔪᑕᐅᔪᓐᓇᖅᑐᑦ  
 

ᐊᒥᓱᑲᓪᓚᐃᑦ ᐊᐅᓚᑦᑎᔾᔪᑕᐅᔪᓐᓇᖅᑐᑦ ᐅᖃᐅᓯᐅᓚᐅᖅᐳᑦ ᐆᒪᔪᕐᓂᐊᖅᑎᒃᑯᑦ ᑲᑎᒪᔨᖏᓐᓄᑦ ᐊᒻᒪᓗ 
ᑭᒃᑯᑐᐃᓐᓇᕐᓄᑦ ᑭᒃᑯᑐᐃᓐᓇᕐᓂᑦ ᑲᑎᒪᑎᑦᑎᖃᑦᑕᖅᑎᓪᓗᒋᑦ ᐳᓚᕋᖅᑐᑎᒃ. ᐃᓚᖏᑦ ᐊᑐᖅᑕᐅᔪᓐᓇᖅᑐᑦ 
ᐅᖃᐅᓯᐅᓚᐅᖅᑐᑦ ᐅᑯᐊᖑᕗᑦ:  

• ᐃᓱᓕᕝᕕᓕᐅᕐᓂᖅ ᐅᕝᕙᓘᓐᓃᑦ ᓄᖅᑲᖅᑎᑦᑎᓂᖅ ᓂᐅᖅᑯᑎᖃᕋᓱᐊᖅᑐᓂᒃ ᐊᖑᓇᓱᑦᑎᓂᑦ 
• ᓄᖅᑲᖅᑎᑕᐅᓗᑎᒃ ᐊᖑᓇᓱᑦᑕᐅᕙᑦᑐᑦ ᐊᕐᓇᕐᓗᐃᑦ ᓄᕐᕋᖃᖅᑎᓪᓗᒋᑦ ᐊᒻᒪᓗ 

ᓄᕐᕋᖃᕇᖅᓯᒪᑎᓪᓗᒋᑦ; ᓇᔾᔨᔪᓂᑦ; ᐊᕐᓇᕐᓗᐃᑦ ᓄᕐᕋᖃᖅᑐᓂᑦ; ᐊᒻᒪᓗ ᓄᕐᕋᕐᓂᑦ 
• ᓴᖅᑮᓗᑎᒃ ᐊᕐᕌᒎᑉ ᐃᓚᖓᓂ ᐊᖑᓇᓱᓐᓂᐅᕙᑦᑐᒥᑦ 
• ᐋᖅᑮᓗᑎᒃ ᐃᓱᓕᕝᕕᐅᔪᓂᑦ ᐊᒥᓲᓂᕆᒍᓐᓇᖅᑕᖏᓐᓂᑦ ᑐᑦᑐᑕᐅᔪᑦ ᐃᓪᓗᒥᐅᖃᑎᒌᓄᑦ 
• ᓴᖅᑮᓗᑎᒃ ᑐᖁᕋᐃᓂᕐᒥᑦ ᐊᒪᕈᕐᓂᑦ 
• ᐱᓕᒻᒪᒃᓴᐃᓗᑎᒃ ᐊᖑᓇᓱᓐᓂᕐᒧᑦ ᐅᓂᒃᑳᓕᐊᖑᕙᑦᑐᓂᒃ - ᐊᑐᕐᓗᑎᒃ ᐆᒪᔪᕐᓂᐊᖅᑎᓂᒃ 

ᓴᐳᓐᓂᐊᖅᑎᓂᑦ ᑐᑭᓯᒋᐊᖅᑎᑦᑎᔨᐅᓗᑎᒃ ᐊᖑᓇᓱᓐᐅᓂᑉ ᒥᒃᓵᓄᑦ ᓄᓇᓕᓕᒫᓂᑦ, ᐅᕝᕙᓘᓐᓃᑦ 
ᐊᑐᕐᓗᑎᒃ ᐊᖑᓇᓱᑦᑏᑦ ᐅᖃᓕᒫᒐᕋᓛᖏᓐᓂᑦ ᑎᑎᖅᓯᕕᖃᕐᓗᑎᒃ ᐊᖑᕙᑦᑕᖏᓐᓂᑦ ᐊᒻᒪᓗ 
ᑕᑯᒐᑦᑕᖏᓐᓂᑦ ᐋᓐᓂᐊᖃᖅᑐᓂᒃ.  

• ᐱᓕᒻᒪᒃᓴᐃᓗᑎᒃ ᓂᕕᖓᑖᓕᖅᓱᐃᓂᕐᒥᑦ. ᓂᕕᖓᑖᑦ ᐆᒪᔪᕐᓂᐊᖅᑎᒃᑯᓐᓂᑦ ᑐᓂᔭᐅᓗᑎᒃ. 
• ᐋᖅᑮᓗᑎᒃ ᐊᖑᓇᓱᑦᑕᐅᕙᑦᑐᓂᑦ ᐱᓗᐊᖅᑐᒥᑦ ᑐᑦᑐᖃᖅᑐᓂᑦ.  
• ᐆᒪᔪᕐᓂᐊᖅᑎᑯᑦ ᐱᓕᕆᖃᑕᐅᓂᖅᓴᐅᓗᑎᒃ ᓄᓇᒥ ᖃᐅᔨᓴᕐᓂᐅᕙᑦᑐᓂᒃ.  
• ᑎᑭᑎᑦᑎᓗᑎᒃ ᑐᑦᑑᔭᕐᓂᑦ ᐊᒻᒪᓗ/ᐅᕝᕙᓘᓐᓃᑦ ᐅᒥᖕᒪᓂᑦ, ᐅᕝᕙᓘᓐᓃᑦ ᓄᑦᑎᕆᓗᑎᒃ 

ᑐᑦᑐᒃᑲᓐᓂᕐᓂᑦ ᕿᑭᖅᑖᓗᒻᒧᑦ.  

ᐊᑖᓂ ᓇᓗᓇᐃᖅᓯᕗᖅ ᐊᑐᖅᑕᐅᔪᓐᓇᖅᑐᓕᒫᓂᑦ ᐊᐅᓚᑦᑎᔾᔪᑕᐅᔪᓐᓇᖅᑐᓂᑦ ᕿᑭᖅᑖᓗᒻᒥ ᑐᑦᑐᓂᑦ 
ᐅᖃᐅᓯᐅᓯᒪᔪᓂᑦ ᐆᒪᔪᕐᓂᐊᖅᑎᑯᑦ ᑲᑎᒪᔨᖏᓐᓄᑦ ᐊᒻᒪᓗ ᑭᒃᑯᑐᐃᓐᓇᕐᓄᑦ ᑲᑎᒪᑎᑦᑎᖃᑦᑕᖅᑐᑎᒃ 
ᐳᓚᕋᖃᑦᑕᖅᑎᓪᓗᒋᑦ:  

• ᐃᓱᓕᕝᕕᓕᐅᕐᓗᑎᒃ/ᐊᑐᐊᒐᓕᐅᕐᓗᑎᒃ ᓂᐅᖅᑯᑎᖃᖅᐸᑦᑐᓄᑦ ᑐᑦᑐᕕᓂᕐᒥᑦ  (ᐆᒪᔪᕐᓂᐊᖅᑎᒃᑯᑦ  
- ᕿᑭᖅᑕᕐᔪᐊᖅ; ᑕᒪᒃᑮᒃ – ᐃᖃᓗᐃᑦ,ᑭᓐᖓᐃᑦ,ᑲᖏᖅᑐᒑᐱᒃ) 

• ᐃᓱᓕᕝᕕᓕᐅᕐᓗᑎᒃ ᐊᖑᔭᐅᕙᑦᑐᓂᑦ ᐊᕐᓇᕐᓗᓐᓂᑦ ᓄᕐᕋᖃᖅᑎᓪᓗᒋᑦ ᐊᒻᒪᓗ 
ᓄᕐᕋᖃᕇᖅᓯᒪᑎᓪᓗᒋᑦ; ᓇᔾᔨᔪᓂᑦ; ᐊᕐᓇᕐᓗᐃᑦ ᓄᕐᕋᖃᖅᑐᓂᑦ; ᐊᒻᒪᓗ ᓄᕐᕋᕐᓂᑦ  
(ᑭᒃᑯᑐᐃᓐᓈᖅᑎᑦᑎᓂᖅ - ᐃᑉᐱᐊᕐᔪᒃ, ᓴᓂᕋᔭ, ᑭᒻᒥᕈᑦ; ᑕᒪᒃᑮᒃ – ᐃᖃᓗᐃᑦ) 

• ᐋᖅᑮᓗᑎᒃ ᐃᓱᓕᕝᕕᐅᔪᓂᑦ ᐊᒥᓲᓂᕆᒍᓐᓇᖅᑕᖏᓐᓂᑦ ᑐᑦᑐᑕᐅᔪᑦ ᐃᓪᓗᒥᐅᖃᑎᒌᓄᑦ 

• (ᑭᒃᑯᑐᐃᓐᓈᖅᑎᑦᑎᓂᖅ – ᐃᓪᓗᓕᒃ,ᓴᓂᕋᔭ; ᑕᒪᒃᑮᒃ - ᐃᖃᓗᐃᑦ) 
• ᓴᖅᑮᓗᑎᒃ ᑐᖁᕋᐃᓂᕐᒥᑦ ᐊᒪᕈᕐᓂᑦ (ᑕᒪᒃᑮᒃ – ᐃᖃᓗᐃᑦ; ᑭᓐᖓᐃᑦ; ᐸᓐᓂᖅᑑᖅ) 
• ᐲᖅᑎᑦᑎᓗᑎᒃ ᓂᐅᖅᑯᑎᖃᕋᓱᐊᖅᑎᓂᒃ ᐊᖑᓇᓱᑉᐸᑦᑐᓂᒃ (ᑕᒪᒃᑮᒃ - ᐃᖃᓗᐃᑦ, ᑲᖏᖅᑐᒑᐱᒃ) 
• ᓄᖅᑲᖓᑲᐃᓐᓇᖅᑎᑦᑎᓗᑎᒃ ᑐᑦᑐᐃᑦ ᐊᒥᓱᕈᒃᑲᓐᓂᕋᓱᐊᕐᓂᖏᓐᓂᑦ (ᑕᒪᒃᑮᒃ - ᐃᖃᓗᐃᑦ, 

ᑭᓐᖓᐃᑦ, ᑲᖏᖅᑐᒑᐱᒃ) 
• ᐊᖑᓇᓱᑉᐸᑦᑐᑦ ᐅᓂᒃᑳᓕᐅᕐᓂᖏᑦ/ᖃᐅᔨᕐᓂᖏᑦ (ᐆᒪᔪᕐᓂᐊᖅᑎᒃᑯᑦ – ᐃᑉᐱᐊᕐᔪᒃ; ᑕᒪᒃᑮᒃ - 

ᐃᖃᓗᐃᑦ, ᐸᓐᓂᖅᑑᖅ) 
• ᑰᑕᓕᐅᕐᓂᖅ ᐅᕝᕙᓘᓐᓃᑦ ᓂᕕᖓᑖᓕᐅᕐᓂᖅ ᐱᓕᕆᐊᑎᖃᕐᓗᑎᓪᓗ ᓄᓇᕗᑦ ᒐᕙᒪᒃᑯᓐᓂᑦ 

ᐊᑐᓕᖅᑎᑦᑎᓗᑎᒃ. (ᐆᒪᔪᕐᓂᐊᖅᑎᒃᑯᑦ – ᐃᑉᐱᐊᕐᔪᒃ; ᑕᒪᒃᑮᒃ - ᐃᖃᓗᐃᑦ, ᑭᓐᖓᐃᑦ, 
ᑲᖏᖅᑐᒑᐱᒃ) 

• ᓴᐳᔾᔨᓂᖅ ᓇᓗᓇᐃᖅᑕᐅᓯᒪᔪᓂᒃ ᓄᕐᕋᖃᕐᕕᐅᔪᓂᑦ ᐱᕙᓪᓕᐊᑎᑦᑎᕕᐅᖁᓇᒋᑦ (ᑕᒪᒃᑮᒃ - 
ᑭᓐᖓᐃᑦ). 

 

ᐃᖃᓗᐃᑦ ᐆᒪᔪᕐᓂᐊᖅᑎᒃᑯᑦ ᑲᑎᒪᓐᓇᖓᓂ ᑭᒃᑯᑐᐃᓐᓇᕐᓂᑦ ᑲᑎᒪᖃᑦᑕᖅᑎᑦᑎᓂᕐᒥᑦ ᓇᐃᓈᖅᓯᒪᔪᑦ  
 
ᐆᒪᔪᕐᓂᐊᖅᑎᒃᑯᑦ ᐊᒻᒪᓗ ᑭᒃᑯᑐᐃᓐᓇᐃᑦ ᐅᖃᐅᓯᒃᓴᖏᑦ ᐊᒻᒪᓗ ᐃᓱᒫᓘᑎᖏᑦ ᑐᑦᑐᐃᑦ ᒥᒃᓵᓄᑦ  

• ᐃᒋᑦᑎᑐᐃᓐᓇᖃᑦᑕᕐᓂᖅ– ᐃᓚᖏᑦ ᐊᖑᓇᓱᑦᑏᑦ ᕿᒪᐃᑐᐃᓐᓇᖃᑦᑕᖅᐳᑦ ᑐᑦᑐᕕᓂᕐᒥᑦ 
ᓄᓇᑐᐃᓐᓇᕐᒧᑦ ᓂᕆᔭᒃᓴᐅᒐᓗᐊᓂᑦ. ᖃᓪᓗᓈᑦ ᒪᓕᑦᑎᖃᕐᓗᑎᒃ ᐃᓐᓇᑐᖃᕐᒥᑦ ᐅᕝᕙᓘᓐᓃᑦ 
ᖃᐅᔾᔨᑎᖃᑦᑎᐊᖅᑐᒥᑦ ᐊᖑᓇᓱᑦᑎᒥᑦ ᖃᐅᔨᑎᑕᐅᔪᓐᓇᖅᐳᑦ ᑭᓱᑯᑦᑎᖏᑦ ᑐᑦᑐᕕᓂᐅᑉ 
ᓂᕆᔭᒃᓴᐅᒻᒪᖔᑕ.  

• ᐊᒪᕈᐃᑦ – ᐃᓱᒫᓘᑕᐅᓚᐅᖅᐳᖅ ᓂᕆᖃᑦᑕᕐᓂᖏᓐᓂᑦ ᑐᑦᑐᓂᒃ ᐊᒻᒪᓗ ᖃᓄᖅ ᐊᑦᑐᐃᓂᖓᓂ 
ᐊᒥᓲᓂᖏᓐᓂᑦ ᑐᑦᑐᐃᑦ.  

• ᓂᕕᖓᑖᑦ– ᐅᖃᖅᑐᖃᓚᐅᖅᐳᖅ ᓂᐅᖅᑯᑎᖃᕋᓱᐊᖅᑐᓄᑦ ᐊᒻᒪᓗ ᖃᓪᓗᓈᓄᑦ ᐊᖑᓇᓱᑉᐸᑦᑐᓄᑦ 
ᑲᑎᑎᖅᑕᐅᓗᑎᒃ ᐊᑕᐅᓯᕐᒧᑦ ᑲᑐᔾᔨᖃᑎᒌᒧᑦ ᐊᐅᓚᑕᐅᓂᐊᕐᓗᓂ (ᐱᐅᓂᖅᓴᐅᒐᔭᖅᑐᓂ 
ᐆᒪᔪᕐᓂᐊᖅᑎᒃᑯᑦ ᐊᑐᖅᑕᐅᑉᐸᑕ).  

• ᐅᔭᕋᓐᓂᐊᕐᓃᑦ - ᖃᓄᐃᓕᐅᕐᓂᐅᕙᑦᑐᑦ ᐅᔭᕋᓐᓂᐊᕐᓂᕐᓂᑦ ᐊᒻᒪᓗ ᕿᓂᕐᓂᐅᕙᑦᑐᓂᑦ ᐃᒻᒪᖃ 
ᕿᒫᑎᑦᑎᕙᑉᐳᑦ ᐆᒪᔪᕐᓂᑦ ᓯᕗᓪᓕᕐᒥ, ᑭᓯᐊᓂ ᐃᓕᓲᖑᕗᑦ ᓂᐱᖏᓐᓄᑦ 
ᐃᓕᓐᖓᓚᐅᓐᖏᑕᖏᓐᓄᑦ. ᑭᓯᐊᓂ ᐱᒻᒪᕆᐅᕗᖅ ᑕᒪᒃᑯᐊ ᐊᑦᑐᐃᓗᐊᖁᓇᒋᑦ ᓱᕋᖅᑎᕆᖁᓇᒋᑦ 
ᐊᕙᑎᑦᑎᓐᓂᑦ.  

• ᑐᖁᕋᖅᑐᑦ - ᐊᒥᓱᕈᓗᐊᕋᐃᒻᒪᑕ ᖃᓄᐃᑦᑐᑐᐃᓐᓇᐃᑦ ᐆᒪᔪᐃᑦ ᓱᒃᑲᓗᐊᖅᑐᒥ ᑐᖁᕋᕐᓂᐅᓴᒻᒪᑕ.  
o ᑐᖁᕋᖅᑐᓂᑦ ᑕᑯᖃᑦᑕᖅᓯᒪᕗᑦ ᖁᑦᑎᓐᓂᖅᓴᓂᑦ ᓄᓇᓂᑦ 
o ᑐᖁᕋᖃᑦᑕᕈᓐᓇᕆᕗᑦ ᐋᓐᓂᐊᖅᑖᖅᑐᑎᒃ ᐊᒻᒪᓗ/ᐅᕝᕙᓘᓐᓃᑦ ᐊᓯᖏᓐᓂᑦ ᑎᒥᖓᓄᑦ 

ᐱᔾᔪᑎᐅᔪᓂᑦ.  
o ᓯᓚᐅᑉ ᐊᓯᔾᔨᖅᐸᓪᓕᐊᓂᖓᓄᑦ/ᐆᓇᖅᓯᕙᓪᓕᐊᓂᖓᓄᑦ - ᓯᑰᑉ ᖃᓄᐃᓐᓂᖓᓄᑦ 

ᑐᖁᕋᕈᑕᐅᓗᐊᖅᐳᑦ.  

• ᐊᒥᓲᓂᖏᑕ ᐊᓯᔾᔨᖅᑕᕐᓂᖏᑦ - ᑐᑦᑐᐃᑦ ᐊᓯᔾᓕᔨᖅᑕᓲᖑᕗᑦ ᐊᒥᓱᕈᓚᐅᖅᑐᑎᒃ 
ᖃᑦᑏᓐᓇᕈᖅᑐᑎᒃ 50 – 75 ᐊᕐᕌᒍᓂᑦ; ᒫᓐᓇᐅᔪᖅ ᖃᑦᑏᓐᓇᕈᖅᓯᒪᔪᒻᒪᕆᐅᕗᑦ.  

• ᓄᖅᑎᐅᖅᐸᓐᓂᖏᑦ - ᑐᑦᑐᐃᑦ ᓄᖅᑭᐅᖅᐸᑉᐳᑦ ᒪᓕᑦᑐᑎᒃ ᓂᕿᒃᓴᖃᖅᑐᓂᑦ.  
• ᓄᑦᑎᕆᓂᖅ/ᑎᑭᑎᑦᑎᓂᖅ ᑐᑦᑐᓂᑦ – ᒐᕙᒪᒃᑯᑦ ᐃᓱᒪᒃᓴᖅᓯᐅᕈᑎᖃᕆᐊᖃᖅᐳᑦ ᓄᑦᑎᕆᓂᕐᒥᑦ 

ᐅᕝᕙᓘᓐᓃᑦ ᑎᑭᑎᑦᑎᓂᕐᒥᑦ ᑐᑦᑐᓂᑦ ᐊᓯᖏᓐᓂᑦ ᓄᓇᕗᒻᒥ ᐊᕕᑦᑐᖅᓯᒪᔪᓂᑦ ᕿᑭᖅᑖᓗᒻᒧᑦ.  
• ᓄᓇᓕᒻᒥᐅᑎᒍᑦ ᐊᐅᓚᑦᑎᓂᖅ – ᐆᒪᔪᕐᓂᐊᖅᑎᒃᑯᑦ ᐃᑲᔪᖅᑕᐅᒋᐊᖃᕐᓂᐊᖅᐳᑦ 

ᐃᑲᔪᖅᓱᖅᑕᐅᓗᑎᓪᓗ ᐃᓚᒋᔭᐅᔪᖁᑎᒥᓐᓄᑦ ᐊᑐᓕᖅᑎᑦᑎᑎᓪᓗᒋᑦ ᒪᓕᒐᕋᓛᓂᑦ 
ᐱᔪᓐᓇᕐᓂᖃᕐᓗᑎᒃ.  
ᐃᖃᓗᐃᑦ ᐊᔾᔨᐅᓐᖏᒻᒪᑦ ᐊᔾᔨᒌᓐᖏᑦᑑᑕᐅᓂᖅᓴᓂᒃ ᐃᓄᖃᖅᑐᓂ ᐊᒻᒪᓗ ᐊᒥᓲᓂᖅᓴᐃᑦ 
ᖃᓪᓗᓈᑦ ᐊᖑᓇᓱᖃᑦᑕᖅᑐᑎᒃ ᐊᓯᖏᑦ ᓄᓇᓖᑦ ᑕᑯᓐᓈᖅᑐᒋᑦ.  

ᓄᖑᕋᐃᑦᑕᐃᓕᔾᔪᑕᐅᔪᓐᓇᖅᑐᑦ 

ᐊᑐᖅᑕᐅᔪᓐᓇᖅᑐᑦ ‘ᓄᖑᕋᐃᑦᑕᐃᓕᔾᔪᑎᓂᑦ” ᐱᓕᒻᒪᒃᓴᐃᓗᑎᒃ ᐆᒪᔪᕐᓂᐊᖅᑎᒃᑯᑎᒍᑦ ᒪᓕᒐᕋᓛᓂᑦ 
ᐊᒻᒪᓗ/ᐅᕝᕙᓘᓐᓃᑦ ᒐᕙᒪᒃᑯᓐᓄᑦ ᐃᑲᔪᖅᑕᐅᓗᑎᒃ ᐅᑯᓄᖓ ᐊᑐᖁᔭᐅᔪᓄᑦ:  

• ᐃᓱᓕᕝᕕᓕᐅᕐᓗᑎᒃ/ᐊᑐᐊᒐᓕᐅᕐᓗᑎᒃ ᓂᐅᖅᑯᑎᖃᖅᐸᑦᑐᓄᑦ ᑐᑦᑐᕕᓂᕐᒥᑦ 
ᐃᓱᓕᕝᕕᓕᐅᕐᓗᑎᒃ ᐊᖑᓇᓱᑦᑕᐅᕙᓐᓂᖏᓐᓄᑦ ᐊᕐᓇᕐᓗᐃᑦ ᓄᕐᕋᖃᖅᑎᓪᓗᒋᑦ ᐊᒻᒪᓗ 
ᓄᕐᕋᖃᕇᖅᓯᒪᑎᓪᓗᒋᑦ; ᓇᔾᔨᔪᓂᑦ; ᐊᕐᓇᕐᓗᐃᑦ ᓄᕐᕋᖃᖅᑐᓂᑦ; ᐊᒻᒪᓗ ᓄᕐᕋᕐᓂᑦ  
 

• ᐃᓱᓕᕝᕕᓕᐅᕐᓗᑎᒃ ᐊᒥᓲᓂᖏᓐᓂᑦ ᑐᑦᑐᐃᑦ ᐊᖑᔭᐅᕙᑦᑐᑦ ᐃᓪᓗᒥᐅᖃᑎᒌᓄᑦ 
• ᓴᖅᑮᓗᑎᒃ ᑐᖁᕋᐃᓂᕐᒥᑦ ᐊᒪᕈᕐᓂᑦ 
• ᓄᖅᑲᖅᑎᑦᑎᓗᑎᒃ ᓂᐅᖅᑯᑎᖃᕋᓱᐊᖅᑐᓂᑦ ᐊᖑᓇᓱᑦᑎᓂᑦ 
• ᓄᖅᑲᖓᑲᐃᓐᓇᖅᑎᑦᑎᓗᑎᒃ ᑐᑦᑐᐃᑦ ᐊᒥᓱᕈᒃᑲᓐᓂᕋᓱᐊᕐᓂᖏᓐᓂᑦ (ᐅᖃᐅᓯᐅᓯᒪᔪᖅ 

ᐆᒪᔪᕐᓂᐊᖅᑎᒃᑯᓐᓄᑦ ᐊᐅᓚᑦᑎᔾᔪᑕᐅᔪᓐᓇᕐᓗᓂ ᐅᖃᐅᓯᐅᓗᓂᓗ ᐆᒪᔪᕐᓂᐊᖅᑎᒃᑯᑦ 
ᑲᑎᒪᓐᓇᖓᓂ; ᓄᓇᓕᒻᒥᐅᓂᑦ ᑲᑎᒪᑎᑦᑎᑎᓪᓗᒋᑦ ᐅᐅᓯᐅᓚᐅᖅᐳᖅ ᐃᓱᒫᓘᑕᐅᓪᓗᓂ 
ᐊᑐᓕᖅᑎᑕᐅᑐᐃᓐᓇᕆᐊᖃᕐᓂᖓᓂ ᓄᓇᓕᖓᓐᓂ ᓄᓇᓕᒻᒥᐅᓄᑦ ᐃᑲᔪᖅᓱᖅᑕᐅᓐᖏᓪᓗᓂ) 

• ᐊᖑᔭᐅᕙᑦᑐᓂᑦ ᐅᖃᐅᓯᖃᖃᑦᑕᕐᓂᖅ - ᐊᑐᕐᓗᑎᒃ ᐆᒪᔪᕐᓂᐊᖅᑎᓂᑦ ᓴᐳᓐᓂᐊᖅᑎᓂᑦ 
ᑐᑭᓯᒋᐊᕐᕕᐅᕙᓪᓗᑎᒃ ᐊᖑᓇᓱᓐᓂᐅᕙᑦᑐᓂᑦ ᓄᓇᓕᖏᓐᓂᑦ 

• ᐅᔭᒥᓕᖅᓱᐃᓗᑎᒃ ᐊᒻᒪᓗ ᐱᓕᕆᖃᑎᖃᕐᓗᑎᒃ ᓄᓇᕗᑦ ᒐᕙᒪᒃᑯᓐᓂᑦ ᐅᔭᒥᓕᖅᓱᐃᓂᕐᒥᑦ. 
 
ᐃᖃᓗᓐᓂ ᐆᒪᔪᕐᓂᐊᖅᑎᒃᑯᑦ ᐅᖃᓚᐅᖅᐳᑦ ᓴᖅᑮᒍᑎᒃ ᓄᖑᕋᐃᓗᐊᖅᑕᐃᓕᔾᔪᑕᐅᔪᓂᒃ 
ᓄᓇᓕᒻᒥᐅᑎᒎᖅᑐᓂᒃ ᐊᑑᑎᖃᕐᓂᖅᓴᐅᒐᔭᕐᒪᑕ, ᑭᓯᐊᓂᓗ ᐅᖃᖅᑐᑎᒃ ᐱᒻᒪᕆᐅᓂᖓᓂ 
ᐊᐅᓚᑦᑎᖃᑎᒌᓐᓂᐅᑉ ᑲᑐᔾᔨᖃᑎᒌᖑᔪᓂᑦ ᐊᒻᒪᓗ ᑭᒃᑯᑐᐃᓐᓇᐃᑦ ᑐᑭᓯᖁᓪᓗᒋᑦ 
ᐊᐅᓚᑦᑎᕙᓪᓕᐊᓂᐅᔪᓂᑦ ᐃᑲᔪᖅᓱᖅᑕᐅᖁᓪᓗᒋᑦ ᐸᕐᓇᐅᑎᖏᒍᑦ. ᓇᓗᓇᐃᖅᓯᔪᖃᓚᐅᖅᐳᖅ 
ᐱᑕᖃᕆᐊᖃᕐᓂᖓᓂ ᐊᑯᓂᐅᓂᐊᖅᑐᒃᑯᑦ ᐊᐅᓚᑦᑎᓂᕐᒧᑦ ᐸᕐᓇᐅᑎᓂᒃ ᐊᒻᒪᓗ ᕿᓚᒻᒥᐅᔪᒃᑯᑦ 
ᐸᕐᓇᐅᑎᓂᒃ.  

ᓯᕗᒧᑦ ᑲᔪᓯᒋᐊᕐᓂᖅ 

ᐃᖃᓗᓐᓂ ᐆᒪᔪᕐᓂᐊᖅᑎᒃᑯᑦ ᐱᓕᕆᐊᖃᕐᓂᐊᕐᓂᕋᖅᓯᒪᕗᑦ ᑭᐅᔾᔪᑎᖃᕐᓗᑎᒃ ᓄᓇᕗᑦ ᒐᕙᒪᒃᑯᑦ 
ᐋᖅᑭᒃᓯᒪᔭᖏᓐᓂᑦ ᓄᖑᕋᐃᓗᐊᖅᑕᐃᓕᑎᑦᑎᓂᕐᒧᑦ ᐸᕐᓇᐅᑎᓂᒃ ᐊᑐᓕᖁᔭᖏᓐᓂᑦ ᐃᖃᓗᓐᓄᑦ. ᑖᓐᓇ 
ᑎᑎᕋᖅᑕᐅᓛᖅᐳᖅ ᐃᖃᓗᓐᓂ ᐆᒪᔪᕐᓂᐊᖅᑎᑯᓐᓂᑦ ᓄᓇᕗᑦ ᒐᕙᒪᒃᑯᓐᓄᑦ.  
 

ᑭᓐᖓᕐᓂ ᐆᒪᔪᕐᓂᐊᖅᑎᒃᑯᑦ ᑲᑎᒪᓐᓇᖓᓂ ᐊᒻᒪᓗ ᑭᒃᑯᑐᐃᓐᓇᕐᓂᑦ ᑲᑎᒪᑎᑦᑎᓂᕐᒥᑦ ᓇᐃᓈᖅᓯᒪᔪᑦ  
 
ᐆᒪᔪᕐᓂᐊᖅᑎᒃᑯᑦ ᐊᒻᒪᓗ ᑭᒃᑯᑐᐃᓐᓇᐃᑦ ᐅᖃᐅᓯᒃᓴᖏᑦ ᐊᒻᒪᓗ ᐃᓱᒫᓘᑎᖏᑦ ᑐᑦᑐᐃᑦ ᒥᒃᓵᓄᑦ  

• ᑐᑦᑐᐃᑦ ᐃᓕᖅᑯᓯᖏᑦ - ᑐᑦᑐᐃᑦ ᐊᒥᓲᓂᖏᑦ ᐊᓯᔾᔨᖅᑕᓲᖑᕗᑦ 50-70 ᐊᕐᕌᒍᓂᑦ. ᑐᑦᑐᐃᑦ 
ᐅᑎᖅᐸᓪᓕᐊᓛᕆᕗᑦ ᐊᒥᓲᓂᖅᓴᐅᓕᕐᓗᑎᒃ ᓂᕆᔭᒃᓴᖏᑦ ᐱᕈᖅᐸᑕ. ᐊᒥᓲᕗᑦ ᐱᔾᔪᑕᐅᔪᑦ 
ᐊᑦᑐᐃᖃᑦᑕᖅᑐᑦ ᑐᑦᑐᓂᒃ, ᐃᓚᓕᐅᑎᓪᓗᒍ ᐋᓐᓂᐊᖅ.  

• ᐅᔭᕋᓐᓂᐊᕐᕕᐅᖃᑦᑕᖅᑐᑦ – ᐱᓕᕆᐊᖑᒋᐊᓕᒃ ᐊᕙᑎᓕᕆᓂᖅ ᐊᒻᒪᓗ ᑐᑦᑐᓂᑦ 
ᐊᑦᑐᐃᓂᕆᕙᑦᑕᖓ ᐅᔭᕋᓐᓂᐊᖅᑎᐅᔪᓄᑦ.  

• ᐆᒪᔪᐃᑦ ᑐᑦᑐᖃᑦᑕᖅᑐᑦ– ᐊᒪᕈᐃᑦ ᐊᒻᒪᓗ ᑲᕐᕖᑦ ᓂᕆᖃᑦᑕᖅᐳᑦ ᑐᑦᑐᓂᑦ. ᐊᖑᓇᓱᑦᑏᑦ 
ᖃᐅᔨᖃᑦᑕᖅᐳᑦ ᐊᒪᕈᕐᓄᑦ ᑐᒥᓂᑦ ᓄᓇᓕᖏᑦᑕ ᖃᓂᒋᔭᖏᓐᓂᑦ. ᐅᖃᐅᔾᔨᒋᐊᖅᑐᑎᒃ 
ᖃᐅᔨᓴᖅᑎᒻᒪᕆᓐᓂᑦ ᐊᒪᕈᕐᓂᑦ ᓄᖑᕋᐃᖁᔨᓪᓗᑎᒃ ᑕᑯᔭᐅᔪᓂᑦ ᖃᐅᔨᓴᖅᑎᓪᓗᒋᑦ.  

• ᓄᑦᑎᖅᑕᐅᓂᖏᑦ/ᐃᓕᐅᖅᑲᖅᑕᐅᓂᖏᑦ– ᐊᒥᓱᕈᖅᑎᑦᑎᒃᑲᓐᓂᖁᔨᓪᓗᑎᒃ ᕿᑭᖅᑕᓂᑦ ᓂᒋᐊᓂ 
ᑭᓐᖓᐃᑦ (ᑐᔾᔮ ᖃᓂᒋᔭᖓᓂ (ᒥᐅᓪ), ᐊᑯᓪᓕᕐᒥ ᐊᒻᒪᓗ ᑐᔾᔮᓂᑦ). ᓄᑦᑎᕆᓂᖅ ᐊᓯᖏᓐᓄᑦ 
ᓄᓇᓄᑦ ᕿᑭᖅᑖᓗᒻᒥ ᐅᖃᐅᓯᐅᓚᐅᕆᕗᑦ ᑭᓯᐊᓂ ᐃᓱᒪᒃᓴᖅᓯᐅᕈᑕᐅᓪᓗᑎᒃ 
ᓂᕿᒃᓴᖃᓐᖏᓐᓂᖏᑦ ᐊᑐᐃᓐᓇᐅᕕᐅᒐᔭᓐᖏᓐᓂᖏᑦ. ᓇᔾᔪᓯᐊᖃᑦᑕᖅᓯᒪᕗᑦ ᕿᑭᖅᑕᓂ ᑭᓯᐊᓂ 
ᑐᑦᑐᑕᖃᖅᓯᒪᓐᖏᓚᖅ ᐊᕐᕌᒎᓕᖅᑐᓂᑦ ᐊᒥᓲᓐᖏᑦᑐᓂᑦ.  

• ᑲᑐᔾᔨᓂᖅ ᑐᑭᓯᒋᐊᕈᑎᓂᒃ ᑐᑦᑐᐃᑦ ᓇᓃᓐᓂᖏᓐᓄᑦ  – ᐃᓚᖏᑦ ᐅᐅᓯᖃᕈᒪᖃᑦᑕᓗᐊᓐᖏᓚᑦ 
ᓇᓃᓐᓂᖏᓐᓂᑦ ᑐᑦᑐᐃᑦ. ᑐᑦᑐᑦ ᒥᒃᓵᓄᑦ ᑐᑭᓯᒋᐊᕈᑎᓂᒃ ᐅᖃᐅᓯᖃᖅᐸᑕ ᑭᒃᑯᑐᐃᓐᓇᐃᕐᓄᑦ 
ᐊᖑᓇᓱᑦᑏᑦ ᐊᒥᓱᕈᕋᔭᕐᒪᑕ ᑕᐃᒃᑯᓇᓂ ᓄᓇᓂᑦ.  

• ᓂᕿᒃᓴᖃᑦᑎᐊᕐᓂᖅ – ᓄᓇᓕᒻᒥᐅᑦ ᑲᔪᓯᔪᒪᕗᑦ ᑐᑦᑐᕕᓂᖅᑐᖃᑦᑕᕈᒪᓪᓗᑎᒃ ᓂᕿᖃᖃᑦᑕᕐᓗᑎᒃ.  
• ᐱᔾᔪᑕᐅᔪᑦ ᐊᑦᑐᐃᓂᖃᖅᑐᑦ ᑐᑦᑐᐃᑦ ᐊᒥᓲᓂᖏᓐᓂᑦ – ᓯᑰ ᖃᓄᐃᓐᓂᖓ ᐊᒻᒪᓗ ᐊᒪᕈᐃᑦ 

ᓇᓗᓇᐃᖅᑕᐅᓚᐅᖅᐳᑦ ᐱᔾᔪᑎᖃᓗᐊᕐᓂᕋᖅᑕᐅᓪᓗᑎᒃ ᐊᑦᑐᐃᓂᐅᒧᓂᑦ ᑐᑦᑐᐃᑦ ᐊᒥᓲᓂᖏᓐᓂᑦ.  
 

ᓄᖑᕋᐃᑦᑕᐃᓕᔾᔪᑕᐅᔪᓐᓇᖅᑐᑦ  

ᓄᖑᕋᐃᑦᑕᐃᓕᔾᔪᑕᐅᔪᓐᓇᖅᑐᑦ ᐅᖃᐅᓯᐅᓯᒪᔪᑦ ᐃᖃᓗᓐᓂ ᐆᒪᔪᕐᓂᐊᖅᑎᒃᑯᓐᓄᑦ ᐅᖃᐅᓯᐅᓗᐊᓚᐅᕆᕗᑦ 
ᑕᒪᒃᑮᓐᓂᑦ ᐆᒪᔪᕐᓂᐊᖅᑎᒃᑯᓐᓄᑦ ᐊᒻᒪᓗ ᑭᒃᑯᑐᐃᓐᓇᕐᓂᑦ ᑲᑎᒪᑎᑦᑎᑎᓪᓗᒋᑦ ᑭᓐᖓᕐᓂ. 
ᐃᓱᒪᒃᓴᖅᓯᐅᕈᑕᐃᓐᓇᐅᓚᐅᖅᐳᑦ ᖃᓄᐃᒍᑕᐅᔪᓐᓇᖅᑐᑦ ᑭᓐᖓᕐᓂ ᐆᒪᔪᕐᓂᐊᖅᑎᒃᑯᓐᓄᑦ ᐃᓚᓕᐅᑎᓪᓗᒋᑦ 
ᐅᑯᐊ ᖃᓄᐃᒋᐊᕈᑕᐅᔪᑦ:  

• ᓴᐳᔾᔨᓂᖅ ᓇᓗᓇᐃᖅᑕᐅᓯᒪᔪᓂᑦ ᓄᕐᕋᖃᓲᓂᑦ ᐱᕙᓪᓕᐊᑎᑦᑎᕕᐅᖁᓇᒋᑦ 
• ᑰᑕᓕᐅᕐᓂᖅ (ᐃᓱᓕᕝᕕᖃᕐᓗᒋᑦ ᐊᖑᔭᐅᔪᓐᓇᖅᑐᑦ)/ᓄᖅᑲᖓᑎᑦᑎᑲᐃᓐᓇᕐᓂᖅ - 

ᓇᓗᓇᐃᖅᑕᐅᓪᓗᑎᒃ ᐊᑐᖅᑕᐅᔪᓐᓇᖅᑐᑎᒃ ᓴᖅᑮᓚᐅᖅᑎᓪᓗᒋᑦ 2014-ᒥ ᖃᐅᔨᓴᕈᑎᕕᓂᕐᓂᑦ 
ᖃᐅᔨᒋᐊᕐᓗᑎᒃ ᖃᑦᑎᐅᔪᑦ ᓈᒻᒪᒐᓱᒋᔭᐅᒐᔭᕐᒪᖔᑕ ᑕᒪᐃᒪᒋᐊᖁᔨᓐᓂᕈᑎᒃ 

• ᐅᖃᐅᓯᖃᓚᐅᖅᑐᑦ ᓴᖅᑮᖁᔨᓪᓗᑎᒃ ᐊᒥᓲᓂᖏᑦ ᐃᓱᓕᕝᕕᖃᖁᔭᐅᓪᓗᑎᒃ ᐃᓪᓗᒥᐅᖃᑎᒌᓄᑦ 
ᐊᕐᕌᒍᒧᑦ ᑐᑦᑐᐃᑦ ᐊᒥᓱᕈᒃᑲᓐᓂᕋᓱᐊᕐᓂᖏᓐᓂᑦ.  

ᐆᒪᔪᕐᓂᐊᖅᑎᒃᑯᓐᓄᑦ ᐃᓚᒋᔭᐅᖃᑕᐅᔪᑦ ᐅᖃᖅᓯᒪᕗᑦ ᑐᑭᒧᐊᕈᑎᓕᐅᕈᓐᓇᕐᓂᕋᖅᑐᑎᒃ ᐊᖑᓇᓱᑦᑎᖏᓐᓄᑦ 
ᑐᑦᑐᐃᑦ ᖃᑦᑏᓐᓇᐅᑎᓪᓗᒋᑦ ᐊᒻᒪᓗ ᑭᒃᑯᑐᐃᓐᓇᐃᑦ ᐃᑲᔪᖅᓱᓚᐅᖅᐳᑦ ᓄᓇᓕᒻᒥᐅᑎᒍᑦ 
ᐱᕙᓪᓕᐊᑎᑦᑎᔪᒪᓪᓗᑎᒃ ᐋᖅᑮᔾᔪᑕᐅᓂᐊᖅᑐᓂᒃ ᐊᒻᒪᓗ ᐱᓕᕆᖃᑎᒌᓐᓂᕐᒥᑦ.  

ᑲᔪᓯᒋᐊᕐᓂᖅ ᓯᕗᒧᑦ  

ᐆᒪᔪᕐᓂᐊᖅᑎᒃᑯᑦ ᐱᓇᓱᐊᕈᒪᓂᖃᖅᐳᑦ ᐱᓕᒻᒪᒃᓴᐃᓪᓗᑎᒃ ᓄᖑᕋᐃᑦᑕᐃᓕᔾᔪᑕᐅᔪᓐᓇᖅᑐᓂᒃ 
ᐆᒪᔪᕐᓂᐊᑎᖅᑎᒃᑯᑎᒍᑦ ᒪᓕᒐᕋᓛᓂᑦ ᓴᖅᑮᓚᐅᖅᑎᓪᓗᖏᑦ ᕿᑭᖅᑖᓗᓕᒫᒥ ᖃᐅᔨᓴᕐᓂᐅᓂᐊᖅᑐᒥᑦ 
ᖃᖓᑕᓲᒃᑯᑦ ᕕᕝᕗᐊᕆ/ᒫᔅᓯ 2014-ᒥ. ᐆᒪᔪᕐᓂᐊᖅᑎᒃᑯᑦ ᓇᓗᓇᐃᖅᓯᒃᑲᓐᓂᓛᖅᐳᑦ ᑕᖅᑲᒃᑯᓄᖓ 
ᖃᓄᐃᒋᐊᒃᑲᓐᓂᕈᓐᓇᕐᒪᖔᖏᑕ ᐃᓱᒪᒃᓴᖅᓯᐅᖁᓪᓗᒋᑦ.  

 

ᐸᓐᓂᖅᑑᒥᐆᒪᔪᕐᓂᐊᖅᑎᒃᑯᑦ ᑲᑎᒪᓐᓇᖓᓂ ᐊᒻᒪᓗ ᑭᒃᑯᑐᐃᓐᓇᕐᓂᑦ ᑲᑎᒪᑎᑦᑎᓂᕐᒥᑦ ᓇᐃᓈᖅᓯᒪᔪᑦ 

 
ᐆᒪᔪᕐᓂᐊᖅᑎᒃᑯᑦ ᐊᒻᒪᓗ ᑭᒃᑯᑐᐃᓐᓇᐃᑦ ᐅᖃᐅᓯᒃᓴᖏᑦ ᐊᒻᒪᓗ ᐃᓱᒫᓘᑎᖏᑦ ᑐᑦᑐᐃᑦ ᒥᒃᓵᓄᑦ  

• ᑐᑦᑐᐃᑦ ᐊᒥᓲᓂᖏᑕ ᐊᓯᓕᔾᔨᖅᑕᕐᓂᖏᑦ – ᐊᒥᓱᑦ ᐊᕐᕌᒍᐃᑦ ᓈᓕᖅᑐᑦ, ᓄᓇᓕᓐᓂ 
ᑕᐃᒫᒃᓴᐃᓐᓇᐸᓗᒃ ᖃᑦᑏᓐᓇᐅᓚᐅᖅᓯᒪᕗᑦ. ᑕᐃᒃᓱᒪᓂ ᐊᒥᓲᓂᕆᔪᓐᓇᖅᑕᖏᑦ ᐃᓪᓗᒥᐅᖃᑎᒌᓄᑦ 
ᐊᖑᔭᐅᔪᓐᓇᖅᑐᑦ (5 ᐊᑕᐅᓯᕐᒧᑦ ᐃᓪᓗᒥᐅᓄᑦ ᐊᕐᕌᒍᒧᑦ) ᐊᒻᒪᓗ ᐊᓯᖏᑦ ᐊᑐᖅᑕᐅᒋᐊᓖᑦ ᓲᕐᓗ 
ᓄᕐᕋᕐᓂᑦ ᐊᖑᓯᒋᐊᖃᓐᖏᓪᓗᑎᒃ. ᐊᑐᖁᔭᐅᓐᖏᑦᑐᓂᒃ ᒪᓕᓚᐅᖅᐳᑦ ᑐᑦᑐᐃᑦ 
ᐊᒥᓱᕈᒃᑲᓐᓂᕋᓱᐊᕐᓂᖏᓐᓂᑦ. ᐊᓪᓛᑦ ᖃᑦᑏᓐᓇᐅᒐᓗᐊᖅᑎᓪᓗᒋᑦ ᓱᓕ ᑐᑦᑐᓯᖃᑦᑕᓚᐅᖅᐳᑦ.  

• ᑭᒃᑯᓕᒫᑦ ᐊᖏᕈᑎᖃᖅᓯᒪᕗᑦ ᑐᑦᑐᐃᑦ ᖃᑦᑏᓐᓇᕈᖅᓯᒪᒻᒪᑕ.  
• ᐊᒪᖅᑯᐃᑦ  – ᐊᒥᓱᕈᕆᐊᖅᑕᐅᖁᓪᓗᒋᑦ ᐊᖑᔭᐅᔪᓐᓇᖅᑐᑦ ᐊᒪᕈᐃᑦ 

ᐅᓗᕆᐊᓇᖅᑐᒦᑎᑦᑎᓂᖏᓐᓄᑦ ᑐᑦᑐᐃᑦ ᖃᑦᑏᓐᓇᕈᖅᓯᒪᑎᓪᓗᒋᑦ.  
• ᐅᔭᕋᓐᓂᐊᕐᓂᖅ – ᐅᔭᕋᓐᓂᐊᕐᓃᑦ ᕿᒫᑎᑦᑎᔪᓐᓇᖅᐳᑦ ᑐᑦᑐᓂᑦ. ᖁᓛᒎᓖᑦ ᕿᒫᑎᑦᑎᕙᑉᐳᑦ 

ᑐᑦᑐᓂᑦ.   
• ᓄᑦᑎᕆᓂᖅ/ᐊᐅᓪᓛᖅᑎᑦᑎᓂᖅ ᑐᑦᑐᓂᒃ ᓄᑦᑎᕆᓂᖅ/ᐊᐅᓪᓛᖅᑎᑦᑎᓂᖅ ᑐᑦᑐᓂᒃ – 

ᐅᖃᐅᓯᐅᖃᑦᑕᓚᐅᖅᐳᖅ ᐊᑑᑎᖃᕐᓂᐊᕐᒪᖔᖅ ᐊᔾᔨᐸᓗᖓᓂ ᓄᑦᑎᕆᓗᑎᒃ ᕿᑭᖅᑖᓗᒻᒧᑦ 
ᑐᑦᑐᓂᑦ ᑕᐃᒪᐃᓚᐅᕐᒪᑕ ᓴᓪᓕᓂ ᐊᒻᒪᓗ ᓴᓂᑭᓗᐊᕐᒥ.  

• ᑐᑦᑐᐃᑦ ᐊᓯᓕᔾᔨᖅᑕᕈᓐᓇᖅᐳᑦ ᐃᓕᖅᑯᓯᖏᓐᓂᑦ ᖃᑦᑏᓐᓇᕈᖅᐸᓪᓕᐊᑎᓪᓗᒋᑦ ᓲᕐᓗ 
ᐊᓯᐊᒎᓕᕐᓗᑎᒃ ᓄᖅᑭᐅᕐᕕᒋᓲᖏᑕ.  

• ᖃᐅᔨᓴᖃᑦᑕᕐᓃᑦ – ᖃᐅᔨᓴᖅᑏᑦ ᐊᑯᓂᐅᓂᖅᓴᖅ ᖃᐅᔨᓴᖃᑦᑕᕆᐊᖃᖅᐳᑦ 
ᑐᑦᑐᑕᖃᕐᓂᖅᓴᐅᔪᓂᑦ  

• ᖃᓄᑎᒋᐅᕙᕙᑦ ᖃᑦᑏᓐᓇᐅᓗᐊᕆᔭᑦ ᑐᑦᑐᐃᑦ? – ᑭᒃᑯᑐᐃᓐᓈᖅᑎᑦᑎᓐᓇᕐᒥ ᑲᑎᒪᑎᓪᓗᒋᑦ 
ᐊᐱᖅᑯᓯᖅᑕᖃᓚᐅᖅᐳᖅ ᖃᓄᖅ ᓄᓇᕗᑦ ᒐᕙᒪᒃᑯᑦ ᐃᓱᒪᒋᔭᖃᕐᒪᖔᑕ ‘ᖃᑦᑏᓐᓇᐅᓗᐊᖅᑐᓂᒃ’ 
ᑐᑦᑐᓂᒃ, ᐊᒻᒪᓗ ᖃᑦᑎᓂᑦ ᓈᒻᒪᒃᓴᕋᔭᕐᒪᖔᑕ ᐅᕝᕙᓘᓐᓃᑦ ᖃᑦᑏᓄᑦ 
ᐊᒥᓱᕈᖅᑎᑦᑎᒃᑲᓐᓂᕈᒪᒻᒪᖔᑕ ᑐᑦᑐᓂᑦ. ᐊᐅᓚᑦᑎᔩᑦ ᑲᑎᒪᔨᕋᓛᖏᑦ ᐅᖃᓚᐅᖅᐳᑦ ᑕᒪᓐᓇ 
ᐅᖃᐅᓯᐅᒃᑲᓐᓂᓛᕆᐊᖓ ᐅᑭᐊᒃᓵᖓᓂ 2014 ᑐᑦᑐᐃᑦ ᒥᒃᓵᓄᑦ ᑲᑎᒪᑎᑦᑎᓕᖅᐸᑕ 
ᐃᓕᓐᓂᐊᖅᓯᓐᓈᑦ.  

• ᓄᓇᒥ ᖃᐅᔨᓴᖃᑦᑕᕐᓃᑦ – ᐃᓚᖏᑦ ᑲᑎᒪᖃᑕᐅᔪᑦ ᑕᑯᒍᒪᓚᐅᖅᐳᑦ ᑮᓇᐅᔭᓂᒃ 
ᐊᑐᐃᓐᓇᕈᖅᑎᑦᑎᖁᔨᓪᓗᑎᒃ ᐸᓐᓂᖅᑑᒥ ᐊᖑᓇᓱᑦᑎᓄᑦ ᓄᓇᒥ ᖃᐅᔨᓴᖃᑦᑕᖁᓪᓗᒋᑦ 
ᐊᔾᔨᐸᓗᐊᒍᑦ ᐸᕐᓇᑕᐅᓯᒪᔪᒥᑦ ᕿᑭᖅᑕᕐᔪᐊᓂ, ᑲᖏᖅᑐᒑᐱᒻᒥ ᐊᒻᒪᓗ ᐃᑉᐱᐊᕐᔪᒻᒥ.  

• ᐱᓕᕆᖃᑎᒌᓐᓃᑦ ᓄᓇᓕᓐᓂ – ᓇᓗᓇᐃᖅᑕᐅᓚᐅᖅᐳᖅ ᓄᓇᓕᓕᒫᑦ 
ᐱᓕᕆᖃᑎᒌᒋᐊᖃᕐᓂᐊᕐᒪᑕ ᑐᑦᑐᐃᑦ ᒥᒃᓵᓄᑦ. ᓄᓇᓖᑦ ᐊᒻᒪᓗ ᐆᒪᔪᕐᓂᐊᖅᑎᒃᑯᑦ 
ᑐᓴᐅᒪᖃᑎᒌᖃᑦᑕᐃᓐᓇᕆᐊᖃᕐᓂᐊᖅᐳᑦ ᐊᒻᒪᓗ ᐊᑐᑦᑎᐊᖃᑦᑕᕐᓗᑎᒃ ᓇᒻᒥᓂᖅ ᐋᖅᑮᖁᓪᓗᒋᑦ 
ᐊᑐᐊᒐᖏᓐᓂᑦ ᒪᓕᑦᑐᓂᒃ ᑐᑭᓯᖃᑎᒌᒃᓯᒪᓂᖏᓐᓄᑦ. ᐊᒻᒪᓗ ᐆᒪᔪᕐᓂᐊᖅᑎᒃᑯᑦ 
ᑮᓇᐅᔭᖅᑖᕈᓯᐊᒃᑲᓐᓂᕆᐊᖃᕐᓂᐊᖅᐳᑦ ᐊᑐᐃᓐᓇᐅᑎᑕᐅᔪᓂᑦ ᑕᒪᓐᓇ ᐱᓕᕆᖃᑎᒌᓐᓂᖅ 
ᐊᐅᓚᓂᖃᑦᑎᐊᖁᓪᓗᒍ.  
ᐃᓐᓇᑐᖃᐃᑦ ᐊᑐᐊᒐᖏᑦ  – ᓄᓇᓕᒻᒥᐅᑦ ᐱᓕᕆᐊᖃᕈᒪᑦᑎᐊᖅᐳᑦ ᓯᕗᓕᖅᑎᐅᓗᑎᒃ ᑐᑦᑐᓂᒃ 
ᐊᐅᓚᑦᑎᓂᕐᒥᑦ ᐊᒻᒪᓗ ᐅᖃᐅᓯᖃᖅᓯᒪᓪᓗᑎᒃ ᐱᒻᓂᒪᕆᐅᓂᖓᓂ ᐃᓚᐅᑎᑦᑎᒋᐊᖓ 
ᐃᓐᓇᑐᖃᐃᑦ ᐊᑐᐊᒐᖏᓐᓂᑦ ᓄᓇᓕᒻᒥᐅᑎᒎᖅᑐᓂᒃ ᐊᐅᓚᑦᑎᓂᕐᒧᑦ ᐸᕐᓇᐅᑎᓂᒃ. ᑭᖑᓂᑦᑎᓐᓂᑦ 
ᐊᖑᓯᖃᑦᑕᓚᐅᖅᐳᑦ ᑭᓯᐊᓂ ᐱᒋᐊᓕᖏᓐᓂᑦ - ᐊᑐᐊᒐᖅᑕᖃᓚᐅᖅᐳᖅ. 
ᖃᑦᑏᓐᓇᕈᖅᓯᒪᓂᖅᓴᐅᑎᓪᓗᒋᑦ ᑕᐃᒪᓐᖓᓂᑦ ᑕᓪᓕᒪᓄᑦ ᐊᕐᕌᒍᓄᑦ ᓄᖅᑲᖓᑎᑕᐅᕙᓚᐅᖅᐳᑦ 
ᐊᖑᓇᓱᒍᓐᓇᖅᑎᑕᐅᓇᑎᒃ ᐊᕐᓇᕐᓗᓐᓂᑦ ᐊᒻᒪᓗ ᓇᔾᔨᔪᓂᑦ. ᐆᒪᔪᕐᓂᐊᖅᑎᒃᑯᑦ 
ᓯᕗᓕᖅᑎᐅᒋᐊᖃᖅᐳᑦ ᐱᕙᓪᓕᐊᑎᑦᑎᓗᑎᒃ ᐋᖅᑮᓗᑎᒃ ᐊᑐᐊᒐᕐᓂᑦ ᐊᒻᒪᓗ ᒪᓕᑦᑕᐅᒋᐊᓕᓐᓂᑦ 
ᐊᖑᓇᓱᓐᓂᕐᒧᑦ.  

ᓄᖑᕋᐃᑦᑕᐃᓕᔾᔪᑕᐅᔪᓐᓇᖅᑐᑦ  

ᓄᖑᕋᐃᑦᑕᐃᓕᔾᔪᑕᐅᔪᓐᓇᖅᑐᑦ ᐅᖃᐅᓯᐅᓚᐅᖅᑐᑦ ᐃᖃᓗᓐᓂ ᐆᒪᔪᕐᓂᐊᖅᑎᒃᑯᓐᓄᑦ 
ᓇᓗᓇᐃᖅᑕᐅᓚᐅᖅᐳᑦ ᑕᒪᒃᑮᓐᓂᑦ ᐆᒪᔪᕐᓂᐊᖅᑎᒃᑯᑦ ᑲᑎᒪᓐᓇᖓᓐᓂ ᐊᒻᒪᓗ ᑭᒃᑯᑐᐃᓐᓇᕐᓂᑦ 
ᑲᑎᒪᑎᑦᑎᑎᓪᓗᒋᑦ ᐸᓐᓂᖅᑑᒥ. ᖃᓄᐃᒍᑕᐅᔪᓐᓇᖅᑐᑦ ᐃᓱᒪᒃᓴᖅᓯᐅᕈᑕᐃᓐᓇᐅᓚᐅᖅᐳᑦ ᑭᒃᑯᑐᐃᓐᓇᐃᑦ 
ᑲᑎᒪᑎᓪᓗᒋᑦ ᐸᓐᓂᖅᑑᒥ ᐅᖃᐅᓯᐅᒃᑲᓐᓂᖅᑐᑎᒃ ᐅᑯᐊ ᖃᓄᐃᒋᐊᖁᔭᐅᔪᑦ:  

• ᐊᖑᔭᐅᖃᑦᑕᖅᑐᓂᒃ ᑎᑎᖅᓯᖃᑦᑕᕐᓂᖅ - ᐊᑐᖁᔨᓪᓗᑎᒃ ᐊᖑᓇᓱᑦᑎᓄᑦ ᐅᖃᓕᒫᒐᕋᓛᕐᓂᑦ 
ᑎᑎᖅᓯᕕᓐᓂᑦ ᐊᖑᔭᐅᕙᑦᑐᓄᑦ ᐊᒻᒪᓗ ᖃᐅᔨᔭᐅᕙᑦᑐᓄᑦ ᐋᓐᓂᐊᖃᖅᑐᓂᒃ ᖃᐅᔨᔭᐅᖁᓪᓗᒋᑦ 
ᐊᕐᕌᒍᑕᒫᑦ ᐊᖑᔭᐅᔪᓐᓇᖅᑐᑦ ᓄᓇᓕᓐᓂᑦ (ᐊᔾᔨᐸᓗᖏᓐᓂᑦ ᐅᖃᓕᒫᒐᕋᓛᕐᓂᑦ ᐊᑐᓚᐅᖅᓯᒪᕗᑦ 
1970-ᖏᓐᓂᑦ).  

• ᓄᓇᓖᑦ ᒪᓕᑦᑎᐊᕆᐊᖃᕐᓂᐊᖅᐳᑦ - ᒐᕙᒪᒃᑯᑦ ᐃᓱᓕᕝᕕᓕᐅᖅᓯᖁᔭᐅᓐᖏᑦᑐᑦ.  
 

ᑲᔪᓯᒋᐊᕐᓂᖅ ᓯᕗᒧᑦ  

ᐆᒪᔪᕐᓂᐊᖅᑎᒃᑯᓪᓕ ᐊᒻᒪᓗ ᐸᓐᓂᖅᑑᕐᒥᐅᑦ ᐱᓇᓱᐊᕐᓂᖃᕈᒪᕗᑦ ᐊᐅᓚᑦᑎᔪᒪᓪᓗᑎᒃ ᓴᐳᔾᔭᐅᖁᓪᓗᒋᑦ 
ᑐᑦᑐᐃᑦ ᓯᕗᓂᒃᓴᖅᑎᓐᓂ ᓯᕗᓕᕆᓂᐊᖅᑕᑎᓐᓄᑦ, ᐅᖃᖅᑐᖃᓚᐅᖅᐳᖅ ᓄᓇᓕᖓ ᐅᑕᖅᑭᖁᔭᐅᓪᓗᓂ 
ᓴᖅᑭᑕᐅᓇᓱᐊᕐᓂᖏᓐᓂᑦ 2014-ᒥ ᖃᐅᔨᓴᐅᑕᐅᔪᕕᓃᑦ ᐱᓕᒻᒪᒃᓴᐃᒋᐊᓚᐅᓐᖏᓐᓂᖏᓐᓂ 
ᓄᖑᕋᐃᓗᐊᖅᑕᐃᓕᔾᔪᑕᐅᓂᐊᖅᑐᓂᒃ. 

 

ᕿᑭᖅᑕᕐᔪᐊᓂ ᐆᒪᔪᕐᓂᐊᖅᑎᒃᑯᑦ ᑲᑎᒪᓐᓇᖓᓂ ᐊᒻᒪᓗ ᑭᒃᑯᑐᐃᓐᓇᕐᓂᑦ ᑲᑎᒪᑎᑦᑎᓂᕐᒥᑦ 
ᓇᐃᓈᖅᓯᒪᔪᑦ 

 
ᐆᒪᔪᕐᓂᐊᖅᑎᒃᑯᑦ ᐊᒻᒪᓗ ᑭᒃᑯᑐᐃᓐᓇᐃᑦ ᐅᖃᐅᓯᒃᓴᖏᑦ ᐊᒻᒪᓗ ᐃᓱᒫᓘᑎᖏᑦ ᑐᑦᑐᐃᑦ ᒥᒃᓵᓄᑦ  

 
• ᐊᑭᓖᖃᑦᑕᕐᓂᖅ ᐊᒻᒪᓗ ᓄᓇᓕᒻᒥᐅᓂᑦ ᐊᓯᖏᓐᓂᑦ ᑕᐅᖅᓱᐃᖃᑦᑕᕐᓂᖅ ᓂᕿᓂᒃ –  

ᐆᒪᔪᕐᓂᐊᖅᑎᒃᑯᑦ ᑲᑎᒪᓐᓇᖓᓂ, ᑲᑎᒪᔩᑦ ᐊᐱᕆᔭᐅᓚᐅᖅᐳᑦ ᒐᕙᒪᒃᑯᑦ ᓴᖅᑮᒐᔭᕐᒪᖔᑕ 
ᓄᓇᓕᒻᒥᐅᖑᔪᓂᑦ ᑕᐅᖅᓱᐃᖃᑦᑕᕐᓂᕐᒥᑦ ᓂᕿᓂᑦ ᖃᑦᑏᓐᓇᐅᓗᐊᕐᓂᖏᓐᓄᑦ ᑐᑦᑐᐃᑦ ᐊᒻᒪᓗ 
ᐊᑐᐃᓐᓇᐅᓐᖏᓗᐊᕐᓂᖏᓐᓄᑦ ᑐᑦᑐᕕᓃᑦ ᕿᑭᖅᑖᓗᒻᒥ. ᓄᖅᑲᖅᑎᑦᑎᒋᐊᖃᕐᓂᖅᐸᑕ 
ᐊᖑᓇᓱᖃᑦᑕᕐᓂᕐᒥᑦ, ᑮᓇᐅᔭᖅᑕᖃᕋᔭᖅᐹ ᐅᕝᕙᓘᓐᓃᑦ ᑐᑦᑐᕕᓂᖃᖅᑎᑦᑎᒐᔭᖅᐹᑦ 
ᐊᑭᓕᐅᑕᐅᔪᓂᑦ? ᓄᓇᓕᓐᓂᑦ ᑕᐅᖅᓱᐃᖃᑦᑕᕐᓂᖅ ᐱᒻᒪᕆᐅᒐᔭᖅᐳᖅ ᕿᑭᖅᑕᕐᒧᐊᕐᒧᑦ, 
ᐱᓗᐊᖅᑐᒥ ᐃᓱᓕᕝᕕᓕᐅᕐᓂᖅᐸᑕ, ᐱᔾᔪᑎᒋᓪᓗᒍ ᐅᖓᓯᓐᓂᖅᓴᒧᑦ ᑐᑦᑐᓕᐊᕆᐊᖃᖅᐸᒻᒪᑕ 
ᐊᓯᖏᑦ ᓄᓇᓖᑦ ᑕᑯᓐᓈᖅᑐᒍᑦ. ᐱᔾᔪᑎᒋᓪᓗᒍ ᑐᑦᑐᐃᑦ ᖃᓂᑦᑐᒦᓚᐅᖅᓯᒪᒍᓐᓃᕐᒪᑕ ᐊᑯᓂᑲᓪᓚᒃ 
ᐆᒪᔪᕐᓂᐊᖅᑎᒃᑯᑦ ᐅᕝᕙᓘᓐᓃᑦ ᕼᐋᒻᒪᓚᒃᑯᑦ ᑎᑭᓴᐃᖃᑦᑕᕆᐊᖃᖅᓯᒪᕗᑦ ᓂᕿᒥᑦ. 
ᐆᒪᔪᕐᓂᐊᖅᑎᒃᑯᑦ ᐊᐱᕆᓯᒪᕗᑦ ᐊᔪᕐᓇᕋᔭᓐᖏᒃᑲᓗᐊᕐᒪᖔᖅ ᑮᓇᐅᔭᖅᑖᕈᓯᐊᕆᐊᖓ, ᐅᖃᖅᑐᑎᒃ 
ᒐᕙᒪᒃᑯᑦ ᐃᓱᓕᕝᕕᓕᐅᕐᓂᖅᐸᑕ ᐊᖑᓇᓱᓐᓂᕐᒧᑦ ᐃᑲᔪᕆᐊᖃᕋᔭᕐᒥᒻᒪᑕ ᓇᐅᒃᑯᑐᐃᓐᓇᖅ 
ᐃᓄᓐᓂᒃ.  

• ᐋᖅᑮᓂᖅ ᐊᖑᓇᓱᑦᑕᐅᔪᓐᓇᖅᑐᓄᑦ ᐃᓱᓕᕝᕕᓂᑦ – ᐆᒪᔪᕐᓂᐊᖅᑎᒃᑯᑦ ᐃᓱᒫᓘᑎᖃᓚᐅᖅᐳᑦ 
ᖃᑦᑏᓐᓇᐅᓂᖏᓐᓂᑦ ᑐᑦᑐᐃᑦ ᐊᒻᒪᓗ ᐊᖏᕈᑎᖃᕐᓂᕋᖅᑐᑎᒃ ᐱᑕᖃᕆᐊᖃᕐᓂᖓᓂ 
ᐃᓱᓕᕝᕕᐅᔪᓂᑦ. ᖃᐅᔨᒪᒻᒪᑕ ᖃᑦᑏᓐᓇᐅᓂᖏᓐᓂᑦ ᕿᑭᖅᑖᓗᒻᒥ ᑐᑦᑐᐃᑦ ᐊᒻᒪᓗ 
ᐃᓱᒪᒃᓴᖅᓯᐅᕈᑎᖃᕐᓂᐊᖅᑐᑎᒃ ᐋᖅᑮᒋᐊᕈᑎᒃᓴᓂᑦ ᐅᕝᕙᓘᓐᓃᑦ ᖃᓄᖅ ᐃᑲᔪᕈᓐᓇᕐᒪᖔᖏᑦ.  

• ᑲᑐᔾᔭᐅᔪᑦ ᐊᖑᓇᓱᕝᕕᐅᕙᑦᑐᑦ – ᐊᒥᓱᑦ ᓄᓇᓖᑦ ᑲᑐᔾᔨᖃᑦᑕᖅᐳᑦ ᐊᖑᓇᓱᕝᕕᐅᔪᓂᑦ (ᑭᒻᒥᕈᑦ 
ᐊᒻᒪᓗ ᐃᖃᓗᐃᑦ ᐃᓚᓕᐅᑎᓪᓗᒋᒃ). ᐊᖑᓇᓱᑦᑕᐅᕙᑦᑐᓄᑦ ᐃᓱᓕᕝᕖᑦ ᐋᖅᑭᑦᑕᐅᑉᐸᑕ, ᖃᓄᖅ 
ᑭᓪᓕᓕᐅᖅᑕᐅᒐᔭᖅᐸᑦ? ᐃᓱᓕᕝᕕᓕᐅᕈᓐᓇᖏᒻᒪᑕ ᐃᓚᐃᓐᓇᖏᓐᓂᑦ ᓄᓇᓕᓐᓂᑦ.    

• ᑭᖑᓂᑦᑎᓐᓂ ᑐᑦᑐᑕᖃᕐᓂᐅᕙᓚᐅᖅᑐᑦ – ᑐᑦᑐᑕᖃᖃᑦᑕᓚᐅᖅᐳᖅ ᕿᑭᖅᑕᐅᔪᓂᑦ ᖃᓂᒋᔮᓂ 
ᕿᑭᖅᑕᕐᔪᐊᑉ ᐊᒻᒪᓗ ᖃᖅᑲᐃᑦ ᖄᖓᓂ ᑕᑯᖃᑦᑕᕐᓇᖅᑐᓂ ᓇᔾᔪᕕᓂᑐᖃᕐᓂᑦ, ᑭᓯᐊᓂ 
ᑕᐃᑲᓃᒍᓐᓃᖅᑐᑎᒃ. ᐆᒪᔪᕐᓂᑦ ᖃᐅᔨᓴᖅᑏᑦ ᓂᕆᐅᑦᑐᒃᓴᐅᓐᖏᓚᑦ ᐊᒥᓱᓂᑦ ᓇᓂᓯᓂᐊᕆᐊᖓ 
ᑐᑦᑐᓂᑦ ᓄᓇᓕᐅᑉ ᖃᓂᒋᔮᓂ. ᐊᒥᓱᑦ ᑐᑦᑐᑕᖃᖃᑦᑕᓚᐅᖅᑐᑦ ᑭᖑᓂᑦᑎᓐᓂ ᑐᑦᑐᖃᐅᕈᓐᓃᖅᐳᑦ. 
ᐃᓱᒪᒋᔭᐅᕗᖅ ᑐᑦᑐᐃᑦ ᐅᑎᓛᕆᐊᖓ.  

• ᑐᑦᑐᐃᑦ ᐃᖏᕐᕋᖃᑦᑕᕐᓂᖏᑦ - ᑲᖐᒋᔭᐅᕗᖅ ᑐᑦᑐᐃᑦ ᓅᔅᓯᒪᓱᒋᔭᐅᓪᓗᑎᒃ ᓂᒋᐊᓂ 
ᐅᐊᓐᓇᖓᓄᑦ. ᑐᑦᑐᐃᑦ ᐱᓱᑦᑎᐅᒻᒪᑕ ᐊᑕᐅᑦᑎᒦᒍᓐᓇᕐᓇᑎᒃ. ᑕᒪᓐᓇ ᐱᔭᕐᓂᓐᖏᒍᑎᒋᕚ 
ᓇᓃᖃᑦᑕᕐᓂᖏᓐᓂᑦ ᖃᐅᔨᒐᓱᐊᖅᑐᓂ.  

• ᖃᖓᑕᓲᑦ ᐸᕝᕕᓴᓐᓂᖏᑦ - ᓂᐱᖅᑯᖅᑐᓂᖏᓐᓄᑦ ᖁᓛᒎᓖᑦ ᐊᒻᒪᓗ ᖃᖓᑕᓱᑦ 
ᐊᑦᑐᐃᓂᖃᖅᐸᑉᐳᑦ ᑐᑦᑐᓂᒃ. ᐃᓱᒪᒋᔭᐅᓲᖑᒻᒪᑦ ᐃᓄᐃᑦ ᓄᖑᕋᐃᓕᕆᐊᖓ ᑐᑦᑐᓂᒃ ᑭᓯᐊᓂ 
ᐊᐅᓚᐅᑎᓖᑦ, ᖁᓛᒎᓖᑦ ᐊᒻᒪᓗ ᖃᖓᑕᓲᑦ ᑕᒪᔾᔭᐅᒻᒥᒻᒪᑕ. ᒪᓕᑦᑐᑎᒃ ᐃᓄᐃᑦ 
ᖃᐅᔨᒪᔭᑐᖃᖏᓐᓂᑦ, ᐃᓄᐃᑦ ᐱᓐᖑᐊᖃᖅᐸᓚᐅᓐᖏᓚᑦ ᐆᒪᔪᕐᓂᑦ. ᑭᒃᑯᑐᐃᓐᓇᐃᑦ 
ᐸᕝᕕᒋᐊᖃᓐᖏᓚᑦ ᐊᒻᒪᓗ ᑐᖁᕋᐃᒋᐊᖃᓐᖏᓚᑦ ᐆᒪᔪᕐᓂᑦ ᐱᓐᖑᐊᕆᑐᐃᓐᓇᕐᓗᒋᑦ. ᐆᒪᒧᐃᑦ 
ᑲᒪᒋᔭᐅᑦᑎᐊᕆᐊᖃᖅᐳᑦ ᐊᒻᒪᓗ ᐸᕝᕕᑕᐊᖃᑦᑕᖏᓪᓗᑎᒃ. ᖃᐅᔨᓴᖅᑎᒻᒪᕇᑦ 
ᐃᓱᒪᒃᓴᖅᓯᐅᕈᑎᖃᕆᐊᖃᖅᐳᑦ ᓄᓇᒃᑯᑦ ᖃᐅᔨᓴᖃᑦᑕᕐᓂᕐᒥᑦ ᖃᖓᑕᓲᒃᑰᓐᖏᖔᖅᑐᖅ.  

• ᓂᕆᖃᑦᑕᖅᑕᖏᑦ – ᑐᑦᑐᐃᑦ ᑎᓛᕆᕗᑦ ᓂᕆᕙᑦᑕᖏᑦ ᐱᕈᖅᐸᑕ. ᐃᓚᖏᑦ ᓄᓇᓖᑦ 
ᐊᐱᕆᓯᒪᕗᑦ ᑐᑦᑐᐃᑦ ᓄᖅᑭᐅᕐᕕᖏᑦ/ᓇᔪᕐᕕᒋᕙᑦᑕᖏᑦ ᖃᐅᔨᓴᖅᑕᐅᖁᔭᐅᓪᓗᑎᒃ. ᑐᑦᑐᐃᑦ 
ᒪᓕᖃᑦᑕᕐᒪᑕ ᓂᕿᒃᓴᖏᓐᓂᑦ ᐊᒻᒪᓗ ᑐᑦᑐᐃᑦ ᓂᕿᒃᓴᖃᓐᖏᑉᐸᑕ, ᐊᓯᐊᓄᑦ ᓄᑦᑎᖅᐸᑦᑐᑎᒃ. 
ᓄᓇᓕᒻᒥᐅᑦ ᐊᐱᕆᓯᒪᕗᑦ ᑐᑦᑐᐃᑦ ᓄᖅᑭᐅᕐᕕᖏᑦ/ᓇᔪᕐᕕᒋᕙᑦᑕᖏᑦ 
ᖃᐅᔨᓴᖃᓯᐅᔾᔭᐅᖁᔭᐅᓪᓗᑎᒃ.  

• ᖃᐅᔨᓴᖃᑦᑕᕐᓂᖅ – ᑭᒃᑯᑐᐃᓐᓇᐃᑦ ᑕᖅᑲᒃᑯᐊ ᐊᔭᐅᖅᓱᐃᒐᓱᐊᖅᐳᑦ ᖃᐅᔨᓴᖃᑦᑕᖁᔨᓪᓗᑎᒃ 
ᓄᓇᓕᖏᑕ ᖃᓂᒋᔮᓂᑦ.  

• ᖃᖓᑕᓲᒃᑯᑦ ᖃᐅᔨᓴᕐᓂᕕᓂᕐᓂᑦ ᐃᓱᒪᒋᔭᐅᔪᑦ, ᐃᑲᔪᖅᓱᕈᑏᑦ ᐊᒻᒪᓗ ᐅᓂᒃᑳᓕᐅᖃᑦᑕᕐᓂᖅ 
–  ᐆᒪᔪᕐᓂᐊᖅᑎᒃᑯᑦ ᐊᖏᕈᑎᖃᓚᐅᖅᐳᑦ ᑲᑎᒪᖃᑎᖃᕈᒪᓪᓗᑎᒃ ᖃᐅᔨᓴᓚᐅᖅᑳᖅᑎᓐᓇᒋᑦ 
ᑐᓴᕐᕕᖃᕈᒪᓪᓗᑎᒃ ᐊᒻᒪᓗ ᑕᖅᑲᒃᑯᐊ ᐅᖃᓚᐅᖅᐳᑦ ᐃᓄᐃᑦ ᐃᓚᐅᑎᑕᐅᓂᖅᓴᐅᖃᑦᑕᕆᐊᖃᕐᒪᑕ 
ᖃᑕᓲᒃᑯᑦ ᖃᐅᔨᓴᖃᑦᑕᕐᓂᐅᔪᓂᑦ ᖃᐅᔨᓴᖅᑐᖃᖅᑎᓪᓗᒍ. ᐆᒪᔪᕐᓂᐊᖅᑎᒃᑯᑦ ᑲᑎᒪᑎᓪᓗᒋᑦ 
ᐊᒻᒪᓗ ᑭᒃᑯᑐᐃᓐᓇᕐᓂᑦ ᑲᑎᒪᑎᑦᑎᑎᓪᓗᒋᑦ, ᑲᑎᒪᖃᑕᐅᔪᑦ ᐊᐱᕆᓚᐅᖅᐳᑦ ᓄᓇᓖᑦ 
ᐳᓛᕆᐊᖅᑕᐅᒃᑲᓐᓂᖁᓪᓗᒋᑦ ᐅᓂᒃᑳᕐᕕᐅᔭᖅᑐᕐᓗᑎᒃ ᖃᐅᔨᓴᕈᑕᕕᓂᕐᓂᑦ. ᐃᓚᖏᑦ ᓄᓇᓕᒻᒥᐅᑦ 
ᐱᐅᓂᖅᓴᐅᒋᐊᖓ ᐅᖃᓚᐅᖅᐳᑦ ᐃᓚᓕᐅᔾᔭᐅᑉᐸᑕ ᑐᑦᑐᐃᑦ ᓇᓃᓐᓂᖏᑦ ᐅᓂᒃᑳᓕᐅᖅᑎᓪᓗᒋᑦ 
ᖃᐅᔨᓴᕈᑎᕕᓂᕐᓂᑦ ᐱᓪᓗᒍ ᐊᖑᓇᓱᑦᑏᑦ ᖃᐅᔨᒪᓐᖏᑐᐃᓐᓇᕆᐊᖃᕐᒪᑕ ᑐᑦᑐᐃᑦ 
ᓇᓃᓐᓂᖏᓐᓂᑦ ᐱᓪᓗᖑ ᐊᖑᓇᓱᑦᑏᑦ ᐅᑎᖃᑦᑕᕐᒪᑕ ᑭᓱᔅᓯᒪᓇᑎᒃ. ᐆᒪᔪᕐᓂᐊᖅᑎᒃᑯᑦ 
ᐅᖃᖅᓯᒪᒋᕗᑦ ᓴᖅᑮᓂᐊᕐᓂᕋᖅᑐᑎᒃ ᑰᑕᓂᒃ ᐊᖑᓇᓱᑦᑎᑎᓐᓄᑦ ᖃᐅᔨᒪᒋᐊᖃᕐᒪᑕ 
ᖃᑦᑎᐅᓂᖏᓐᓂᑦ ᐊᒻᒪᓗ ᓇᓃᓐᓂᖏᓐᓂ ᑭᓯᐊᓂ ᐅᓂᒃᑳᓕᐊᖑᓚᐅᖅᓯᒪᔪᖅ (2012 ᓂᒋᐊᓂ 
ᕿᑭᖅᑖᓘᑉ ᖃᐅᔨᓴᕈᑎᕕᓂᖅ) ᓴᖅᑮᓚᐅᓐᖏᓚᖅ ᑕᐃᒪᐃᑦᑐᓂᒃ.  

• ᑐᑦᑐᓂᑦ ᐊᐅᓚᑦᑎᓂᖅ ᐊᒻᒪᓗ ᓄᖅᑲᖓᑎᑦᑎᖃᑦᑕᕐᓂᖅ  -  ᑭᖑᓂᑦᑎᓐᓂ ᐃᓄᐃᑦ 
ᐊᖑᓇᓱᒍᓐᓇᖅᐸᓚᐅᖅᐳᑦ ᓇᓂᑐᐃᓐᓇᖅ ᑰᑕᖃᕐᓇᑎᒃ ᓄᓇᓄᓪᓘᓐᓃᑦ ᐃᓱᓕᕝᕕᖃᕋᑎᒃ. 

34 
 



 

ᑕᐃᒃᓱᒪᓂ ᐃᓄᐃᑦ ᐊᖑᓇᓱᑦᑏᑦ ᐊᒃᓱᕈᕈᑎᖃᖃᑦᑕᓚᐅᖅᐳᑦ ᐱᓱᕋᒋᐊᖃᖅᐸᑦᑐᑎᒃ. 
ᐅᓪᓗᒥᐅᓕᖅᑐᖅ ᐊᖑᓇᓱᑦᑏᑦ ᐊᒃᓱᕈᕈᑎᖃᓕᖅᐳᑦ ᑰᑕᓂᑦ. ᐊᖑᓇᓱᑦᑏᑦ ᓯᓚᕐᔪᐊᓕᒫᒥ 
ᐃᓱᓕᕝᕕᖃᖅᑎᑕᐅᓕᖅᐳᑦ. ᖃᓄᐃᒋᐊᖅᑐᖃᕆᐊᖃᓕᖅᐳᖅ ᐃᓄᐃᓪᓗ ᐃᓚᐅᑎᑕᐅᒋᐊᖃᓕᖅᑐᑎᒃ, 
ᑭᓯᐊᓂ ᐆᒪᔪᕐᓂᐊᖅᑎᒃᑯᓐᓄᑦ ᐃᓚᒋᔭᐅᖃᑕᐅᔪᑦ ᐋᖅᑮᒍᒪᓚᐅᓐᖏᓚᑦ (ᐊᓯᔾᔨᖅᑕᕋᕐᓂᓐᖏᑦᑐᖅ) 
ᐃᓱᓕᕝᕕᐅᔪᓂᑦ ᐊᖑᓇᓱᑦᑐᖁᑎᖏᓐᓄᑦ. ᐃᓱᒫᓘᑎᑕᖃᓚᐅᖅᐳᖅ ᐆᒪᔪᕐᓂᐊᖅᑎᒃᑯᓐᓄᑦ 
ᐃᓚᒋᔭᐅᖃᑕᐅᔪᓂᑦ ᐅᖃᐅᓯᖃᖅᐸᑕ ᓇᓃᓐᓂᖏᓐᓂᑦ ᑐᑦᑐᐃᑦ ᓄᓇᓐᖑᐊᕐᒥ, ᑕᐃᒃᑯᐊ ᓄᓇᐃᑦ 
ᐃᓱᓕᕝᕕᓕᐅᖅᑕᐅᒐᔭᖅᑐᒋᓪᓗᓂᒋᑦ.  

• ᐊᐅᓚᑦᑎᓂᕐᒧᑦ ᐸᕐᓇᐅᑦ - ᑭᖑᓂᑦᑎᓐᓂ ᒐᕙᒪᒃᑯᑦ ᐋᖅᑭᖃᑦᑕᓚᐅᖅᐳᑦ ᐊᑐᐊᒐᕐᓂᑦ 
ᐃᓚᒋᔭᐅᖃᑕᐅᔪᓄᑦ ᐃᓄᐃᑦ ᐃᓚᐅᑎᑕᐅᒐᑎᒃ ᐱᓕᕆᐊᖑᔪᓂᑦ. ᑭᒃᑯᑐᐃᓐᓇᕐᓂᑦ 
ᑲᑎᒪᑎᑦᑎᓐᓇᕐᒥᑦ, ᓄᓇᓕᒻᒥᐅᑦ ᐅᖃᐅᓯᖃᓚᐅᖅᐳᑦ ᐃᓄᓐᓂᑦ ᐃᓚᐅᑎᑦᑎᖃᑦᑕᖁᔨᓪᓗᑎᒃ 
ᐱᕙᓪᓕᐊᑎᑦᑎᓂᐅᔪᓄᑦ ᐊᐅᒪᑦᑎᓂᕐᒧᑦ ᐸᕐᓇᐅᒻᒧᑦ ᐊᑐᓕᖅᑎᑕᐅᓚᐅᓐᖏᓐᓂᖓᓂ. 
ᐃᓱᒫᓘᑎᖃᓚᐅᕆᕗᑦ ᐊᐅᓚᑦᑎᓂᕐᒧᑦ ᐸᕐᓇᐅᑎᓕᐅᖅᐸᑕ ᐊᒻᒪᓗ ᑰᑕᓕᐅᖅᐸᑕ, 
ᐊᓯᔾᔩᔪᓐᓇᐃᓕᒐᔭᖅᑐᒋᑦᑎᓪᓗᑎᒃ ᐋᖅᑭᑦᑕᐅᒌᖅᐸᑕ (ᐆᑦᑑᑎᒋᓗᒍ ᐊᓯᔾᔩᔪᓐᓇᐃᓕᓗᑎᒃ 
ᐅᕝᕙᓘᓐᓃᑦ ᐊᖏᓪᓕᒋᐊᖅᑎᑦᑎᓗᑎᒃ ᑰᑕᒥᒃ ᐊᓯᔾᔩᒍᒪᓕᕐᓂᕋᓗᐊᖅᐸᑕ).  

• ᐊᕙᑎᐅᑉ ᖃᓄᐃᓐᓂᖓ - ᐊᑦᑐᐃᓂᖃᖃᑦᑕᖅᐳᖅ ᐃᓚᖏᑦ ᐊᑦᑐᐃᓂᖃᖅᐸᑉᐳᑦ ᑐᑦᑐᓂᒃ 
ᐊᐅᓚᑕᐅᓐᖏᑦᑐᓂᒃ ᐃᓄᓐᓄᑦ. ᑕᒪᒃᑯᐊ ᐱᔾᔪᑕᐅᔪᑦ ᐃᓚᓕᐅᔾᔭᐅᒋᐊᖃᖅᐳᑦ ᖃᐅᔨᓴᕐᓂᐅᔪᒧᑦ. 
ᑐᑭᓯᔭᐃᓐᓇᕆᒋᐊᖃᖅᐸᓯᐅᒃ ᐱᔾᔪᑕᐅᔪᓕᒫᑦ ᐊᑦᑐᐃᓂᖃᖅᑐᑦ ᐊᒥᓲᓂᖏᓐᓂᑦ, ᑕᐃᒃᑯᐊᑑᓐᖏᑦᑐᑦ 
ᐊᖑᔭᐅᕙᑦᑐᑦ. ᐆᑦᑑᑎᒋᓗᒍ, ᓯᑯᒥᑦ ᐱᔾᔪᑎᖃᕐᓂᖅᐸᑕ ᑐᑦᑐᐃᑦ ᐅᖓᓯᓐᓂᖅᓴᒨᕐᓂᖅᐸᑕ 
ᓄᓇᓕᖓᓐᓂᑦ.  

• ᑐᑦᑐᐃᑦ ᖃᑦᑏᓐᓇᕈᕐᓂᖏᑦ – ᖃᐅᔨᒪᔭᐅᓯᒪᕗᖅ ᐊᑯᓂᐅᓕᖅᑐᖅ ᑐᑦᑐᐃᑦ 
ᖃᑦᑏᓐᓇᕈᖅᐸᓪᓕᐊᒻᒪᑕ ᐊᒻᒪᓗ ᐊᖏᕈᑎᖃᒪᐅᖅᑐᑎᒃ ᑐᑦᑐᐃᑦ ᓄᖑᓕᕐᓂᖏᓐᓂᑦ. 
ᐆᒪᔪᕐᓂᐊᖅᑎᒃᑯᓐᓄᑦ ᐃᓚᒋᔭᐅᖃᑕᐅᔪᑦ ᐃᓱᒪᓚᐅᓐᖏᓚᑦ ᑐᑦᑐᐃᑦ ᖃᑦᑏᓐᓇᕈᓕᕐᓂᖏᑦ 
ᕿᑭᖅᑖᓗᒻᒥ ᐃᓄᓐᓄᑦ ᑕᐃᒪᐃᑎᑕᐅᓯᒪᓐᖏᒻᒪᑕ. ᑐᑦᑐᐃᑦ ᓅᓲᖑᕗᑦ ᓂᕿᒃᓴᖅᓯᐅᖅᑐᑎᒃ. 
ᐃᓚᖏᑦ ᑕᑯᖃᑦᑕᕐᓂᑰᕗᑦ ᑐᖁᕋᖅᓯᒪᔪᓂᑦ ᐊᒥᓲᓐᖏᑦᑐᓂᑦ ᐊᕐᕌᒍᓂᑦ. ᑕᖅᑲᒃᑯᐊ ᑭᒃᑯᑐᐃᓐᓇᐃᑦ 
ᑕᑯᖃᑦᑕᕈᒪᕗᑦ ᖃᐅᔨᓴᒃᑲᓐᓂᖁᔨᓪᓗᑎᒃ ᓄᓇᓕᖏᓐᓂᑦ.  

 
ᓄᖑᕋᐃᑦᑕᐃᓕᔾᔪᑕᐅᔪᓐᓇᖅᑐᑦ 
 
ᐆᒪᔪᕐᓂᐊᖅᑎᒃᑯᑦ 
ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖓᑦ ᐊᑐᖔᕈᒪᓚᐅᖅᐳᑦ ᐋᖅᑭᑦᑕᐅᓯᒪᔪᓂᑦ ᑐᑭᒧᐊᕈᑎᓂᒃ 
ᐊᐅᓚᑦᑎᔾᔪᑕᐅᓂᐊᖅᑐᓂᒃ ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖓᑎᒍᑦ ᐊᒥᓲᓂᖏᓐᓂᑦ ᖃᐅᔨᓴᓚᐅᖅᑎᓪᓗᒋᑦ. 
ᐅᖃᓚᐅᖅᐳᑦ ᐱᔭᕐᓂᓐᖏᒐᔭᕆᐊᖓ ᖃᓄᖅ ᐊᐅᓚᑦᑎᔾᔪᑎᓂᒃ ᐊᑐᕐᓂᐊᕐᒪᖔᑕ ᖃᐅᔨᒪᓐᖏᑉᐸᑕ 
ᖃᑦᑎᐅᓂᖏᓐᓂᑦ ᑐᑦᑐᐃᑦ. ᐅᐸᓗᖓᐃᖅᓯᒪᒐᔭᓐᖏᒻᒪᑕ ᐱᓕᒻᒪᒃᓴᐃᒋᐊᖓ ᐊᐅᓚᑦᑎᔾᔪᑕᐅᓂᐊᖅᑐᓂᒃ 
ᑖᒃᑯᓂᖓ ᑐᑭᓯᒋᐊᕈᑎᓂᒃ ᐱᓯᒪᑦᑎᖏᑉᐸᑕ.  

ᑲᔪᓯᒋᐊᕐᓂᖅ ᓯᕗᒧᑦ  
 
ᐆᒪᔪᕐᓂᐊᖅᑎᒃᑯᑦ ᑲᑐᔾᔨᖃᑎᒌᖓᑦ ᐅᑕᖅᑭᓂᐊᖅᐳᑦ ᖃᐅᔨᓴᕈᑎᕕᓂᕐᓂᑦ ᖃᖓᑕᓲᒃᑯᑦ 
ᐅᖃᐅᓯᐅᓂᐊᖅᑐᓂᒃ ᖃᓄᐃᒋᐊᕈᑎᓕᐅᓚᐅᓐᖏᓐᓂᖏᓐᓂᑦ ᐊᐅᓚᑦᑎᔾᔪᑕᐅᓂᐊᖅᑐᓂᒃ ᓄᓇᓕᒻᒥᐅᑎᒍᑦ. 
ᐅᐸᓗᖓᐃᖅᓯᒪᕗᑦ ᑲᔪᓯᑎᑦᑎᓂᐊᕆᐊᖓ ᐱᓕᕆᐊᖑᕙᓪᓕᐊᔪᒥᑦ ᑕᒪᑐᒧᖓ ᐸᕐᓇᐅᒻᒧᑦ.  
 

ᑲᖏᖅᑐᒑᐱᒻᒥ ᐆᒪᔪᕐᓂᐊᖅᑎᒃᑯᑦ ᑲᑎᒪᓐᓇᖓᓂ ᐊᒻᒪᓗ ᑭᒃᑯᑐᐃᓐᓇᕐᓂᑦ ᑲᑎᒪᑎᑦᑎᓂᕐᒥᑦ 
ᓇᐃᓈᖅᓯᒪᔪᑦ 

 
ᐆᒪᔪᕐᓂᐊᖅᑎᒃᑯᑦ ᐅᖃᐅᓯᒃᓴᖏᑦ ᐊᒻᒪᓗ ᐃᓱᒫᓘᑎᖏᑦ ᑐᑦᑐᐃᑦ ᒥᒃᓵᓄᑦ  

 
• ᑮᓇᐅᔭᖅᑖᕈᓯᐊᑦ ᓄᓇᓕᓐᓂ ᖃᐅᔨᓴᖃᑦᑕᕐᓂᕐᒧᑦ ᐸᕐᓇᐅᑎᓄᑦ – ᖃᖓᑕᓲᒃᑯᑦ 

ᖃᐅᔨᓴᖃᑦᑕᕐᓃᑦ ᐸᕝᕕᒍᑕᐅᕙᑉᐳᑦ ᐊᒪᓗ ᐃᓕᑉᐸᓐᓇᑕ ᖃᓄᖅ ᐊᐅᓚᑦᑎᒋᐊᖓ ᐆᒪᔪᕐᓂᑦ 
ᐅᕝᕙᓘᓐᓃᑦ ᐃᓚᒋᔭᐅᓪᓗᑕ ᐊᐅᓚᑦᑎᓂᕐᒧᑦ ᐱᓕᕆᕙᓪᓕᐊᔪᓂᑦ, ᐃᓄᐃᑦ ᐃᓚᐅᑎᑕᐅᑎᓐᓇᒋᑦ. 
ᒐᕙᒪᒃᑯᑦ ᑮᓇᐅᔭᓂᒃ ᐊᑐᓐᖏᓂᖅᓴᐅᖃᑦᑕᕆᐊᖃᖅᐳᑦ ᖃᖓᑕᓲᒃᑯᑦ ᖃᐅᔨᓴᖅᑎᑦᑎᖃᑦᑕᕐᓂᕐᒧᑦ 
ᐊᒻᒪᓗ ᑮᓇᐅᔭᓕᐅᕐᓂᖅᓴᐅᓗᑎᒃ ᐊᑐᐃᓐᓇᐅᔪᓂᑦ ᐆᒪᔪᕐᓂᐊᖅᑎᒃᑯᓐᓄᑦ ᓄᓇᓕᓐᓂ 
ᖃᐅᔨᓴᖅᑎᑦᑎᖃᑦᑕᕐᓂᕐᒧᑦ ᐃᓕᒃᑲᓐᓂᖁᓪᓗᒋᑦ ᑐᑦᑐᐃᑦ ᐊᒥᓲᓂᖏᓐᓂᑦ. 
ᑕᒻᒪᖅᓯᒪᓐᖏᓂᖅᓴᐅᓲᖑᕗᑦ ᐃᓚᐅᑎᑦᑎᒋᐊᖓ ᓄᓇᓕᒻᒥᐅᓂᑦ ᖃᐅᔨᓴᖃᑦᑕᕐᓂᐅᔪᓄᑦ.  

 
ᑭᒃᑯᑐᐃᓐᓇᕐᓂᑦ ᐅᖃᐅᓯᐅᓯᒪᔪᑦ ᐊᒻᒪᓗ ᐃᓱᒫᓘᑎᐅᔪᑦ ᑐᑦᑐᐃᑦ ᕿᑭᖅᑖᓗᒻᒥ ᑭᒃᓵᓄᑦ  
 

• ᑐᑦᑐᐃᑦ ᖃᑦᑏᓐᓇᕈᖅᐸᓪᓕᐊᓂᖏᑦ - 1990-ᖏᓐᓂᑦ ᐊᒥᓱᒻᒪᕇᑦ ᑐᑦᑐᐃᑦ ᑐᖁᕋᓚᐅᖅᐳᑦ 
ᐊᒻᒪᓗ ᓄᓇᓕᒻᒥᓂᐅᑦ ᑐᓴᕈᒪᓚᐅᖅᐅᑦ ᖃᐅᔨᓴᕐᓂᖅᑕᖃᓚᐅᕐᒪᖔᖅ ᓱᒻᒪᑦ ᑐᖁᕋᕐᓂᕐᒪᖔᑕ, 
ᐊᒻᒪᓗ ᖃᓄᐃᓕᐅᖅᑐᖃᕐᒪᖔᖅ ᓄᓇᓕᐅᑉ ᖃᓂᒋᔮᓂ (ᐊᕙᑎᐅᑉ ᖃᓄᐃᓐᓂᖏᑦ, ᕿᓂᕐᕕᐅᔪᓂᑦ 
ᐊᒻᒪᓗ ᐱᕙᓪᓕᐊᑎᑦᑎᕕᐅᔪᓂᑦ, ᐊᓯᖏᓐᓂᓪᓗ) ᖃᑦᑏᓐᓇᕈᕈᑕᐅᒐᔭᖅᑐᓄᑦ. ᑭᓲᕙᑦ ᐱᔾᔪᑕᐅᔪᑦ 
ᒫᓐᓇᐅᔪᖅ ᖃᑦᑏᓐᓇᖁᕐᓂᖏᓐᓄᑦ ᑐᑦᑐᐃᑦ? ᑕᐃᒫᒃᓴᐃᓐᓇᐸᓗᒃ ᐊᐱᖅᓱᖃᑦᑕᓚᐅᖅᐳᑦ 
ᖃᓄᐃᓚᐅᕐᒪᖔᑕ 1960-ᖏᓐᓂ ᖃᑦᑏᓐᓇᕈᖅᓯᒪᓚᐅᖅᑎᓪᓗᒋᑦ 1940-ᖏᓐᓂ/50-ᖏᓐᓂ/60-
ᖏᓐᓂ ᖃᑦᑏᓐᓇᒻᒪᕆᐅᓚᐅᖅᐳᑦ ᑐᑦᑐᐃᑦ.  

• ᐃᓄᐃᑦ ᖃᐅᔨᒪᔭᑐᖃᖏᑦ ᐊᒻᒪᓗ ᐃᓄᐃᑦ ᐃᓕᖅᑯᓯᖓᑦ  – ᐱᓕᕆᐊᖃᒃᑲᓐᓂᕆᐊᖃᖅᐳᑦ 
ᑲᑎᑎᖅᑕᐅᓗᑎᒃ ᐃᓄᐃᑦ ᖃᐅᔨᒪᔭᑐᖃᖏᑦ ᑐᑎᓯᔭᐅᑦᑎᐊᖁᓪᓗᒋᑦ ᑐᑦᑐᐃᑦ ᕿᑭᖅᑖᓗᒥᑦ. 
ᐃᓄᐃᑦ ᖃᐅᔨᒪᔭᑐᖃᖏᑦ ᐱᔭᕆᐊᑭᓐᖏᓚᖅ ᐊᒻᒪᓗ ᖃᐅᔨᓴᖅᑎᒻᒪᕇᑦ ᐃᓚᐃᓐᓇᑯᓗᐊᓂ 

ᖃᐅᔨᓯᒪᕗᑦ. ᑭᒃᑯᑐᐃᓐᓇᐃᑦ ᓴᐳᔾᔨᒋᐊᖃᕐᓂᐊᖅᐳᑦ ᐃᓄᐃᑦ ᐱᔪᒪᔭᖏᓐᓂᑦ ᑐᑭᓯᓐᖏᑉᐸᑕ 
ᐃᓄᐃᑦ ᐃᓕᖅᑯᓯᖓᓂ ᐅᖃᐅᓯᖓᓂᓪᓘᓐᓃᑦ. ᐃᓄᐃᑦ ᖃᐅᔨᒪᔭᑐᖃᖏᑦ ᐊᑐᖅᑕᐅᒋᐊᖃᖅᐳᑦ 
ᐊᐅᓚᑦᑎᓂᐊᖅᑎᓪᓗᒋᑦ ᑐᑦᑐᓂᒃ. ᐃᓄᐃᑦ ᐃᓕᖅᑯᓯᖓᑦ ᐊᑐᓕᖅᑎᑕᐅᒃᑲᓐᓂᕆᐊᖃᖅᐳᖅ ᐊᒻᒪᓗ 
ᓴᓐᖏᓕᖅᐹᓪᓕᖅᑎᑕᐅᓗᓂ.  

• ᐃᒋᑦᑎᑐᐃᓐᓇᖃᑦᑕᕐᓂᖅ - ᓄᓐᖑᖏᓐᓂ 1990 ᐊᒻᒪᓗ ᐱᒋᐊᕐᓂᖏᓐᓂᑦ 2000 ᑐᑦᑐᐃᑦ 
ᐊᒥᓲᓚᐅᖅᐳᑦ ᐊᒥᓱᓪᓗ ᐃᒋᑕᐅᑐᐃᓐᓇᖃᑦᑕᓚᐅᖅᐳᑦ. ᓂᖀᑦ ᐃᒋᑕᐅᖃᑦᑕᖅᑐᑎᒃ ᐅᕝᕙᓘᓐᓃᑦ 
ᕿᒻᓂᓄᑦ ᕿᒥᖅᑯᑎᒋᔭᐅᓪᓗᑎᒃ. ᐊᒥᓱᑦ ᑕᖅᑲᒃᑯᐊ ᐃᓱᒫᓘᑎᖃᕐᓂᕋᖃᑦᑕᓚᐅᖅᐳᑦ ᓂᕿᒥᑦ 
ᐃᒋᑦᑎᑐᐃᓐᓇᖃᑦᑕᖅᑐᓂᒃ, ᐅᖃᖅᑐᑎᒃ ᐱᒻᒪᕆᐅᓂᕋᐃᓪᓗᑎᒃ ᑐᑦᑐᕕᓃᑦ ᕿᓂᖏᑦ 
ᕿᒪᑦᑕᐅᖃᑦᑕᕆᐊᖃᓐᖏᒻᒪᑕ ᓂᕿᖏᓪᓗ ᐃᒋᑕᐅᑐᐃᓐᓇᖃᑦᑕᖏᓪᓗᑎᒃ. ᐋᓐᓂᖅᓯᒪᔪᑦ ᐊᒻᒪᓗ 
ᐊᓐᓇᐃᔭᐅᓯᒪᔪᑦ ᐅᖃᐅᓯᐅᖃᑦᑕᓚᐅᕆᕗᑦ; ᐱᒻᒪᕆᐅᕗᖅ ᐊᖑᓇᓱᑦᑏᑦ ᖃᐅᔨᓴᖃᑦᑕᕐᓗᑎᒃ 
ᐆᒪᔪᐃᑦ ᑐᖁᒐᓗᐊᕐᒪᖔᑕ ᐋᓐᓂᖅᑕᐅᓐᖏᓪᓗᑎᒃ ᐊᓐᓇᐃᔭᐅᓐᖏᓪᓗᑎᓪᓗ.  

• ᑐᑦᑐᐃᑦ ᐊᒥᓲᓂᖏᑦ ᐊᒻᒪᓗ ᓯᐊᕐᒪᖅᑎᕐᓂᖏᑦ – ᑐᑦᑐᑕᖃᐃᓐᓇᖅᓯᒪᕗᖅ ᐱᖓᓐᓇᖓᓂ 
ᕿᑭᖅᑕᐅᑉ, ᖃᑦᑏᓐᓇᕈᖅᓯᒪᒐᓗᐊᖅᑎᓪᓗᒋᑦ ᑐᑦᑐᐃᑦ. ᐊᒥᓱᑦ ᐃᓄᐃᑦ ᐃᓱᒪᕗᑦ ᑐᑦᑐᐃᑦ 
ᐅᑎᓛᕐᒥᒋᐊᖏᑕ; ᐊᒥᓲᓂᖏᑦ ᐊᓯᔾᔨᖅᑕᓲᖑᒻᒪᑕ. ᒫᓐᓇᐅᔪᖅ ᑐᑦᑐᐃᑦ ᐊᒥᒐᖅᑐᒻᓂᒪᕆᐅᕗᑦ 
ᐊᒻᒪᓗ ᓄᖅᑭᐅᕈᓐᓃᖅᑐᑎᒃ. ᐊᒥᓱᕈᖅᓯᒪᓪᑎᓗᒃ ᐅᔭᕋᓐᓂᐊᖅᑏᑦ ᐊᒻᒪᓗ ᑐᑦᑐᐃᑦ 
ᐸᕝᕕᑕᐅᕙᑦᑐᑎᒃ ᕿᒫᕙᑦᑐᑎᓪᓗ; ᐊᒥᓲᓗᐊᓐᖏᑦᑐᓂᒃ ᑐᑦᑐᓯᕙᑉᐳᑦ. ᑭᖑᓂᑦᑎᓐᓂ (1990-
ᖏᓐᓂ) ᑐᑦᑐᐃᑦ ᐊᒥᓲᑎᓪᓗᒋᑦ ᓄᓇᓕᓐᓄᐊᖃᑦᑕᒪᐅᖅᐳᑦ ᐊᓪᓛᑦ.  

• ᖃᖓᑕᓲᒃᑯᑦ ᖃᐅᔨᓴᖃᑦᑕᕐᓂᖅ ᐊᒻᒪᓗ ᐅᓂᒃᑳᓕᐅᖃᑦᑕᕐᓂᖅ – ᐅᖃᖅᑐᖃᓚᐅᖅᐳᖅ 
ᓄᓇᓕᒻᒥᐅᑦ ᑐᓴᖅᑎᑕᐅᖁᔭᐅᓪᓗᑎᒃ ᖃᐅᔨᓴᕈᑎᕕᓂᕐᓂᑦ ᐅᕝᕙᓘᓐᓃᑦ ᐊᓯᖏᓐᓂᑦ 
ᑐᑭᓯᒋᐊᕈᑎᒃᓴᓂᑦ ᑐᑦᑐᐃᑦ ᒥᒃᓵᓄᑦ ᐅᖃᓕᒫᒐᒃᓴᒃᑯᑦ ᐱᕙᓪᓕᐊᔪᒃᑯᑦ 
ᓴᖅᑭᑕᐅᓚᐅᓐᖏᓐᓂᖏᓐᓂᑦ. ᐃᓚᖏᑦ ᑕᖅᑲᒃᑯᐊ ᑕᑯᒍᒪᓚᐅᓐᖏᓚᑦ ᖃᖓᑕᓲᒃᑯᑦ 
ᖃᐅᔨᓴᕐᓂᐅᔪᓂᑦ ᐃᓱᒪᓚᐅᕐᒪᑕ ᐸᕝᕕᒐᔭᕆᐊᖏᑕ ᐊᒻᒪᓗ ᐅᓗᕆᐊᓇᕋᔭᕆᐊᖓ ᑐᑦᑐᓄᑦ. 
ᐊᓯᖏᑦ ᑕᑯᒍᒪᓚᐅᖅᐳᑦ ᑲᔪᓯᖁᔨᓪᓗᑎᒃ ᖃᐅᔨᓴᖃᑦᑕᕐᓂᕐᒥᑦ ᑐᓴᐅᒪᑎᑕᐅᔪᒪᓪᓗᑎᒃ 
ᖃᓄᐃᓐᓂᖏᓐᓂᑦ ᑐᑦᑐᐃᑦ ᕿᑭᖅᑖᓗᒻᒥ. ᐊᒻᒪᓗ ᓱᓕ ᐃᓚᖏᑦ ᐃᓱᒪᓚᐅᖅᐳᑦ ᖃᐅᔨᓴᖃᑦᑕᕐᓂᖅ 
ᐊᑲᐅᓈᕐᓂᖅᓴᐅᒐᔭᕆᐊᖓ ᑐᑦᑐᐃᑦ ᐊᒥᓲᓂᖏᓐᓂ ᐊᒻᒪᓗ ᖃᐅᔨᓴᕐᓃᑦ 
ᐊᑦᑐᐃᓂᖃᓗᐊᓐᖏᓐᓂᖏᓐᓂᑦ. ᖃᐅᔨᓴᖃᑦᑕᕐᓃᑦ ᐃᓚᓕᐅᔾᔨᒋᐊᖃᖅᐳᑦ ᐊᖑᓇᓱᑦᑏᑦ 
ᖃᐅᔾᔨᑎᖏᓐᓂᑦ.  

• ᐸᕝᕕᓴᖃᑦᑕᕐᓂᖅ – ᐃᓄᐃᑦ ᑲᒪᑦᑎᐊᖃᑦᑕᖅᐳᑦ ᐆᒪᔪᖁᑎᖏᓐᓂᑦ, ᐊᒻᒪᓗ 
ᐃᓕᓐᓂᐊᖅᑎᑕᐅᓯᒪᓪᓗᑎᒃ ᑲᒪᒋᔭᖃᑦᑎᐊᕆᐊᖓ, ᐸᕝᕕᖁᔭᐅᒐᑎᒃ ᐊᒻᒪᓗ ᐱᒋᐊᓕᒥᓐᓂᒃ ᑭᓯᐊᓂ 
ᐱᖃᑦᑕᖁᔭᐅᓪᓗᑎᒃ. ᐃᓚᖏᑦ ᑕᖅᑲᒃᑯᐊ ᐃᓱᒪᓚᐅᖅᐳᑦ ᖃᐅᔨᓴᕐᓃᑦ ᑲᑉᐱᐊᓵᕆᕙᒻᒪᑕ ᐆᒪᔪᕐᓂᑦ 
ᐅᐃᒻᒪᑎᑦᑎᕙᑦᑐᑎᓪᓗ. ᐃᓚᖏᑦ ᐅᖃᖅᓯᒪᕗᑦ ᖃᐅᔨᓴᕐᓂᐅᖃᑦᑕᖅᓯᒪᔪᑦ ᐊᑦᑐᐃᖃᑦᑕᖅᓯᒪᒻᒪᑕ 
ᑐᑦᑐᓂᒃ. ᑐᑦᑐᐃᑦ ᖃᓂᒋᔭᖓᓃᑦᑕᐃᓕᓲᖑᕗᑦ ᐅᕝᕙᓘᓐᓃᑦ ᓅᓲᖑᕗᑦ ᐃᓄᒻᒧᑦ ᓂᐱᓕᐊᖑᔪᓂᑦ 
ᑐᓵᒐᐃᒻᒪᑕ ᐅᕝᕙᓘᓐᓃᑦ ᑐᒥᑕᖃᕋᐃᒻᒪᑦ. ᑭᓯᐊᓂᓕ, ᐊᒥᓲᓗᐊᑦᖅᑎᓪᓗᒋᑦ 
ᖃᓄᐃᒃᓴᓐᖏᒍᓐᓇᕆᓪᓗᑎᒃ ᓂᐱᖅᑯᖅᑐᔪᓄᑦ. ᑕᒪᒃᑯᐊ ᐱᔾᔪᑎᒋᓪᓗᒋᑦ ᐃᓚᖏᑦ ᐃᓱᒪᕗᑦ 
ᖃᐅᔨᓴᖃᑦᑕᖁᔨᓐᖏᑦᑎᐊᒻᒪᕆᑦᑐᑎᒃ. ᐃᓚᖏᑦ ᑕᑯᒍᒪᓚᐅᖅᐳᑦ ᖃᐅᔨᓴᖃᑦᑕᖁᔨᓪᓗᑎᒃ 
ᐃᓱᒪᒐᓗᐊᖅᑐᑎᒃ ᖁᓛᒎᓖᑦ ᕿᒫᑎᑦᑎᖃᑦᑕᕆᐊᖏᑕ ᑐᑦᑐᓂᒃ.  

ᐊᖑᓇᓱᑦᑕᐅᕙᑦᑐᓄᑦ ᐃᓱᓕᕝᕖᑦ  – ᐃᓚᖏᑦ ᐃᓱᒪᕗᑦ ᐊᑐᐊᒐᐃᑦ 
ᓴᖅᑭᑕᐅᑐᐃᓐᓇᖃᑦᑕᕆᐊᖏᑕ ᖃᓄᖅ ᐃᓱᒪᒋᔭᖃᕐᒪᖔᑕ ᐊᐱᖅᓱᖅᑕᐅᖅᑳᕋᑎᒃ. ᐃᓱᒪᓚᐅᖅᐳᑦ 
ᑕᐃᒃᑯᐊ ᓄᓇᓕᓐᓂᒥᐅᑦ ᐋᖅᑮᖃᑦᑕᕆᐊᖃᕐᒪᑕ ᑐᑭᒧᐊᕈᑕᐅᓂᐊᖅᑐᓂᒃ ᐊᖑᓇᓱᓐᓂᕐᒧᑦ 
ᐊᑐᐊᒐᕐᓂᑦ ᓴᖅᑭᕐᕕᐅᓐᖏᓪᓗᑎᒃ ᐱᓕᕆᖃᑕᐅᑎᑕᐅᓐᖏᓪᓗᑎᒃ ᐊᒻᒪᓗ 
ᐊᖏᕈᑎᖃᖅᑳᓐᖏᓪᓗᑎᒃ. ᐅᖃᖅᑐᖃᓚᐅᖅᐳᖅ ᐊᔪᕐᓇᖅᑐᒻᒪᕆᐅᓕᕐᒪᑦ ᐅᑎᕆᐊᖓ 
ᑕᐃᒫᖑᓚᐅᕐᒪᒧᑦ ᑕᐃᒃᓱᒪᓂ. ᑭᖑᓂᑦᑎᓐᓂ ᐃᓄᐃᑦ ᐊᒃᓱᕈᖃᑦᑕᓚᐅᖅᐳᑦ 
ᓄᓇᑐᐃᓐᓇᕐᒥᐅᑕᐅᓪᓗᑎᒃ ᐊᒻᒪᓗ ᐊᖑᓇᓱᑉᐸᑦᑐᑎᒃ ᐆᒪᔪᕐᓂᑦ ᐊᑐᕐᓇᑎᒃ ᐊᐅᓚᐅᑎᓕᓐᓂᑦ 
(ᖃᒧᑕᐅᔭᕐᓂᑦ, ᐊᓯᐅᔾᔭᐃᒃᑯᑎᓂᒃ, ᐊᓯᖏᓐᓂᓪᓗ). ᐊᒥᓱᕈᒃᑲᓐᓂᕈᓐᓇᖅᐳᑦ ᑕᐃᒃᓱᒪᓂᓗ 
ᐊᐅᓚᑕᐅᓕᕐᓗᑎᒃ ᑲᒪᒋᔭᐅᑦᑎᐊᖅᐸᑕ. ᑐᓴᕐᓇᖃᑦᑕᓚᐅᖅᐳᖅ ᐃᓄᐃᑦ ᖃᐅᔨᒐᐃᒻᒪᑕ 
ᑐᑦᑐᑕᖃᕆᐊᖓ ᓄᓇᓕᒋᔭᖓᑕ ᖃᓂᒋᔮᓂ ᐊᖑᓇᓱᒋᐊᖅᑕᐅᑎᒋᕙᑦᑐᑎᒃ. ᐃᓛᓐᓂᒃᑯᑦ 
ᑐᓴᖃᑦᑕᓐᖏᓚᒍᑦ ᐃᓚᖏᑦ ᑐᑦᑐᓕᐊᖅᑐᕕᓂᐅᒋᐊᖏᑕ ᑭᓯᐊᓂ ᓂᐅᖅᑯᑎᖃᕋᓱᐊᕐᓂᐊᖅᐸᑕ. 
ᐃᓚᖏᑦ ᑕᑯᒍᒪᓚᐅᓐᖏᓚᑦ ᐊᖑᓇᓱᖃᑦᑕᖅᑐᓂᒃ ᓂᐅᖅᑯᑕᐅᓂᐊᖅᑐᓂᑦ, ᐊᒻᒪᓗ ᐃᓚᖏᑦ 
ᐅᖃᖅᑐᑎᒃ ᐊᖑᓇᓱᖃᑦᑕᓐᖏᖁᔨᓪᓗᑎᒃ ᐊᕐᕌᒍᓂᑦ ᐊᒥᓱᕈᒃᑲᓐᓂᕋᓱᐊᕐᓂᖏᓐᓂᑦ. ᓄᓇᓕᒻᒥᐅᑦ 
ᑕᑯᒍᒪᓐᖏᑉᐸᑕ ᓯᓚᑖᓐᓃᓐᖔᖅᑐᓂᒃ ᐋᖅᑮᔪᓂᑦ ᐃᓱᓕᕝᕕᐅᔪᓂᑦ ᓇᒻᒥᓂᖅ ᐱᓕᕆᒋᐊᖃᖅᐳᑦ. 
ᐃᓚᖓᓂᑦ ᐅᖃᖅᑐᖃᓚᐅᖅᐳᖅ ᐆᑦᑐᖁᔨᓪᓗᓂ ᓄᖅᑲᖓᑲᐃᓐᓇᖅᑎᑦᑎᓂᕐᒥᑦ, ᑕᒪᓐᓇ 
ᐊᐅᓚᓂᖃᑦᑎᐊᓐᖏᑉᐸᑦ ᐊᓯᐊᓂᑦ ᐆᑦᑐᕐᓗᑎᒃ. ᐃᓄᐃᑦ ᓯᕗᓕᖅᑎᐅᒋᐊᖃᖅᐳᑦ 
ᐋᖅᑭᒃᓱᐃᔨᐅᓗᑎᒃ ᐃᓱᓕᕝᕕᐅᓂᐊᖅᑐᓂᒃ ᐊᖑᓇᓱᑦᑕᐅᕙᑦᑐᓄᑦ ᖃᑦᑏᓐᓇᕈᖅᓯᒪᓂᖏᓐᓂᑦ 
ᐊᒻᒪᓗ ᑐᑦᑐᑕᖃᖁᔨᓂᐊᕈᑎᒃ ᓯᕗᓂᑦᑎᓐᓂᑦ.  
ᑐᓴᐅᒪᖃᑎᒌᓐᓂᖅ - ᐊᒃᓱᕈᒃᑲᓐᓂᕆᐊᖃᖅᐳᑦ ᑐᓴᐅᒪᖃᑎᒌᒐᓱᐊᕐᓗᑎᒃ (ᓄᓇᓕᒻᒥᐅᑦ ᐊᒻᒪᓗ 
ᒐᕙᒪᒃᑯᑦ) ᐃᖅᑲᓇᐃᔭᖃᑎᒌᓪᓗᑎᓪᓗ. ᐅᖃᖅᑐᖃᓚᐅᖅᐳᖅ ᐊᖑᓇᓱᑦᑏᑦ 
ᑲᑎᖃᑎᒌᓐᓂᖅᓴᐅᖃᑦᑕᖅᐸᑕ ᑐᓴᐅᒪᖃᑎᒌᓐᓂᖅᓴᐅᒐᔭᖅᐳᑦ ᑲᑐᔾᔨᓂᖅᓴᐅᓗᑎᒃ. 
ᑲᑐᔾᔨᕙᓪᓕᐊᒋᐊᖃᓕᖅᐳᑦ ᐊᒻᒪᓗ ᑎᑎᕋᖅᐸᓪᓕᐊᓗᑎᒃ ᖃᐅᔾᔨᑎᒥᓐᓂᑦ ᑐᑦᑐᐃᑦ ᒥᒃᓵᓄᑦ.  

 
ᓄᖑᕋᐃᑦᑕᐃᓕᔾᔪᑕᐅᔪᓐᓇᖅᑐᑦ 

ᐆᒪᔪᕐᓂᐊᖅᑎᒃᑯᑦ ᑲᖏᖅᑐᒑᐱᒻᒥ, ᒥᑦᑎᒪᑕᓕᒻᒥ, ᕿᑭᖅᑕᕐᔪᐊᓂ ᐊᒻᒪᓗ ᐃᓪᓗᓕᒻᒥ ᑲᑎᖃᑎᒌᓚᐅᖅᐳᑦ 
ᐅᖃᐅᓯᖃᖅᑐᑎᒃ ᓴᖅᑮᒍᒪᓪᓗᑎᒃ ᑐᑦᑐᐃᑦ ᐊᖑᔭᐅᕙᑦᑐᓄᑦ ᐊᐅᓚᑦᑎᔾᔪᑎᓂᒃ ᓄᓇᓕᖏᓐᓂᑦ. ᑖᒃᑯᐊ 
ᐆᒪᔪᕐᓂᐊᖅᑎᒃᑯᑦ ᑲᑎᓚᐅᖅᐳᑦ ᐱᓪᓗᒍ ᑲᑐᔾᔨᓂᖏᓐᓄᑦ ᐊᖑᓇᓱᕝᕕᖏᓐᓂᑦ ᐊᒻᒪᓗ ᐃᓕᑕᖅᓯᓪᓗᑎᒃ 
ᐱᒻᒪᕆᐅᓂᖓᓂ ᐱᓕᕆᖃᑎᒌᑦᑎᐊᕆᐊᖃᕐᓂᖏᑕ ᓄᓇᓕᐅᔪᓂᑦ ᑲᔪᓯᓂᖃᑦᑎᐊᖅᑐᒥᑦ 
ᐊᐅᓚᑦᑎᔾᔪᑎᖃᖁᓪᓗᒋᑦ ᐸᕐᓇᐅᑎᓂᒃ. ᐱᒋᐊᓕᕋᑖᖓᓃᑉᐳᑦ ᒫᓐᓇᐅᔪᖅ ᐅᖃᐅᓯᖃᖃᑦᑕᖅᑐᑎᒃ ᐊᒻᒪᓗ 
ᓱᓕ ᑐᓂᓯᓚᐅᓐᖏᓚᑦ ᓄᓇᓕᒻᒥᐅᓄᑦ ᑐᓴᕈᒪᓪᓗᑎᒃ ᐃᓐᓇᑐᖃᕐᓂᑦ ᐊᒻᒪᓗ ᐊᖑᓇᓱᑦᑎᓂᑦ. 
ᑎᑎᕋᖅᓯᒪᔭᖏᑦ ᐅᑯᓂᖓ ᐃᓚᖃᖅᐳᑦ:  

• ᓄᖅᑲᖅᑎᑦᑎᓗᑎᒃ ᑐᑦᑐᖃᑦᑕᕐᓂᕐᒥᑦ (ᑕᐃᒪᐃᖁᔨᑉᐸᑕ ᐊᖑᓇᓱᑦᑏᑦ) 
• ᐃᓱᓕᕝᕕᓕᐅᖅᑕᐅᓗᑎᒃ ᑐᑦᑐᐅᔪᓐᓇᖅᑐᑦ (ᑰᑕᒃᑯᑦ) 

• ᓄᖅᑲᖅᑎᑕᐅᓗᑎᒃ ᓂᐅᖅᑯᑎᖃᖃᑦᑕᖅᑐᑦ/ᓂᐅᕕᖃᑦᑕᖅᑐᑦ ᑐᑦᑐᕕᓂᕐᒥᑦ - ᐃᓚᖏᑦ ᐃᓄᐃᑦ 
ᓂᐅᖅᑯᑎᖃᖅᐸᑉᐳᑦ ᐆᒪᔪᕐᓂᐊᖅᑎᒃᑯᓐᓄᑦ. ᐆᒪᔪᕐᓂᐊᖅᑎᒃᑯᑦ ᓂᐅᕕᖃᑦᑕᕈᓐᓃᕈᓐᓇᖅᑐᑦ 
ᕿᑭᖅᑖᓗᒻᒥ ᑐᑦᑐᕕᓂᕐᒥᑦ.  

 
ᑲᑎᒪᓐᓇᐅᒌᓚᐅᖅᑎᓪᓗᒍ ᐱᒋᐊᕈᑎᖏᓐᓂᑦ, ᐃᓱᒪᓕᐅᓚᐅᖅᐳᑦ ᐆᒪᔪᕐᓂᐊᖅᑎᒃᑯᑦ ᐊᑐᓂ ᓇᒻᒥᓂᖅ 
ᐋᖅᑮᔪᓐᓇᕐᒪᑕ ᑐᑭᒧᐊᕈᑎᖏᓐᓂᑦ ᐊᒻᒪᓗ ᒪᓕᒐᕋᓛᖏᓐᓂᑦ.  

 
ᑲᔪᓯᒋᐊᕐᓂᖅ ᓯᕗᒧᑦ    

ᐆᒪᔪᕐᓂᐊᖅᑎᒃᑯᑦ ᑲᔪᓯᓂᐊᖅᐳᑦ ᐊᐅᓚᑦᑎᓂᕐᒥᑦ ᐅᖃᐅᓯᖃᖃᑦᑕᕐᓗᑎᒃ ᖃᓂᒋᔭᖓᓂᒥᐅᓂᑦ 
ᐆᒪᔪᕐᓂᐊᖅᑎᒃᑯᖏᓐᓂᑦ ᐊᒻᒪᓗ ᑐᓴᐅᒪᖃᑎᖃᖃᑦᑕᕐᓗᑎᒃ ᓄᓇᓕᓐᓂ ᐃᓐᓇᑐᖃᕐᓂᑦ ᐊᒻᒪᓗ 
ᐊᖑᓇᓱᑦᑎᓂᑦ ᓄᐊᑦᑎᓗᑎᒃ ᖃᓄᖅ ᐃᓱᒪᒋᔭᖃᕐᒪᖔᑕ. ᑲᖏᖅᑐᒑᐱᒻᒥ ᐆᒪᔪᕐᓂᐊᖅᑎᒃᑯᒃ 
ᐊᖏᕈᑕᐅᒌᖅᓯᒪᓐᖏᑦᑐᒥᑦ ᐊᑐᓕᖁᔭᒃᓴᓕᐅᓚᐅᖅᐳᑦ, ᑭᓯᐊᓂ ᐊᓯᖏᑦ ᐆᒪᔪᕐᓂᐊᖅᑎᒃᑯᑦ 
ᐃᓚᓕᐅᔾᔭᐅᓚᐅᖅᑐᑦ ᐅᖃᓪᓚᖃᑎᒌᓂᑦ ᐅᑕᖅᑭᒋᐊᖃᖅᐅᑦ ᖃᖓᑕᓲᒃᑯᑦ ᖃᐅᔨᓴᕈᑕᐅᓚᐅᖅᑐᑦ 
ᓴᖅᑭᑕᐅᑉᐸᑕ ᐱᓕᒻᒪᒃᓴᐃᓚᐅᓐᖏᓐᓂᖏᓐᓂᑦ ᐊᐅᓚᑦᑎᔾᔪᑕᐅᓂᐊᖅᑐᓂᒃ. 

 

ᒥᑦᑎᒪᑕᓕᒻᒥ ᐆᒪᔪᕐᓂᐊᖅᑎᒃᑯᑦ ᑲᑎᒪᓐᓇᖓᓂ ᐊᒻᒪᓗ ᑭᒃᑯᑐᐃᓐᓇᕐᓂᑦ 
ᑲᑎᒪᑎᑦᑎᓂᕐᒥᑦ ᓇᐃᓈᖅᓯᒪᔪᑦ 

 
ᐆᒪᔪᕐᓂᐊᖅᑎᒃᑯᑦ ᐅᖃᐅᓯᕆᓚᐅᖅᑕᖏᑦ ᐊᒻᒪᓗ ᐃᓱᒫᓘᑎᒋᔭᖏᑦ ᑐᑦᑐᐃᑦ ᒥᒃᓵᓄᑦ  

• ᖃᖓᑕᓲᒃᑯᑦ ᖃᐅᔨᓴᖃᑦᑕᕐᓂᖅ – ᐆᒪᔪᕐᓂᐊᖅᑎᒃᑯᑦ ᐅᖃᓚᐅᖅᐳᑦ ᓄᓇᓕᒻᒥᐅᓂᑦ 
ᑭᒡᒐᖅᑐᖅᑎᓂᑦ ᒥᑦᑎᒪᑕᓕᒻᒥ ᐃᓚᐅᑎᑦᑎᒋᐊᖓ ᖃᖓᑕᓲᒃᑯᑦ ᖃᐅᔨᓴᖃᑦᑕᕐᓂᐅᔪᓄᑦ, ᐊᒻᒪᓗ 
ᓇᒻᒥᓂᖅ ᖃᐅᔨᓴᖃᑦᑕᕐᓗᑎᒃ ᑲᑎᒪᑎᑦᑎᖃᑦᑕᕐᓗᑎᓪᓗ. ᐅᖃᓚᐅᖅᐳᑦ ᐱᔭᕐᓂᓐᖏᓛᕆᐊᖓ 
ᖃᐅᔨᓴᕐᓂᖅ ᑐᑦᑐᓂᑦ ᖃᖅᑲᓂᒃ ᖃᐅᔾᔩᑦᑐᕆᑐᐃᓐᓇᕆᐊᓕᖏᓐᓂᑦ ᖃᔨᐅᓴᖅᑕᕕᓂᖏᓐᓂᑦ. 
ᐅᖃᓚᐅᕆᕗᑦ ᐱᓪᓗᒍ ᑐᑦᑐᐃᑦ ᐊᒥᓲᓂᖏᑦ ᐊᓯᔾᔨᖅᑕᖅᐸᒻᒪᑕ ᐱᐅᒐᔭᕆᐊᖓ 
ᖃᐅᔨᓴᒃᑲᓐᓂᖃᑦᑕᖅᐸᑕ (ᐃᒻᒪᖃ ᐱᖓᓱᑦ ᐊᕐᕌᒍᐃᑦ ᓈᒐᐃᑉᐸᑕ).  

• ᐊᕙᑎᒥ ᐱᔾᔪᑕᐅᔪᑦ – ᑭᖑᓂᑦᑎᓐᓂ ᓯᓚᓗᑦᑐᒻᒪᕆᐅᖃᑦᑕᖅᑎᓪᓗᒋᑦ ᐃᓄᐃᑦ ᐃᓱᒪᓚᐅᖅᓯᒪᒻᒪᑕ 
ᑐᑦᑐᐃᑦ ᑐᖁᕋᕐᓂᐊᕐᒪᖔᑕ ᓯᓚᓗ ᓂᓚᕈᖅᐸᑦ ᓄᓇᒥ. ᐃᓚᖏᑦ ᐃᓐᓇᑐᖃᐃᑦ ᑭᖑᓂᑦᑎᓐᓂ 
ᐅᖃᖃᑦᑕᓚᐅᖅᐳᑦ ᓯᓚᓗ ᐃᑲᔫᑎᖃᕐᒪᑦ ᖃᖅᑲᓄᑦ ᐱᕈᖅᑎᑦᑎᓪᓗᑎᒃ ᐊᑖᓃᑦᑐᓂᒃ.  
  
ᑐᑦᑐᐃᑦ ᐃᓕᖅᑯᓯᖏᑦ – ᑐᑦᑐᐃᑦ ᐊᒥᓲᓂᖏᑦ ᐊᓯᔨᖅᑕᖅᐳᑦ (ᐃᓐᓇᑐᖃᐃᑦ ᐅᖃᖅᓯᒪᕗᑦ ᑕᒫᓂ 
50 ᐊᕐᕌᒍᐃᑦ ᐅᖓᑖᓄᓪᓘᓐᓃᑦ ᐅᑎᕋᓱᐊᓱᖑᕗᑦ).  

ᑭᒃᑯᑐᐃᓐᓇᕐᓂᑦ ᐅᖃᐅᓯᐅᓯᒪᔪᑦ ᐊᒻᒪᓗ ᐃᓱᒫᓘᑎᐅᔪᑦ ᑐᑦᑐᐃᑦ ᕿᑭᖅᑖᓗᒻᒥ ᑭᒃᓵᓄᑦ  
• ᐊᖑᔭᐅᖃᑦᑕᖅᑐᑦ ᐃᓱᓕᕝᕕᖏᑦ – ᑭᖑᓂᑦᑎᓐᓂ ᐃᓄᐃᑦ ᐊᖑᓇᓱᒍᓐᓇᖃᑦᑕᓚᐅᖅᐳᑦ 

ᐃᓱᓕᕝᕕᖃᖅᑎᑕᐅᒐᑎᒃ. ᐊᖑᓇᓱᑉᐸᓚᐅᖅᐳᑦ ᐊᖑᓇᓱᒋᐊᖃᓕᕋᐃᒻᒪᑕ ᑭᓯᐊᓂ, ᓈᒻᒪᒃᓯᒐᐃᒻᒪᑕᓗ 
ᐊᑖᑕᖏᓐᓄᑦ ᐊᖑᓇᓱᒃᑲᓐᓂᖁᔭᐅᕙᓚᐅᓐᖏᓚᑦ. ᐃᓚᖏᑦ ᓂᕆᐅᑉᐳᑦ ᐊᖑᓇᓱᓐᓂᕐᒧᑦ ᐃᓱᓕᕝᕖᑦ 
ᐋᖅᑭᒃᓱᖅᑕᐅᕙᒻᒪᑕ ᐃᓚᐅᖃᑕᐅᔪᒪᓪᓗᑎᓪᓗ ᐱᓕᕆᐊᖑᑎᓪᓗᒋᑦ.  

• ᑐᑦᑐᐃᑦ ᐊᓯᕐᒪᕐᓂᖏᑦ ᐊᒻᒪᓗ ᐊᒥ ᓱᓂᖏᑦ – ᐆᒪᔪᓕᒫᑦ ᐊᓯᔾᔨᖅᑕᓲᖑᕗᑦ ᐊᒥᓱᓂᖏᑦ. 
ᑐᑦᑐᐃᑦ ᐊᒥᓱᒃᑲᓐᓂᐅᓕᕐᓗᑎᒃ ᐅᑎᓛᕐᒥᔪᑦ ᐊᓯᐅᒃᑲᓐᓂᓕᕐᒥᓗᑎᒃ. ᐆᒪᔪᐃᑦ ᐅᑎᖅᑕᐃᓐᓇᕐᒪᑕ 
ᖃᖓᓕᒫᒃᑯᑦ. ᐃᒻᒪᖃ ᖁᓖᑦ ᐊᕐᕌᒍᐃᑦ ᓈᓕᖅᑐᑦ ᐊᒥᓲᕙᓚᐅᖅᐳᑦ ᑐᑦᑐᐃᑦ ᐊᓪᓛᑦ ᒥᕝᕕᒻᒥ 
ᕿᒫᑎᑕᐅᒋᐊᖃᖅᐸᓚᐅᖅᐳᑦ ᖃᖓᑕᓲᑦ ᒥᓐᓂᐊᕐᒪᑕ.  

• ᓂᕆᕙᑦᑕᖏᑦ – ᑐᑦᑐᐃᑦ ᖃᑦᑏᓐᓇᕈᓚᐅᖅᐳᑦ ᓂᕆᔭᒃᓴᖏᑦ ᓄᖑᒻᒪᑕ. 
ᓂᕆᔭᒃᓴᖃᓐᖏᓗᐊᓕᓚᐅᕐᒪᑕ ᑐᑦᑐᓄᑦ ᓅᓕᓚᐅᖅᐳᑦ. ᑕᐃᒫᐸᓗᒃ ᐊᑐᓚᐅᕆᕗᑦ 60 ᐊᕐᕌᒍᐃᑦ 
ᓈᓕᖅᑐᑦ ᑐᑦᑐᐃᑦ ᖃᑦᑏᓐᓇᕈᖅᓯᒪᑎᓪᓗᒋᑦ. ᑐᑦᑐᐃᑦ ᐊᓯᖏᓐᓄᑦ ᓅᓲᖑᕗᑦ ᕿᑭᖅᑕᐅᑉ 
ᓂᕿᒃᓴᖏᑦ ᓄᓇᓖᑦ ᖃᓂᒋᔭᖏᓐᓂᑦ ᐱᕈᒃᑲᓂᕐᒥᑉᐸᑕ. ᓄᖅᑭᐅᖅᐸᑉᐳᑦ ᒪᓕᑦᑐᑎᒃ 
ᓂᕿᒃᓴᖏᓐᓂᑦ, ᐊᓪᓛᑦ ᓄᓇᖅᐸᓯᒻᒧᑦ.  

• ᓄᓇᒥ ᖃᐅᔨᓴᖃᑦᑕᕐᓃᑦ – ᑕᑯᑲᐅᑎᒋᓇᓐᖏᓚᖅ ᑐᑦᑐᓂᑦ ᖃᖓᑕᓲᒥᑦ, ᐱᓗᐊᖅᑐᒥ 
ᐊᖅᑯᓇᖅᑎᓪᓗᒍ ᐊᒻᒪᓗ ᖃᐅᔨᓴᕐᓂᖏᑦ ᐊᑯᓐᓂᖏᑕ ᐅᖓᓯᒌᓗᐊᖅᑎᓪᓗᒋᑦ. ᓄᓇᒃᑯᑦ 
ᖃᐅᔨᓴᕐᓂᖅ ᖃᒧᑕᐅᔭᒃᑯᑦ ᑭᖑᕝᕕᐅᑕᐅᔪᓐᓇᑦᑎᐊᖅᐳᖅ ᖃᖓᑕᓲᒃᑯᑦ ᖃᐅᔨᓴᐅᑕᐅᕙᑦᑐᓂᑦ.  

• ᑐᑦᑐᐃᑦ ᖃᓄᐃᓂᓐᓂᖏᑦ – ᑐᑦᑐᐃᑦ ᐊᒥᓱᕈᖅᓯᒪᑎᓪᓗᒋᑦ ᐊᖏᓂᖅᓴᐃᑦ 
ᓂᕿᓂᖅᓴᒻᒪᕆᐅᓲᖑᕗᑦ. ᖃᐅᔨᓕᖅᑐᑎᓪᓗ ᑐᖁᕋᖅᑐᓂᒃ ᐱᔾᔪᑎᖃᖅᑐᓂᒃ ᐋᓐᓂᐊᕐᓂᕐᒥᑦ. 
ᐅᑭᐊᒃᓵᒃᑯᑦ ᓴᓗᑦᑎᑦᑐᒻᒪᕆᐅᓲᖑᕗᑦ ᐊᒻᒪᓗ ᖃᐅᔨᓴᕋᕐᓂᕐᓂᖅᓴᐅᓕᖅᑐᑎᒃ ᐱᓪᓗᒋᑦ 
ᖃᓄᐃᓐᓂᖏᑦ. ᐊᖑᓇᓱᑦᑏᑦ ᐱᓕᕆᖃᑕᐅᓐᓂᖅᐸᑕ ᖃᐅᔨᓴᖃᑦᑕᖅᑐᓂᒃ ᐃᑲᔪᕈᓐᓇᕋᔭᖅᐳᑦ 
ᖃᐅᔨᓴᕐᓗᑎᒃ ᖃᓄᐃᓐᓂᖏᓐᓂᑦ ᑐᑦᑐᐃᑦ. ᐊᖑᓇᓱᑦᑏᑦ ᖃᐅᔨᒪᑦᑎᐊᕈᒪᒻᒪᑕ ᓂᕆᔭᖏᓐᓂᑦ, 
ᐊᒻᒪᓗ ᐊᔭᐅᖅᓱᐃᕙᑦᑐᑎᒃ ᖃᐅᔨᓴᖅᑕᐅᓂᐊᖅᑐᓂᒃ ᐲᖅᓯᖃᑦᑕᖁᓪᓗᒋᑦ ᑐᑦᑐᐃᑦ 
ᖃᓄᐃᓐᓂᖏᓐᓂᑦ ᖃᐅᔨᓴᕐᓂᕐᒧᑦ ᐱᓕᕆᐊᒧᑦ.  

• ᑐᓴᐅᒪᖃᑎᒌᓐᓂᖅ ᐊᒻᒪᓗ ᐅᓂᒃᑳᓕᐅᖃᑦᑕᕐᓂᖅ - ᐊᐱᕆᔪᖃᓚᐅᖅᐳᖅ 
ᑲᑎᒪᑎᑦᑎᔪᖃᒃᑲᓐᓂᓛᕐᒪᖔᖅ ᖃᖓᑕᓲᒃᑯᑦ ᖃᐅᔨᓴᓚᐅᖅᑎᓪᓗᒋᑦ ᐱᕙᓪᓕᐊᑎᑦᑎᓂᐊᕐᓗᑎᒃ 
ᓄᓇᓕᓐᓂ ᐊᐅᓚᑦᑎᔾᔪᑕᐅᔪᓂᑦ, ᐊᐅᓚᑦᑎᔩᑦ ᑲᑎᒪᔨᕋᓛᖏᑦ ᑭᐅᓚᐅᖅᐳᑦ 
ᐊᐅᓚᑦᑎᔪᒫᕐᓂᐊᕐᓂᕋᖅᑐᑎᒃ ᑲᑎᒪᑎᑦᑎᓂᕐᒥᑦ ᐅᕝᕙᓘᓐᓃᑦ ᓄᓇᓕᓐᓂ ᑲᑎᒪᖃᑕᐅᑎᑦᑎᓂᕐᓂᑦ 
ᓴᖅᑭᑕᐅᓚᐅᖅᑎᓪᓗᒋᑦ ᖃᐅᑕᓲᒃᑯᑦ ᖃᐅᔨᓴᕈᑎᕕᓃᑦ. ᐃᓚᖏᑦ ᐅᖃᓚᐅᖅᐳᑦ 
ᐊᔪᕐᓇᕐᓂᕋᐃᓪᓗᑎᒃ ᑐᑭᓕᐅᕆᒋᐊᖓ ᐃᓚᖏᓐᓂᑦ ᖃᐅᔨᓴᖅᑎᒻᒪᕇᑦ ᐅᖃᐅᓯᖏᓐᓂᑦ ᐃᓄᑦᑎᑐᑦ 
ᐊᒻᒪᓗ ᐃᓛᓐᓂᒃᑯᑦ ᖃᓪᓗᓇᐅᔭᕈᓐᓇᖏᑦᑐᑦ ᑐᑭᓯᒍᓐᓇᖃᑦᑕᖏᒻᒪᑕ ᐅᖃᐅᓯᐅᔫᒐᓗᐊᓂᑦ. 
ᑕᑯᒍᒪᓂᕋᓚᐅᖅᐳᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ ᐃᓚᓕᐅᔾᔭᐅᓗᑎᒃ ᐅᓂᒃᑳᓕᐊᓄᑦ ᐊᒻᒪᓗ 
ᖃᐅᔨᓴᖅᑎᒻᒪᕇᑦ ᐅᓂᒃᑳᓕᐊᖏᓐᓂᑦ ᑐᑭᓯᒋᐊᕈᑎᓂᒃ ᑕᑯᒍᒪᓪᓗᑎᒃ. ᐊᑐᖁᔨᓂᕋᓚᐅᖅᐳᑦ 
ᓄᓘᔮᓂ ᐊᑐᖃᑦᑕᕐᒪᑕ ᑲᑐᔾᔭᐅᔪᓂᑦ ᑐᑦᑐᓂᒃ ᖃᐅᔨᓴᕈᑎᕕᓂᕐᓂᑦ ᐊᒻᒪᓗ ᐊᓯᖏᓐᓂᑦ 
ᖃᐅᔨᔭᐅᕙᑦᑐᓂᑦ ᐅᔭᕋᓐᓂᐊᕐᕕᐅᑉ ᖃᓂᒋᔮᓂ.  

ᓄᖑᕋᐃᑦᑕᐃᓕᔾᔪᑕᐅᔪᓐᓇᖅᑐᑦ 

ᐆᒪᔪᕐᓂᐊᖅᑎᒃᑯᑦ ᐅᖃᐅᓯᖃᖅᑳᓚᐅᖅᐳᑦ ᖃᓄᐃᑦᑐᓂᒃ ᐊᐅᓚᑦᑎᔾᔪᓯᕐᓂᑦ ᐱᓕᒻᒪᒃᓴᐃᔪᓐᓇᕐᒪᖔᕐᒥᒃ 
ᓄᓇᓕᒻᒥᐅᑎᒎᖅᑐᓂᒃ, ᐊᒻᒪᓗ ᐃᓚᓕᐅᔾᔭᐅᓪᓗᑎᒃ ᐊᔾᔨᐸᓗᖏᑦ ᐅᖃᐅᓯᐅᖃᑦᑕᓚᐅᖅᑐᑦᓂ 
ᖃᓂᒋᔭᖏᓐᓂᒥᐅᑦ ᐆᒪᔪᕐᓂᐊᖅᑎᒃᑯᑦ (ᑲᖏᖅᑐᒑᐱᒻᒥ). ᐆᒫᔪᕐᓂᐊᖅᑎᒃᑯᑦ ᐅᑕᖅᑭᓚᐅᖅᐳᑦ 
ᐆᒪᔪᕐᓂᐊᖅᑎᒃᑯᑦ-ᑕᖅᑲᒃᑯᐊ ᐅᖃᓪᓚᖃᑎᒌᓚᐅᖅᑎᓪᓗᒋᑦ ᑲᖏᖅᑐᒑᐱᒻᒥ ᐅᖃᓪᓚᖃᑎᖃᓚᐅᓐᖏᑎᓪᓗᒋᑦ 
ᒥᑦᑎᒪᑕᓕᒻᒥᐅᓂᑦ. ᐆᒪᔪᕐᓂᐊᖅᑎᒃᑯᑦ ᖃᐅᔨᓴᕐᓂᐊᖅᐳᑦ ᑐᑭᓯᒋᐊᕈᑎᓂᒃ ᐃᓱᒪᓕᐅᓕᕐᓗᑎᓪᓗ ᓇᐅᒃᑯᑦ 
ᐱᐅᓂᖅᐹᖑᒻᒪᖔᖅ ᓄᓇᓕᒻᒥᐅᓄᑦ ᐃᓱᓕᕝᕕᓕᐅᓚᐅᓐᖏᓪᓗᑎᒃ ᐊᒻᒪᓗ ᑕᖅᑲᒃᑯᓂᖓ 
ᑐᓴᐅᒪᑎᑦᑎᑦᑎᐊᕋᓱᐊᕐᓗᑎᒃ. ᑲᑎᒪᔩᑦ ᐅᖃᐅᓯᖃᕐᕕᖃᓚᐅᓐᖏᓚᑦ ᖃᓄᐃᑦᑐᓂᑦ ᐊᐅᓚᑦᑎᔾᔪᑎᓂᒃ 
ᐃᓱᒪᒃᓴᖅᓯᐅᕈᑎᖃᕐᓂᐊᕐᒪᖔᕐᒥᒃ.  

 
ᑲᔪᓯᒋᐊᕐᓂᖅ ᓯᕗᒧᑦ   

ᐆᒪᔪᕐᓂᐊᖅᑎᒃᑯᑦ ᑲᔪᓯᓂᐊᖅᐳᑦ ᐊᐅᓚᑦᑎᓂᐅᑉ ᒥᒃᓵᓄᑦ ᐅᖃᓪᓚᖃᑎᖃᖃᑦᑕᕐᓗᑎᒃ ᑲᑎᒪᔨᓂᑦ ᐊᒻᒪᓗ 
ᑕᖅᑲᒃᑯᓂᖓ ᖃᐅᔨᓴᓚᐅᓐᖏᓐᓂᖏᓐᓂᑦ ᖃᖓᑕᓲᒃᑯᑦ ᓴᖅᑭᑕᐅᓂᐊᖅᑐᓄᑦ ᖃᐅᔨᓴᕈᑎᕕᓂᕐᓄᑦ. 
ᐆᒪᔪᕐᓂᐊᖅᑎᒃᑯᑦ ᓇᒻᒥᓂᖅ ᖃᐅᔨᓴᕈᒪᕗᑦ ᐊᒻᒪᓗ ᑲᑎᒪᑎᑦᑎᖃᑦᑕᕐᓗᑎᒃ ᑭᒃᑯᑐᐃᓐᓈᖅᑎᑦᑎᓗᑎᒃ.  
 

ᐃᑉᐱᐊᕐᔪᒻᒥ ᐆᒪᔪᕐᓂᐊᖅᑎᒃᑯᑦ ᑲᑎᒪᓐᓇᖓᓂ ᐊᒻᒪᓗ ᑭᒃᑯᑐᐃᓐᓇᕐᓂᑦ 
ᑲᑎᒪᑎᑦᑎᓂᕐᒥᑦ ᓇᐃᓈᖅᓯᒪᔪᑦ 

 
 ᐆᒪᔪᕐᓂᐊᖅᑎᒃᑯᑦ ᐅᖃᐅᓯᕆᓚᐅᖅᑕᖏᑦ ᐊᒻᒪᓗ ᐃᓱᒫᓘᑎᒋᔭᖏᑦ ᑐᑦᑐᐃᑦ ᒥᒃᓵᓄᑦ  

• ᖃᖓᑕᓲᒃᑯᑦᖃᐅᔨᓴᖃᑦᑕᕐᓃᑦ – ᒫᓐᓇᓕᓴᐅᓂᖅᓴᓂᒃ ᐊᑐᕐᓗᑎᒃ ᖃᐅᔨᓴᕆᐊᖃᑎᖅᐳᑦ ᐱᓪᓗᒍ 
ᐊᒥᓲᓂᖏᑦ ᐊᓯᔾᔨᖅᑕᖅᐸᒻᒪᑕ ᐊᕐᕌᒍᑕᒫᑦ. ᖃᑦᑏᓐᓇᐅᒍᓐᓇᖅᑐᑎᒃ ᐊᕐᕌᒍᒥ ᐊᒥᓱᕈᕈᓐᓇᕆᓪᓗᑎᒃ 
ᑭᖑᓪᓕᐊᓂ. ᓄᓇᓕᒻᒥᐅᑦ ᑐᓴᖅᑎᑕᐅᒋᐊᖃᖅᐳᑦ ᐊᐅᓚᑦᑎᓂᕐᒧᑦ ᐃᓱᒪᓕᐅᓚᐅᖅᑳᖅᑎᓐᓇᒋᑦ. 
ᐆᒪᔪᕐᓂᐊᖅᑎᒃᑯᑦ ᐃᑲᔪᖅᓱᓚᐅᖅᐳᑦ ᖃᖓᑕᓲᒃᑯᑦ ᖃᐅᔨᓴᖃᑦᑕᕐᓂᕐᒥᑦ, ᑭᓯᐊᓂ 
ᖃᐅᔨᒪᒋᐊᕈᒪᓚᐅᖅᐳᑦ ᓄᓇᓕᒻᒥᐅᓂᑦ ᕿᓂᖅᑎᐅᖃᑕᐅᖁᔨᓪᓗᑎᒃ. ᐅᖃᓚᐅᕆᕗᑦ ᒐᕙᒪᒃᑯᑦ 
ᓴᖅᑭᔮᕐᓂᖅᓴᐅᒋᐊᖃᕐᒪᑕ ᐊᒻᒪᓗ ᑲᑐᔾᔨᖃᑦᑕᕐᓗᑎᒃ ᑐᑭᓯᒋᐊᕈᑎᓂᒃ (ᑕᒪᒃᑮᓐᓂᑦ 
ᖃᐅᔨᓴᕈᑎᕕᓂᕐᓂᑦ ᐊᒻᒪᓗ ᐸᕐᓇᐅᑎᖏᓐᓂᑦ ᐊᐅᓚᑦᑎᓂᐊᕐᓂᕐᒧᑦ).   

• ᑐᓴᐅᒪᖃᑦᑕᐅᑎᓂᖅ – ᐆᒪᔪᕐᓂᐊᖅᑎᒃᑯᑦ ᓇᓚᐅᑎᒃᑰᖃᑦᑕᓚᐅᖅᐳᑦ 
ᑲᑎᒪᑎᑦᑎᓚᐅᖅᑳᖅᑎᓐᓇᒋᑦ ᑐᓴᕈᒪᓪᓗᑎᒃ ᓄᓇᓕᒻᒥᐅᓂᑦ ᖃᖓᑕᓲᒃᑯᑦ ᖃᐅᔨᓴᖃᑦᑕᕐᓂᐅᑉ 
ᒥᒃᓵᓄᑦ ᐊᒻᒪᓗ ᐊᖑᓇᓱᑦᑕᐅᔪᓐᓇᖅᑐᑦ ᐃᓱᓕᕝᕕᖏᓐᓂᑦ. ᐊᒃᓱᕈᕐᓇᑲᐃᓐᓇᖃᑦᑕᓚᐅᖅᑑᒐᓗᐊᖅ 
ᐅᖃᓪᓚᖃᑎᒌᑦᑎᓪᓗᒋᑦ ᑭᓯᐊᓂ ᓄᓇᓕᒻᒥᐅᑦ ᐃᑲᔪᖅᓱᓚᐅᖅᐳᑦ ᖃᐅᔨᓴᖅᑎᑦᑎᓂᕐᒥᑦ 
ᖃᖓᑕᓲᒃᑯᑦ.  

• ᐅᔭᕋᓐᓂᐊᕐᓃᑦ – ᐅᔭᕋᓐᓂᐊᕐᓂᖅ ᓄᓘᔮᓂᑦ ᐊᑦᑐᓂᖃᑲᒻᒪᒃᓯᒪᕗᖅ ᑐᑦᑐᓂᒃ. ᑐᑦᑐᐃᑦ 
ᖃᓄᐃᓐᓂᖅᓴᐅᓕᖅᐳᑦ ᐅᔭᕋᓐᓂᐊᕐᕕᒃ ᒪᑐᐃᓚᐅᕐᒪᓂᑦ. ᑕᐃᒃᓱᒪᓂ ᐃᓄᐃᑦ ᕿᒧᒃᓯᒃᑯᑦ 
ᑕᐃᑯᓐᖓᖅᐸᓚᐅᖅᓯᒪᕗᑦ ᐊᒥᓱᓂᑦ ᑐᑦᑐᓯᒪᓪᓗᑎᒃ. ᖃᐅᓴᑦᑎᐊᕐᓂᖅᓴᐅᒋᐊᖃᖅᐳᒍᑦ 
ᐊᑦᑐᐃᓂᖏᓐᓂᑦ ᐅᔭᕋᓐᓂᐊᖅᑏᑦ ᑐᑦᑐᓂᒃ. ᐊᑦᑐᖅᑕᐅᓐᖏᓂᖅᓴᐅᓕᖅᐸᑕ ᐃᒻᒪᖃ ᑐᑦᑐᐃᑦ 
ᐅᑎᖅᓴᕋᐃᓐᓂᖅᓴᐅᒐᔭᖅᐳᑦ. 

• ᑐᑦᑐᐃᑦ ᐃᓕᖅᑯᓯᖏᑦ – ᐅᖃᖅᑐᖃᓚᐅᖅᐳᖅ ᑐᑦᑐᐃᑦ ᐊᒥᓲᓚᐅᖅᑐᑎᒃ 
ᖃᑦᑏᓐᓇᕈᕐᓂᐅᓴᑐᐃᓐᓇᕐᒪᑕ. ᓇᓗᓂᕋᓚᐅᖅᐳᑦ ᖃᓄᑎᒋ ᐊᑯᓂ ᑐᑦᑐᐃᑦ ᐅᑎᕋᓱᑉᐸᓚᐅᕐᒪᖔᑕ 
ᑕᐃᒃᓱᒪᓂ.  

• ᑐᖁᕋᖅᑐᑦ – ᑐᑦᑐᐃᑦ ᐊᒥᓲᑎᓪᓗᒋᑦ ᑕᑯᔭᐅᖃᑦᑕᓚᐅᖅᐳᑦ ᑐᖁᕋᖅᓯᒪᔪᑦ.  
• ᑐᑦᑐᐃᑦ ᐊᒥᓲᓂᖏᑦ ᐊᒻᒪᓗ ᓯᐊᕐᒪᖅᑎᖅᐸᓐᓂᖏᑦ – ᑐᑦᑐᐃᑦ ᐃᓕᖅᑯᓯᖏᑦ ᐊᓯᔾᔨᖅᐊᑉᐳᑦ 

ᐊᒥᓲᑎᓪᓗᒋᑦ. ᓄᓇᖅᐸᓯᒻᒨᓕᖅᐸᑦᑐᑎᒃ ᐅᑎᕐᓇᑎᓪᓗ. ᒫᓐᓇᓕ ᖃᑦᑏᓐᓇᒻᒪᕆᐅᓕᖅᐳᑦ 
ᑐᑦᑐᑕᖃᐅᕋᓗᐊᖅᑐᓂ, ᐊᒥᓱᑦ ᐊᖑᓇᓱᑦᑏᑦ ᑐᑦᑐᓯᒍᓐᓇᖅᐸᓐᖏᓚᑦ. ᑐᒥᓯᔪᖃᖅᓯᒪᕗᖅ ᐃᑉᐸᕐᔫᑉ 
ᐅᐊᓐᓇᖓᓂ ᐊᒻᒪᓗ ᐃᓚᖏᓐᓂ ᓂᒋᐊᑕ.  
ᓄᖅᑎᐅᕐᓂᖏᑦ – ᖃᐅᔨᓴᖅᑎᒻᒪᕇᑦ ᑕᑯᒋᐊᕆᐊᖃᖅᐳᑦ ᓇᒧᑦ ᑐᑦᑐᐃᑦ ᓄᖅᑭᐅᕐᒪᖔᑕ. 
ᐃᑉᐱᐊᕐᔪᒻᒦᓐᖔᕐᒪᑕ ᐱᔾᔪᑎᖃᓚᐅᓐᖏᓚᑦ ᖃᑦᑏᓐᓇᕈᓕᕐᓂᖏᓐᓂᑦ, ᓄᖅᑭᐅᓚᐅᕐᒪᑕᓕ 
ᐊᓯᐊᓄᖔᖅ. ᑭᓯᐊᓂᓕ ᒫᓐᓇ ᖃᑦᑏᓐᓇᕈᖅᑰᔨᓯᒪᕗᑦ ᐃᓚᖏᓐᓄᑦ ᓄᖅᑭᐅᖅᓯᒪᓪᓗᑎᓪᓗ. 
ᑐᑦᑐᐃᑦ ᓄᖅᑭᐅᕐᓂᕆᕙᑦᑕᖏᑦ ᐊᓯᔾᔨᖅᓯᒪᓕᖅᐳᑦ.  

 
ᑭᒃᑯᑐᐃᓐᓇᕐᓂᑦ ᐅᖃᐅᓯᐅᓯᒪᔪᑦ ᐊᒻᒪᓗ ᐃᓱᒫᓘᑎᐅᔪᑦ ᑐᑦᑐᐃᑦ ᕿᑭᖅᑖᓗᒻᒥ ᑭᒃᓵᓄᑦ  

• ᐊᖑᓇᓱᑦᑕᐅᕙᑦᑐᓄᑦ ᐃᓱᓕᕝᕖᑦ ᐊᒻᒪᓗ ᓄᖑᕋᐃᓗᐊᖅᑕᐃᓕᒪᓃᑦ – ᑐᑦᑐᐃᑦ 
ᖃᑦᑏᓐᓇᕈᖅᓯᒪᑎᓪᓗᒋᑦ ᐃᓱᓕᕝᕕᖃᕆᐊᖃᖅᐳᑦ ᐅᕝᕙᓘᓐᓃᑦ ᐊᖑᓇᓱᒋᐊᖃᓐᖏᓚᑦ 
ᐊᕐᓇᕐᓗᓐᓂᑦ ᓄᕐᕋᖃᖅᑐᓂᑦ ᐅᕝᕙᓘᓐᓃᑦ ᓇᔾᔨᔪᓂᑦ.  

• ᐆᒪᔪᕐᓂᑦ ᐊᐅᓚᑦᑎᓂᖅ – ᐃᓚᖓᓐᓄᑦ ᐅᖃᐅᓯᐅᓚᐅᖅᑐᖅ ᑕᖅᑳᓐᖓᑦ ᐅᑭᐅᖅᑕᖅᑐᒥ ᐆᒪᔪᐃᑦ 
ᐃᓱᒪᖅᓱᕆᐊᖃᖅᒪᒻᒪᑕ ᐊᒻᒪᓗ ᐃᓱᓕᕝᕕᓕᐅᖅᑕᐅᓗᐊᓕᕐᒪᑕ. ᐱᐅᓂᖅᓴᐅᕗᖅ ᐊᐅᓚᑦᑎᒋᐊᖓ 
ᐆᒪᔪᕐᓂᑦ ᐃᓱᒪᖅᓱᖅᑎᓪᓗᒋᑦ. ᐃᓄᐃᑦ ᐃᓅᓯᒪᕗᑦ ᑕᐃᑲᓐᖓᑦ ᑲᒪᑦᑎᐊᖃᑦᑕᖅᑐᑎᒃ 
ᐊᖑᓇᓱᑦᑕᖏᓐᓂᑦ.  

• ᐃᒋᑦᑎᑐᐃᓐᓇᖃᑦᑕᕐᓂᖅ– ᐅᖑᓇᓱᑦᑏᑦ ᐊᓯᖏᓐᓂᑦ ᓄᓇᓕᓐᓂ ᕿᒪᐃᑐᐃᓐᓇᖃᑦᑕᖅᐳᑦ 
ᐃᓚᖓᓂ ᑐᑦᑐᕕᓂᐅᑉ. ᑕᒪᓐᓇ ᐃᑲᔫᑎᖃᓐᖏᒻᒪᑦ ᑐᑦᑐᓂᒃ ᓄᖑᕋᐃᑦᑕᐃᓕᒐᓱᐊᕐᓂᕐᒧᑦ.  

• ᐸᕝᕕᖃᑦᑕᕐᓂᖅ – ᑐᑦᑐᐃᑦ ᐸᕝᕕᓴᑦᑕᐅᒋᐊᖃᓐᖏᓚᑦ. ᐃᓚᖏᑦ ᐃᓱᒫᓘᑎᖃᓚᐅᖅᐳᑦ ᖁᓛᒎᓖᑦ 
ᐸᕝᕕᖃᑦᑕᕆᐊᖏᑕ ᑐᑦᑐᓂᒃ ᓅᓕᖅᐸᑦᑐᑎᓪᓗ ᑐᑦᑐᐃᑦ. ᑕᒪᓐᓇ ᐱᔾᔪᑎᒋᓪᓗᒍ ᐃᓚᖏᑦ 
ᐃᑲᔪᖅᓱᓚᐅᓐᖏᓚᑦ ᐊᑐᖅᑕᐅᖃᑦᑕᕐᓂᖏᓐᓄᑦ ᖁᓛᒎᓖᑦ ᖃᐅᔨᓴᕐᓂᖃᖅᑐᑎᒃ.  

• ᐃᓄᐃᑦ ᖃᐅᔨᒪᔭᑐᖃᖏᑦ – ᑐᑭᓯᒋᐊᕈᑏᑦ ᑐᑦᑐᐃᑦ ᒥᒃᓵᓄᑦ ᓄᐊᑕᐅᓚᐅᖅᐳᑦ ᐃᓐᓇᑐᖃᕐᓂᑦ. 
ᐃᓐᓇᑐᖃᐃᑦ ᐃᓕᓐᓂᐊᖅᑎᑦᑎᓗᐊᖅᐸᒍᓐᓃᖅᐳᑦ ᒪᒃᑯᑦᑐᓂᑦ ᐊᖑᓇᓱᑦᑎᓂᑦ ᑕᐃᒃᓱᒪᓂᑎᑐᑦ.  

• ᑐᑦᑐᐃᑦ ᐊᒥᓲᓂᖏᑦ ᐊᒻᒪᓗ ᓯᐊᕐᒪᖅᑎᖅᐸᓐᓂᖏᑦ – ᐊᒥᓱᑦ ᐃᓅᓂᑰᓚᐅᖅᐳᑦ ᑕᐃᒃᓱᒪᓂ 
ᑐᑦᑐᐃᑦ ᖃᑦᑏᓐᓇᒻᒪᕆᐅᑎᓪᓗᒋᑦ ᕿᑭᖅᑖᓗᒻᒥ, ᑭᓯᐊᓂ ᑐᑦᑐᐃᑦ ᐊᒥᓱᕈᑲᓐᓂᓚᐅᖅᐳᑦ. ᑐᑦᑐᐃᑦ 
ᐅᑎᓛᕐᒥᔪᑦ ᑕᐃᒪᐃᓚᐅᕐᒪᑕ ᑕᐃᒃᓱᒪᓂ.  
ᓄᑦᑎᕆᓂᖅ/ᐊᐅᓪᓛᖅᑎᕆᓂᖅ ᑐᑦᑐᓂᑦ – ᐊᐱᕆᔪᖃᓚᐅᖅᐳᖅ ᑐᑦᑐᐃᑦ ᐊᓯᖏᓐᓂᑦ 
ᓄᓇᓕᓐᓂ ᖃᓂᒋᔭᖓᓅᖅᑕᐅᔪᓐᓇᕐᒪᖔᑕ ᐃᑉᐱᐊᕐᔫᑉ ᓄᓇᓕᒻᒥᐅᓄᑦ ᐊᖑᓇᓱᑦᑕᐅᔪᓐᓇᕐᓗᑎᒃ 
ᐅᕝᕙᓘᓐᓃᑦ ᓴᐳᔾᔭᐅᔪᓐᓇᕐᓗᑎᒃ.  

 
ᓄᖑᕋᐃᑦᑕᐃᓕᔾᔪᑕᐅᔪᓐᓇᖅᑐᑦ  

ᐃᖅᑯᓪᓕᖅᑐᖃᓚᐅᖅᐳᖅ ᑐᑦᑐᐃᑦ ᖃᑦᑏᓐᓇᐅᖏᓐᓇᑐᐃᓐᓇᖅᐸᑕ ᐆᒪᔪᕐᓂᐊᖅᑎᒃᑯᑦ ᐋᖅᑮᒋᐊᖃᓕᕋᔭᕐᒪᑕ 
ᑐᑭᒧᐊᕈᑎᒃᓴᓂᑦ ᐊᖑᓇᓱᓐᓂᕐᒧᑦ. ᖃᐅᔨᓴᕆᐊᖃᕋᔭᖅᐳᑦ ᖃᓄᑎᒋ ᐊᖑᓇᓱᑉᐸᒻᒪᖔᑕ ᑐᑦᑐᐃᑦ 
ᐊᒥᓱᕈᒃᑲᓐᓂᑦᑎᐊᕈᓐᓇᖁᓪᓗᒋᑦ. ᐆᒪᔪᕐᓂᐊᖅᑎᒃᑯᑦ ᐅᖃᐅᓯᖃᓚᐅᖅᐳᑦ ᓴᖅᑮᔪᒪᓂᕋᖅᑐᑎᒃ 
ᐊᖑᔭᐅᕙᑦᑐᓄᑦ ᐃᓱᓕᕝᕕᐅᔪᓂᑦ ᐊᑐᖅᑕᐅᑲᐃᓐᓇᑐᐃᓐᓇᕋᔭᖅᑐᓂᒃ, ᐊᒻᒪᓗ ᑐᑦᑐᐃᑦ 
ᐊᒥᓱᕈᖅᐹᓪᓕᓐᖏᑉᐸᑕ, ᐋᖅᑮᒐᔭᖅᑐᑎᒃ ᐊᒥᓲᓂᖏᓐᓂᑦ ᐊᖑᔭᐅᔪᓐᓇᖅᑐᑦ.  
 
ᑲᔪᓯᒋᐊᕐᓂᖅ ᓯᕗᒧᑦ   

ᐆᒪᔪᕐᓂᐊᖅᑎᒃᑯᑦ ᐅᖃᓚᐅᖅᐳᑦ ᐊᐅᓚᑦᑎᓂᕐᒧᑦ ᐃᓱᒪᓕᐊᖑᕙᑦᑐᑦ ᒫᓐᓇᒨᖓᓕᖅᑎᑕᐅᒋᐊᖃᕐᒪᑕ 
ᑐᑭᓯᒋᐊᕈᑎᖏᑦ. ᑕᐃᒪᐃᒻᒪᑦ ᐆᒪᔪᕐᓂᐊᖅᑎᒃᑯᑦ ᐅᑕᖅᑭᓂᐊᖅᐳᑦ ᖃᖓᑕᓲᒃᑯᑦ ᖃᐅᓴᕈᑎᕕᓂᕐᓂᑦ 
ᐱᓕᒻᒪᒃᓴᐃᓚᐅᖅᑳᑎᖅᑎᓐᓇᒋᑦ ᐊᐅᓚᑦᑎᔾᔪᑕᐅᓂᐊᖅᑐᓂᒃ ᓄᓇᓕᒻᒥᐅᑎᒎᖅᑐᓂᒃ.  

 

ᐃᓪᓗᓕᒻᒥ ᐆᒪᔪᕐᓂᐊᖅᑎᒃᑯᑦ ᑲᑎᒪᓐᓇᖓᓂ ᐊᒻᒪᓗ ᑭᒃᑯᑐᐃᓐᓇᕐᓂᑦ 
ᑲᑎᒪᑎᑦᑎᓂᕐᒥᑦ ᓇᐃᓈᖅᓯᒪᔪᑦ 

 
ᑭᒃᑯᑐᐃᓐᓇᕐᓂᑦ ᐅᖃᐅᓯᐅᓯᒪᔪᑦ ᐊᒻᒪᓗ ᐃᓱᒫᓘᑎᐅᔪᑦ ᑐᑦᑐᐃᑦ ᕿᑭᖅᑖᓗᒻᒥ ᑭᒃᓵᓄᑦ  

• ᑐᑦᑐᐃᑦ ᐊᒥᓲᖏᑦ ᐊᒻᒪᓗ ᓯᐊᕐᒪᖅᑎᖅᐸᓐᓂᖏᑦ – ᑐᑦᑐᐃᑦ ᖃᑦᑏᓐᓇᕈᕆᐊᖅᓯᒪᕗᑦ 
ᕿᑭᖅᑖᓗᒻᒥ 1980/90-ᖏᓐᓂᓂᑦ.  

• ᑐᑦᑐᐃᑦ ᐃᓕᖅᑯᓯᖏᑦ – ᑐᑦᑐᐃᑦ ᐊᒥᓲᓂᖏᑦ ᐊᓯᔾᔨᖅᑕᖅᐳᑦ ᒪᓕᑦᑐᑎᒃ ᓂᕿᒃᓴᖃᕐᓂᖏᓐᓂᑦ 
ᐊᒻᒪᓗ ᐊᖑᓇᓱᑦᑕᐅᕙᓐᖏᓐᓂᖏᓐᓄᑦ ᐃᓄᓐᓄᑦ ᐊᖑᓇᓱᑦᑎᓄᑦ. ᑐᑦᑐᐃᑦ ᐊᒥᓲᓂᖏᑦ 
ᐊᓯᔾᔨᖅᑕᖅᐳᑦ ᐊᒻᒪᓗ ᑐᑦᑐᐃᑦ ᐊᓯᐊᓅᖅᐸᑦᑐᑎᒃ ᒪᓕᑦᑐᑎᒃ ᖃᖓᒃᑰᓂᖓᓂ ᐊᕐᕌᒎᑉ (ᓄᓕᐅᔪᑦ, 
ᓄᕐᕋᖃᖅᑐᑦ, ᐊᓯᖏᓪᓗ); ᑕᒪᓐᓇ ᑐᑭᓯᒋᐊᕈᑦ ᐃᓱᒪᒃᓴᖅᓯᐅᕈᑕᐅᒋᐊᖃᖅᐳᖅ ᖃᐅᔨᓴᖅᑎᓪᓗᒋᑦ 
ᖃᖓᑕᓲᒃᑯᑦ. ᑕᒪᒃᑯᐊ ᑐᑭᓯᒋᐊᕈᑏᑦ ᐱᔭᐅᖃᑦᑕᖅᐳᑦ ᐃᓕᖅᑯᓯᑐᖃᖅᑎᒍᑦ ᖃᐅᔾᔨᑎᒃᑯᑦ.  

• ᑐᑦᑐᐃᑦ ᐃᖏᕐᕋᖃᑦᑕᕐᓂᖏᑦ ᐊᒻᒪᓗ ᓄᖅᑭᐅᕐᓂᖏᑦ – ᑕᐃᒃᓱᒪᓂ ᑐᑦᑐᓂᑦ 
ᖃᐅᔨᓴᕐᓂᐅᓚᐅᖅᑐᖅ ᕿᑭᖅᑖᓗᒻᒥ ᐃᓪᓗᓕᐅᑉ ᖃᓂᒋᔮᓂ ᖃᐅᔨᓴᓚᐅᓐᖏᓚᑦ. ᐃᓚᖏᑦ ᑐᑦᑐᐃᑦ 

ᕿᑭᖅᑖᓗᒻᒦᓐᖔᖅᑐᑦ ᐃᓪᓗᓕᐅᑉ ᖃᓂᒋᔮᓅᓲᖑᕗᑦ ᑕᐃᒪᐃᒃᑲᔪᓐᖏᒃᑲᓗᐊᖅᑐᑎᒃ. 
ᖃᐅᔨᓴᖅᑎᒻᒪᕇᑦ ᖃᐅᔨᓴᕆᐊᖃᕆᕗᑦ ᐊᐅᓚᓂᕆᕙᑦᑕᖏᓐᓂᑦ ᑐᑦᑐᐃᑦ ᐊᕐᕌᒎᑉ ᐃᓗᐊᓂ; 
ᖃᐅᔨᔭᕐᓂᖏᑦᑐᑦ ᖃᖓᑕᓲᒃᑯᑦ ᖃᐅᔨᓴᖅᑎᓪᓗᒋᑦ.  

• ᑐᓴᐅᒪᖃᑎᒌᓐᓂᖅ – ᓄᓇᓕᒻᒥᐅᑦ ᖃᐅᔨᒪᒋᐊᖃᖅᐳᑦ ᑐᑭᓯᒋᐊᕈᑏᑦ ᑐᑦᑐᐃᑦ ᒥᒃᓵᓄᑦ 
ᓴᖅᑭᑕᐅᔾᔮᖏᒻᒪᑕ.    

• ᐃᒋᑦᑎᑐᐃᓐᓇᖃᑦᑕᕐᓂᖅ – ᐅᓪᓗᒥᐅᓕᖅᑐᖅ, ᐃᓄᐃᑦ ᐱᕐᓕᕐᓂᐅᓴᔾᔮᓐᖏᓚᑦ ᑐᑦᑐᐃᑦ 
ᖃᑦᑏᓐᓇᕈᕐᓂᖏᓐᓄᑦ ᓅᓐᓂᖏᓐᓄᓪᓘᓐᓃᑦ ᑕᐃᒫᑎᑑᓐᖏᑦᑐᖅ ᐅᐊᑦᑎᐊᕈᑐᑦ. ᑕᐃᒃᓱᒪᓂ ᐃᓄᐃᑦ 
ᐅᖃᐅᔾᔭᐅᕙᓚᐅᖅᐳᑦ ᐊᑐᖅᑐᐃᓐᓇᐅᖁᔭᐅᓪᓗᑎᒃ ᑐᑦᑐᕕᓂᓕᒫᒥᑦ ᐃᒋᑦᑎᖁᔭᐅᒐᑎᒃ 
ᑭᓱᑐᐃᓐᓇᕐᒥᑦ. ᑐᑦᑐᕕᓃᑦ ᓂᕆᔭᐅᑦᑎᐊᕆᐊᖃᖅᐳᑦ ᐊᒻᒪᓗ ᐊᖑᓇᓱᑦᑏᑦ ᐱᔪᓐᓇᓐᖏᑉᐸᑕ 
ᓂᕿᓕᒫᖓᓂ, ᓯᑎᒨᖅᓯᒋᐊᖃᖅᐳᑦ. ᑭᓱᑯᑦᑎᓕᒫᐸᓗᖏᑦ ᑐᑦᑐᕕᓂᐅᑉ ᓂᕆᔭᒃᓴᐅᕗᑦ. 
ᑭᒃᑯᑐᐃᓐᓇᐃᑦ ᐊᒻᒪᓗ ᐃᓐᓇᑐᖃᐃᑦ ᐃᓱᒫᓘᑎᖃᖅᐸᑉᐳᑦ ᐃᒋᑦᑎᑐᐃᓐᓇᖃᑦᑕᖅᑐᖃᖅᑎᓪᓗᒍ.  

 
ᓄᖑᕋᐃᑦᑕᐃᓕᔾᔪᑕᐅᔪᓐᓇᖅᑐᑦ 
 
ᑲᔪᓯᒋᐊᕐᓂᖅ ᓯᕗᒧᑦ  

 
ᓴᓂᕋᔭᒻᒥ ᐆᒪᔪᕐᓂᐊᖅᑎᒃᑯᑦ ᑲᑎᒪᓐᓇᖓᓂ ᐊᒻᒪᓗ ᑭᒃᑯᑐᐃᓐᓇᕐᓂᑦ 
ᑲᑎᒪᑎᑦᑎᓂᕐᒥᑦ ᓇᐃᓈᖅᓯᒪᔪᑦ 
 
ᐆᒪᔪᕐᓂᐊᖅᑎᒃᑯᑦ ᐅᖃᐅᓯᕆᓚᐅᖅᑕᖏᑦ ᐊᒻᒪᓗ ᐃᓱᒫᓘᑎᒋᔭᖏᑦ ᑐᑦᑐᐃᑦ ᒥᒃᓵᓄᑦ  

• ᑐᑦᑐᐃᑦ ᐊᒥᓲᓂᖏᑦ ᐊᒻᒪᓗ ᓯᐊᕐᒪᖅᑎᖅᐸᓐᓂᖏᑦ – ᓄᓇᖅᐸᓯᒻᒥᐅᑦ ᑐᑦᑐᐃᑦ 
ᐅᐊᓐᓇᖅᐸᓯᒻᒨᖅᐸᑉᐳᑦ ᐊᒻᒪᓗ ᓂᒋᖅᐸᓂᐊᓅᖅᑐᑎᒃ ᐅᑭᐅᒃᑯᑦ. ᐊᓄᒥᓲᑎᓪᓗᒋᑦ ᑐᑦᑐᓯᓇᓲᖑᕗᖅ 
ᓯᑯᒥ.  

• ᐃᓄᐃᑦ ᖃᐅᔨᒪᔭᑐᖃᖏᑦ – ᐃᓄᐃᑦ ᖃᐅᔨᒪᔭᑐᖃᖏᑦ ᐊᑐᖅᑕᐅᓚᐅᓐᖏᓚᑦ (ᐃᓄᓕᕆᓂᕐᒥᑦ 
ᖃᐅᔨᓴᖅᑎᓪᓗᒋᑦ) ᐊᐱᖅᓱᖃᑦᑕᖅᑐᑎᒃ. ᖃᑦᑏᓐᓇᒻᒪᕇᑦ ᐃᓐᓇᑐᖃᐃᑦ ᐊᐱᖅᓱᖅᑕᐅᓚᐅᖅᐳᑦ. 
ᑲᑎᑎᕆᒋᐊᖃᖅᐳᑦ ᐃᓄᐃᑦ ᖃᐅᔨᒪᔭᑐᖃᖏᓐᓂᑦ ᐊᒻᒪᓗ ᖃᐅᔨᓴᖅᑎᒻᒪᕇᑦ ᖃᐅᔨᒪᔭᖏᓐᓂᑦ.  

• ᐊᖑᓇᓱᖃᑦᑕᕐᓂᖅ – ᓴᓪᓕᕐᒥᐅᑦ ᑐᑦᑐᓕᐊᖃᑦᑕᓗᐊᓐᖏᓚᑦ ᕿᑭᖅᑖᓗᒻᒧᑦ ᑕᐃᒪᓐᖓᓂᑎᑐᑦ.   
• ᑐᑦᑐᐃᑦ ᖃᑦᑏᓐᓇᕈᖅᓯᒪᓂᖏᑦ – ᐊᐱᕆᔪᖃᓚᐅᖅᐳᖅ ᐊᒪᕈᐃᑦ ᐱᔾᔪᑕᐅᓪᓗᑎᒃ ᐊᒻᒪᓗ ᓯᕐᒥᓖᑦ 

ᐊᐅᑉᐸᓪᓕᐊᓂᖏᓐᓄᑦ ᑐᑦᑐᐃᑦ ᖃᑦᑏᓐᓇᕈᖅᓯᒪᒻᒪᖔᑕ. ᑕᑯᔪᖃᖃᑦᑕᖅᐳᖅ ᑐᖁᕋᖅᓯᒪᔪᓂᒃ 
ᒪᕐᕋᒥ ᐊᕿᑦᑐᓂᓪᓘᓐᓃᑦ ᐊᐅᑉᐸᓪᓕᐊᔪᓂᑦ ᓯᕐᒥᓕᓐᓂᑦ?  

• ᐊᕙᑎᐅᑉ ᐱᔾᔪᑎᒋᔪᓐᓇᖅᑕᖏᑦ – ᐅᑭᐊᒃᓴᒃᑯ, ᓯᑯᕈᖃᑦᑕᖅᑎᓪᓗᒍ ᓄᓇ ᐃᓚᖏᑦ ᑐᑦᑐᐃᑦ 
ᖁᑦᑎᓂᖅᓴᒨᓲᖑᕗᑦ ᓂᕆᔭᒃᓴᖅᑕᖃᕐᓂᖅᓴᒧᑦ.  

• ᓄᓇᖅᐸᓯᒻᒥᐅᑦ ᐊᒻᒪᓗ ᕿᑭᖅᑕᒥᐅᑦ ᑐᑦᑐᐃᑦ – ᑐᑦᑐᐃᑦ ᕿᑭᖅᑖᓗᒻᒥ ᒥᑭᓂᖅᓴᐅᕗᑦ 
ᑕᐃᒃᑯᓇᓐᖓᑦ ᓄᓇᖅᐸᓯᒻᒥᐅᑕᕐᓂᑦ. ᐆᒪᔪᕐᓂᐊᖅᑎᒃᑯᑦ ᐃᓪᓗᓕᐅᑉ ᑐᑦᑐᖏᓐᓂᑦ 
ᐃᓚᓕᐅᔾᔨᔪᒪᓚᐅᖅᐳᑦ ᖃᖓᑕᓲᒃᑯᑦ ᖃᐅᔨᓴᖅᑐᑎᒃ, ᐱᓗᐊᖅᑐᒥ ᐅᐊᓐᓇᖅᐸᓯᐊᓂ. ᐊᑭᐊᓂ 
ᕿᑭᖅᑖᓘᑉ ᐱᐅᔫᓱᒋᔭᐅᕗᖅ ᓄᓇᖅᐸᓯᒻᒧᑦ (ᐊᒻᒪᓗ ᐅᑎᒧᑦ). ᑐᓴᕐᓇᓚᐅᖅᐳᖅ ᐃᓚᖏᑦ ᑐᑦᑐᐃᑦ 
ᑐᖁᐊᓐᓂᕆᐊᖏᑕ ᐃᑳᕋᓱᑦᑐᑎᒃ ᐃᒪᖓᒍᑦ (ᓯᑯᕐᓗᒃᑯᑦ ᐅᕝᕙᓘᓐᓃᑦ ᓴᕝᕙᐅᓪᓗᑎᒃ).  

 
 
 

 
 ᑭᒃᑯᑐᐃᓐᓇᕐᓂᑦ ᐅᖃᐅᓯᐅᓯᒪᔪᑦ ᐊᒻᒪᓗ ᐃᓱᒫᓘᑎᐅᔪᑦ ᑐᑦᑐᐃᑦ ᕿᑭᖅᑖᓗᒻᒥ ᑭᒃᓵᓄᑦ  

• ᒫᓐᓇᓕᓴᐃᑦ ᐊᑐᖅᑕᐅᔪᓐᓇᓕᖅᑐᑦ – ᐊᖑᓇᓱᑦᑏᑦ ᐊᑐᖃᑦᑕᖅᐳᑦ ᓴᓐᖏᔪᓂᒃ ᐊᖑᓇᓱᒍᑎᓂᒃ, 
ᑕᐃᒃᓱᒪᓂ ᕿᒧᒃᓯᖅᐸᓚᐅᖅᑐᑎᒃ (ᓲᕐᓗ ᖃᒧᑕᐃᔭᐃᑦ ᐊᖅᑕᐅᓕᖅᑐᑎᒃ ᕿᒧᒃᓰᑦ 
ᐊᑐᖅᑕᐅᕙᓚᐅᖅᑐᑎᒃ).  

• ᑐᑦᑐᐃᑦ ᖃᑦᑏᓐᓇᕈᕐᓂᖏᑦ – 1990-ᖏᓐᓂᑦ ᑐᑦᑐᐃᑦ ᐊᒥᓲᓚᐅᖅᐳᑦ. ᐊᐱᖅᓱᖅᑐᖃᓚᐅᖅᐳᖅ 
ᓇᒧᓐᖔᓐᓂᕐᒪᖔᑕ; ᑐᖁᕋᕐᓂᕐᒪᖔᑕ ᐅᕝᕙᓘᓐᓃᑦ ᐊᓯᐊᓄᑦ ᓅᓐᓂᕐᒪᖔᑕ. ᐃᓚᖓᑦ 
ᐅᖃᓚᐅᖅᐳᑦ ᑐᑦᑐᐃᑦ ᓅᑦᑐᕕᓂᐅᒋᐊᖏᑕ ᐅᐊᓐᓇᕐᒧᑦ ᑕᐃᒃᓱᒪᓂ. ᐃᓚᖏᑦ ᐊᐱᖅᓱᓚᐅᖅᐳᑦ 
ᓱᒻᒪᑦ ᑐᑦᑐᐃᑦ ᖃᑦᑏᓐᓇᕈᖅᓯᒪᒻᒪᖔᑕ ᓄᓇᓕᓕᒫᓂᑦ ᐊᑕᐅᑦᑎᒃᑯᑦ.  

• ᐃᓚᓕᐅᔾᔨᖃᑦᑕᕐᓂᖅ ᑐᑦᑐᐃᑦ ᓂᕆᖃᑦᑕᖅᑕᖏᓐᓄᑦ – ᑭᒃᑯᑐᐃᓐᓇᐃᑦ ᑐᓴᖃᑦᑕᖅᓯᒪᕗᑦ 
ᑐᑦᑐᐃᑦ ᓂᕿᒃᓴᖃᕈᓐᓃᕐᒪᑕ ᐊᒻᒪᓗ ᐱᕐᓕᐊᓕᖅᑐᑎᒃ (ᐱᔾᔪᑕᐅᓱᒋᔭᖅ ᓄᖑᕋᕐᓂᖏᓐᓄᑦ); ᓯᑰᑉ 
ᖃᓄᐃᓐᓂᖏᓐᓄᑦ ᐊᒻᒪᓗ ᐃᓚᖓᒍᑦ ᓂᕆᔭᒃᓴᖃᓐᖏᓐᓂᖏᓐᓄᑦ. ᐊᐱᕆᔪᖃᓚᐅᖅᐳᖅ 
ᐃᕕᒃᓱᒐᕐᓂᑦ ᐃᓕᐅᖅᑲᐃᔪᖃᕈᓐᓇᕐᒪᖔᖅ ᑐᑦᑐᓄᑦ ᓂᕿᒃᓴᕆᔭᐅᓂᐊᖅᑐᓂᒃ ᓈᒻᒪᑦᑐᓂᒃ. 
ᒐᕙᒪᒃᑯᖅᑲᐃ ᓴᖅᑮᔪᓐᓇᖅᐸᑦ ᕿᒥᕆᖃᑦᑕᕐᓂᕐᒥᑦ ᑐᑦᑐᓂᒃ?  

• ᕿᑭᖅᑖᓗᒻᒥ - ᐃᓪᓗᓕᐅᑉ ᐊᑭᐊᓄᑦ ᐃᖏᕐᕋᖃᑦᑕᕐᓂᖏᑦ – ᐅᖃᐅᓯᐅᓯᒪᕗᖅ ᑐᑦᑐᐃᑦ 
ᐃᓪᓗᓕᐅᒃ ᐊᑭᐊᓄᐊᖅᐸᒻᓂᒪᑕ ᕿᑭᖅᑖᓗᒻᒧᑦ (ᐅᑎᒧᓪᓗᑦ). ᓄᓇᓕᒻᒥᐅᑦ ᑕᑯᒍᒪᓚᐅᖅᐳᑦ 
ᐃᓪᓗᓕᐅᑉ ᖃᓂᒋᔮᓂ ᐊᒻᒪᓗ ᓴᓂᕋᔭ ᐃᓚᓕᐅᔾᔭᐅᓗᓂ ᖃᖓᑕᓲᒃᑯᑦ ᖃᐅᔨᓴᖅᑐᓂᑦ.  
ᐊᖑᓇᓱᑦᑕᐅᕙᑦᑐᓄᑦ ᐃᓱᓕᕝᕖᑦ  - ᑭᖑᓂᑦᑎᓐᓂ ᑐᑦᑐᐃᑦ ᖃᑦᑏᓐᓇᕈᒃᑲᓐᓂᕐᒪᑕ ᕿᑭᖅᑖᓘᑉ 
ᐅᐊᓐᓇᖓᓂ ᓇᒻᒥᓂᖅ ᐊᐅᓚᑦᑎᓕᓚᐅᖅᐳᑦ ᒪᓕᑦᑐᑎᒃ ᑐᑦᑐᐃᑦ ᐊᒥᓱᕈᒃᑲᓐᓂᖁᓪᓗᒋᑦ (ᓲᕐᓗ 
ᐊᖑᓇᓱᑦᑕᐃᓕᓪᓗᑎᒃ ᐊᕐᓇᕐᓗᓐᓂᒃ).  

 

ᑭᒻᒥᕈᕐᒥ ᐆᒪᔪᕐᓂᐊᖅᑎᒃᑯᑦ ᑲᑎᒪᓐᓇᖓᓂ ᐊᒻᒪᓗ ᑭᒃᑯᑐᐃᓐᓇᕐᓂᑦ ᑲᑎᒪᑎᑦᑎᓂᕐᒥᑦ 
ᓇᐃᓈᖅᓯᒪᔪᑦ  

 
ᐆᒪᔪᕐᓂᐊᖅᑎᒃᑯᑦ ᐅᖃᐅᓯᕆᓚᐅᖅᑕᖏᑦ ᐊᒻᒪᓗ ᐃᓱᒫᓘᑎᒋᔭᖏᑦ ᑐᑦᑐᐃᑦ ᒥᒃᓵᓄᑦ  

• ᑐᑦᑐᐃᑦ ᐊᒥᓲᓂᖏᑦ ᐊᒻᒪᓗ ᓯᐊᕐᒪᖅᑎᖅᐸᓐᓂᖏᑦ – ᐃᓐᓇᑐᖃᐃᑦ ᐅᖃᖃᑦᑕᓚᐅᖅᐳᑦ 
ᑐᑦᑐᐃᑦ ᖃᑦᑏᓐᓇᐅᓚᐅᕐᒪᑕ 1950/60-ᖏᓐᓂ ᐊᒻᒪᓗ ᐃᓄᐃᑦ ᐅᖓᓯᑦᑐᒧᑦ 
ᑐᑦᑐᓕᐊᖅᐸᓚᐅᕐᒪᑕ. ᐃᓄᐃᑦ ᐅᖃᖃᑦᑕᖅᐳᑦ ᑐᑦᑐᐃᑦ ᐅᑎᓛᕐᒥᒻᒪᑕ.  

• ᑭᖑᓂᑦᑎᓐᓂ ᖃᐅᔨᓴᕈᑎᕕᓂᕐᓂᑦ ᐃᓱᒫᓘᑎᒋᔭᐃᑦ – ᐅᓂᒃᑳᓕᐊᖅ 2012-ᒥ ᕿᑭᖅᑖᓘᑉ 
ᓂᒋᐊᓂ ᑐᑦᑐᓂ ᖃᐅᔨᓴᕐᓂᐅᓚᐅᖅᑐᖅ ᓴᖅᑮᓚᐅᖅᐳᖅ ᑕᐃᒃᓱᒪᓂ ᖃᑦᑏᓐᓴᐅᓚᐅᕐᒪᑕ 
ᖃᐅᔨᓴᖅᑎᓪᓗᒋᑦ, ᑭᐊᓯᓂ ᐊᓯᔾᔨᓚᐅᖅᐳᑦ ᐊᒻᒪᓗ ᐊᒥᓱᑦ ᐊᖏᕈᑎᖃᓚᐅᓐᖏᓚᑦ 
ᐊᑐᖅᑕᐅᔪᖅᑐᒥᑦ/ᐱᓕᕆᔾᔪᓯᐅᓚᐅᖅᑐᒥᑦ; ᐃᓛᓐᓂᒃᑯᑦ ᓇᓚᐅᑦᑖᑐᐃᓐᓇᖅᐸᑦᑐᑎᒃ. ᐊᒥᓱᑦ 
ᐊᖑᓇᓱᑦᑏᑦ ᐊᑲᖅᓴᓚᐅᓐᖏᓚᑦ ᐅᖓᓯᓐᓂᕇᓐᓂᖏᓐᓂᑦ ᖃᐅᔨᓴᕐᕕᐅᔪᑦ ᐊᑯᓐᓂᖏᑦ 
ᐊᑐᖅᑕᐅᓚᐅᖅᑐᑦ. ᐊᒥᓱᑦ ᑐᑦᑐᐃᑦ ᐊᓐᓇᐃᔭᐅᖅᑰᓚᐅᖅᐳᑦ.  

• ᓄᑦᑎᖅᑕᐅᓂᖏᑦ/ᐊᐅᓪᓛᖅᑎᑕᐅᓂᖏᑦ – 1960-ᖏᓐᓂᑦ ᑐᑦᑐᐃᑦ ᖃᑦᑏᓐᓇᕈᖅᓯᒪᑎᓪᓗᒋᑦ, 
ᑐᑦᑑᔭᐃᑦ ᕿᑭᖅᑖᓘᑉ ᓂᒋᐊᓅᖅᑲᖅᑕᐅᓚᐅᖅᐳᑦ. ᑐᑦᑑᔭᐃᑦ ᑐᑦᑐᐃᓪᓘᓐᓃᑦ 
ᓄᑦᑎᖅᑕᐅᒃᑲᓐᓂᕈᓐᓇᖅᐹᑦ? 

• ᐊᖑᓇᓱᑦᑎᑕᐅᖃᑦᑕᖅᑐᑦ ᐊᐅᓪᓚᐅᔾᔨᔨᓄᑦ – ᐊᖑᓇᓱᑦᑎᑕᐅᖃᑦᑕᖅᑐᑦ ᐊᐅᓪᓚᐅᔾᔨᔨᓄᑦ 
ᑐᑦᑐᖃᑦᑕᖅᓯᒪᔪᒻᒪᕆᐅᕗᑦ, ᐱᓗᐊᖅᑐᒥᑦ ᐸᓐᓂᓂᑦ.  

• ᐊᑕᐅᓯᐅᓐᖏᑦᑐᒧᑦ ᓄᓇᓕᒻᒧᑦ ᐊᖑᓇᓱᕝᕕᐅᖃᑦᑕᖅᑐᑦ – ᐊᒥᓱᑦ ᓄᓇᓖᑦ ᐊᖑᓇᓱᕝᕕᖃᖅᐳᑦ 
ᑲᑐᔾᔭᐅᔪᓂᑦ (ᑭᒻᒥᕈᑦ ᐃᖃᓗᐃᓪᓗ ᐃᓚᓕᐅᑎᓪᓗᒋᒃ). ᖃᓄᖅ ᓄᖑᕋᐃᓗᐊᖅᑕᐃᓕᔪᓐᓇᖅᐸᑦ 
ᓄᓇᓕᓐᓂᑦ ᐊᑕᐅᓯᐅᓐᖏᑦᑐᒧᑦ ᓄᓇᓕᒻᒧᑦ ᐊᖑᓇᓱᕝᕕᐅᕙᑦᑎᓪᓗᒋᑦ ᑕᐃᒃᑯᓴᐃᓐᓇᐃᑦ ᓄᓇᐃᑦ? 
ᐃᓱᓕᕝᕕᓕᐅᕈᓐᓇᓐᖏᓚᑦ ᐊᑕᐅᓯᕐᒧᑦ ᓄᓇᓕᒻᒧᑦ ᐃᓚᖓ ᓱᕐᕋᑦᑕᐅᓐᖏᓪᓗᓂ. 
ᐊᖏᖃᑎᒌᒋᐊᖃᕋᔭᖅᐳᑦ ᓄᓇᓖᑦ.  

• ᐊᒪᖅᑯᐃᑦ - ᐃᓱᒪᒃᓴᖅᓯᐅᕈᑎᖃᕆᐊᖃᕆᕗᑦ ᐊᒪᖅᑯᐃᑦ ᐊᑦᑐᐃᓂᖃᕈᓐᓇᕐᓂᖏᓐᓂᑦ ᑐᑦᑐᐃᑦ 
ᐊᒥᓲᓂᖏᓐᓂᑦ.  

• ᑐᖁᕋᖅᑐᑦ – ᑐᖁᕋᖅᑐᖃᓚᐅᖅᐳᖅ ᑐᑦᑐᓂᒃ ᐊᕐᕌᒎᓯᒪᔪᓂᑦ. ᐊᒥᓲᓂᖅᓴᐅᑎᓪᓗᒋᑦ 
ᐋᓐᓂᐊᓕᒃᑲᔪᑉᐳᑦ ᑐᖁᕋᖅᑐᑎᓪᓗ. ᑕᒪᓐᓇ ᓱᓕᒋᕗᖅ ᐊᓯᖏᓐᓄᑦ ᐆᒪᔪᕐᓄᑦ, 
ᑐᑦᑐᓄᑐᐃᓐᓇᐅᓐᖏᑦᑐᖅ.  

• ᐆᒪᔪᕐᓂᐊᖅᑎᒃᑯᑦ ᓄᓇᒃᑯᑦ ᖃᐅᔨᓴᖃᑦᑕᕐᓂᖏᑦ – ᐆᒪᔪᕐᓂᐊᖅᑎᒃᑯᑦ 
ᖃᐅᔨᓴᖃᑕᐅᒍᒪᓂᕋᓚᐅᖅᐳᑦ ᓄᓇᒥᑦ ᖃᐅᔨᓴᖅᑎᓪᓗᒋᑦ ᐊᒻᒪᓗ ᐅᖃᐅᓯᖃᖃᑦᑕᓚᐅᖅᐳᑦ 
ᐊᑐᖅᑕᐅᔪᓐᓇᖅᑐᓂᒃ ᖃᓄᖅ ᑮᓇᐅᔭᖅᑖᕈᓯᐊᕈᓐᓇᕐᓂᖏᓐᓄᑦ.  
 

• ᐸᕝᕕᓴᖃᑦᑕᕐᓂᖅ – ᐊᑐᖃᑦᑕᓕᖅᑐᑎᒃ ᓂᐱᒃᑭᐅᓂᖅᓴᓂᑦ ᐊᐅᓚᐅᑎᓕᓐᓂᑦ ᐅᓪᓗᒥᐅᓕᖅᑐᖅ 
(ᓲᕐᓗ ᖃᒧᑕᐅᔭᕐᓂᑦ) - ᓂᐱᖏᑦ ᐊᐅᓚᐅᑏᑦ ᐊᒻᒪᓗ ᓄᓇᒃᑯᑦ ᐊᑦᑕᕙᓪᓛᓂᖏᑦ 
ᐊᑦᑐᐃᓂᐊᕐᒥᒻᒪᑕ ᑐᑦᑐᓂᑦ.  

• ᐊᕐᓇᓗᐃᑦ ᐸᓐᓃᓪᓗ ᐱᔪᒪᔭᐅᓂᖅᓴᐅᓂᖏᑦ – ᐊᒥᓱᑦ ᐊᖑᓇᓱᑦᑏᑦ ᐱᔪᒪᓂᖅᓴᐅᕗᑦ 
ᐊᕐᓇᓗᓐᓂᑦ ᑐᑦᑐᓂᑦ, ᐱᓗᐊᖅᑐᒥᑦ ᓄᕐᕋᖅᑖᖅᓯᒪᔪᓂᑦ ᐱᓪᓗᒍ ᑎᒥᖏᑦ ᐱᐅᓂᖅᓴᐅᒻᒪᑕ 
ᐅᑭᐅᒃᑯᑦ. ᐅᐱᕐᖔᒃᑯᑦ ᐊᖑᓇᓱᑦᑏᑦ ᐸᓐᓂᓯᐅᕐᓂᖅᓴᐅᕙᑦᑐᑎᒃ.  
 

ᑭᒃᑯᑐᐃᓐᓇᕐᓂᑦ ᐅᖃᐅᓯᐅᓯᒪᔪᑦ ᐊᒻᒪᓗ ᐃᓱᒫᓘᑎᐅᔪᑦ ᑐᑦᑐᐃᑦ ᕿᑭᖅᑖᓗᒻᒥ ᑭᒃᓵᓄᑦ  

• ᑭᖑᓂᑦᑎᓐᓂ ᖃᐅᔨᓴᖅᑕᐅᓯᒪᔪᓂᑦ ᐃᓱᒫᓘᑎᐅᔪᑦ – ᐃᓚᖏᓐᓄᑦ ᐅᑉᐱᓇᓐᖏᓚᖅ 
ᖃᑦᑏᓐᓇᒻᒪᕆᓐᓂᑦ/ᑐᑦᑐᑕᖃᓐᖏᑦᑐᖅᓯᐅᓚᐅᕐᒪᑕ 2012-ᒥ ᕿᑭᖅᑖᓘᑉ ᓂᒋᐊᓂ ᑐᑦᑐᓂᑦ 
ᖃᐅᔨᓴᖅᑎᓪᓗᒋᑦ, ᐱᔾᔪᑎᒋᓪᓗᒍ ᐊᖑᓇᓱᑦᑏᑦ ᐊᐅᓪᓚᖃᑦᑕᕐᒪᑕ ᑐᑦᑐᓯᕙᑦᑐᑎᓪᓗ.  

• ᖃᖓᑕᓲᒃᑯᑦ ᖃᐅᔨᓴᖃᑦᑕᕐᓃᑦ – ᐃᓚᖏᑦ ᐅᖃᖃᑦᑕᓚᐅᖅᐳᑦ ᑕᑯᔭᕐᓂᖏᒻᒪᑕ ᑐᑦᑐᐃᑦ 
ᖃᖓᑕᓲᒥᑦ ᐊᒻᒪᓗ ᖃᐅᓴᖃᑦᑕᖔᖁᔨᓪᓗᑎᒃ ᐅᑭᐊᒃᓵᒃᑯᑦ ᑐᑦᑐᐃᑦ ᑖᓂᖅᑐᓂᖅᓴᐅᓕᖅᑎᓪᓗᒋᑦ 
ᓄᓇᒥ. ᐊᐳᓪᓕ ᒫᓐᓇ ᐱᐅᓐᖏᓚᖅ ᕿᓂᕐᕕᒋᔭᕆᐊᖓ.  

• ᑭᖑᓂᑦᑎᓐᓂ ᐊᖑᓇᓱᑦᑕᐅᕙᓚᐅᖅᑐᑦ – ᑕᐃᒃᓱᒪᓂ ᐃᓄᐃᑦ ᕿᒧᒃᓯᒃᑯᑦ ᑕᖅᑭᓕᒫᖅ 
ᑐᑦᑐᓯᐅᕆᐊᖅᐸᓚᐅᖅᐳᑦ. ᒫᓐᓇᓕ ᐅᖅᓴᑐᐃᓐᓇᖅᐸᓕᕐᒪᑕ; ᐊᒥᓲᓐᖏᓂᖅᓴᓂᑦ ᑐᑦᑐᑉᐸᓚᐅᖅᐳᑦ 
ᑕᐃᒃᓱᒪᓂ ᐅᓪᓗᒥᐅᓕᖅᑐᒥᑦ.  

• ᐊᖑᓇᓱᑦᑕᐅᕙᑦᑐᓄᑦ ᐃᓱᓕᕝᕖᑦ – ᑭᒃᑯᑐᐃᓐᓇᐃᑦ ᐊᖑᓇᓱᖁᔭᐅᕙᓚᐅᓐᖏᓚᑦ ᐊᕐᓇᓗᓐᓂᑦ 
ᓇᔾᔨᔪᓂᑦ. ᑭᓯᐊᓂ ᐊᖑᓇᓱᑦᑏᑦ ᓱᓕ ᑐᑦᑐᖃᑦᑕᖅᐳᑦ ᐱᔮᖅᑯᑕᐅᓐᖏᑦᑐᒥᑦ.  
ᑐᑦᑐᐃᑦ ᓇᓃᓐᓂᖏᑦ – ᐱᐅᓂᖅᓴᐅᒐᔭᖅᐳᖅ ᖃᐅᔨᓴᖅᑎᒻᒪᕇᑦ ᐅᖃᐅᓯᖃᖃᑦᑕᖏᑉᐸᑕ ᑐᑦᑐᐃᑦ 
ᓇᓃᓐᓂᖏᓐᓂᑦ. ᑐᓴᕐᓇᓚᐅᖅᐳᖅ ᐃᓚᖏᑦ ᐊᖑᓇᓱᖃᑦᑕᕐᒪᑕ ᑮᓇᐅᔭᓕᐅᕋᓱᐊᖅᑐᑎᒃ ᐊᒻᒪᓗ 
ᐊᒡᒍᖅᑕᐅᔪᓐᓇᕋᔭᖅᑐᑎᒃ ᐊᖑᓇᓱᑦᑎᓄᑦ. ᐃᖃᓗᓐᓂ ᐊᖑᓇᓱᑦᑏᑦ ᐊᖑᓇᓱᖃᑦᑕᕐᒪᑕ ᑭᒻᒥᕈᕐᒥᐅᑦ 
ᐊᖑᓇᓱᕝᕕᖏᓐᓂᑦ.  

ᑲᔪᓯᒋᐊᕐᓂᖅ ᓯᕗᒧᑦ  

ᖃᐅᔨᓴᕐᓂᖃᓚᐅᖅᑎᓪᓗᒋᑦ ᐆᒪᔪᕐᓂᐊᖅᑎᒃᑯᑦ ᓂᕆᐅᑉᐳᑦ ᐋᖅᑮᒋᐊᕈᑎᓕᐅᓛᕆᐊᖓ ᐊᒻᒪᓗ 
ᐃᓱᒪᓕᐅᕐᓗᑎᒃ ᐱᔾᔪᑎᖃᖅᑐᓂᒃ ᐊᐅᓚᑦᑎᔾᔪᑕᐅᒐᔭᖅᑐᓂᒃ ᐊᒻᒪᓗ ᐱᓕᕆᐊᖑᓗᑎᒃ ᓄᓇᓕᒻᒥᐅᑎᒍᑦ.  

ᐋᖅᑭᒋᐊᖅᑕᐅᒋᐊᓖᑦ ᑭᒃᑯᑐᐃᓐᓇᕐᓂᑦ ᐃᓚᐅᖃᑦᑕᖅᑎᑦᑎᓂᕐᒥᑦ   
 
• ᑭᒃᑯᑐᐃᓐᓇᐃᑦ ᑐᓴᐅᒪᑎᐅᒋᐊᒃᑲᓂᕐᓗᑎᒃ 
• ᐊᑐᖃᑦᑕᕐᓗᑎᒃ ᓂᐱᖃᐅᑎᓕᓐᓂᑦ ᐃᓄᒋᐊᑦᑐᓂᑦ - ᑲᑎᒪᓄᑦ ᐊᒻᒪᓗ ᑐᓵᔭᖅᑐᖅᓯᒪᔪᓄᑦ.  
• ᑐᓵᔨᖓ ᐊᐃᑉᐱᖅᑕᐅᓗᓂ 
• ᐃᓛᒃᑰᓕᖅᓱᖅᑕᐅᓂᖏᑦ ᓄᑖᓐᖑᖅᑎᑕᐅᓯᒪᔪᑦ ᑭᒃᑯᑐᐃᓐᓈᖅᑎᑦᑎᓂᕐᓂᑦ ᐊᒻᒪᓗ ᕿᓂᖅᑐᑎᒃ 

ᑭᒃᑯᑐᐃᓐᓇᐃᑦ ᐃᓱᒪᒋᔭᖏᓐᓂᑦ 
• ᐊᑐᕐᓗᑎᒃ ᐊᖏᓂᖅᓴᐅᔪᓂᑦ ᑎᑎᖅᑲᓂᒃ ᐅᓂᒃᑳᖅᑎᓪᓗᒋᑦ ᑲᑎᒪᓐᓇᕐᓂᑦ  

